
ᒥᓂᔅᑕ ᐱᕈᖅᐸᓪᓕᐊᔪᓕᕆᓂᕐᒧᑦ 
ᐊᒻᒪ ᐃᖏᕐᕋᔪᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᖁᓪᓕᖅ 
ᐃᑯᒻᒪᖅᑯᑎᓕᕆᓂᕐᒧᑦ 
ᑯᐊᐳᕇᓴᒃᑯᓐᓂᑦ 
ᓇᒻᒥᓂᖃᖅᑐᓄᑦ 
ᐊᑐᖅᑐᐊᖅᑎᑦᑎᔩᑦ 

ᓄᓇᕘᒥ ᐱᕙᓪᓕᐊᑎᑦᓯᓂᕐᒧᑦ 
ᑯᐊᐳᕇᔭᖏᓐᓄᑦ 

 
ᐊᐅᓚᑦᑎᔩᑦ 
ᐊᓪᓚᑦᑎ 
ᔮᓐ ᑯᐊᒃ 

 
ᐊᒡᓚᑦᑎᐅᑉ ᑐᓪᓕᐊ 

ᓈᓐᓯ ᑐᐱᖅ 
ᑲᑎᒪᔨᕋᓛᓄᑦ ᐊᓪᓚᑦᑎ 

ᖂᔪ ᓄᓱᑦᑕᖅ 
 ᒪᓕᒐᓕᕆᔨ 
ᓲᓴᓐ ᑰᐸ   

ᐃᖅᓱᒃᑎ 
ᓴᐃᒪᓂᖅ ᕿᓚᕝᕙᖅ  

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ  

ᒪᓕᒐᓕᐅᖅᑏᑦ ᐅᐸᒃᑐᑦ: 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ, ᐊᖓᔪᖅᑳ ᐅᓛᔪᒃ ᐊᑭᓱᒃ, ᑕᐃᕕᑎ ᐊᓚᕋᓚᒃ, ᔭᐃᒥᓯ ᐋᕆᐊᒃ, ᓖᕙᐃ ᐹᓇᐸᔅ, 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ, ᑕᒑᖅ ᑰᓕ, ᔫ ᐋᓚᓐ ᐃᕝᔭᕈᑕᐃᓚᒃ, ᐲᑕ ᑲᑦᑐᒃ, ᐊᖓᔪᖅᑳ ᐲᑕ ᕿᓚᕝᕙᖅ, ᓯᑏᕝ 
ᒪᑉᓴᓚᒃ, ᐸᑎᖅ ᓇᑦᑎᖅ, ᐅᖃᖅᑎ ᔫᐱ ᓄᑕᕋᒃ, ᓯᕗᓕᖅᑎ ᐹᓪ ᐅᑲᓕᖅ, ᑮᑦ ᐲᑕᓴᓐ, ᐊᖓᔪᖅᑳ ᐃᐊᑦ ᐲᑯ, 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ, ᐊᖓᔪᖅᑳ ᓗᐃ ᑕᐹᖅᔪᒃ, Hᐊᓐᑕ ᑐᑐ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᑐᓵᔨᒃᑯᑦ): ᐊᐱᕆᔪᒪᓪᓗᒍ ᐊᓚᕋᓚᒃ ᑐᒃᓯᐊᓂᒃᑯᑦ ᒪᑐᐃᖅᓯᓂᖃᖁᓪᓗᒍ. 
 
>>ᑐᒃᓯᐊᕐᓂᖅ 
 
ᐅᖃᖅᑎ (ᑐᓵᔨᒃᑯᑦ): ᐅᓐᓄᓴᒃᑯᑦ, ᐊᖓᔪᖅᑳᑦ ᐊᒻᒪᓗ ᒪᓕᒐᓕᐅᖅᑎᑐᐃᓐᓇᐃᑦ. ᐅᓪᓗᒥ ᑲᑎᒪᔾᔪᑎᒃᓴᓅᕐᓗᑕ. 
ᑲᑎᒪᔾᔪᑎᒃᓴᖅ 2. ᐊᖓᔪᖅᑳᑦ ᐅᖃᐅᓯᖏᑦ. ᐊᖓᔪᖅᑳ ᐲᑯ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑉ ᐅᖃᐅᓯᖓ 127 - 2(2): ᔮᔅᑐᓯᕈ ᓄᐊᓯᒪᔭᖏᑦ Yastushiro Collection 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᓐᓄᓴᒃᑯᑦ. 1958 ᐊᒻᒪᓗ 1959, ᖃᐅᔨᓴᖅᑎᒥᒃ ᒪᒃᒋᐅ 
ᓯᓚᑦᑐᓴᖅᕕᔾᔪᐊᒥᒃ, ᓘᑦᑖᖅ ᑐᓯᐅ ᔮᔅᑐᓯᕈ ᓄᐊᑦᓯᓚᐅᖅᓯᒪᒻᒪᑦ ᐊᖏᕐᕋᕆᔭᐅᔪᓂᒃ ᑭᒡᓕᓯᓂᐊᕈᑎᓂᒃ, 
ᐃᓕᖅᑯᓯᕐᓅᖓᔪᓂᒃ ᐱᒐᓚᓂᒃ ᓄᐊᑦᓯᓪᓗᓂ, ᐊᐱᖅᓱᖃᑦᑕᕆᐊᖅᑐᖅᑐᓂ ᐃᓄᓐᓂᒃ ᐊᓯᔾᔨᖅᐸᓪᓕᐊᓂᐅᓯᒪᔪᓂᒃ 
ᐊᒻᒪᓗ ᓯᕗᓂᑦᓴᖏᑕ ᒥᑦᓵᓄᑦ, ᐃᓚᒌᑦ ᖃᓄᐃᓕᖓᓂᖏᓐᓂᒃ ᓇᓗᓇᐃᔭᐃᓪᓗᓂ, ᓄᓇᙳᐊᓕᐅᖅᑐᓂ, 
ᓇᑭᙶᖅᓯᒪᓂᖏᓐᓂᒃ ᐊᐱᖅᓱᖃᑦᑕᖅᑐᓂ, ᐊᔾᔨᓕᐅᖅᑕᒥᓂᕐᒥᓂᒃ, ᐊᐅᓚᔫᓕᐅᖅᑕᒥᓂᕐᒥᓂᒃ ᑕᕐᕆᔭᕐᓂᒃ, ᐊᒻᒪᓗ 
ᐅᖃᐅᓯᑦᓴᒥᓂᕐᒥᓂ ᒐᕙᒪᒃᑯᑦ ᐱᓕᕆᐊᖏᓐᓂᒃ ᐃᖃᓗᓐᓂ. ᐅᖃᖅᑎ, ᐅᖓᑖᓃᑦᑐᑦ 20 ᐃᖃᕐᕋᐃᑦ 
ᓂᐱᓕᐅᖅᑕᒥᓃᑦ ᐊᒻᒪᓗ 400 ᐅᖓᑖᓃᑦᑐᑦ ᐊᔾᔨᙳᐊᑦ. 
 
ᐅᖃᖅᑎ, ᓂᐅᓪᓴᓐ ᒍᕋᐴᓐ, ᐃᓕᓐᓂᐊᖅᑎᒥᓂᖓ ᓘᑦᑖᖅ ᔮᔅᑐᓲᕈ, ᐃᖅᑲᓇᐃᔭᖅᑐᒥᓂᖅ ᑭᒻᒥᕈᒻᒥ 1960. 
ᐊᕐᕌᒍᓕᒫᒥᒃ ᓄᐊᑦᓯᔪᒥᓂᖅ ᐊᒻᒪᓗ ᐱᓯᒪᑦᓯᑦᓯᐊᖅᑐᓂ ᑕᒪᒃᑯᓂᖓ ᓄᐊᑕᒥᓂᕐᒥᓂᒃ. ᒍᕋᐴᓐ 
ᐃᖅᑲᓇᐃᔭᓚᐅᖅᓯᒥᒪᒻᒥᔪᖅ ᐃᖃᓗᓐᓂ 1960-ᒥ ᐊᒻᒪᓗ 2000-ᒥ ᐱᔾᔪᑎᖃᓗᐊᖅᑐᓂ ᐃᓄᐃᑦ 
ᐃᓱᒪᖃᕐᓂᖏᓐᓂᒃ ᐃᖅᑲᐅᒪᔭᑦᑎᓐᓂᒃ ᐊᒻᒪᓗ ᑭᖑᓂᑦᑎᓐᓂ ᖃᓄᐃᓕᐅᕐᓂᐅᓯᒪᔪᓂᒃ. ᒫᓐᓇᒫᖑᓚᐅᖅᑐᖅ 
ᐃᓚᖓᑦ ᐅᖃᓕᒫᒐᓕᐊᕆᓯᒪᔭᖏᑕ ᓴᖅᑭᖅᑕᐅᓂᐊᓕᖅᑐᑦ. 
 
ᐅᖃᖅᑎ, ᑐᓴᖅᑎᑦᓯᒍᒪᔪᖓ ᒪᓕᒐᓕᐅᖅᑎᐅᖃᑎᓐᓂᒃ ᓂᐅᓪᓴᓐ ᒍᕋᐴᓐ ᑐᓂᓯᓛᕐᖓᑦ ᐊᑕᖏᖅᑐᓂᒃ 
ᓄᐊᑕᐅᓯᒪᔪᓂᒃ ᖃᕆᓴᐅᔭᒃᑯᑦ ᕿᓪᓕᖅᑐᒥᒃ ᓄᓇᕗᒻᒥ ᖃᐅᔨᓴᖅᑐᓕᕆᓂᕐᒧᑦ ᐱᓕᕆᕕᖓᓂᒃ ᐊᒻᒪᓗ 
ᑕᑯᔭᒐᖃᕐᕕᒻᒧᑦ ᑎᑭᓯᒪᓂᕐᒥᓂ ᐃᖃᓗᓐᓄᑦ ᐃᑉᐳᓗ 26-ᒥ ᒪᐃ 16-ᒧᑦ, 2--5. 
 
ᑭᒃᑯᑐᐃᓐᓇᐃᑦ ᑕᑯᒋᐊᖅᑐᖃᑦᑕᕈᓐᓇᓛᖅᑐᑦ ᐊᒻᒪᓗ ᐅᖃᖃᑎᖃᕐᓗᑎᒃ ᐃᖃᓗᐃᑦ ᑕᑯᔭᒐᖃᕕᖓᓂ ᓯᑕᕐᒥᕐᒥ ᒪᐃ 
5, ᐅᖃᖅᑎ, ᐱᕕᖃᕐᕕᑦᓴᑦᓯᐊᖑᓛᖅᑐᖅ ᖃᐅᔨᕚᓪᓕᕈᑕᐅᔪᓐᓇᕐᓗᓂ ᐃᖃᓗᓐᓂ ᐃᓚᒌᓂᒃ ᐊᒻᒪᓗ 
ᐊᓯᔾᔨᖅᐸᓪᓕᐊᓂᐅᓯᒪᔪᓂᒃ ᐃᓄᐃᑦ ᓄᓇᓕᓐᓅᖅᑕᐅᕙᓪᓕᐊᓕᖅᑎᓪᓗᒋᑦ. ᒪᓕᒐᓕᐅᖅᑏᑦ ᐅᕝᕙᓗ ᑭᒃᑯᑐᐃᓐᓇᐃᑦ 
ᑐᑭᓯᒋᐊᒃᑲᓐᓂᕈᒪᒍᑎᒃ, ᖃᐅᔨᒋᐊᕈᓐᓇᖅᑐᑦ ᐳᕋᐃᐊᓐ ᓚᙳ ᑕᑯᔭᒐᖃᕐᕕᒻᒥ ᐅᕝᕙᓘᓐᓃᑦ ᒥᐅᕆ ᐊᓚᓐ ᑖᒻᒪᔅ 
ᓄᓇᕗᑦ ᖃᐅᔨᓴᖅᑐᓕᕆᓂᕐᒧᑦ ᐱᓕᕆᕕᖓᓂ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 



ᐱᖓᔪᐊᑦ, ᒪᐃ 4, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳᑦ ᐅᖃᐅᓯᖏᑦ. ᐊᖓᔪᖅᑳ ᑕᐹᖅᔪᒃ. 
 
ᐊᖓᔪᖅᑳᑉ ᐅᖃᐅᓯᖓ 128 - 2(2): ᐃᓄᐃᓐᓇᖅᑐᓐ ᑐᓵᔨᐅᓂᕐᒧᑦ/ᑐᑭᓕᐅᕆᔨᐅᓂᕐᒧᑦ ᐃᓕᓐᓂᐊᕈᑎ 
 
ᐊᖓᔪᖅᑳ ᓗᐃ ᑕᐹᖅᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᖁᕕᐊᓱᓪᓚᕆᑦᑐᖓ ᐅᖃᐅᓯᕆᔪᓐᓇᕋᒃᑭᑦ 6 
ᐃᓕᓐᓂᐊᖅᑏᑦ ᐱᔭᕇᕋᑖᓚᐅᕐᖓᑕ ᓯᕗᓪᓕᖅᐹᒥᒃ ᐊᕐᕌᒍᖓᓂᒃ ᐱᓕᒻᒪᑦᓴᖃᑕᐅᓂᕐᒧᑦ ᐃᓄᐃᓐᓇᖅᑐᑦ 
ᑐᓵᔨᑦᓴᐅᓂᕐᒧᑦ/ᑐᑭᓕᐅᕆᔨᑦᓴᐅᓂᕐᒧᑦ ᐃᓕᓐᓂᐊᕐᕈᑎᒥᒃ ᐃᖃᓗᒃᑑᑦᑎᐊᕐᒥ. 
 
ᑖᓐᓇ ᐱᓕᕆᐊᖅ ᐱᒋᐊᖅᑎᑕᐅᓯᒪᔪᖅ ᐃᓕᖅᑯᓯᓕᕆᔨᒃᑯᓐᓂᑦ ᐊᒻᒪᓗ ᐋᖅᑭᓱᖅᑕᐅᓯᒪᓪᓗᓂ ᑲᑐᔾᔨᖃᑕᐅᓪᓗᑎᒃ 
ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ ᐊᒻᒪᓗ ᓄᓇᕗᑦ ᓯᓚᑦᑐᕐᓴᖅᕕᖓ. 
 
ᑕᕝᕙᓂ ᐊᕐᕌᒍᒥ ᓯᕗᓪᓕᖅᐹᖑᓚᐅᖅᑐᑦ ᐃᓕᓐᓂᐊᕐᕈᑎᑦ ᐋᖅᑭᑦᓱᖅᑕᐅᓯᒪᔪᖅ ᐱᕚᓪᓕᖅᑎᑦᓯᒐᓱᐊᕈᑕᐅᓪᓗᓂ 
ᐅᖃᐅᓯᖅᑎᒍᑦ ᐱᔪᓐᓇᕐᓂᖏᑦ ᐃᓕᓐᓂᐊᖅᑏᑦ ᐅᖃᕈᓐᓇᓯᑦᑎᐊᖁᓪᓗᒋᑦ ᑎᑎᕋᕈᓐᓇᓯᑦᑎᐊᖁᓪᓗᒋᓪᓗ. 
ᓯᓚᑦᑐᓴᕐᕕᒃ ᐸᕐᓇᐅᑎᖃᖅᓯᒪᕗᖅ ᒪᕐᕈᑲᓐᓃᓐᓂᒃ ᖄᒃᑲᓐᓂᐊᒍᑦ ᐊᕐᕌᒍᓂ ᐱᓕᒻᒪᔅᓴᐃᓂᕐᒧᑦ ᐃᓕᓐᓂᐊᖅᑎᓂᒃ 
ᐱᔪᓐᓇᕐᓂᖅᑖᕈᓐᓇᖁᓪᓗᒋᑦ ᑐᓵᔨᐅᓂᕐᒧᑦ ᐊᒻᒪᓗ ᑐᑭᓕᐅᕆᔨᐅᓂᕐᒧᑦ. 
 
ᒪᕐᕉᒃ ᐃᓕᓐᓂᐊᖅᑏᒃ ᐃᓕᓴᕆᔭᐅᒋᐊᖃᙵᑎᒃ, ᑭᐅᕋᓐ ᐅᖓᕼᐊᒃ ᓯᕗᓪᓕᖅᐹᖑᓪᓗᓂ ᑐᓂᔭᐅᓚᐅᖅᑐᖅ ᐋᓕᔅ 
ᑭᓇᕕᐊᒃ ᐊᓇᑉᓚᒃ ᐃᓕᓴᕆᔭᐅᔾᔪᑎᒥᒃ ᐊᑦᓱᕈᖅᓯᒪᓂᖓᓄᑦ ᕿᒪᑦᑕᐅᑦᑕᐃᓕᖁᓪᓗᒍ ᐊᒻᒪᓗ 
ᓴᖅᑭᔮᖅᑎᑕᐅᑦᑎᐊᖁᓪᓗᒍ ᐃᓄᐃᓐᓇᖅᑐᓐ ᐅᖃᐅᓯᖓ ᐊᒻᒪᓗ ᐃᓕᖅᑯᓯᖓ. ᑐᐊᕇᓐ ᐊᔭᓕᒃᔪᐊᒃ ᐃᕝᔭᕈᑕᐃᓚᒃ 
ᑐᓂᓯᔭᐅᓚᖅᑐᖅ ᐄᒥ ᐃᑎᑉᓗᐃᓇ ᐃᓕᓴᕆᔭᐅᔾᔪᑎᒥᒃ ᐊᑦᓱᕈᖅᓯᒪᓂᖅᐹᖑᓯᒪᓂᖓᓄᑦ ᐊᒻᒪᓗ 
ᐃᑲᔪᖃᑦᑕᓂᖅᐹᖑᓂᖓᓄᑦ ᐃᓕᓐᓂᐊᖅᑎᐅᖃᑎᒥᓂᒃ ᕿᑎᕐᒥᐅᑦ ᓯᓚᑦᑐᓴᕐᕕᖓᓂ. 
 
ᐱᖓᓱᑦ ᖁᑦᑎᓂᖅᐹᒦᑦᑐᑦ ᐃᓕᓐᓂᐊᖅᑏᑦ ᐃᖅᑲᓇᐃᔮᖅᑖᕐᓂᐊᖅᑐᑦ ᐃᓕᖅᑯᓯᓕᕆᔨᒃᑯᑦ ᑐᑭᓕᐅᕆᔨᒃᑯᖏᓐᓂ 
ᐊᐅᔭᐅᓂᐊᖅᑐᒥ ᐃᖅᑲᓇᐃᔭᕐᕕᒻᒥ ᐃᓕᓐᓂᐊᕈᑎᖃᓪᓚᑦᑖᕐᓗᑎᒃ.  
 
ᐅᖃᖅᑎ, ᐃᓄᐃᓐᓇᖅᑐᓐ ᑐᓵᔨᑦᓴᐅᓂᕐᒧᑦ/ᑐᑭᓕᐅᕆᔨᑦᓴᐅᓂᕐᒧᑦ ᐃᓕᓐᓂᐊᕈᑎ ᐱᒻᒪᕆᐅᓪᓗᓂ 
ᐆᑦᑑᑎᐅᔪᓐᓇᖅᑐᖅ ᖃᓄᖅ ᒐᕙᒪᒋᔭᕗᑦ ᐃᖅᑲᓇᐃᔭᖃᑎᖃᒻᒪᖔᑕ ᓄᓇᓕᓐᓂᒃ 
ᓴᙱᓕᖅᐹᓪᓕᖅᑎᑕᐅᕙᓪᓕᐊᖁᓪᓗᒋᑦ ᐃᓄᐃᑦ ᐅᖃᐅᓯᖏᑦ ᓄᓇᕗᓗᒃᑖᒥ. 
 
ᐃᓕᓐᓂᐊᖅᑎᑦᓯᔾᔪᑎ ᐃᓕᓐᓂᐊᖅᑎᓄᑦ ᐱᔪᓐᓇᕐᓂᖅᑖᕈᑕᐅᓂᐊᖅᑐᖅ ᐃᖅᑲᓇᐃᔮᖅᑖᕈᓐᓇᖅᓯᓗᑎᒃ, 
ᓇᓗᓇᐃᖅᓯᓯᒪᔾᔪᑕᐅᓂᐊᖅᑐᖅ ᒪᒃᑯᓐᓂᖅᓴᐃᑦ ᐃᓄᐃᑦ ᐊᑕᖏᖅᑐᓂᒃ ᐃᓕᒍᑎᖃᕈᓐᓇᓪᓗᒋᑦ ᐅᖃᐅᓯᕐᒥᓂᒃ 
ᐅᖃᕈᓐᓇᓂᕐᒧᑦ ᐃᓄᐃᓐᓇᖅᑐᓐ. ᐊᒻᒪᓗ ᐅᖃᖅᑎ, ᓇᓗᓇᐃᖅᓯᓯᒪᒍᑕᐅᓂᐊᖅᑐᖅ ᒐᕙᒪᒋᔭᑦᑎᓐᓄᑦ 
ᐊᐅᓚᑦᓯᕙᓪᓕᐊᖏᓐᓇᕐᓂᐊᕐᓂᖏᓐᓂᒃ ᐱᐅᓂᖅᐹᓂᒃ ᐱᔨᑦᓯᕋᐅᑎᓂᒃ ᐃᓄᐃᓐᓇᖅᑑᓐ ᐊᕐᕌᒍᕋᓴᕐᓂᒃ 
ᓯᕗᓂᑦᑎᓐᓂ. ᐊᒻᒪ ᑖᓐᓇᒐᕙᒪᐅᔪᖅ ᑲᔪᓰᓐᓇᑎᑦᑎᓂᐊᖅᑐᖅ ᐱᔪᓂᑦ ᐱᔨᑦᑎᕋᐅᑎᓂᑦ ᐃᓄᐃᓐᓇᖅᑐᑦ ᐊᕐᕌᒍᓄᑦ 
ᖃᐃᓂᐊᖅᑐᓄᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳᑉ ᐅᖃᐅᓯᒃᓴᖏᑦ. ᐊᖓᔪᖅᑳ ᑕᐹᖅᔪᒃ. 
 
ᐊᖓᔪᖅᑳᑉ ᐅᖃᐅᓯᖓ 129 - 2(2): ᓯᕗᓕᖅᑎᒃᓴᑦ ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᕈᑏᑦ 
 
ᐊᖓᔪᖅᑳ ᓗᐃ ᑕᐹᖅᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐱᕕᖃᕐᓂᕐᓂᑦ ᑐᓴᖅᑎᑦᑎᒋᐊᕈᒪᔪᖓ 
ᒪᓕᒐᓕᐅᖅᑎᐅᖃᑎᓐᓂᒃ ᐱᓕᕆᕕᑦᑕ ᓯᕗᓕᖅᑎᒃᓴᑦ ᐃᓕᓐᓂᐊᕈᑎᖓᓂ - ᐊᐅᓚᑦᓯᔨᐅᓂᕐᒧᑦ ᐃᖅᑲᓇᐃᔭᖅᓯᓐᓈᑦ 
ᐃᓕᓐᐊᓂᕈᑏᑦ ᐋᖅᑭᓱᖅᑕᐅᓯᒪᔪᖅ ᐱᔾᔪᑎᖃᓗᐊᖅᑐᓂ ᐊᒥᓱᙳᕆᐊᖅᓯᒐᓱᐊᓂᕐᒧᑦ ᐃᓄᓐᓂᑦ ᐃᓚᒋᔭᐅᖃᑕᐅᔪᓂ 
ᐃᖅᑲᓇᐃᔭᖅᑎᑕᐅᓂᖏᓐᓂᒃ ᐊᐅᓚᑦᑎᔨᐅᓂᕐᒧᑦ ᐊᒻᒪᓗ ᑐᑭᒧᐊᖅᑎᑦᑎᔨᐅᓂᕐᒧᑦ ᐃᖅᑲᓇᐃᔮᓂᒃ ᒐᕙᒪᒃᑯᓐᓂ. 

ᐱᔭᕇᖅᓯᒪᕋᑖᖅᓯᒪᔪᒍᑦ ᐊᑕᖏᖅᑐᓂᒃ ᐃᖅᑲᓇᐃᔭᖅᑎᑖᕋᓱᐊᓂᕐᒧᑦ ᐃᓕᓐᓂᐊᕈᑎᐅᓯᓐᓈᖅᑐᒧᑦ ᐊᒻᒪᓗ 
ᖁᕕᐊᑦᑐᖓ ᐅᖃᕈᓐᓇᕋᒪ 7 ᐃᖅᑲᓇᐃᔭᖅᓯᓐ1ᓇᑦ ᐱᓕᒻᒪᔅᓴᔭᐅᓂᐊᖅᑐᑦ ᐃᖅᑲᓇᐃᔭᖅᑎᑖᕆᔭᐅᕋᑖᖅᑐᑦ 
ᐱᒋᐊᖅᑐᑎ ᐃᐳᕈ 1. ᐃᓚᒋᐊᖅᑐᑦ ᒪᕐᕉᓐᓄ ᑲᔪᓯᕙᓪᓕᐊᔫᓄ ᐃᖅᑲᓇᐃᔭᖅᓯᓐᓈᑦ ᐱᓕᒻᒪᒃᓴᔪᓄᑦ ᑲᑎᑦᑐᒋᑦ 9 
ᐃᖅᑲᓇᐃᔭᖅᓯᓈᕐᓗᑎ ᐱᓕᒻᒪᒃᓴᔭᐅᔪᑦ. ᐱᓕᒻᒪᒃᓴᔭᐅᓂᕆᓂᐊᖅᑕᖏᑦ ᐊᔾᔨᒋᖏᑦᑐᑦ ᐃᓚᖏᑦ ᐊᕐᕌᒎᓐᓂ ᒪᕐᕉᓐᓂ 
ᐃᓚᖏᑦ ᐱᖓᓱᓂ ᐊᒻᒪᓗ ᑖᒃᑯᐊ ᐃᓕᒻᒪᖅᓴᔭᐅᓂᖏᓐᓂᒃ ᐃᔭᕇᖅᓯᓂᐊᕐᒥᔪᑦ ᐃᒻᒥᑰᖅᑐᓂᒃ 
ᐃᓕᓐᓂᐊᕈᑎᒋᒋᐊᓕᖏᑕ ᐸᕐᓇᑕᐅᓯᒪᔪᓂᒃ ᐃᓚᒋᓕᐅᑎᓪᓗᒋ ᐃᖅᑲᓇᐃᔭᖅᓯᓐᓈᑦ ᐱᓕᒻᒪᖅᓴᓂᖅ, 
ᑲᔪᖏᖅᓴᖅᑕᐅᓂᖅ ᐊᒻᒪᓗ ᑲᑎᒪᕙᓪᓗᑎᒃ ᐃᓕᓪᓂᐊᖃᑎᒌᖃᑦᑕᐅᓂᐊᖅᑐᑦ ᐊᒻᒪ ᖃᕋᓴᐅᔭᒃᑯᑦ ᐃᓕᓐᓂᐊᐸᓪᓗᑎ. 
 
ᐃᖅᑲᓇᐃᔭᖅᓯᓐᓈᑦ ᐱᓕᒻᒪᒃᓴᔭᐅᖃᑦᑕᕐᓂᖏᓐᓄ ᐊᒻᒪᓗ ᑲᔪᖏᖅᓴᖅᑕᐅᓂᖏᓐᓄ ᐱᒋᐊᕐᑎᑕᐅᓯᒪᔪᑦ ᓲᕐᓗ 
ᓯᕗᓕᒃᕐᑎᒃᓴᖅ, ᒐᕙᒪᒋᔭᕗᑦ ᓇᓗᓇᐃᖅᓯᕙᓪᓕᐊᕗᑦ ᐊᖏᕈᑎᖃᖅᓯᒪᐃᓐᓇᕐᓂᖓᓂ ᑐᖓᕕᑦᑎᓐᓄ 
ᐱᓕᒻᒪᖅᓴᓂᖅ/ᐱᔭᕆᐅᖅᓴᓂᖅ ᐊᒻᒪᓗ ᐱᓕᕆᖃᑎᒌᓐᓂᖅ/ᐃᖅᑲᓇᐃᔭᖃᑎᒌᓐᓂᖅ. 
 
ᐱᔭᕇᕈᑎᒋᓗᒍ, ᑐᙵᓱᑦᑎᒍᒪᔭᒃᑲ ᓯᕗᓕᖅᑎᒃᓴᑦ ᐃᓕᓐᓂᐊᖅᑎᖏᑦ ᐃᖅᑲᓇᐃᔮᖅᑖᖏᓐᓄ ᐊᒻᒪᓗ 
ᐃᓕᓴᕆᔪᒪᓪᓗᒋ ᐱᔭᒃᓴᖃᖅᑐᒻᒪᕆᐅᕙᑦᑐᑦ ᐱᔭᕇᕋᓱᐊᖅᑐᑎ ᑭᖑᓪᓕᖅᐹᒥ ᐊᕐᕌᒍᖓᓃᓕᖅᑐᑎ ᐃᓕᓐᓂᐊᕈᑎᒥᓂ. 
ᐃᓕᓴᕆᔪᒪᒻᒥᔭᒃᑲ ᐅᑦᓱᕈᐃᓐᓇᖃᑦᑕᖅᑐᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ ᐱᓕᒻᒪᖅᓴᐃᖃᑕᐅᔪᑦ ᐊᒻᒪᓗ 
ᖃᔪᖏᖅᓱᐃᖃᑕᐅᔪᑦ ᐃᓕᓐᓂᐊᖅᑐᑦ ᑲᔪᓯᓂᖃᑦᑎᐊᖁᓪᓗᒋ ᐃᖅᑲᓇᐃᔮᒃᓴᒥᓂ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳᑉ ᐅᖃᐅᓯᒃᓴᖏᑦ. ᑲᑎᒪᒃᔪᑎᒃᓴᖅ 3. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. 
ᐲᑕᓴᓐ. 
 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 323 - 2(2): ᕼᐋᒻᓚᒃᑯᑦ ᑲᑎᒪᔨᖏᑕ ᑲᑎᒪᓂᖓᑦ 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑎ. ᐅᓪᓗᒥ ᓂᑯᕕᑉᐳᖓ ᖃᐅᔨᑎᒍᒪᓪᓗᒋ ᒪᓕᒐᓕᐅᖅᑏᑦ ᐱᔾᔪᑎᓕᒃ ᕼᐊᒻᒪᓚᒃᑯᑦ 
ᑲᑎᒪᔨᖏ ᐃᖃᓗᑦᑑᑦᑎᐊᒥ ᐸᕐᓇᐃᓂᕐᒥ ᑲᑎᒪᖃᑎᖃᕐᓂᖅ ᐅᐸᓚᐅᖅᑕᕋ ᐃᐳᕈ 13, 2005. 
 
ᑲᑎᒪᔨᕋᓛᓂ ᑲᑎᒪᔨᓂ, ᐊᑭᑐᔫᑎᓄ ᐸᕐᓇᐃᓂᕐᒥ ᑲᑎᒪᔨᕋᓛᑦ ᐊᒻᒪ ᓄᓇᓕᕆᓂᕐᒧᑦ ᐸᕐᓇᐃᓂᕐᒧᑦ ᑲᑎᒪᔨᕋᓛᑦ, 
ᑲᑎᒪᖃᑎᒌᓚᐅᖅᑐᑦ ᓯᕗᓂᒃᓴᒥ ᓄᓇᓕᑦᑕ ᐱᔭᕆᐊᖃᕐᓂᐊᖅᑕᖏᓐᓂ. ᐅᖃᖅᑐᖃᓲᖑᒻᒪᑦ: "ᐊᔪᓕᕈᕕᑦ 
ᐸᕐᓇᐃᓂᕐᒥ ᐸᕐᓇᕐᐳᑎ ᐊᔪᓕᕐᓂᕐᒧᑦ." 
 
ᒐᕙᒪᒃᑯᖏ ᓄᓇᕗᑎᑐᑦ, ᓄᓇᓖᑦ ᐸᕐᓇᐃᔭᕆᐊᖃᕐᒪᑕ ᓯᕗᓂᒃᓴᖓᓂ. ᐱᒐᓇᖅᑑᖏᓚᖅ, ᐅᐱᓐᓇᕋᓂ 
ᐊᑭᑦᑐᖃᐅᑎᐅᔪᓄ ᐊᒻᒪ ᓯᕗᓪᓕᐸᐅᔭᐅᔭᕆᐊᓖᑦ ᑭᓪᓕᖃᖅᑎᑕᐅᓂᖏᑦ ᓱᓇᑦᑯᑖᓂ. ᕼᐊᒻᒪᓚᒃᑯᑦ 
ᐱᓂᖅᓴᐅᓲᖑᒻᒪᑕ ᐱᑕᖃᑦᑎᐊᖏᑦᑐᓄᑦ ᓄᓇᕗᒻᒥ. 
 
ᓇᓗᓇᐃᕋᑖᖅᑕᒃᑲ ᑲᑲᑎᒪᔨᕋᓛᓄ ᓄᓇᕗᑦ ᒐᕙᒪᒃᑯᖏ ᐊᑭᑐᔫᑎᓄ ᐸᕐᓇᐃᓂᕐᒥ ᐱᕙᓪᓕᐊᓂᖓ ᐊᒻᒪ 
ᐸᕐᓇᐃᖃᑦᑕᕐᓂᖓ. 
 
ᐃᖅᑲᓇᐃᔭᖅᑎᖏᑦ ᑐᑭᓯᑎᑦᑎᒋᐊᖅᑐᑦ ᑲᑎᒪᖃᑕᐅᔪᓂ ᓇᓂᔭᐅᕙᓪᓕᐊᔪᓂᑦ ᓄᓇᓕᒻᒥ ᐱᕙᓪᓕᐊᑎᑦᑎᓂᕐᒥ 
ᐸᕐᓇᐃᓂᕐᒥ. ᐊᓯᖏᓐᓂᑦᑕᐅᖅ, ᓄᓇᓕᒻᒥᐅᑕᐃᑦ ᐅᖃᐅᔨᓯᒪᔪᑦ ᐸᕐᓇᐃᔨᓂᑦ ᐃᖃᓗᑦᑑᑦᑎᐊᖅ ᐱᔭᕆᐊᖃᕐᒪᑦ 
ᑕᑭᓂᖅᓴᒥ ᒥᕝᕕᒻᒥ; ᐊᒻᒪ ᓱᓗᓕᓂᑦ ᐃᒪᖃᐅᑎᓂ; ᑭᓈᓗᖃᕐᕕᒃ ᐊᒻᒪ ᓴᕕᕋᔭᒻᒧ ᐊᒻᒪ ᐊᑦᓯᕕᒃ ᐊᓯᐊᓄᑦ  

ᓅᑦᑕᐅᒋᐊᖃᖅᑐᓂ; ᐱᑕᖃᒃᑲᓐᓂᕆᐊᖃᕆᓪᓗᓂ ᓇᒻᒥᓂᓕᓐᓄ ᐊᒻᒪ ᐊᖏᕋᓄ ᓄᓇᓂᑦ ᒪᓕᒍᓐᓇᓂᐊᕐᒪᑦ ᐃᓄᐃᑦ 
ᐊᒥᓱᕈᖅᐸᓪᓕᐊᓂᖏᓐᓄ. 
 
ᓄᓇᓕᒻᒥᐅᑕᐃᑦ ᐅᖃᐅᔨᒋᐊᓚᐅᕐᒥᔪᑦ ᓄᓇᓕᐅᔪᖅ ᓴᖅᑭᔮᖅᑎᑦᑎᒋᐊᕐᓗᓂ ᐆᒪᖅᑯᑎᓕᕆᓂᕐᒧ ᐊᒻᒪ ᓴᓇᓗᑎ 
ᐊᑐᓂᐅᔪᖅ ᐱᓯᒪᓕᖅᑕᕗ ᐊᓄᕆᒥᑦ ᐊᑐᖃᕐᑕᕐᓂᖅ. ᐅᖃᓚᐅᕐᒥᔪᑦᑕᐅᖅ ᒐᕙᒪᒃᑯᑦ ᖃᓄᖅ ᐊᑐᒃᑲᓐᓂᕈᓐᓇᕐᒪᖔᑕ 
ᐅᓇᖅᑐᓂᑦ. 
 
ᐃᓚᖏ ᐃᖃᓗᑦᑑᑎᐊᕐᒥᐅᑦ ᓇᒻᒥᓂᖁᑎᓖᑦ ᓴᖅᑭᑯᔨᓪᓗᑎ ᐊᒻᒪ ᓴᓇᓗᑎ ᑕᕐᕆᔭᕐᕕᒥ ᐊᒻᒪ ᒪᑐᐃᖅᓯᓗᑎ 
ᓄᔭᓕᕆᕕᒻᒥ. ᖃᐅᔨᒪᒐᑦᑕ, ᐃᖃᓗᑦᑑᑦᓯᐊᖅ ᐱᓕᕆᕕᒃᓴᑦᑎᐊᕙᐅᒻᒪᑦ ᑖᒃᑯᐊ ᐃᓱᒪᒋᔭᐅᓯᒪᔪᑦ ᐃᓱᒪᒋᔭᐅᔪᒃᓴᐅᕗ 
ᑭᓇᑐᐃᓐᓇᕐᒧᑦ. 
 
ᐅᖃᖅᑐᖃᓚᐅᕐᒥᔪᖅ ᑲᑎᒪᑎᓪᓗᒋ ᕼᐊᒻᒪᓚᒃᑯᑦ ᐱᓕᕆᒻᒪᑕ ᑐᓂᓴᐅᖃᑦᑕᖅᑐᓂᑦ ᓄᓇᕗᑦ ᒐᕙᒪᒃᑯᖏᓐᓂ 
ᐊᑐᖏᖔᖅᑐᑎ ᐱᔭᕆᐊᖃᕐᓂᖏᓐᓂ. 
 
ᑲᑎᒪᖃᑕᐅᔪᑦ ᓇᓗᓇᐃᖅᓯᓚᐅᖅᑐᑦ ᓄᓇᓕᒻᒥᐅᑕᓂ ᐱᕈᕐᐸᓪᓕᐊᓂᖓᓄ ᐱᔭᐅᔭᕆᐊᓕᓐᓂ. 
ᑲᑎᒪᓕᕋᓛᖑᖃᑕᐅᔪᑦ ᑎᑎᖅᓯᓚᐅᖅᑐᑦ ᓄᑖᒥ ᐱᙵᐊᕕᒻᒥ, ᐸᓂᖅᓰᕕᒻᒥ ᐊᒻᒪ ᓄᑖᒥ ᓯᓚᑦᑐᓴᕐᕕᒻᒥ 
ᐃᓕᓐᓂᐊᕐᕕᒥ. 
 
ᐊᔭᐅᕆᐊᕐᐸᒃᑲ ᓄᓇᕗᑦ ᒐᕙᒪᒃᑯᖏᑦ ᐃᖅᑲᓴᐃᔭᖃᑎᖃᕐᓗᑎ ᕼᐊᒻᒪᓚᖓᓐᓂ ᐃᖃᓗᑦᑑᑦᓯᐊᖅ ᑕᖅᑭᐅᓂᐊᖅᑐᓂᑦ 
ᐅᖃᐅᓯᖃᕐᓗᑎ ᕿᓚᒥᐅᔪᒧᑦ ᐊᒻᒪ ᐊᑯᓂᐅᔪᒧᑦ ᐊᑭᑐᔫᑎᓄ ᐸᕐᓇᐃᓂᕐᒥ ᐱᑕᖃᕆᐊᓖᑦ ᐱᔭᕇᓚᐅᖅᑎᓐᓇᒋ 
ᐱᓕᕆᕕᒻᒧ ᐊᑭᑐᔫᑎᓂ ᐸᕐᓇᐃᓂᕐᒥ ᐅᑭᐊᒃᓵᖅ. 
 
ᐃᖃᓗᑦᑑᑦᓯᐊᒥᐅᑕᐅᓪᓗᖓ, ᖁᕕᐊᑦᑐᖓ ᕼᐊᒻᒪᓚᒃᑯᑦ ᑲᑎᒪᔨᖏᑦ ᐸᕐᓇᐃᕙᓪᓕᐊᒻᒪᑕ ᓄᓇᓕᑦᑕ ᓯᕗᓂᒃᓴᖓᓂ. 
ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᑐᑐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 324 - 2(2): ᐃᓕᓴᖅᓯᓂᖅ ᑎᒃ ᓯᒥᑦ, ᒥᐅᕆ ᑲᓴᓐᔅᒥᒃ ᐊᒻᒪ ᓘ ᐸᑦᔪᒥᒃ 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᔾᓗᒥ ᓂᑯᕕᑉᐳᖓ ᐃᓕᓴᕆᔪᒪᓪᓗᒋ ᐱᖓᓱᑦ ᐃᓄᐃᑦ, ᑐᓂᓯᓯᒪᒻᒪᕆᑦᑐᑦ 
ᐱᐅᓂᖓᓄ ᐃᓕᓐᓂᐊᖅᑐᓕᕆᓂᐅᑉ ᓄᓇᓕᒋᔭᑦᑎᓐᓂ, ᕿᒪᐃᓂᐊᓕᖅᑐᑦ ᐃᓕᓐᓂᐊᖅᑐᓕᕆᓂᕐᒥ ᑕᒫᓂ ᐊᕐᕌᒍᒥ.  
 
ᑎᒃ ᓯᒥᑦ, ᑐᓂᐅᓂᕋᖅᑕᐅᓚᐅᖅᑐᖅ, ᐲᑯ ᐅᖃᖅᑲᐅᒻᒪᑦ ᐅᕙᓐ ᐃᔅᓯᕚᕐᑎᓪᓗᑕ, ᑐᓂᖅ ᑕᐃᒻᖑᑎᓪᓗᒍ, 
ᓄᖅᑲᓛᓕᕐᒪᑦ ᐃᓄᒃᓱᒃ ᐃᓕᓐᓂᐊᕐᕕᐊᓗᒻᒥ ᑕᒫᓂ ᐊᕐᕌᒍᒥ. ᑭᖑᓂᖃᓈᖅᑕᐅᓂᐊᖅᑐᖅ. 
 
ᐊᒥᓱᓂ ᐊᕐᕌᒍᓂ ᓯᒥᑦ ᐊᐅᓚᑦᑎᑦᑎᑎᐊᓚᐅᕐᒪᑦ ᓴᑦᓇᖅᕕᒻᒥ ᐱᓕᕆᐊᒥ ᐃᓕᓐᓂᐊᕐᕕᐊᓗᒻᒥ ᐊᒻᒪ 
ᐱᐅᖏᒻᒪᕆᑦᑐᖅ ᐅᕙᑦᑎᓐᓂ ᕿᒪᐃᓂᐊᓕᕐᒪᑦ ᑕᐃᒪᐃᑦᑐᓂᑦ ᐱᓕᕆᐊᓂᑦ ᑕᑯᔅᓴᐅᑎᑦᑎᓕᕐᒥᒐᑦᑕ 
ᑕᐃᒪᐃᒋᐊᖃᕐᑎᓪᓗᒍ. 

ᒥᐅᕆ ᑲᓴᓐ ᓄᖅᑲᕕᓐᓂᐊᓕᖅᑐᖅ ᓇᑲᓱᒃ ᐃᓕᓐᓂᐊᕕᒻᒥ, ᐃᓕᓴᐃᔨᐅᓚᐅᖅᑐᖅ ᓱᕈᓯᓛᓄᑦ ᐊᕐᕌᒍᓂᑦ ᐊᒥᓱᓂ. 
ᑲᓴᓐ ᐃᓕᓐᓂᐊᑎᑦᓯᒪᔭᑐᐊᕆᖏᑕᖏᑦ ᓄᓇᕗᒻᒥ ᒪᒃᑯᑦᑐᓛᖏᓐᓂ ᑭᓯᐊᓂᓕ ᐊᒥᓱᒻᒪᕆᓐᓂ ᐃᓐᓇᕐᓂᑦ 
ᐃᓕᓐᓂᐊᕐᑎᓂᑦ ᐃᓄᑦᑎᑐᑦ ᐅᖃᐅᓯᕐᓂᑦ. 
 
ᐊᕐᕌᒎᔪᓂᑦ, ᑲᓴᓐ ᐅᑎᒃᑲᓐᓂᓚᐅᖅᑐᖅ ᐃᓕᓐᓂᐊᕕᒻᒧᑦ, ᓇᓗᓇᐃᒃᑯᑎᑖᖅᑐᓂ, ᑕᕙᓂ ᐅᐱᒋᔪᒪᕙᕋ 
ᐱᔪᓐᓇᕐᓂᕆᓯᒪᔭᖓᓄᑦ. ᐱᐅᔪᒥᑦ ᐊᑐᖁᓂᐊᕐᐸᕋ. 
 
ᓘ ᐸᑦᔪ ᐊᕐᕌᒍᓂ ᑎᓴᒪᓂ ᐊᖓᔪᖅᑳᖑᓪᓗᓂ ᐃᓕᓴᐃᔩᑦ ᓄᓇᕗᒻᒥ ᖃᑐᔾᔨᖃᑎᒌᖏᓐᓂ, ᐊᒻᒪ ᓯᕗᓂᐊᒍᑦ 
ᐊᕐᕌᒍᓂ ᐊᒥᓱᓂᑦ ᐃᓕᓴᐃᔨᐅᓯᒪᔪᖅ ᐃᓕᓐᓂᐊᕐᕕᐊᓗᓐᓂᑦ. ᐃᒪᖓ ᐸᑦᔪ ᑭᖑᓪᓕᖅᐹᒥ ᐱᓕᕆᐊᕆᓚᐅᖅᑕᖓ 
ᐊᖓᔪᖅᑳᖑᓪᓗᓂ ᖃᓄᐃᓘᕈᑕᐅᓛᖅᑐᓂᑦ ᑕᕙᓂ ᑕᖅᑭᐅᓂᐊᖅᑐᒥ. ᑕᐃᑲᓃᒍᒪᓂᐊᖅᑐᖓ ᓇᒻᒥᓂᖅ 
ᖁᔭᓐᓇᒦᕐᓗᒍ ᐊᒻᒪ ᐱᐅᔪᒥ ᐊᑐᖁᓗᒍ. 
 
ᐸᑦᔨᐅ ᐃᖅᑲᓴᐃᔭᖃᑎᖃᓚᐅᖅᑐᖅ ᐃᓕᓴᐃᔩᑦ ᓄᓇᕗᒻᒥ ᖃᑐᔾᔨᖃᑎᒌᖏᓐᓂ ᐊᒻᒪ ᖁᕕᐊᒋᔭᐅᓯᒪᔪᖅ ᐊᒻᒪ 
ᐱᔪᓐᓇᕐᓂᕆᔭᖓ ᓇᓗᓇᔾᔮᖏᑦᑐᖅ ᐊᑐᑦᑎᐊᓂᐊᕐᖓᒍ. 
 
ᑖᑯᐊ ᐃᓅᔪᑦ ᐊᒥᓱᓂ ᐃᓅᓱᑦᑐᓂᑦ ᐊᔪᕆᑕᐅᔪᒪᓯᒪᕗ ᐊᕐᕌᒍᒐᓚᐅᔪᓂᑦ ᐱᔪᒪᓂᕆᔭᖏᓐᓄᑦ, ᖃᐅᔨᒪᓂᕐᒥᑦ 
ᐱᔪᒪᓂᖏᓐᓄᑦ ᐊᒻᒪ ᐊᑐᖃᑦᑕᖅᑕᖏᑦ ᖃᐅᔨᒪᓂᕐᒥ ᐱᔪᒪᑎᓪᓗᒋᑦ. ᖃᐅᔨᒪᓂᕐᔪᐊᕆᔭᖏᑦ 
ᑭᖑᓂᖃᓈᖅᑕᐅᓂᐊᖅᑐᑦ. 
 
ᐃᓇᒍᒪᕙᒃᑲ ᒪᓕᒐᓕᐅᖅᑎᐅᖃᑕᐅᔪᑦ ᖁᔭᓐᓇᒦᖃᑎᒋᓗᒋᑦ ᐊᒻᒪ ᐱᐅᔪᒥ ᐊᑐᖁᓗᒋᑦ ᓄᖅᑲᖓᑦᑎᐊᕐᓗᑎ. 
ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᐊᒡᓘᒃᑲᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 325 - 2(2): ᖁᔭᓐᓇᒦᕐᓗᒍ ᑭᐊᓐᑐᓪ ᑯᕇᓐᓕ ᑭᒐᑐᖅᑐᖅ ᓄᓇᕗᒻᒥᐅᑦ 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐅᖃᖅᑎ. ᐅᓐᓄᓴᒃᑯᑦ ᐃᓘᓐᓇᓯ. ᑕᕙᐅᕗᑏᕈᐊᖅᑐᖓ 
ᑕᓗᕐᔪᐊᕐᒥᐅᓄᑦ ᐊᒻᒪ ᐅᖅᓱᖅᑑᒥᐅᓄᑦ ᐅᓪᓗᒥ. 
 
ᐅᓪᓗᒥ ᐃᓕᓴᕆᔪᒪᔭᒃ ᐱᔭᕇᖅᓯᒪᓂᖏᓐᓄ ᒪᒃᑯᑦᑑᒃ ᑕᓗᕐᔪᐊᕐᒥᐅᒃ. ᐅᐱᒋᐱᔪᒪᔭᒃᑲ ᐊᒻᒪ ᐃᓕᓴᕆᓗᒋᑦ ᐊᕐᓇᖅ 
ᑕᓗᕐᔪᐊᕐᒥᐅᖅ ᑭᒡᒐᖅᑐᐃᔪᖅ ᓄᓇᕗᒻᒥ, ᐃᓚᒋᔭᐅᖃᑕᐅᔪᖅ ᒪᒃᑯᑦᑐᓂᑦ ᑲᓇᑕᒥ ᓂᐅᑐᓚᓐᒥ ᑕᒫᓂ 
ᐱᓇᓱᐊᕈᓯᕐᒥᑦ. ᖃᐅᔨᒪᔪᒃᓴᐅᒐᒃᓯ 60-ᒋᒻᒪᒍ ᓇᓪᓕᐅᓂᖅᓯᐅᖅᑐᑎ ᐊᐃᑉᐸᖓᓂ ᓯᓚᕐᔪᐊᒥ ᐅᓇᑕᖅᑎᓪᓗᒋᑦ, 
ᓂᐊᑐᓚᓐ ᐱᓯᒪᔭᐅᒍᓐᓃᑎᓪᓗᒍ, ᐊᒻᒪ ᑲᓇᑕᒥᐅᑦ ᐃᑲᔪᒻᒪᕆᓚᐅᖅᑐᑦ ᑎᒍᒥᐊᖅᑕᐅᒍᓐᓃᑎᑦᑎᓂᕐᒥᑦ. 
 
ᐃᓚᒋᓪᓗᓂᐅ ᑭᐊᑐᓪ ᒍᕇᓐᓕ ᖃᐅᔨᓴᕆᐊᖃᓚᐅᖅᑐᖅ ᐃᓅᒍᓐᓃᖅᑐᒥᓂᕐᒥ ᑲᓇᑕᒥᐅᒥᑦ ᐅᓇᑕᖅᑎᒥᑦ. ᑕᕝᕙᓂ 
ᖃᐅᔨᓴᖅᑎᓪᓗᒋ ᖃᐅᔨᒍᓐᓇᒪᐅᕐᒪᑦ ᐅᓇᑕᕐᓂᕐᒥᑦ, ᐊᒻᒪ ᐳᐱᒋᑦᑎᐊᓚᐅᖅᑕᖏᑦ ᑕᐃᒃᑯᓄᖓ 
ᐃᓅᒍᓐᓃᓚᐅᖅᑐᓄᑦ ᐊᒻᒪ ᐅᕝᕙᓘᓐᓃᑦ ᐃᓚᖏᑦ. 
 
ᖁᔭᓐᓇᒦᕈᒪᔭᕋ ᑭᐊᑐᓪ ᒍᕇᓐᓕ ᑭᒡᒐᖅᑐᐃᓂᖓᓄ ᓄᓇᕗᒻᒥ ᐊᒻᒪ ᐅᖃᖃᑎᒋᒍᒪᓂᐊᖅᑕᕋ 
ᐊᐅᓪᓚᕈᑎᒋᔭᒥᓂᖓᓂ ᐅᑎᑐᐊᕈᒪ ᑕᓗᕐᔪᐊᒧᑦ. ᒪᒃᑯᑑᓪᓗᓂ ᒪᓕᒍᒥᓇᖅᑐᑦ ᑕᓗᕐᔪᐊᒧᑦ ᐊᒻᒪ ᒪᒃᑯᑦᑐᓄᑦ ᐅᓪᓗᒥ,  

ᖃᐅᔨᒪᔪᖓ ᑕᓗᕐᒧᐊᒥᐅᑦᑕᐅᖅ ᑐᓴᕈᒪᓂᐊᕐᒥᔪᑦ ᐊᐅᓪᓚᖅᓯᒪᓂᒥᓂᖓᓄᑦ ᐊᒻᒪ ᖃᓄᖅ ᐃᓕᓚᐅᕐᒪᖔᖅ 
ᐅᓇᑕᖃᑕᐅᓚᐅᖅᓯᒪᔪᓂᑦ, ᓂᕈᐊᖅᑕᐅᓯᒪᔪᑦ ᐊᒻᒪ ᐊᓯᖏᑦ ᑲᓇᑕᒥᐅᑦ ᒪᒃᑯᑦᑐᓂ ᐊᑐᖅᑕᐅᔪᒥ ᐱᒻᒪᕿᐅᔪᒥ. 
 
ᑕᕝᕙᓂᒃᓴᐃᓇᖅᑕᐅᖅ ᐃᓕᖅᓴᖅᓯᒍᒪᒻᒥᔪᖓ ᐱᙳᐊᖅᑎᓂᑦ ᑕᓗᕐᔪᐊᒥ ᐱᔭᕇᕈᓐᓇᓚᐅᕐᓂᖏᓐᓄ.  
ᒫᓐᓇᕋᑖᖅ ᓇᑦᓯᓕᒃ ᐃᓕᓐᓂᐊᕐᕕᖓᑦ ᑕᓗᕐᔪᐊᒥ ᐊᓇᐅᓪᓕᒑᔪᖃᓚᐅᕐᒪᑦ 30 ᐃᓕᓐᓂᐊᖅᑏᑦ ᐃᓚᐅᖃᑕᐅᓪᓗᑎᒃ. 
ᖁᕕᐊᓲᑎᒋᔪᒪᓪᓗᒋᑦ ᐅᑯᐊ: ᓵᓕ ᖃᔫᑎᓐᓄᐊᖅ ᓯᕗᓪᓕᖅᐹᖑᓚᐅᖅᑐᖅ, ᒫᑎᐅ ᐅᑦᑕᖅ ᑭᖑᓕᕆᔭᐅᔪᖅ ᐊᒻᒪᓗ 
ᐲᑕ ᑑᑕᓕᒃ ᐱᖓᔪᒋᔭᐅᔪᖅ. ᐊᕐᓇᓂ ᐃᓕᑕᕆᔪᒪᓪᓗᒍ ᐊᒻᒪᓗ ᖁᕕᐊᒋᔪᒪᓪᓗᒍ ᓯᓯᐅᓪ ᓚᐃᐅᓪ 
ᓯᕗᓪᓕᖅᐹᖑᓂᖓᓄᑦ ᐊᒻᒪᓗ ᑭᐊᓐᑎᐅᓪ ᒍᕇᒥ ᑐᖏᓕᕆᔭᐅᓂᖓᓄᑦ ᐊᒻᒪᓗ ᓚᐃᓴ ᑑᑕᓕᒃ ᐱᖓᔪᒋᔭᐅᔪᖅ. 
 
ᐊᒻᒪᑕᐅᒃᑲᓐᓂᖅ ᐅᖃᖅᑎ ᖁᕕᐅᒋᔪᒪᓪᓗᒋᑦᑕᐅᖅ ᐊᖑᑏᑦ ᐊᕿᔩᑦ ᐱᖃᑕᐅᓚᐅᖅᑐᑦ ᐊᖑᑏᑦ 16 ᐊᒻᒪᓗ 
ᐊᑖᓃᑦᑐᓄᑦ ᐱᙳᐊᕐᓂᖃᑦᑎᓪᓗᒋᑦ ᔨᐊᓗᓇᐃᒥ ᐃᐳᕈ 28-ᒥ, ᒪᐃᒧᑦ 1. ᐃᓄᐃᑦ ᑕᓗᕐᔪᐊᕐᒦᖔᖅᓯᒪᔪᑦ 
ᓵᓚᒃᓴᕋᓱᐊᖃᑕᐅᓚᐅᖅᑐᑦ ᐊᒻᒪᓗ ᐱᖓᔪᒋᔭᐅᓪᓗᑎᒃ. 
 
ᖁᕕᐊᓲᑎᒋᕙᒃᑲ ᐅᑯᐊ ᑎ.ᔭᐃ ᓚᐃᐅᓪ, ᐆᕐᓂ ᓚᐃᐅᓪ, ᔮᓂ ᑐᓗᕆᐊᓕᒃ, ᓴᐃᒪᓐ ᑐᓗᕆᐊᓕᒃ, ᒫᑎᐅ ᐅᑦᑕᖅ 
ᓄᑲᖅᑎ, ᐲᑕ ᒪᓃᓚᒃ ᓄᑲᖅᑎᖅ., ᐲᑕ ᐊᖅᑲᖅ, ᐋᓐᑎ ᐊᒃᓚ, ᓵᒻ ᐊᓗᑭ ᐊᒻᒪᓗ ᐃᑲᔪᖅᑎᖓ ᐅᐃᑦ ᒧᐊᕆᓴᓐ. 
ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐃᕝᔭᕈᑕᐃᓚᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 326 - 2(2): ᖁᕕᐊᓱᒍᑎᖃᕐᓂᖅ ᑎᐅᕆᒃᒥᑦ ᒪᐃᔭᕈᓐᓂᖓᓄᑦ 
 
ᐃᕝᔭᕈᑕᐃᓚᒃ: ᖁᔭᓐᓇᒦᒃ, ᐅᖃᖅᑎ. ᐅᓪᓗᒥ ᓇᖏᖅᓯᕗᖓ ᖁᕕᐊᓱᒍᑎᖃᕈᒪᓪᓗᖓ ᒪᐃᔭᒧᑦ 
ᓂᕈᐊᖅᑕᐅᕋᑖᖅᑐᒥᒃ, ᑎᐅᕆᒃ ᐸᐅᕗᔅ ᓂᕈᐊᖅᑕᐅᓚᐅᖅᑐᖅ ᐃᑉᐸᒃᓴᖅ. ᖃᐅᔨᒪᔭᕆᔭᕋ ᑎᐅᕆ ᐊᒥᓱᓄᑦ 
ᐊᕐᕌᒍᓄᑦ ᐊᒻᒪᓗ ᖁᓚᖏᓚᖓ ᑲᔪᖏᑦᑎᐊᕐᓂᐊᖅᑐᖅ ᐊᒻᒪᓗ ᐱᓕᕆᔪᒪᑦᑎᐊᕐᓗᓂ ᒪᐃᔭᐅᓂᕐᒧᑦ. 
 
ᒫᓐᓇᐅᔪᖅ ᖁᔭᓐᓇᒦᕈᒪᓪᓗᖓ ᓵᓐᑎ ᐊᓇᑉᓚᒃ ᐊᒻᒪᓗ ᐲᑕ ᑕᑉᑑᓇᒥᒃ ᓂᕈᐊᕋᔅᓴᐅᓚᐅᕐᓂᖏᓐᓄᑦᑕᐅᖅ. ᑕᒪᕐᒥᒃ 
ᐱᖓᓱᑦ ᓂᕈᐊᕋᔅᓴᐅᔪᑦ ᐃᑲᔪᖅᑐᖅᑕᐅᑦᑎᐊᓚᐅᖅᑐᑦ. ᐅᖃᖅᑎ ᖁᓪᓗᖅᑑᖅ ᑲᑐᔾᔨᕙᓪᓕᐊᒻᒪᑕ 
ᐊᒃᓱᕉᑎᒋᓂᐊᖅᑕᒥᓄᑦ ᓯᕗᓂᒃᑎᓐᓂ ᐱᓕᕆᐊᖃᕈᒪᓪᓗᑎᒃ. ᓂᕆᐅᑦᑎᐊᖅᐳᖓ ᐃᑲᔪᖅᑐᓂᐊᕐᓗᑎᒃ ᓄᓇᓖᑦ 
ᑕᖅᑭᐅᓂᐊᖅᑐᓂ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑰᓕ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 327 - 2(2): ᐃᓅᓱᒃᑐᐃᑦ ᓄᓇᕗᒻᒥ 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑕᐃᒃᑯᓄᖓ ᐃᓄᓐᓄᑦ ᑕᑯᓐᓇᖅᑐᓄᑦ ᑲᑎᒪᑎᓪᓗᑕ, 
ᖃᓄᐃᖏᑦᑎᐊᖁᕙᒃᑲ, ᐱᓗᐊᖅᑐᒥᒃ, ᓂᕈᐊᖅᑎᒋᓯᒪᔭᒃᑲ. ᖃᓪᓗᓈᑎᑐᑦ ᐅᖃᐅᓯᖃᕐᓂᐊᕐᕋᒪ. 

(ᑐᓵᔨᒃᑰᕈᓐᓃᖅᑐᖅ): ᓱᓕ, ᐅᖃᕈᒪᓪᓗᖓ ᐊᒥᓲᖏᑦᑐᓂᒃ ᐃᓅᓱᒃᑐᖁᑎᑦᑕ ᒥᒃᓵᓄᑦ ᓄᓇᕗᒻᒥ. ᐅᖃᓕᒫᕐᓂᐊᕐᕋᒪ 
ᐃᓚᖏᓐᓂᒃ ᐅᖃᐅᓯᕆᔭᒻᒪ ᐱᓚᐅᖅᑕᒃᑲ ᐃᓅᓱᒃᑐᖏᓐᓂᒃ ᑲᖏᖅᖠᓂᐅᑉ. 
 
ᐅᖃᕈᒪᓪᓗᖓ ᒐᕙᒪᒃᑯᓐᓄᑦᑕᐅᖅ ᐊᒻᒪᓗ ᐊᖓᔪᖅᑳᓕᒫᓄᑦ ᐱᓕᕆᓂᖅᓴᐅᔭᕆᐊᖃᕐᓂᖏᓐᓂᒃ ᐃᓄᖁᑎᑦᑎᓐᓄᑦ 
ᓄᓇᕗᒻᒥ. ᐃᒪᓐᓇᐅᖃᑦᑕᖅᑐᑦ ᐃᓕᓐᓂᐊᕐᓂᖅ ᐃᓱᓕᑦᑕᕋᐃᒻᒪᑦ, ᒫᓐᓇᕈᓘᓂᐊᕐᓕᕆᓪᓗᓂᓗ, ᐊᒥᓱᑦ ᐃᓅᓱᒃᑐᐃ 
ᐃᕿᐊᕐᖑᕐᓂᐊᕐᓕᕐᒥᔪᑦ ᐊᒻᒪᓗ ᐃᓅᓱᒃᑐᖁᑎᕗᑦ ᐱᓕᕆᑏᓐᓇᕆᐊᖃᑦᑕᕗᑦ. ᓇᓂᓯᒋᐊᖃᑦᑐᒍᑦ 
ᐃᑲᔪᕈᓐᓇᐅᑎᒋᔪᓐᓇᖅᑕᖏᓐᓂᒃ ᐱᔨᑦᑎᕐᓗᑎᒃ ᓄᓇᒋᔭᒥᓂ. 
 
ᒐᕙᒪᒃᑯᑦ ᒪᑐᔭᕆᐊᖃᖏᑦᑐᑦ ᕿᑲᓐᓇᐅᕐᓕᕐᒪᑦ ᑕᒪᒃᑯᐊ ᐃᓅᓱᒃᑐᐃᑦ ᐃᓚᐅᒍᓐᓇᖃᑦᑕᕐᓂᐊᕐᒪᑕ ᐱᒻᒪᕆᐅᔪᓂᒃ 
ᐱᔨᑦᑎᕈᑎᖃᑦᑎᓪᓗᒋᑦ ᓄᓇᒋᔭᒥᓄᑦ. ᑕᐃᒪᐃᓕᓚᐅᖅᑎᓪᓗᖓ, ᐅᖃᕈᒪᓪᓗᖓ ᐃᓅᓱᒃᑐᓕᒫᓄᑦ ᓄᓇᕗᓗᒃᑖᒥ 
ᐱᒻᒪᕆᐅᒐᑦᓯ ᐊᒻᒪᓗ ᓇᓪᓕᒋᔭᐅᓪᓗᓯ. ᐃᓕᒃᓯᓐᓂᒃ ᐃᑉᐱᒍᓱᒃᑐᒍᑦ. ᐃᑲᔪᖅᑎᒋᔭᕆᐊᖃᕆᑦᓯ ᓯᕗᓂᒃᓴᑎᓐᓄᑦ. 
 
ᐅᖃᖅᑎ, ᑎᑎᖅᑲᐅᓯᐊᕐᓚᐅᕐᕋᒪ ᖃᖏᖅᖠᓂᕐᒥᒃ. ᐃᒪᐃᓕᔪᒥᒃ, ᕼᐋᓗ, ᐊᑎᖃᑦᑐᖓ ᓈᓐᓯ ᑲᕝᕕᑦᑐᕐᒥᒃ. 
ᐅᑭᐅᖃᑦᑐᖓ 15-ᓂᑦ ᐊᒻᒪᓗ ᒍᕋᐃᑦ 10-ᒦᑦᑐᖓ. ᑲᖏᖅᖠᓂᕐᒥᐅᑕᐅᔪᖓ. ᐃᓕᓐᓄᑦ ᑎᑎᕋᖅᑐᖓ 
ᐃᓱᒪᒋᔭᖃᕋᒪ ᓴᖅᑮᓯᓗᑕ ᐃᓅᓱᒃᑐᓄᑦ ᐅᐸᑦᑕᖅᕕᐅᒐᔭᖅᑐᒥᒃ. ᐅᖃᕋᓱᐊᖅᑐᖓ ᐃᓅᓱᒃᑐᓄᑦ ᐅᐸᑦᑕᖅᕕᒻᒥᒃ 
ᐱᑦᔪᑎᒋᓪᓗᒍ ᐊᒥᓱᑦ ᐃᓄᐃᑦ ᐊᕐᕌᒍᖃᑎᒃᑲ ᐋᖓᔮᓐᓇᖅᑐᖅᓯᒪᑐᐃᓐᓇᖃᑦᑕᖅᑐᑦ ᐊᒻᒪᓗ ᐃᒥᖃᑦᑕᖅᑐᑎᒃ 
ᐃᒥᐊᓗᖕᒥᑦ. ᐃᓅᖃᑎᒃᑲ ᐊᓕᐊᓇᐃᒍᓱᒍᓐᓇᖅᑐᑦ ᐃᓅᓱᒃᑐᓄᑦ ᐅᐸᑦᑕᖅᕕᒃᑕᖃᓕᖅᐸᑦ ᐊᑦᔨᒌᖏᑦᑐᓂᒃ 
ᐱᙳᐊᕈᑎᖃᕈᓘᔭᕐᓗᓂ ᐊᒻᒪᓗ ᐊᓯᖏᓐᓂᒃ ᐱᓕᕆᐊᖑᕙᑦᑐᓂᒃ. 
 
ᐊᓯᐊᓂᑦᑕᐅᖅ ᑎᑎᖅᑲᐅᓯᐊᖅᓯᒪᒻᒥᔪᖓ ᐊᕐᕌᒍᓕᒻᒥᒃ 15-ᓂᑦ. ᕼᐋᓗ, ᐊᑎᕋᓕ ᐃᑎᑦ ᐊᙵᓚᒃ. 
ᑎᑎᕋᐅᓯᖃᑦᑐᖓ ᐱᑦᔪᑎᒋᓪᓗᒍ ᐊᑲᐅᖏᓕᐅᕈᑎᑕᖃᒻᒪᑦ ᖃᖏᖅᖠᓂᕐᒥ. ᐃᓚᖏᑦ ᐊᑲᐅᖏᓕᐅᕈᑎᑦ 
ᑲᖏᖅᖠᓂᕐᒥ ᑕᒪᒃᑯᐊ ᐃᓅᓱᒃᑐᐃ ᑭᓱᓕᕆᔭᒃᓴᖃᖃᑦᑕᖏᓪᓗᐊᕐᓂᖏᓐᓄᑦ ᐃᒥᓕᖃᑦᑕᖅᑐᑦ ᐊᒻᒪᓗ 
ᐋᖓᔮᓐᓇᑐᖅᑐᖅᓯᒪᓪᓗᑎᒃ ᐊᓕᐊᓇᐃᒍᓱᓐᓂᐊᕐᕋᒥ ᐱᓕᕆᐊᒃᓴᖃᖏᓐᓇᒥᒃ. ᑕᐃᓐᓇ ᑎᑎᕋᖅᑐᒥᓂᖅ ᐅᕙᓐᓄᑦ 
ᐃᑎᑦ ᐊᙵᓕᒃ. 
 
ᐅᖃᖅᑎ ᐊᑎᕋᓕ ᒥᐊᒐᓐ ᓯᒃᓯᒃ. ᖃᖏᖅᖠᓂᕐᒥᐅᑕᐅᔪᖓ. ᑎᑎᕋᖅᑐᖓ ᐃᓕᓐᓄᑦ ᐱᑦᔪᑎᖃᑦᑐᖓ ᐃᓅᓱᒃᑐᐃᑦ 
ᐃᑲᔪᖅᑕᐅᔭᕆᐊᖃᕐᓂᖏᓐᓄᑦ ᑲᖏᖅᖠᓂᕐᒥ. ᐊᑲᐅᖏᓕᐅᕈᑎᐅᕙᑦᑐᑦ ᐃᓅᓱᒃᑐᓄᑦ ᐅᓪᓗᒥ 
ᓇᒧᙵᕕᒃᓴᖃᖏᓐᓂᖏᓐᓄᑦ ᐃᓕᓐᓂᐊᕐᕇᖅᑎᓪᓗᒋᑦ. ᐃᓕᓐᓂᐊᕐᕇᖅᓯᒪᓕᖅᑎᓪᓗᒋᑦ, ᐊᖏᕐᕋᐅᑎᓯᒪᔭᒥᓂᒃ 
ᐱᓕᕆᓚᐅᖅᑎᓪᓗᒋᑦ ᐃᓕᓐᓂᐊᕐᕈᑎᒥᓂᒃ, ᐃᓅᓱᒃᑐᐃᑦ ᐱᔭᒃᓴᖃᕈᓐᓃᖃᑦᑕᖅᑐᑦ. ᑕᒪᓐᓇᓗ 
ᐱᓂᕐᓗᒍᑕᐅᓕᖃᑦᑕᖅᑐᓂ, ᐋᖓᔮᓐᓇᖅᑐᓕᕆᓂᕐᒧᑦ ᐊᒻᒪᓗ ᐃᒥᐊᓗᓐᓂᕐᒧᑦ. ᐃᓂᖃᕆᐊᖃᑦᑐᒍᑦ 
ᐅᐸᖃᑦᑕᕐᓂᐊᖅᑕᑎᓐᓂᒃ ᐅᕝᕙᓘᓐᓃᑦ ᖁᕕᐊᓱᒃᕕᐅᒍᓐᓇᕐᓂᐊᖅᑐᒥᒃ ᐊᖏᔪᒥᒃ ᐱᙳᐊᕐᕕᒻᒥᒃ ᐅᕝᕙᓘᓐᓃᑦ 
ᐱᙳᐊᕈᑎᓂᒃ ᐊᒻᒪᓗ ᐊᖏᔫᖏᑦᑐᓂᒃ ᓂᐅᕕᖅᕕᐅᖃᑦᑕᕈᓐᓇᖅᑐᓂᒃ ᑕᒧᓗᒐᕈᓘᔭᕐᓂᒃ ᐊᒻᒪᓗ ᐊᓯᖏᓐᓂᒃ. 
 
ᐅᕕᒃᑲᐅᔪᑦ ᓄᓇᕗᒻᒥ ᕿᓄᓕᕐᒪᑕ ᐃᑲᔪᖅᑕᐅᔪᒪᓪᓗᑎᒃ. ᑕᐃᒪᓕ ᓇᒻᒪᒃᓯᔪᖅ ᒐᕙᒪᒃᑯᑦ ᐃᑲᔪᖃᑦᑕᓕᕐᓗᑎᒃ 
ᐊᑭᓕᖅᓱᖅᑕᐅᙱᓪᓗᑎᒃ ᐱᔭᒃᓴᖃᖅᑎᓪᓗᒋᑦ ᑭᓱᓕᕆᔭᒃᓴᖃᕐᓂᐊᕐᒪᑕ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐹᓇᐸᔅ.  

ᒪᓕᒐᓕᐅᖅᑎᐅᑉ ᐅᖃᐅᓯᖓ 328 - 2(2): ᐱᙳᐊᕐᕕᒃᓴᖃᙱᓗᐊᕐᓂᖏᑦ 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐅᖃᕈᒪᒻᒥᔪᖓ ᒐᕙᒪᒃᑯᓐᓄᑦ ᐱᔾᔪᑎᖃᖅᑐᓂᒃ ᐅᕕᑲᐅᔪᓂᒃ ᐊᒻᒪ 
ᓄᓇᓕᓐᓂ ᐱᙳᐊᕐᕕᐅᔪᓂ. ᕼᐊᒻᓚᒃᑯᑦ ᐊᒻᒪᓗ ᓄᓇᓕᐅᔪᑦ ᑭᒡᒐᖅᑐᖅᑕᒃᑲ, ᐅᐸᖃᑦᑕᖅᑐᒋᑦ ᐅᖃᖃᑦᑕᓚᐅᕐᒪᑕ 
ᐱᙳᐊᕐᕕᒃᓴᖃᙱᓗᐊᕐᒪᑕ ᖃᓄᐃᓕᐅᕕᐅᔪᓐᓇᖅᑐᓂᒃ. 
 
ᐱᖃᙱᓂᑦᑎᓅᙱᑦᑐᖅ. ᓄᓇᓕᐅᔪᑦ ᐊᓯᖏᓐᓄᑦ ᓄᓇᓕᓐᓄᕋᐃᒻᒪᑕ ᐱᙳᐊᕆᐊᖅᑐᖅᑐᑎᒃ ᐅᖃᖅᐸᒻᒪᑕ 
ᑕᐃᓐᓇ ᐱᙳᐊᕐᕕᐅᔪᖅ ᐊᐅᓱᐃᑦᑐᒥ, ᐅᕝᕙᓗ ᐱᙳᐊᕐᕕᒋᔭᖓ ᐊᐅᓱᐃᑦᑐᒥ ᒪᕐᕈᐊᑎᕐᓗᐊᖅᑐᓂᖃᐃ 
ᒥᑭᓂᕐᓴᐅᔪᖅ ᐊᓯᖏᓐᓂᑦ ᓄᓇᓕᐅᔪᓂ. ᐊᒻᒪᓗ ᑕᐃᒃᑯᐊ ᓱᓇᒃᑯᑖᕆᔭᐅᔪᑦ ᑭᙳᒪᔭᐅᔪᑦ ᐱᕕᖃᙱᑦᑎᐊᕐᒪᑕ. 
 
ᑕᐃᒪᓕ ᓱᓇᒃᑯᑖᒥᓂᒃ ᓯᓚᒧᑦ ᕿᒪᐃᑐᐃᓐᓇᖅᐸᒻᒪᑕ ᐊᒻᒪᓗ ᓱᕋᒃᐸᓪᓕᐊᓕᖃᑦᑕᖅᑐᑎᒃ 
ᑐᖅᑯᖅᑕᐅᓯᒪᑦᑎᐊᕆᐊᖃᕋᓗᐊᖅᑐᑎᒃ ᐱᕕᖃᙱᓐᓂᖏᓐᓄᑦ. ᐃᓚᖏᑦ ᓯᕐᓗᐊᒥᑎᑕᐅᑐᐃᓐᓇᖅᐸᒻᒪᑕ 
ᐱᕕᖃᙱᓐᓂᖏᓐᓄᑦ ᐱᙳᐊᕐᕕᐅᔪᓂ. 
 
ᑕᒪᒃᑯᐊ ᖃᐅᔨᓴᕐᓂᐅᔪᑦ ᐱᓕᕆᐊᖑᖃᑦᑕᕐᓯᒪᔪᑦ ᒐᕙᒪᒃᑯᓐᓂᑦ ᐊᒻᒪ ᖃᐅᔨᓴᖅᑎᐅᔪᑉ ᐅᓂᒃᑳᖏᑦ 
ᓴᖅᑭᑕᐅᔭᕆᐊᖃᕐᒪᑕ ᑕᒪᒃᑯᐊ ᐃᓄᓱᑦᑐᖁᑎᕗᑦ ᑭᑭᑕᐅᓯᒪᓂᐊᙱᒻᒪᑕ. ᑕᒪᒃᑯᐊ ᒥᑭᓂᕐᓴᐅᔪᑦ ᓄᓇᓕᐅᔪᑦ 
ᐱᙳᐊᕐᕕᒃᓴᖃᑦᑎᐊᕆᐊᖃᕐᒪᑕ ᐊᑐᖅᑕᐅᖃᑦᑕᕐᓂᐊᖅᑐᓂᒃ ᓄᓇᓕᐅᔪᓂᒃ, ᑕᐃᒪᒃᓴᐃᓐᓇᖅᑕᐅᖅ ᑕᒪᒃᑯᐊ 
ᓄᓇᓕᐅᔪᑦ ᐊᖏᓂᕐᓴᐅᔪᓂ ᐱᖃᕐᒪᑕ. ᖁᔭᓐᓇᒦᒃ. ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᕿᓚᕝᕙᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 329 - 2(2): ᖁᔭᓐᓇᒦᖅᑐᖅ ᐃᕐᓂᕐᒥᓂᒃ ᐱᑖᖅᑎᑕᐅᓂᕐᒧᑦ 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐅᓪᓗᒥ ᓂᑯᕕᒃᐳᖓ, 
ᖁᕕᐊᓇᓗᐊᙱᒃᑲᓗᐊᖅᑎᓪᓗᒍ, ᑕᐃᒃᑯᓄᖓ ᑭᒡᒐᑐᖅᑕᕐᓄᑦ. ᐊᖏᕐᕋᕆᔭᐅᔪᒥ ᐃᑭᑦᑐᖃᕐᓂᓚᐅᕐᒪᑦ. 
ᐅᒡᒍᐊᕐᓇᖅᑐᖅ ᑕᐃᒃᑯᐊ ᐊᖏᕐᕋᖃᔾᔭᒍᓐᓂᕐᒪᑕ. ᐋᓐᓂᖅᑐᖃᓚᐅᙱᑦᑐᒐᓗᐊᖅ ᑕᐃᓐᓇ ᐃᓪᓘᔪᖅ 
ᐃᑭᒃᑲᓗᐊᖅᑎᓪᓗᒍ. 
 
ᐅᖃᐅᓯᖃᑲᐃᓐᓇᕈᒪᔪᖓ ᐱᐅᓂᕐᓴᐅᔪᒥᒃ. ᖁᔭᓐᓇᒦᕈᒪᔭᕋ, ᐅᐊᑦᑎᐊᕈ ᐅᖃᐅᓯᕆᖅᑲᐅᒻᒥᔭᕋᓗᐊᕋ, ᔫᓯᐱ. 
ᓂᐅᕕᐅᑎᓐᓂᕐᒪᑕ ᖁᖓᓯᕈᕐᒥᒃ ᐋᑐᕙᒥ, ᐅᐊᑦᑎᐊᕈᑲᓪᓚᐅᓕᖅᑐᖅ ᑕᐃᓐᓇ ᑕᐃᔅᓱᒧᖓ ᖁᔭᓐᓇᒦᕈᒪᔭᕋ, 
ᐅᖃᖅᑲᐅᒐᒪ, ᐊᐅᓪᓚᕐᓯᒪᓂᕋᖅᑐᒍ ᐅᐱᕐᖏᙳᐊᖅᑐᑎᒃ ᐃᓕᓐᓂᐊᕐᕕᐅᔪᒥ. 
 
ᐊᒃᓱᐊᓗᒃ ᖁᕕᐊᒋᖅᑲᐅᒐᒃᑯ. ᐊᐅᓪᓚᕐᓯᒪᐃᓐᓇᕋᓗᐊᖅᑎᓪᓗᖓ, ᐊᐅᓪᓚᖃᑕᐅᔪᓐᓇᕐᓯᓯᒪᒻᒪᑦ 
ᐃᓕᓐᓂᐊᖅᑎᐅᖃᑎᖏᓐᓄᑦ. ᑐᒃᑐᑦᑐᒥᓂᐅᒻᒪᑦ. ᑐᒃᑐᑕᒥᓂᓂᓗ ᐊᖏᕐᕋᐅᑎᓐᓂᖅᑐᓂᐅᒃ. ᐊᒃᓱᐊᓗᒃ 
ᐅᐱᒋᖅᑲᐅᒐᒃᑯᑦ. ᑕᒪᓐᓇ ᐅᓪᓗᒥᐅᔪᖅ ᓂᑯᕕᒍᑎᒋᔭᕋ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ  

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑲᑎᒪᔾᔪᑎᒃᓴᐃᑦ, ᓈᓴᐅᑎᓕᒃ 4. ᑭᐅᔾᔪᑏᑦ 
ᐅᖃᐅᓯᒃᑯᑦ ᐊᐱᖅᑯᑎᓄᑦ. ᓈᓴᐅᑎᓕᒃ 5. ᐃᓕᓴᕆᔭᐅᓂᖏᑦ ᒪᓕᒐᓕᐅᕐᕕᓕᐊᕐᓯᒪᔪᑦ. ᐲᑯ. 
 

ᑲᑎᒪᔾᔪᑎᔅᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᐊᒃᓱᐊᓗᒃ ᖁᕕᐊᓱᒃᐳᖓ ᑐᙵᓱᑦᑎᑦᑎᔭᕆᐊᒃᓴᖅ ᐊᔾᔨᐅᖏᑦᑐᓂᒃ 
ᐳᓛᕆᐊᕐᓯᒪᔪᓂᒃ. ᐱᓇᓱᐊᕈᓯᖅ ᐱᒋᐊᓕᖅᑎᓪᓗᒍ ᐅᖃᕈᓐᓇᕐᓯᓚᐅᕋᑦᑕ ᑕᐃᒃᑯᐊ ᓄᑖᖑᔪᑦ 80-ᖏᓐᓄᑦᑐᑦ 
ᐃᖅᑲᓇᐃᔮᖑᔪᑦ ᓴᖅᑭᕐᓂᐊᕐᒪᑕ ᓄᓇᕗᒻᒥ. 
 
ᐅᓪᓗᒥᐅᔪᖅ ᒍᕋᐃᑦ 4 ᐃᓕᓐᓂᐊᖅᑎᐅᔪᑦ ᓇᑲᓱᒃ ᐃᓕᓐᓂᐊᕐᕕᖓᓂᒃ ᐅᕙᓂ ᐃᖃᓗᓐᓂᓂ, ᕋᑦᓂ ᑯᐊᑲᒻ ᐊᒻᒪ 
ᐃᓕᓐᓂᐊᖅᑎᑕᖏᑦ ᐅᕙᓃᒻᒪᑕ. ᑕᐃᓐᓇ ᐃᓕᓴᐅᔨᐅᔪᖅ ᑯᐊᑲᒻ ᐃᓕᓐᓂᐊᖅᑎᖃᕐᒪᑦ 27-ᓂᒃ ᐅᓪᓗᒥᐅᔪᖅ. ᑯᐊᑲᒻ 
ᐃᓕᓴᐃᔨᑐᐊᖑᔪᖅ ᐃᓕᓐᓂᐊᖅᑎᖃᖅᑐᖅ 27-ᓂᒃ. ᑕᒪᓐᓇᓕ ᑕᑯᒃᓴᐅᑎᑦᑎᕗᖅ ᑕᒪᒃᑯᐊ ᐃᓄᒋᐊᓐᓂᖏᑦ 
ᐊᑕᐅᓯᕐᒧᑦ ᐃᓕᓴᐃᔨᒧᑦ ᐊᖅᐸᑲᓐᓂᕆᐊᖃᕐᒪᑕ ᐊᑕᐅᓯᕐᒥ ᐃᓪᓗᕈᓯᐅᔪᒥᒃ. 
 
ᖁᔭᓐᓇᒦᕈᒪᔭᕋ ᑯᐊᑲᒻ ᐊᒻᒪ ᐃᓕᓐᓂᐊᖅᑎᑕᖏᑦ ᒍᕆᑦ 4. ᑕᐃᒃᑯᐊ ᓂᑯᕕᖁᔭᕋᓗᐊᒃᑲ. ᐅᖃᖅᑎ, ᐃᓚᖓ 
ᐱᓪᓗᐊᑕᐅᔪᖅ ᐃᓄᒃ ᐅᕙᓃᑦᑐᖅ ᐱᖃᑎᒋᔭᕗᑦ ᐅᓇ ᐊᐃᐅᓛ ᓯᐅᑎᐊᐱᒃ, ᒍᕋᐃᑦ 4-ᒥᐅᑕᐃᑦ ᐃᓕᓐᓂᐊᖅᑎ, 
ᐱᙳᐊᑎᓪᓚᕆᐊᓗᒃ, ᐊᒻᒪᓗ ᐃᓵᖓᑲᐃᓐᓇᕋᑖᖅᑐᖅ. ᐃᕐᓂᖓ ᒪᐃᔭᖓᑕ ᐃᖃᓗᐃᑦ. ᐃᕿᐊᖑᕋᐃᒻᒪᑦ ᐊᐃᐅᓛ, 
ᐃᓕᓯᖃᑦᑕᖅᑐᖅ ᑐᓵᒥᒐᐅᑎᓐᓂᒃ ᕿᓪᓕᖅᑐᒥᒃ ᐊᒻᒪᓗ ᐅᖃᐅᑎᓪᓗᓂᖓ ᖃᓄᐃᒍᓐᓃᖃᑦᑕᕋᒥ. 
ᑐᙵᓱᒃᑎᒍᒪᓪᓗᒍ ᐊᐃᐅᓛ ᒪᓕᒐᓕᐅᖅᕕᒻᒧᑦ. 
 
>>ᐸᑦᑕᑐᖅᑐᑦ 
 
ᐊᒻᒪᑕᐅᖅ, ᑐᙵᓱᒃᑎᑦᑎᔪᒪᓪᓗᖓ ᐊᑕᐅᓯᒃᑲᓂᕐᒥᒃ ᐃᓄᒻᒥᒃ ᒪᓕᒐᓕᐅᖅᕕᒻᒧᑦ, ᐊᒻᒪᓗ 
ᐅᖃᓕᒫᒐᓕᐅᖅᑎᒻᒪᕆᐊᓗᒃ, ᓇᒻᒥᓂᖃᑦᑎᐅᔪᑦ ᐊᒻᒪᓗ ᖃᐅᔨᒪᔭᐅᓗᐊᕐᕌᓗᖏᑦᑐᓂ, ᑭᓯᐊᓂᓕ ᐅᖃᓕᒫᖃᑦᑕᕈᑦᓯ 
ᑎᑎᕋᖅᑕᒥᓂᖏᓐᓂᒃ ᐱᕙᓪᓕᐅᔪᓂ ᐱᓇᓱᐊᕈᓯᖅᑕᒫᑦ ᐊᒻᒪᓗ ᐃᓚᖏᑦ ᑎᑎᖅᑲᖏᑦ ᑖᒃᓱᒧᖓ ᑎᑎᕋᖅᑎᒧᑦ, 
ᒥᑕᕈᓘᔭᑲᐃᓐᓇᖃᑦᑕᖅᑐᖅᑕᐅᖅ. 
 
ᐅᖃᖅᑎ, ᑐᙵᓱᒃᑎᑦᑎᔪᒪᓪᓗᖓ ᓂᕈᐊᖅᑎᒋᓯᒪᔭᓐᓂᒃ, ᑭᐊᓐ ᕼᐋᕐᐳᕐ, ᒪᓕᒐᓕᐅᖅᕕᒻᒧᑦᑕᐅᖅ. ᖁᔭᓐᓇᒦᒃ, 
ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᑐᙵᓱᒋᑦ ᒪᓕᒐᓕᐅᖅᕕᒻᒧᑦ. ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ 
ᒪᓕᒐᓕᐅᖅᕕᒻᒧᑦ. ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐅᕙᖓᑦᑕᐅᖅ ᑐᙵᓱᒃᑎᑦᑎᒍᒪᓪᓗᖓ 
ᐃᓕᓐᓂᐊᖅᑎᓕᒫᓂᒃ ᐃᓕᑕᕆᕋᑖᖅᑕᖏᓐᓂᒃ ᒪᓕᒐᓕᐅᖅᑎᐅᖃᑎᒻᒪ. ᐃᑉᐸᒃᓴᖅ, ᒪᓕᒐᓕᐅᖅᑎᐅᖃᑎᒐ 
ᐃᖃᓄᐃᑦ ᕿᑎᐊᓄᑦ ᐅᖃᓚᐅᕐᒪᑦ ᑐᙵᓱᒃᑎᑦᑎᔪᒪᓂᕋᖅᑐᓂ ᑐᓵᔭᖅᑐᖅᓯᒪᔪᓂᒃ ᐃᖃᓗᓐᓄᑦ, ᐱᓗᐊᓗᖅᑐᒥᒃ 
ᐃᓄᐃᑦ ᐃᓪᓗᓕᕆᔨᒃᑯᓃᖔᖅᑐᑦ. 
 
ᐅᖃᖅᑎ, ᐊᓕᐊᓇᐃᒍᓱᒃᑐᖓ ᐃᓕᑕᖅᓯᒋᐊᒃᓴᖅ ᐊᒻᒪᓗ ᑐᙵᓱᒃᑎᑦᑎᓗᖓ ᑖᒃᑯᓂᖓ ᐃᓄᓐᓂᒃ ᐅᕙᓃᑦᑐᓂᒃ 
ᑲᑎᒪᖃᑕᐅᔭᖅᑐᖅᓯᒪᔪᑦ ᐃᓪᓗᓕᕆᔨᒃᑯᑦ ᐊᓪᓚᒃᑎᖏᑦ ᑲᑎᒪᓂᖃᒻᒪᑕ ᑕᒫᓂ ᐱᓇᓱᐊᕈᓯᕐᒥ. ᐊᓕᐊᓇᐃᒍᓱᑉᐳᖓ  

ᑐᙵᓱᒃᑎᑕᐅᓚᐅᕐᕋᒪ ᐃᑉᐸᒃᓴᖅ ᑲᑎᒪᓂᖃᑦᑎᓪᓗᒋᑦ ᑲᑎᒪᖃᑎᒋᒐᒃᑭᑦ ᐅᓪᓛᒃᑯᑦ ᑕᐃᑲᓂ ᓇᕕᒐᐃᑐᕐ 
ᑐᔪᒻᒥᕕᐊᓂ. ᑐᙵᓱᒃᑎᒍᒪᓪᓗᒋᑦ ᑐᓵᔭᖅᑐᖅᓯᒪᔪᑦ, ᖃᐅᔨᒪᓪᓚᕆᖏᑦᑐᖓ ᓇᒥ ᐃᒃᓯᕚᒻᒪᖔᑕ. ᑖᓂᐅᓪ ᐊᐅᓚ, 
ᑕᐃᕕᑦ ᐋᓪᑐᑕᐃᔅ, ᐊᒻᒪᓗ ᐃᖃᓗᒃᑑᑎᐊᕐᒥᑦ, ᕕᑭ ᐃᑕᐅᒃ. 
 
>>ᐸᑦᑕᑐᖅᑐᑦ 
 
ᐊᒻᒪᓗ ᐃᓪᓗᓕᒑᕐᔪᒻᒥᒃ, ᔨᓃᓐ ᐃᒃᐱᐊᒃ; ᑲᖏᑦᑐᒑᐱᒻᒥᒃ, ᔮᓐ ᑯᐊᒃᑭᑦ; ᓴᓪᓕᓂᒃ ᑯᕌᓐ ᓇᑯᓛᖅ; ᐊᐅᓱᐃᑦᑐᒥᒃ, ᐋᓐ 
ᒐᕐᓄ. 
 
>>ᐸᑦᑕᑐᖅᑐᑦ 
 
ᐅᖃᖅᑎ ᒑᕐᓄ ᐸᓂᖓ ᖃᐅᔨᒪᔭᐅᑦᑎᐊᖅᑐᖅ. ᐊᑯᓂᐊᓗᒃ ᑕᑯᒍᓐᓃᖅᑕᕋ.  
 
>>ᐸᑦᑕᑐᖅᑐᑦ 
 
ᓴᓂᕋᔭᒻᒥᒃ, ᐋᓐ ᑰᓕ; ᖃᒪᓂᖅᑐᐊᕐᒥᒃ, ᓯᐅᕋ ᑲᑦᔪᒃ; ᐃᒡᓗᓕᒃ, ᔪᐊᓇᓯ ᓴᖅᐱᓇᖅ, ᐊᒻᒪᑕᐅᖅ ᐃᖃᓗᐃᑦ 
ᐃᓪᓗᓕᕆᔨᒃᑯᖏᓐᓂᒃ ᓲᓴᓐ ᓯᐳᕆᖕ. ᑭᒻᒥᕈᒻᒥᑦ, ᑯᓗᓛᖅ ᐱᑦᓯᐅᓛᖅ, ᐊᒻᒪᑕᐅᖅ ᖁᓪᓗᖅᑑᒥᒃ ᓂᕈᐊᕋᑖᑦᑎᐊᖅᑐᑦ 
ᒪᐃᔭᒥᒃ, ᔪᐊᓐ ᑕᑉᑐᐃᓐᓇ. 
 
>>ᐸᑦᑕᑐᖅᑐᑦ 
 
ᐅᖅᓱᖅᑑᒥᒃ, ᕼᐃᐊᓚᓐ ᑐᖏᓕᒃ; ᐊᒻᒪᑕᐅᖅ ᑰᒑᕈᒻᒥᒃ, ᑐᓇᑦ ᕉᓴ ᓇᑦᑐᒃ, ᐊᒻᒪᓗ ᑕᓗᕐᔪᐊᕐᒥᒃ, ᓯᑳᑦ ᐃᔪᕐᑕᓐ. 
 
ᒪᒥᐊᓇᖅ, ᒪᕐᕉᒃ ᓄᓇᓖᒃ ᐱᖃᑕᐅᖏᑦᑑᒃ ᑭᒡᒐᖅᑐᐃᔨᖏᑦ, ᑭᙵᐃᑦ ᐊᒻᒪᓗ ᐸᖕᓂᖅᑑᖅ, ᒪᒥᐊᓇᐅᒐᓗᐊᖅ 
ᑕᑯᖏᓇᑦᑎᒍ ᐅᕙᓂ. 
 
ᒥᑦᑎᒪᑕᓕᒃᒥᑦ, ᓗᐃᔅ ᐳᕆᒧ, ᐊᒻᒪᑕᐅᖅ ᕿᑭᖅᑕᕐᔪᐊᕐᒥᒃ, ᒥᐊᓕ ᕿᓕᖅᑎ, ᐊᒻᒪᓗ ᖃᐅᔨᒪᔭᐅᑦᑎᐊᕆᓪᓗᓂᑦᑕᐅᖅ 
ᐃᙱᖅᑎ, ᑐᙵᓱᒋᑦ. ᑲᖏᖅᖠᓂᕐᒥᒃ, ᕼᐃᐅᕆ ᓂᐊᖁᒃ, ᐊᒻᒪᑕᐅᖅ ᖃᐅᓱᐃᑦᑐᒥᒃ, ᕋᓴᓖᓐ ᑕᐹᖅᑎ. 
 
>>ᐸᑦᑕᑐᖅᑐᑦ 
 
ᑐᓄᓐᓃᖅᑲᐅᔪᖅ. ᖃᐅᓱᐃᑦᑐᒥᐅᑕᖅ, ᔮᓂᔅ ᑲᓪᓗᒃ; ᐊᒻᒪᑕᐅᖅ ᓴᓂᑭᓗᐊᕐᒥᒃ, ᐋᓚᓐ ᕋᒻᐳᓪ, ᐊᒻᒪᑕᐅᖅ 
ᑎᑭᕌᕐᔪᒻᒥᒃ, ᐃᓕᓴᐱ ᕗᐃᓯ. 
 
ᑐᙵᓱᒃᑎᐸᒃᑲ ᒪᓕᒐᓕᐅᖅᕕᒻᒧᑦ ᐊᒻᒪᑕᐅᖅ ᐃᖅᑲᓇᐃᔭᖅᑎᕗᑦ ᑕᒫᓃᒍᓐᓇᕐᒪᑕ. ᖁᔭᓐᓇᒦᒻᒪᕆᑉᐸᒃᑲ ᑎᑭᓯᒪᒻᒪᑕ 
ᑕᒫᓂ ᐱᓇᓱᐊᕈᓯᕐᒥ, ᐊᒻᒪᓗ ᐱᓕᕆᖃᑎᒋᔪᒪᑦᑎᐊᕐᓂᐊᕐᕆᕙᒃᑲ ᐃᒃᓯᕙᐅᑕᖏᑦ ᐅᑭᐊᒃᓵᖑᓂᐊᖅᑐᖅ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᑐᙵᓱᒋᑦᓯ ᒪᓕᒐᓕᐅᖅᕕᒻᒧᑦ. ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ 
ᒪᓕᒐᓕᐅᖅᕕᒻᒧᑦ. ᐲᑕᓴᓐ. 

ᐲᑕᓴᓐ: ᖁᔭᓐᓇᒦᒃ, ᐅᖃᖅᑎ. ᐅᕙᖓᑦᑕᐅᖅ, ᐃᓕᑕᖅᓯᔪᒪᓪᓗᖓ ᓱᕈᓯᓕᒫᓂᒃ ᐅᕙᓃᑦᑐᓂᒃ ᐅᓪᓗᒥ. ᐃᒻᒪᖃ 15 
- 20-ᑎᓂ ᐊᕐᕌᒍᓂ, ᐊᒥᓱᑦ ᐃᒃᓯᕚᓛᖅᑐᑦ ᐅᕙᓂ ᑲᑎᒪᕕᒻᒥ, ᐃᓱᒪᓕᐅᕈᑎᖃᑦᑎᐊᕐᕆᐊᖃᑉᐳᒍᑦ 
ᓯᕗᓕᖅᑎᐅᓗᑕ, ᓂᕆᐅᒋᔭᖃᑦᑎᐊᕐᓂᐊᕐᒪᑕ ᓯᕗᓂᒃᓴᕆᓂᐊᖅᑕᒥᓂᒃ ᓯᕗᓕᖅᑎᐅᓂᕐᒧᑦ ᓄᓇᕗᒻᒥ. 
 
ᐅᕙᖓᑦᑕᐅᖅ, ᐃᓕᑕᖅᓯᔪᒪᓪᓗᖓ ᐃᓄᓐᓄᒃ. ᐊᒥᓱᓂᒃ ᑕᑯᒐᒪ ᐅᕙᓂ ᕿᑎᕐᒥᐅᑕᓂᒃ, ᓲ ᐳᕇᒨ 
ᕿᑎᕐᒥᐅᑕᐅᓚᐅᖅᓯᒪᔪᖅ ᐃᓕᑕᕆᑦᑎᐊᖅᑕᕋ. ᐃᓄᐃᑦ ᓂᕈᐊᖅᑕᐅᕕᒋᓯᒪᔭᓐᓂᒃ ᐅᕙᓃᑦᑐᑦ ᐅᓪᓗᒥ ᐊᒻᒪᓗ 
ᐃᓕᑕᖅᓯᔪᒪᓪᓗᖓ, ᓱᓕ, ᒥᔅ. ᕕᑭ ᐊᐃᑐᒃᒥᑦ. ᕕᒃ ᐊᖓᔪᖅᑳᕆᔭᐅᔪᖅ ᐃᓪᓗᓕᕆᔨᒃᑯᓐᓂᑦ, ᐊᒻᒪᓗ 
ᐱᖃᑕᐅᑦᑎᐊᖅᑐᓂ ᐃᖃᓗᒃᑑᑎᐊᕐᒥ ᐸᐃᕆᕕᖓᓐᓂ. ᕼᐋᒻᓚᒃᑯᓄᓪᓗ ᑲᑎᒪᔨᐅᖃᑎᒋᓯᒪᔭᕋ ᑕᐃᒃᓱᒪᓂᒋᐊᖅ 
ᒪᐃᔭᐅᑎᓪᓗᖓ, ᖁᔭᓐᓇᒦᖅᐸᕋ ᑕᐃᒃᑯᓄᖓ ᐅᓪᓗᓄᑦ. 
 
ᐃᓕᑕᖅᓯᔪᒪᓪᓗᖓ ᑕᐃᕝ ᑯᕌᑲᑦᒥᒃ, ᓄᓇᓖᑦ ᐊᖓᔪᖅᑳᖓ ᐃᓪᓗᓕᕆᔨᕐᔪᐊᒃᑯᑦ ᐃᒃᓯᕚᖅᑐᖅ ᐊᕙᓂ. ᐹᓪ ᑦᓵᒃ 
ᐃᓪᓗᓕᕆᔨᕐᔪᐊᑯᓐᓃᒻᒥᔪᖅ ᐊᒻᒪᓗ ᑲᑎᒪᔨᕋᓛᓃᒃᑭᓪᓗᓂ ᕼᐋᒻᓚᒃᑯᓐᓂ ᐅᖃᐅᓯᕆᕋᑖᖅᑕᓐᓂ. ᐊᒃᓱᐊᓗᒃᑕᐅᖅ 
ᐱᓕᕆᓯᒪᔪᑦ ᐃᖃᓗᒃᑑᑎᐊᕐᒥᐅᓄᑦ.  
 
ᐊᕙᓂ ᐃᒃᓯᕚᖅᑐᖅ ᒪᐃᒃ ᓘᕚᔅᑭ, ᓄᓇᕗᑦ ᐃᓪᓗᓕᕆᔨᕐᔪᐊᒃᑯᖏᓐᓂᒥᐅᑕᖅ. ᑐᙵᓱᖁᒻᒥᔭᕋᒃᑕᐅᖅ ᐅᕙᓂ 
ᐅᓪᓗᒥ. ᖃᐅᔨᒪᑦᑎᐊᖏᓐᓇᒃᑯ ᖃᓄᓪᓚᑦᑖᖅ ᐃᖅᑲᓇᐃᔮᖓ ᑕᐃᔭᐅᓂᖃᒻᒪᖔᖅ ᐅᓪᓗᒥᐅᓕᖅᑐᖅ, ᑭᓯᐊᓂᓕ 
ᐱᐅᓪ ᒐᒃᓕᓐ ᓄᓇᓖᑦ ᐃᓪᓗᓕᕆᔨᒃᑯᓐᓄᑦ ᐊᖓᔪᖅᑳᕆᔭᐅᓚᐅᖅᑐᖅ ᐃᖃᓗᒃᑑᑎᐊᕐᒧᑦ ᑭᓯᐊᓂᓕ ᐊᑕᐅᓯᕐᒥᒃ 
ᐊᕐᕌᒍᒧᑦ ᕿᑲᓕᕋᒥ. ᑕᖄᔅᓯᑦᑎᐊᖅᓯᒪᔫᔮᖅᑐᖅ. ᐅᑎᖅᐸᓪᓕᐊᔪᖃᐃ ᐊᕐᕌᒍᖃᑦᑎᐊᓚᐅᖅᑐᓂ 
ᐊᒃᓱᕈᕆᐊᖅᑐᒃᑲᓐᓂᖅᑐᓂ ᐅᕙᑦᑎᓐᓄᑦ ᐃᓪᓗᓕᕆᓂᕐᒧᑦ ᐊᒃᓱᕉᑎᖃᒻᒪᕆᑦᑎᓪᓗᑕ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᑐᙵᓱᒋᑦ ᒪᓕᒐᓕᐅᖅᕕᒻᒧᑦ. ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᖅᕕᒻᒧᑦ. 
ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᖁᐊᓇᖅᑯᑎᑦ, ᐅᖃᖅᑎ. ᖁᔭᓐᓇᒦᕈᒪᓪᓗᖓᑦᑕᐅᖅ ᐃᓕᓐᓂᐊᖅᑎᓂᒃ ᐅᕙᓃᑦᑐᓂᒃ 
ᐊᒻᒪᓗ ᐃᓕᑕᕆᔭᐅᔭᕆᐊᖃᑦᑐᑎᒃ. ᑐᙵᓱᒃᑎᑦᑎᔪᒪᓪᓗᖓᑦᑕᐅᖅ ᑲᑎᒪᔭᖅᑐᖅᓯᒪᔪᓂᒃ ᐃᓪᓗᓕᕆᔨᒃᑯᑦ 
ᑲᑎᒪᓂᖓᓐᓄᑦ. 
 
ᐃᓕᑕᖅᓯᔪᒪᓪᓗᖓ ᓴᓂᓪᓕᖓᓂᒃ ᖁᓪᓗᖅᑑᕐᒥᐅᑕᕐᒥᒃ ᐱᓕᕆᖃᑎᒋᖃᑦᑕᖅᓯᒪᔭᕋ ᓂᕈᐊᖅᑕᐅᓚᐅᖏᑎᓪᓗᖓ 
ᒪᓕᒐᓕᐅᖅᕕᒻᒧᑦ ᔮᓄᐊᓕᒥ ᐊᒻᒪᓗ ᕕᕗᐊᓕᒥ, ᔪᐊᓐ ᑕᑉᑐᐃᓂ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᑐᙵᓱᒋᑦ ᒪᓕᒐᓕᐅᖅᕕᒻᒧᑦ. ᐃᓕᑕᖅᓯᓂᖅ ᑐᓵᔭᖅᑐᖅᓱᒪᔪᓂᒃ 
ᒪᓕᒐᓕᐅᖅᕕᒻᒧᑦ. ᐸᕋᐅᓐ.  
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐃᓛᖃᐃ ᐃᓄᐃᑦ ᐃᓕᑕᕆᔪᒪᖅᑲᐅᔭᒃᑲ 
ᔭᒑᓯᒪᓕᖅᑐᑦ.. ᐋᒡᒐᐃ, ᐅᖃᙳᐊᑐᐃᓐᓇᖅᑐᖓ. ᐅᐊᑦᑎᐊᕉᖅᑲᐅᔪᖅ, ᐅᖃᓪᓚᙳᐊᕈᓘᔭᖃᑎᖃᖅᑲᐅᒐᒪ  

ᐊᖓᔪᖅᑳᒥᒃ ᐲᑯ ᐊᒻᒪᓗ ᐃᓕᓴᐃᔨᒥᒃ ᕌᓐ ᑕᑯᒐᑦᑕ ᐃᓕᓐᓂᐊᖅᑎᓂ ᖃᐃᔪᓂᒃ, ᐱᑦᑎᐊᕈᒪ 27-ᐸᖑᖅᑲᐅᒻᒪᑕ. 
ᐱᖃᓯᐅᑎᒍᕕᒋᑦ ᐃᕐᖑᑕᒃᑲ, 29-ᖑᖅᑲᐅᔪᑦ ᑲᑎᑦᑐᒋᑦ. 
 
ᐃᓕᑕᖅᓯᔪᒪᑐᐃᓐᓇᖅᑐᖓ ᐃᓚᖏᓐᓂᒃ ᐃᓄᓐᓂᒃ, ᐊᐃᕙᓚᕼᐋ ᑕᕐᕋᓕᒃ ᐊᑯᓂᒃ ᖃᐅᔨᒪᔭᕆᓕᖅᑕᕋ. ᐊᒻᒪᑕᐅᖅ, 
ᐅᑯᐊᕋ, ᐃᓕᓴᐱ ᕗᐃᓯ, ᑐᙵᓱᒋᑦ. ᐊᕙᓃᑦᑐᖅ ᐹᑦᓯ ᐊᐅᓚᔾᔪᑦ ᐊᒻᒪᓗ ᑕᒻᒪᖅᑐᐊᓘᓚᐅᖅᓯᒪᒐᓐᓄᑦ ᒪᕐᕉᖅᑲᐃ 
ᐱᖓᓱᓪᓘᓐᓃᑦ ᑕᖅᑭᐅᓚᐅᖅᑐᓂ. ᐅᖃᐅᔾᔭᐅᓚᐅᖅᓯᒪᒐᒪ ᖃᖓᑐᐃᓐᓇᖅ, ᓇᒥᑐᐃᓐᓇᖅ, ᑕᑯᑐᐃᓐᓇᕆᐊᖃᕋᕕᑦ 
ᐊᑦᔨᑦᑎᐊᖓᓂᒃ ᑕᐃᒃᓱᒪ. ᐅᕙᖓᑦᑕᐅᖅ ᑕᒻᒪᐅᑕᐅᓯᒪᒐᒪ ᑳᑎ ᐱᓚᑲᑉᓯᒻᒧᑦ ᐊᒻᒪᓗ ᐊᐱᕆᔭᐅᓲᖑᓪᓗᖓ ᓇᓕᐊᒃ 
ᐊᖏᔪᑦᑎᐅᒻᒪᖔᖅ, ᐅᕙᖓ ᑯᓗᐊᓘᓐᓃᑦ. 
 
ᑕᐃᒃᓱᒪᓂ, ᑕᐃᒫᑦᓴᐃᓐᓇᖅ ᑕᒻᒪᓚᐅᖅᓯᒪᒐᒪ ᐊᒻᒪᓗ ᐅᖃᑦᑐᖓ, "ᕼᐃ "ᕼᐃ ᐊᒻᒪᓗ ᐃᕿᑦᑐᒍ. ᓱᓇᐅᕝᕙᓖᓐᓈ 
ᐹᑦᓯᐅᖏᑦᑐᖅ ᐊᒻᒪᓗ ᑲᖑᓱᑦᑎᐊᓕᓚᐅᖅᓯᒪᒐᒪ. ᐊᓕᐊᓇᐃᒍᓱᑉᐳᖓ ᑕᑯᒐᒃᑯᑦ ᔨᐊᓇᓐ ᐃᐱᐊᖅ, ᐊᑯᓂᕈᓗᒃ 
ᑕᑯᖏᓚᒋᑦ. ᐊᒻᒪᓗ ᐃᓕᓐᓂᐊᖅᑎᐅᖃᑦᑕᖅᓯᒪᔪᑦ ᑭᕙᓪᓕᖅ ᐃᓕᓐᓂᐊᖅᕕᖓᓂ, ᑭᐅᕆᓐ ᓇᑯᓛᖅ, ᓯᐅᕋᓐ 
ᐃᒥᕐᑕᐅᑦ ᐃᕐᓂᖅ, ᓯᐅᕋ ᓇᑯᓛᖅ ᑲᔾᔪᒃ, ᑕᐃᒪᓕ ᐅᓐᓄᒃ ᐊᓂᒍᓐᓇᐃᓕᑎᑕᐅᓂᐊᕐᓕᖅᐳᓯ. ᑭᓯᐊᓂᓕ, 
ᐅᐸᓗᖓᐃᖅᓯᒪᑦᑎᐊᕐᓂᐊᖅᐳᓯ ᑭᖑᕙᖏᓪᓗᓯ ᐅᓐᓄᑦ ᐃᓯᖅᓯᒪᕕᒋᔭᕆᐊᖃᑦᑕᓯᓐᓄᑦ ᐃᓯᕈᓐᓇᖏᓐᓇᑦᑕ, ᐊᒻᒪᓗ 
ᑲᒪᒋᔭᖃᔾᔮᓇᑎᓪᓗ ᐱᓇᓱᐊᕈᓯᐅᑉ ᓄᖑᐊᓂ, ᐃᓛᒃ? 
 
ᐅᑯᐊᓕ ᐃᓄᐃᑦ ᐃᓕᓐᓂᐊᕐᑎᐊᖅᑐᒻᒪᕆᐊᓘᓚᐅᖅᑐᑦ, 400 ᐃᓕᓐᓂᐊᕐᓚᐅᖅᑐᑦ ᑭᕙᓪᓕᖅ ᐃᓕᓐᓂᐊᖅᕕᖓᓂ. 
ᕼᐃᐅᕆ ᓂᐊᖁᖅ, ᐃᓕᑕᕆᔪᒪᕙᒋᑦ ᐊᒻᒪ ᕕᑭ ᖃᐅᔨᒪᓕᓚᐅᕐᓯᒪᔭᕋ ᑲᑎᑎᑕᐅᓚᐅᖅᑎᓐᓴᒍ. ᑐᙵᓱᒋᑦᓯ 
ᒪᓕᒐᓕᐅᕐᕕᒻᒧᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᑐᙵᓱᒋᑦᓯ. ᐃᓕᑕᕆᔭᐅᓂᖏᑦ ᒪᓕᒐᓕᐅᕐᕕᓕᐊᕐᓯᒪᔪᑦ. ᐊᓚᕋᓚᒃ. 
 
ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐊᒥᓱᑲᓪᓚᐅᒻᒪᑕ ᐊᕐᕕᐊᕐᒥᐅᑕᐅᔪᑦ ᐃᓕᑕᕆᔪᒪᔭᒃᑲ ᑕᕝᕙᓂ 
ᒪᓕᒐᓕᐅᕐᕕᒻᒥ ᑐᙵᓱᒋᑦᓯ ᐅᕙᓂ ᐃᖃᓗᓐᓂᓂᒃᓯᓐᓂ. 
 
ᖁᓚᕐᓇᖏᑦᑐᖅ ᐃᓚᒋᔭᐅᔪᒪᒻᒥᔪᒐᓗᐊᑦ ᑲᓇᔪᓕᐅᑎᓂᕐᒧᑦ ᑲᓇᔪᓕᐅᑎᔪᖃᓛᕐᒪᑦ ᐊᕐᕕᐊᓂᒃ. ᐊᒃᓱᐊᓗᒃ ᑕᒪᓐᓇ 
ᖁᕕᐊᓇᕐᓂᐊᕐᒥᔪᖅ ᐱᓇᓱᐊᕈᓯᐅᑉ ᓄᙳᐊᓂᒃ. ᑕᐃᓐᓇᑦᑕᐅᖅ ᐃᖅᑲᓇᐃᔭᖃᑎᒋᖃᑦᑕᓚᐅᕐᓯᒪᔭᕋ ᐹᑦᓯ ᐊᐅᓕᔾᔪᑦ. 
ᑕᐃᓐᓇ ᐃᓕᑕᕆᔭᐅᖁᑦᑎᐊᖅᑕᕋ ᑭᒃᑯᓕᒫᓄᑦ ᐊᒃᓱᐊᓗᒃ ᐃᑲᔪᕐᓯᒪᒻᒪᑦ ᐊᕐᕕᐊᓄᑦ. ᑕᐃᑲᑦᑕᐅᖅ ᓯᐅᕋᑦ ᐊᒻᒪ ᔨᒥ 
ᑕᐃ. ᓄᑲᖓ ᓯᐱᓯᒃᑯᓐᓄᑦ ᐃᖅᑲᓇᐃᔭᓕᖅᑐᖅ. ᐊᕐᕕᐊᓂ ᐱᕈᕐᓂᑰᔪᑦ ᐊᒻᒪᓗ ᖃᐅᔨᒪᕙᓪᓚᐃᓪᓗᑎᒃ ᐃᓄᒃᑎᑐᑦ. 
 
ᑕᐃ ᑮᓇᐅᔭᓕᕆᔨᐅᔪᖅ ᐊᕐᕕᐊᓂᑦ. ᐊᐃᕙᓚᕼᐊᒻ ᑕᕐᕋᓕᒃ ᐊᕐᕕᐊᕐᒥᐅᑕᐅᔪᖅ ᐊᑯᓂᑲᓪᓚᖑᓇ ᒫᓂᓕᖅᑐᖅ ᐊᒻᒪ 
ᐃᓚᖏᑦ ᐊᓯᖏᓐᓄᑦ ᓄᓇᓕᓐᓄᑦ ᓄᒃᑎᖃᑦᑕᕐᓯᒪᓕᖅᑐᑦ, ᐊᑕᐅᓯᖅ ᑲᖏᖅᖠᓂᕐᒧᑦ, ᕼᐃᐅᕆ ᓂᐅᖁᖅ, 
ᑐᙵᓱᒋᑦ. ᐊᒻᒪ ᐃᓕᓴᐱ ᕗᐊᓯ. ᐊᕐᕕᐊᕐᒥᐅᑕᐅᔪᐃᓐᓇᒃ ᑕᐃᒪᓕ ᒫᓐᓇᐅᔪᖅ ᐅᑎᕆᐊᖃᓕᖅᑐᑦ ᐊᕐᕕᐊᓄᑦ. 
ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᑐᙵᓱᒋᑦᓯ. ᐃᓕᑕᕆᔭᐅᓂᖏᑦ ᒪᓕᒐᓕᐅᕐᕕᓕᐊᕐᓯᒪᔪᑦ. ᑐᑐ. 
 
>>ᐸᑦᑕᑐᖅᑐᑦ 

ᑐᑐ: ᖁᔭᓐᓇᒦᒃ ᐅᖃᖅᑎ. ᐅᕙᖓᑦᑕᐅᖅ ᐱᒋᐊᕈᒪᔪᖓ ᐃᓕᑕᕆᖅᑳᕐᓗᒋᑦ ᓱᕈᓯᐅᔪᑦ ᐃᓕᓐᓂᐊᖅᑎᐅᔪᑦ. 
ᖃᖓᑐᐃᓐᓇᖅ, ᐃᓕᒃᓯᖔᖅ ᐅᕙᓂᖃᐃ ᐃᒃᓯᕙᖅᑐᖃᕈᒪᕐᒥᔪᓯ ᓱᕈᓯᕐᓄᑦ ᑕᑯᓐᓇᖅᑕᐅᓗᓯ. ᑕᒪᓐᓇ 
ᐳᐃᒍᖅᑕᐃᓕᓯᐅᒃ. ᐊᒃᓱᐊᓗᒃ ᖁᕕᐊᓱᒃᑐᖓ ᑕᕝᕙᓂᒍᓐᓇᕋᓯ ᐊᒻᒪ ᕌᑦᓂ ᐅᕗᙵᖃᑎᒋᔪᓐᓇᖅᑲᐅᒻᒪᓯ 
ᖃᓄᐃᓕᖅᐸᒻᒪᖔᑦᑕ ᒪᓕᒐᓕᐅᕐᕕᒥ ᑕᑯᔭᖅᑐᖅᑐᓯ. 
 
ᐅᖃᖅᑎ, ᐃᓕᑕᕐᓯᔪᒪᒻᒥᔪᖓ ᐃᓄᓐᓂᒃ ᐊᒥᓱᑲᓪᓚᐅᔪᓂᒃ. ᐅᐊᑦᑎᐊᕈ ᐅᖃᓚᐅᕋᒪ ᒪᓕᒐᓕᐅᖅᑏ 
ᐅᖃᐅᓯᖏᓐᓂᓂ, ᐊᒥᓲᒻᒪᑕ ᐅᕙᓂ ᐃᓄᐃᑦ ᐃᖅᑲᓇᐃᔭᖃᑎᒋᖃᑦᑕᕐᓯᒪᔭᒃᑲ. ᖃᐅᔨᒪᙱᑦᑐᖓ 
ᖁᕕᐊᓇᖃᑦᑕᓚᐅᕐᒪᖓ ᐅᕙᓐᓂᒃ ᐃᖅᑲᓇᐃᔭᖃᑎᖃᖅᑐᑎᒃ ᑭᓯᐊᓂᓕ ᐅᕗᖓ ᒪᓕᒐᓕᐅᕐᕕᒻᒧᑦ 
ᑐᙵᓱᑦᑎᒍᒪᔭᒃᑲ ᐃᓪᓗᓕᕆᔨᒃᑯᓐᓄᑦ ᐊᖓᔪᖅᑳᖑᔪᑦ ᐊᒻᒪ ᑕᐃᒃᑯᐊ ᒪᓕᒐᓕᐅᕐᕕᓕᐊᕐᓯᒪᔪᑦ 
ᐃᓪᓗᓕᕆᔨᕐᔪᐊᑯᓐᓄᑦ ᐃᖅᑲᓇᐃᔭᖅᑐᑦ, ᐱᓗᐊᖅᑐᒥᒃ ᓱᓴᓐ ᔅᐳᕆᖕ ᑐᓄᑦᑎᐊᖓᓂ ᓗᐃ ᑕᐹᕐᔪᑉ. ᐊᒻᒪ, ᑐᓄᐊᓂ 
ᐊᑭᓱᑉ, ᐱᑕᓴᓐ ᐅᖃᐅᓯᕆᖅᑲᐅᔭᖓ ᐱᐅᓪ ᒐᕝᑕᓐ ᑖᓐᓇ ᐃᖅᑲᓇᐃᔭᓕᕐᒥᔪᖅ ᐊᕐᕌᒍᓪᓗᐊᒥᒃ 
ᐃᖅᑲᓇᐃᔭᙱᑲᐃᓐᓇᓚᐅᖅᑐᓂ. 
 
ᑐᑭᓯᐅᒪᔪᖓ ᐊᐅᓪᓚᕐᓯᒪᓪᓗᓂ ᓴᙱᓴᖃᑦᑕᓚᐅᕋᒥ ᓄᒃᑭᒃᓴᓪᓗᓂ. ᖃᐅᔨᒪᔪᖓ ᑕᐃᒫᖏᓐᓇ 
ᑕᑯᒥᓇᕐᓂᕐᓴᐅᓕᖅᐳᖅ ᑕᐃᒪᙵᑦ ᐊᐅᓪᓚᓚᐅᕐᓯᒪᒻᒪᑦ. ᒫᓐᓇᐅᔪᖅ ᑐᙵᓱᑦᑎᑦᑐᒪᔭᕋ. ᑐᑭᓯᓚᐅᕋᒪ 
ᐅᑎᕐᓴᕋᐃᓐᓂᐊᕐᒪᑦ ᑭᙵᕐᓄᑦ ᑕᐅᕙᓂ ᐃᖅᑲᓇᐃᔭᕐᓂᐊᕐᓗᓂ ᖃᐅᔨᒪᔭᕋᓗ ᕿᓚᓈᕐᒪᑦ. 
 
ᑐᙵᓱᑦᑎᑕᐃᓐᓇᕆᔪᒪᒋᓯ ᒪᓕᒐᓕᐅᕐᕕᒻᒧᑦ ᐊᒻᒪ ᑕᐃᒃᑯᐊ ᐅᖃᐅᓯᕆᔪᒪᒋᓪᓗᒋᑦ ᑕᐃᓕ ᐊᒻᒪ ᑭᐊᕙᓐ. ᖁᔭᓐᓇᒦᒃ, 
ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐃᓕᑕᕆᔭᐅᓂᖏᑦ ᒪᓕᒐᓕᐅᕐᕕᓕᐊᕐᓯᒪᔪᑦ. ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐃᓕᑕᕐᓯᔪᒪᒻᒥᔪᖓ ᒪᕐᕈᓐᓂᒃ 
ᐅᖅᓱᖅᑐᒥᖔᕐᓯᒪᔪᓐᓂᒃ, ᕼᐊᓚᓐ ᑐᙱᓕᒃ, ᐊᒻᒪ ᓯᑳᑎ ᐃᒍᑕᓐ ᕼᐋᒻᓚᒃᑯᑦ ᐊᖓᔪᖅᑳᖓ ᑕᓗᖅᔪᐊᒥ. ᑰᒐᕐᔪᒻᒥᑦ, 
ᑎᓚᕉᓴ. ᑐᙵᓱᒋᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐃᓕᑕᕐᓯᓂᖅ ᒪᓕᒐᓕᐅᕐᕕᓕᐊᕐᓯᒪᔪᓂᒃ. ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐃᓕᑕᕐᓯᔪᒪᔪᖓ ᑭᒡᒐᖅᑐᖅᑕᓂᖔᕐᓯᒪᔪᓂᒃ. ᐊᒃᓱᐊᓗᒃ ᐅᓪᓗᒥ 
ᖁᕕᐊᓱᒃᑐᖓ ᐱᖓᓲᒻᒪᑕ ᓄᓇᖁᑎᓐᓃᖔᕐᓯᒪᔪᑦ ᐃᓕᓴᕆᔪᒪᔭᒃᑲ ᐋᓐ ᐊᕿᐊᕈᖅ ᐊᐅᓱᐃᑦᑐᒥᑦ. ᐊᒻᒪ, ᔮᓂᔅ 
ᑲᓪᓗᒃ ᖃᐅᓱᐃᑦᑐᒥᐅᖅ. ᐃᒃᐱᐊᕐᔪᒻᒥᒃ, ᑖᓂᐅᓪ ᐊᐅᓚ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᖅᕕᒻᒧᑦ. ᐊᑭᓱᒃ. 

ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐃᓕᑕᖅᓯᔪᒪᓪᓗᖓ ᑯᓗᓛᖅ ᐱᑦᓯᐅᓛᕐᒥᒃ 
ᑭᒻᒥᕈᒻᒥᐅᑕᖅ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᖅᕕᒻᒧᑦ. ᑲᑦᑐᒃ. 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑖᓐᓇᓕ ᐃᓄᒃ ᐃᓕᑕᕆᔭᐅᔭᕇᖅᑲᐅᔪᖅ, ᑭᓯᐊᓂᓕ ᓂᖓᐅᒋᒐᒃᑯ. 
ᐃᓕᑕᕆᔪᒪᓪᓗᒍ. 
 
ᑲᑎᒪᓂᖃᑦᑎᓪᓗᑕ ᐃᖃᓗᒃᑑᑎᐊᕐᒥ ᐊᑐᓚᐅᖅᓯᒪᔪᖓ ᐊᖑᓇᓱᒃᑐᖅᓯᐅᑎᖏᓐᓂᒃ ᐊᓐᓄᕌᖏᓐᓂᒃ. ᐊᒻᒪᓗ 
ᓴᓂᑭᓗᐊᕐᒥ ᑲᒪᔨᐅᓚᐅᖅᑐᖅ ᐊᒻᒪᓗ ᑳᑉᑕᙳᓪᓗᓂ, ᐱᐅᓪ ᑰᑕᓐ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᖅᕕᒻᒧᑦ. ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐃᓕᑕᖅᓯᓚᐅᖏᓂᓐᓂ ᑭᓇᑐᐃᓐᓇᕐᒥᒃ 
ᒪᓕᒐᓕᐅᖅᕕᒻᒥ, ᐱᑕᖃᕋᒪ ᐃᒡᓗᓕᒃᒥᐅᑕᕐᒥᒃ. ᐃᒡᓗᓕᒃ ᐃᓚᒋᖏᒻᒪᒍ ᕿᑭᖅᑖᓘᑉ, ᑭᕙᓪᓕᕐᒦᒐᓂᓗ. 
ᕿᑎᐊᓃᑦᑐᖅ ᕿᑭᖅᑖᓘᑉ ᐊᒻᒪᓗ ᑭᕙᓪᓕᐅᑉ ᑕᐃᒪᓕ ᐃᓛᓐᓂᒃᑯᑦ, ᖃᖓᑭᐊᖅ, 
ᐃᓱᒪᔅᓴᖅᓯᐅᕈᑎᖃᕆᐊᖃᓛᖅᑐᒍᑦ ᓇᒥ ᐃᓚᓕᐅᑎᑦᑎᐊᕈᓐᓇᕐᒪᖔᑦᑕ, ᐅᕝᕙᓘᓐᓃᑦ ᑎᓴᒪᓕᐅᑎᓂᐊᕐᒪᖔᑦᑕ 
ᐊᕕᑦᑐᖅᓯᒪᔪᓄᑦ. 
 
ᔪᐊᓇᓯ ᓴᖅᐱᓇᖅ, ᐃᓕᑕᕆᔪᒪᓪᓗᒍ ᐊᒻᒪᓗ ᐋᓐ ᑰᓕ ᓴᓂᕋᔭᕐᒥᐅᑕᖅ. ᑲᑎᒪᔨᐅᖃᑕᐅᓚᐅᖅᑐᖅ ᕿᑭᖅᑕᓂ 
ᐃᓄᐃᑦ ᑲᑐᔾᔨᖃᑎᒌᖏᓐᓄᑦ. ᑖᒃᑯᐊᓕ ᒪᕐᕉᒃ ᐃᓅᒃ ᐃᓕᑕᕆᔪᒪᔮᒃᑲ ᓂᕈᐊᖅᑕᐅᕕᒋᓯᒪᔭᓐᓂᒃ. ᐊᒻᒪᑕᐅᖅ 
ᑎᓗᐊᕆᔅ ᐊᒻᒪᓗ ᕼᐃᐊᓚᓐ, ᐃᓕᓐᓂᐊᕐᕆᐊᖃᑎᒋᓚᐅᖅᓯᒪᔮᒃᑲ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᖅᕕᒻᒧᑦ. ᐃᓕᑕᖅᓯᓂᖅ 
ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᖅᕕᒻᒧᑦ ᐱᐊᓂᒃᐳᖅ. ᓅᒋᐊᕐᓂᐊᕐᓕᕋᑦᑕ ᑲᑎᒪᔾᔪᑎᒃᓴᖅ 6-ᒧᑦ. ᐅᖃᐅᓯᒃᑯᑦ 
ᐊᐱᖅᑯᑎᑦ. ᒪᓕᒐᓕᐅᖅᑎ ᑲᖏᖅᖠᓂᐅᑉ ᐅᐊᓐᓇᖓᓄᑦ, ᑰᓕ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 409 - 2(2): ᐱᑕᖃᑦᑎᑦᑎᓗᓂ ᐱᓕᕆᐊᕐᓄᒃ ᐃᓱᒪᒋᔭᐅᔪᓂᒃ ᐃᓕᓐᓂᐊᕐᓇᐅᒌᖅᓯᒪᓕᖅᑎᓪᓗᒍ 
 
ᑰᓕ: ᖁᔭᓐᓇᒦᒃ, ᐅᖃᖅᑎ. ᐊᐱᖅᑯᑎᒐ ᐊᖓᔪᖅᑳᖓᓐᓄᑦ ᐃᓕᓐᓂᐊᖅᑐᓕᕆᔨᒃᑯᑦ. ᐅᖃᖅᑲᐅᒐᒪᐃᓛᒃ 
ᐃᓅᓱᒃᑐᐃᑦ ᐃᕿᐊᖑᖃᑦᑕᕐᒪᑕ ᐊᒻᒪᓗ ᐱᔭᒃᓴᖃᕈᓐᓃᖅᑐᑎᒃ. ᐃᓕᓐᓂᐊᖅᑏᑦ ᐃᑲᔪᖅᑕᐅᔪᒪᓕᖅᑐᑦ ᐊᒻᒪᓗ 
ᐅᖃᖅᑐᑎᒃ ᑭᓱᓕᕆᖃᑦᑕᖏᓐᓂᒃ ᑐᕌᖅᑎᑦᑎᒻᒪᑦ ᐃᒥᐊᓗᖕᒧᑦ ᐊᒻᒪᓗ ᐊᑐᕐᓂᓗᒻᒧᑦ ᐋᖓᔮᓐᓇᖅᑐᒥᒃ ᐊᒻᒪᓗ 
ᐊᓯᖏᓐᓄᑦ. 
 
ᐊᖓᔪᖅᑳᖓ ᐃᓕᓐᓂᐊᖅᑐᓕᕆᔨᒃᑯᑦ ᐅᖃᕈᓐᓇᖅᐸ ᒪᓕᒐᓕᐅᖅᕕᒻᒧᑦ ᓇᓂᓯᒐᓱᐊᕐᓂᐊᕐᕋᒥ ᖃᓄᖅ 
ᐃᓕᓐᓂᐊᖅᑏᑦ ᐱᓕᕆᑎᑕᐅᒍᓐᓇᕐᒪᖔᑕ ᖃᓄᕈᓘᔭᖅ. ᐊᖓᔪᖅᑳ ᑭᐅᒍᓐᓇᖅᑲ ᐱᑕᖃᑐᐃᓐᓇᕆᐊᖃᕐᓂᖓᓄᑦ  

ᐱᓕᕆᐊᒃᓴᓂᒃ ᐊᖓᔪᖅᑳᑉ ᐱᒋᐊᖅᑎᒍᓐᓇᖅᑕᖏᓐᓂᒃ ᖃᐅᔨᒪᓇᑦᑎᐊᖁᓪᓗᒍ ᐃᓅᓱᒃᑐᐃᑦ ᐱᓕᕆᐊᖃᑦᑎᑕᐅᔪᑦ 
ᐊᒻᒪᓗ ᐱᔭᒃᓴᖃᑦᑐᑦ ᐃᓕᓐᓂᐊᕐᓇᐅᒍᓐᓃᑎᓪᓗᒍ. 
 
ᐊᔪᓐᓇᕋᔭᖏᓚᖅ ᐊᑐᕐᓗᓂ ᐃᓪᓗᓂᒃ ᑕᐃᑲᓃᑦᑐᓂᒃ, ᐃᓚᖏᓐᓂᒃ ᓄᓇᓕᓐᓂ ᐱᖓᓱᓂᒃ ᑎᓴᒪᓂᓪᓘᓐᓃᑦ 
ᐃᓕᓐᓂᐊᕐᕕᖃᑦᑐᑦ, ᑕᒪᒃᑯᐊᓕ ᐃᓕᓐᓂᐊᖅᑏᑦ ᓇᓂᓯᒍᓐᓇᖃᑦᑕᖅᑐᑦ ᐱᔭᒃᓴᒥᓂᒃ. ᑕᒪᓐᓇ ᐱᒻᒪᕆᐅᒻᒪᑦ. 
ᐊᖓᔪᖅᑳ ᐱᑕᖃᕈᓐᓇᖅᑐᖃᐃ ᐃᓱᒪᒋᔭᒃᓴᓂᒃ ᐃᑲᔪᖅᑕᐅᔪᒪᓕᕐᒪᑕ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖓ ᐃᓕᓐᓂᐊᖅᑐᓕᕆᔨᒃᑯᑦ. ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᐃᓛᖃᐃ ᐃᓘᓇᑎᒃ ᒪᓕᒐᓕᐅᖅᑏᑦ ᖁᔭᓕᔪᑦ ᑰᓕᐅᑉ 
ᐅᖃᐅᓯᕆᔭᖏᓐᓂᒃ ᐃᓅᓱᒃᑐᐃᑦ ᒥᒃᓵᓄᑦ. ᐊᖏᖃᑎᒋᓪᓗᒍ ᐊᒥᓱᒃ ᐱᑦᔪᑎᖃᕋᑦᑕ ᐃᓕᓐᓂᐊᖅᑏᑦ ᒥᒃᓵᓄᑦ 
ᓄᓇᕗᓗᒃᑖᒥ. ᑕᐃᒪᓐᓇ ᐃᓗᐊᓂ ᐃᓕᖅᑯᓯᖅ, ᐅᖃᐅᓯᖅ, ᐃᓐᓇᐃᑦ ᐊᒻᒪᓗ ᐃᓅᓱᒃᑐᐃᑦ ᑮᓇᐅᔭᖁᑎᖓᓂ, 
ᐱᕕᒃᓴᖅᑕᖃᓕᖅᑐᖅ ᐃᓗᐊᓂ ᑮᓇᐅᔭᖏᑕ ᐆᑦᑑᑎᒋᓗᒍ, ᐊᖏᔫᑎᓄᑦ ᐃᓅᓱᒃᑐᓄᑦ ᑲᑎᕕᐅᖃᑦᑕᕈᓐᓇᖅᑐᓂᒃ 
ᐊᓯᖏᓪᓄᓪᓗ. 
 
ᐱᖃᓯᐅᑎᓗᒋ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᓄᓇᓕᑦᑎᒍᑦ, ᑕᒪᒃᑯᐊ ᓄᓇᓕᓐᓂ ᑲᑎᒪᔩᑦ 
ᐃᓱᒪᖃᑉᐸᑕ ᐱᕕᒃᓴᖅᑕᖃᕆᐊᖓᓂᒃ ᑲᒪᒋᔭᖃᕐᓂᕐᒧᑦ ᐊᑐᖅᑕᐅᓗᓂ ᐱᙳᐊᕐᕕᖓ ᐃᓕᓐᓂᐊᕐᕕᒻᒥ, 
ᐊᑐᖅᑕᐅᒍᓐᓇᕐᓗᓂ ᐱᙳᐊᖅᕕᒃ ᐱᑕᖃᖏᑎᓪᓗᒍ ᓄᓇᓖᑦ ᐱᙳᐊᖅᕕᖓᓂᒃ, ᐊᒻᒪᓗ ᐊᓯᖏᑦᑕᐅᖅ. 
 
ᐃᓂᒃᓴᖃᑦᑎᑦᑎᓇᓱᖃᑦᑕᖅᑐᒍᑦ ᐊᑐᐃᓐᓇᐅᑎᑦᑎᓪᓗᑕ. ᑖᒃᑯᐊ ᐱᓕᕆᐊᒃᓴᐃᑦ ᐊᐅᓚᑕᐅᕙᒃᑐᑦ ᓄᓇᓖᑦ 
ᕼᐋᒪᓚᒃᑯᖏᑎᒍᑦ, ᓄᓇᓖᑦ ᒪᒃᑯᑦᑐᓕᕆᔨᖏᑦᑕ ᑲᑎᒪᔨᖏᑎᒍᑦ ᐊᓯᖏᑎᒍᓪᓗ. ᐅᖃᖅᑏ, ᑰᓕ 
ᐅᖃᑦᓯᐊᕕᐅᑎᖅᑲᐅᒻᒪᑦ ᐊᒻᒪ ᑐᑭᒧᐊᑦᓯᐊᖅᑐᒥᒃ ᐱᓇᓱᒋᐊᖃᕋᑦᑕ ᓄᓇᕗᑦ ᒐᕙᒪᒃᑯᖏᑎᒍᑐᐃᓐᓇᐅᖏᑦᑐᖅ 
ᑭᓯᐊᓂᒃᑕᐅᑦ ᐊᔾᔨᒌᖏᑦᑐᑦ ᐊᕕᒃᓯᒪᔪᓂᒃ ᑲᑐᔾᔨᖃᑎᒌᑎᒍᑦ ᓄᓇᓕᓐᓂᒥᐅᓄᓪᓗ ᐃᑲᔪᖅᑎᖃᕐᓗᑎᒃ. 
 
ᐆᒃᑑᑎᒋᓗᒍ, ᓄᓇᖓᓂ ᒪᒃᑯᑦᑐᑯᕕᑕᖃᕐᖓᑦ ᐊᐅᓚᑦᓯᕙᒃᑐᓂᒃ ᒪᒃᑯᑦᑐᓕᕆᓂᕐᒨᖓᔪᓂᒃ. ᖃᐅᔨᒪᔪᖓ, 
ᐆᒃᑑᑎᒋᓗᒍ ᖁᕐᓗᖅᑑᕐᒥ, ᐱᐅᔪᒻᒪᕆᐊᓗᒻᒥᑦ ᐋᖅᑮᓚᐅᕐᒥᔪᑦ ᑕᐃᒎᓯᖃᖅᑐᓂ ᐊᒃᖤᓕᕆᓂᕐᒧᑦ ᐱᓕᕆᐊᖅ 
ᓱᕈᓯᓛᓄᑦ ᒪᒃᑯᑐᓄᓪᓗ ᐃᒻᒥᓂᒃ ᑲᒪᒋᔭᐅᓪᓗᓂ. ᑲᑐᔾᔨᖃᑎᒌᖓᓐᓂᒃ ᐊᐅᓚᑦᓯᕙᒃᑐᑦ. ᓂᐅᕕᕐᕕᕋᓛᖃᖅᑐᑎᒃ. 
ᑮᓇᐅᔭᓂᒃ ᑲᑎᖅᓱᐃᕙᒃᑐᑦ ᐊᓯᖏᓐᓂᓪᓗ. ᑕᒪᒃᑯᐊ ᐱᒋᐊᓕᕐᑎᑕᐅᔪᒪᔪᑦ ᓄᓇᕗᑦ ᒐᕙᒪᒃᑯᖏᓐᓄᑦ 
ᐃᑲᔪᖅᑐᖅᑕᐅᕙᒃᑐᑦ ᐊᒻᒪ ᐃᑲᔪᕈᓐᓇᕐᓂᖃᕐᓂᐊᖅᑐᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᓯᕗᓪᓕᖅᐹᖅ ᐃᓚᒋᐊᕈᑦ, ᑰᓖ. 
 
ᑰᓕ: ᐃᓱᒪᓪᓗᖓ ᐱᒻᒪᕆᐅᒋᐊᖓ. ᐅᖃᐅᓯᖃᖅᑲᐅᒐᕕᑦ ᑐᑭᒧᐊᒃᓯᐊᒃᑲᓐᓂᕆᐊᓕᓐᓂᒃ. 
 
ᐃᓱᒪᒃᓴᖅᓯᐅᕈᑎᒃᓴᐅᖁᔭᕋᓕ ᐊᖓᔪᖅᑳᒧᑦ ᐃᓕᓐᓂᐊᕐᕖᑦ ᐊᑐᖅᑕᐅᔪᓐᓇᖁᓪᓗᒋᑦ ᒪᒃᑯᑦᑐᓄᑦ 
ᐃᓕᓐᓂᐊᕐᓇᐅᒍᓐᓃᕐᐸᑦ. ᒥᓕᔭᖏᓐᓃᒃᑐᐊᓗᓐᓂᒃ ᐃᓪᓗᕐᔪᐊᖁᑎᖃᖅᑐᑕ ᑕᐃᑲᓃᑐᐃᓐᓇᖅᑐᓂᒃ ᐊᒻᒪ 
ᐃᓕᓐᓂᐊᕐᓇᐅᑎᓐᓇᒍ, ᐃᓕᓐᓂᐊᕐᑏᑦ ᐱᔭᒃᓴᖃᕈᓐᓃᕌᖓᑕ, ᐊᑐᖅᑕᐅᓗᐊᖅᐸᙱᒻᒪᑕ ᒪᒃᑯᑦᑐᓄᑦ 
ᐱᔭᒃᓴᖃᕐᐸᙱᑦᑐᓄᑦ ᐊᒻᒪ ᕿᓂᑐᐃᓐᓇᖅᑐᓄᑦ ᐱᔭᒃᓴᒥᒃ. 
 
ᐊᖓᔪᖅᑳᖅ ᐱᒋᐊᕐᑎᑦᓯᔪᓐᓇᖅᐹ ᐊᒻᒪ ᑕᒪᒃᑯᐊ ᐃᓪᓗᕐᔪᐊᑦ ᐊᑐᐃᓐᓇᐅᑎᑕᐅᖁᓪᓗᒋᑦ ᐃᓕᓐᓂᐊᕐᑎᓄᑦ 
ᑲᑐᔾᔨᖃᑎᒋᓗᒋᑦ ᐃᓕᓐᓂᐊᕐᕖᑦ ᐊᖏᔪᖅᑲᐅᑎᖏᑦ ᕼᐋᒪᓚᒃᑯᓪᓗ ᐊᓯᖏᓪᓗ ᐅᐱᓐᓇᕋᓂ ᐃᓚᖓᒍᑦ  

ᑲᑐᔾᔭᐅᓪᓗᑎᒃ ᐃᓪᓗᐃᑦ ᐃᖅᑲᓇᐃᔭᕐᓇᐅᑎᓪᓗᒍ ᐊᑐᖅᑕᐅᕙᒌᕐᐸᒻᒪᑕ. ᑕᐃᒫᓪᓕ, ᐊᖓᔪᖅᑳᖅ ᒪᑐᐃᙶᕐᐹ 
ᑕᒪᒃᑯᓄᖓ ᐃᓱᒪᒃᓴᖅᓯᐅᕈᑎᒃᓴᓄᑦ ᓄᓇᓕᓐᓂ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖅ ᐲᑯ.  
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᒪᑐᐃᖅᐸᓪᓕᐊᔪᒍᑦ ᑕᒪᒃᑯᓄᖓ ᐃᓱᒪᒃᓴᖅᓯᐅᕈᑎᒃᓴᓄᑦ ᐊᒻᒪ ᐃᓛᒃ 
ᐅᖃᖅᑏ, ᓄᓇᕗᑦᒥ ᐃᓕᓐᓂᐊᕐᕖᑦ ᐊᑐᖅᑕᐅᖏᓐᓇᐅᔭᕐᖓᑕ ᐱᓇᓱᐊᕈᓯᐅᑉ ᓄᖑᓐᐊᓂ ᐊᒻᒪ ᐅᓪᓗᒃᑯᑦ ᐊᒻᒪ 
ᐃᓕᓴᐃᔩᑦ ᐃᖅᑲᓇᐃᔭᕆᐊᖃᙱᒃᑲᓗᐊᖅᑐᑎᒃ ᐊᐅᓚᑦᓯᔨᐅᖃᑕᐅᕙᒃᑐᑦ ᐱᓕᕆᐊᒃᓴᓂᒃ ᓲᕐᓗ ᐅᓪᓗᒥ 
ᑐᓴᕋᑖᕐᑕᕗᑦ ᑲᑎᒪᕕᔾᔪᐊᕐᑎᓐᓂ ᐃᓪᓗᒥ ᐊᕿᓪᓗᑎᒃ ᐊᓯᖏᓐᓂᓪᓗ. 
 
ᐅᖃᖅᑏ, ᓄᓇᓕᓐᓂᓕ, ᐃᓕᓐᓂᐊᕐᕖᑦ ᓄᓇᕗᑦ ᒐᕙᒪᒃᑯᖏᓐᓄᑦ ᐱᖁᑎᐅᒻᒪᑕ ᑭᓯᐊᓂᓕ ᑕᐃᒃᑯᐊ 
ᓂᕈᐊᕐᑕᐅᓯᒪᔪᑦ ᓄᓇᓕᓐᓂ ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦ ᓄᓇᓕᓐᓂᓕᒫᖅ ᐱᕕᖃᕐᑎᑕᐅᒻᒪᑕ 
ᐊᑐᐃᓐᓇᐅᑎᑦᓯᓂᕐᒥᑦ ᐃᓪᓗᕐᔪᐊᓂᒃ, ᐃᖁᑏᓪᓕ ᓄᓇᓕᓐᓂ ᑭᓯᐊᓂᐅᒐᓗᐊᖅ ᐅᐊᑦᓯᐊᕈ ᓄᓇᓕᓐᓂ 
ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦ ᐊᑐᖅᑕᐅᑎᑦᓯᕙᓚᐅᕐᖓᑕ ᐃᓕᓐᓂᐊᕐᕖᑦ ᐱᙳᐊᕐᕕᖏᑦ ᐆᒃᑑᑎᒋᓪᓗᒋᑦ, ᐊᒻᒪ 
ᐊᐅᓚᑦᓯᔨᖃᑦᓯᐊᙱᓐᓂᖅ ᐅᖃᐅᓯᐅᖃᑦᑕᓚᐅᕐᖓᑦ. 
 
ᐃᓄᒃᑕᖃᖃᑦᑕᕐᐸᑕ ᐊᐅᓚᑦᓯᔨᐅᔪᓐᓇᖅᑐᓂᒃ ᐃᓕᓐᓂᐊᕐᑎᓂᒃ ᐱᙳᐊᕐᕕᒻᒥ ᐱᙳᐊᓂᐊᖅᑐᓂᒃ ᐊᒻᒪ 
ᓱᕋᒃᑎᖅᑕᐅᓕᙱᒃᑲᓗᐊᕐᒪᖔᑕ ᐃᓕᓐᓂᐊᕐᕖᑦ ᐃᓗᐊᓃᒃᑐᑦ ᖃᐅᔨᓴᕐᐸᓪᓗᑎᒃ. ᐃᓚᖏᑦ ᐃᓕᓐᓂᐊᕐᕖᑦ 
ᐱᙳᐊᕐᕕᖏᑦ ᐊᑐᐃᓐᓇᐅᑦᓴᐅᑎᒋᔪᓐᓇᙱᑦᑐᑦ ᐊᓯᖏᓐᓂᒃ ᐃᓪᓗᕈᓯᕐᓂᑦ ᐃᓕᓐᓂᐊᕐᕕᒻᒥ ᐊᒻᒪ 
ᐊᖅᑯᑎᐅᔪᓐᓇᑦᓯᐊᕐᖓᑦ ᐅᐱᓐᓇᕋᓂ ᐱᙳᐊᕐᕕᒃ ᕿᒪᒃᑕᐅᔪᓐᓇᙱᓪᓗᓂ ᐊᒻᒪ ᐊᓯᖏᑦ ᐃᓕᓐᓂᐊᕐᕕᐅᑉ ᐃᓚᖏᑦ 
ᐊᑐᖅᑕᐅᒍᓐᓇᕋᔭᕋᑎᒃ ᐊᐅᓚᑦᓯᔨᖃᑦᓯᐊᙱᒃᑯᑎᒃ.  
 
ᐅᖃᖅᑏ, ᓄᓇᕗᑦ ᒐᕙᒪᒃᑯᖏᑦ ᓇᐃᓈᕐᓗᒍ ᐃᑲᔪᖅᑐᐃᔪᖅ ᒪᓕᒐᓕᐅᕐᑎᐅᖃᑕᐅᔪᒥᒃ. ᐃᓕᓐᓂᐊᕐᕕᒻᒥ ᐱᖁᑏᑦ 
ᐊᐅᓚᑕᐅᒻᒪᑕ ᓄᓇᓕᓐᓂ ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᓐᓄᑦ ᓇᒻᒥᓂᖅ ᐊᒻᒪ ᐱᕕᖃᕐᑎᑕᐅᑦᓯᐊᖅᑐᑦ 
ᐊᑐᐃᓐᓇᐅᑎᑦᓯᔪᒪᓐᓂᕈᑎᒃ ᐱᖁᑎᖏᓐᓂᒃ ᐃᓕᓐᓂᐊᕐᓇᐅᑎᓐᓇᒍ, ᑕᖅᑭᓂᒃ 9ᓂᒃ ᐱᒋᐊᕋᓗᐊᕐᐊᑦ ᐋᒍᓯᒥᒃ 
ᔫᓂᒧᑦ ᐅᕝᕙᓘᓐᓃᑦ ᒪᐃᒥᒃ ᐅᕝᕙᓘᓐᓃᑦ ᓯᑉᑎᒻᒪᒧᑦ ᐅᕝᕙᓘᓐᓃᑦ ᐊᐅᔭᒃᑰᒐᓗᐊᖅ ᐊᐅᓚᑦᓯᔨᖃᑦᓯᐊᕐᑕᑐᐊᖅᐸᑕ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐃᖅᑯᑏᑦ. ᒪᓕᒐᓕᐅᕐᑎ ᐃᖃᓗᐃᑦ ᕿᑎᐊᓄᑦ ᑑᑐ. 
 
ᐊᐱᖅᑯᑦ 410 - 2(2): ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ ᑲᑎᒪᔩᑦ 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒋᓂᐊᕐᑕᕋᓕ ᐃᓕᓐᓂᐊᖅᑐᓕᕆᔨᒃᑯᑦ ᐊᖓᔪᖅᑳᖓᓐᓄᑦ. ᓇᓗᓇᙱᒻᒪᓂᓛᒃ 
ᐅᓪᓗᒥ ᑕᑯᖅᑲᐅᒐᑦᓯ ᑐᓴᒐᒃᓴᒥᒃ ᐃᓕᓐᓂᐊᖅᑐᓕᕆᔨᒃᑯᑦ ᐊᖓᔪᖅᑳᖓᓐᓂᒃ ᑐᓴᕐᑎᑦᓯᓪᓗᓂ ᐱᓕᕆᕝᕕᖓᑦᑕ 
ᐸᕐᓇᐅᑎᖏᓐᓂᒃ ᑭᒃᑯᑐᐃᓐᓇᕐᓂᑦ ᑲᑎᒪᕕᔾᔪᐊᕐᑎᑦᓯᓂᕐᒥᑦ ᐋᖅᑭᒋᐊᕐᑕᐅᔪᒫᕐᓂᖓᓄᑦ ᓄᓇᕗᑦᒥ 
ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᖅ. 
 
ᑐᓴᒐᒃᓴᖅ ᐊᑎᖓᓂᒃ ᐃᓚᒋᔭᐅᔪᑦ ᑕᐃᓯᓯᒪᓪᓗᓂ ᑲᑎᒪᔨᕋᓛᖏᓐᓂᒃ ᐊᒻᒪ ᑕᑯᖅᑲᐅᖏᓐᓇᒪ 
ᑭᒡᒐᖅᑐᐃᔨᑕᖃᕆᐊᖓ ᓄᓇᓕᓐᓂ ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᓐᓂᒃ ᑕᐃᒫᓪᓕ ᐊᖓᔪᖅᑳᖅ ᐊᐱᔪᒪᓕᕐᐸᕋ, 
ᑕᑯᓐᓴᖅᑐᒍ ᐃᓱᒫᓘᑎᐅᓛᖑᒻᒪᑦ ᑭᖑᓪᓕᕐᐹᑦᓯᐊᒥ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᒃᓴᒥᒃ ᐱᓕᕆᐊᖃᕐᑎᓪᓗᑕ 
ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᐱᖃᑕᐅᔪᒃᓴᐅᓂᖏᓐᓂᒃ ᐊᒻᒪ ᑭᒡᒐᖅᑐᐃᔨᖃᑦᓯᐊᕐᓗᑎᒃ ᐊᒻᒪ 
ᐊᐅᓚᑦᓯᓗᑎᒃ ᓴᙱᓂᖃᕐᑎᑕᐅᓗᑎᓪᓗ ᐊᔪᙱᔾᔪᑎᓂᒃ, ᑖᒃᑯᐊ ᐱᔭᕆᐊᖃᓚᐅᕐᓯᒪᒐᓗᐊᕐᖓᒋᑦ, 
ᐅᖃᐅᔾᔨᒍᓐᓇᕈᕕᑦ ᑲᑎᒪᔨᕐᔪᐊᓄᑦ ᑭᒃᑯᑦ ᐅᖃᖅᑎᒋᔭᐅᓂᐊᕐᒪᖔᑕ ᓄᓇᓕᓐᓂ ᐃᓕᓐᓂᐊᖅᑐᓕᕆᔩᑦ 
ᑲᑎᒪᔨᖏᓐᓄᑦ ᑐᑭᒧᐊᒃᑎᑦᓯᔩᑦ ᑲᑎᒪᔨᕋᓛᖏᓐᓂ. ᖁᔭᓐᓇᒦᒃ, ᐅᖃᖅᑏ. 
 



ᐱᖓᔪᐊᑦ, ᒪᐃ 4, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    

ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᐊᖓᔪᖅᑳ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᖁᕕᐊᒋᔭᕋ ᐊᐱᖅᑯᑎᒋᔭᖓ ᒪᓕᒐᓕᐅᖅᑎᐅᔫᑉ. ᑕᐃᒃᑯᐊ 
ᑲᑎᒪᔨᕋᓛᖑᑲᐃᓐᓇᖅᑐᑦ ᐊᖅᑯᑎᓪᓗᐊᑕᕆᔭᐅᒻᒪᑕ ᑐᑭᓯᒋᐊᕈᑎᒃᓴᐅᔪᓄᑦ ᓴᖅᑭᐸᓪᓕᐊᔪᓄᑦ ᑕᒪᒃᑯᓇᙵ 
ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᑦ ᐊᒻᒪᓗ ᐊᓯᖏᓐᓂ ᑎᒍᒥᐊᖅᑎᐅᖃᑕᐅᔪᓂᑦ. 
 
ᒪᓕᒐᓕᐅᖅᑎᐅᔪᖅ ᓱᓕᔪᖅ, ᑲᑎᒪᔨᕋᓛᖑᑲᐃᓐᓇᖅᑐᑦ ᑭᒡᒐᑐᖅᑎᖃᖅᑐᑦ ᒪᑯᓇᙵᑦ ᓄᓇᕗᒻᒥ ᐃᓕᓴᐃᔨᐅᔪᑦ 
ᑲᑐᔾᔨᖃᑎᒌᖏᓐᓂᑦ, ᓄᓇᕗᒻᒥ ᑐᙵᕕᒃᑯᑦ ᑎᒥᖁᑎᖏᓐᓂᑦ, ᓄᓇᕗᑦ ᒐᕙᒪᒃᑯᖏᓐᓂᑦ, ᐃᓄᐃᑦ 
ᖃᐅᔨᒪᔭᑐᖃᖏᓐᓂᑦ ᑲᑎᒪᔨᓂᑦ, ᐊᒻᒪ ᑭᒡᒐᖅᑐᖅᑕᐅᒋᓪᓗᑎᒃ ᐃᓄᐃᑦ ᖃᐅᔨᒪᔭᖃᑎᖏᑦ, ᐃᓕᖅᑯᓯᓕᕆᔨᒃᑯᑦ, 
ᐃᓕᓐᓂᐊᖅᑐᓕᕆᔨᒃᑯᑦ ᐊᒻᒪᓗ ᐊᓯᖏᑦ. ᑕᐃᒃᑯᐊᖑᕗᓪᓕ, ᐱᖃᓯᐅᔾᔭᐅᒻᒥᔪᑦ ᐅᐃᕕᒃᑯᑦ ᐃᓕᓐᓂᐊᕐᕕᐅᔪᓄᑦ 
ᑲᑎᒪᔨᖏᑦ ᑭᒡᒐᑐᖅᑎᖃᕐᒥᔪᑦ. 
 
ᑲᑎᒪᖃᑎᒋᖅᑲᐅᔭᒃᑲ ᑲᑎᒪᔨᕋᓛᖑᔪᑦ ᐅᓪᓚᖅ. ᐊᒃᓱᐊᓗᒃ ᑕᐃᒃᑯᐊ ᐱᓕᕆᐊᕆᓂᒥᐊᖅᑕᒥᓂᒃ 
ᐊᑐᑎᖃᕐᓂᐊᖅᑐᒋᑦᑎᑐᒍᑦ ᓄᐊᑦᑎᓗᑎᒃ ᑐᑭᓯᒋᐊᕈᑎᒃᓴᐅᔪᓂᒃ ᓈᓚᓐᓂᒃᑯᑦ ᐊᒻᒪᓗ ᑐᓴᐅᒪᑎᑦᑎᒋᐊᕐᓂᕐᒧᑦ 
ᐊᒻᒪᓗ ᑕᐃᒃᑯᓂᖓ ᑐᓂᓯᖃᑦᑕᕐᓗᑎᒃ. ᐊᑐᓂᑦ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᑲᑎᒪᔨᐅᔪᑦ 
ᐃᓚᐅᖃᑕᐅᓂᖃᕈᓐᓇᕐᓂᐊᕐᒥᔪᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᓯᕗᓪᓕᖅᐹᖅ ᐃᓚᒋᐊᕈᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐊᒃᓱᐊᓗᒃ ᑐᓴᕐᓗᐊᕋᑖᕋᒪ ᐊᖓᔪᖅᑳ ᐅᖃᕋᑖᕐᒪᑦ ᐊᑕᐅᓯᑐᐃᓐᓇᕐᒥ ᑭᒡᒐᑐᖅᑐᖃᕐᒪᑦ 
ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᑦ. ᐃᓱᒪᓚᐅᕋᓗᐊᕋᒪ ᑕᐃᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ 
ᐱᓕᕆᒃᑲᓐᓂᕐᓂᐊᖅᑐᒋᓚᐅᕋᒃᑭᑦ ᓴᓇᓇᓱᐊᖅᑎᓪᓗᒋᑦ ᓄᓇᕗᒻᒥ ᓴᓇᔭᐅᓯᒪᔪᒥᒃ ᐃᓕᓐᓂᐊᖅᑐᓕᕆᓂᕐᒧᑦ 
ᒪᓕᒐᕐᒥᒃ. 
 
ᐃᓱᒪᓗᒍᑎᒋᓚᐅᕋᒃᑯᑦ ᓴᖅᑭᑕᐅᔪᒥ ᑐᓴᖅᑎᑦᑎᔾᔪᑕᐅᔪᒥ ᐅᖃᕐᓯᒪᓗᑎᒃ ᐋᖅᑭᒋᐊᕆᓂᐊᕐᒪᑕ 
ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᕐᒧᑦ. ᓇᓗᓇᐃᕐᓯᒋᐊᒃᑲᓂᕐᓂᐊᕐᒪᑦ, ᐊᖓᔪᖅᑳᖑᔪᖅ ᓇᓗᓇᐃᕐᓯᔪᓐᓇᖅᐸ ᖃᓄᐃᒻᒪᑦ 
ᑕᒪᓐᓇ ᐃᒃᐱᒍᓱᓪᓗᐊᑕᕐᒪᖔᖅ ᐋᖅᑭᒋᐊᖅᑕᐅᓂᖏᓐᓄᑦ ᒫᓐᓇᐅᔪᖅ ᒪᓕᒐᐅᔪᖅ? ᓂᕆᐅᒍᓐᓇᖅᐱᑕ 
ᐋᖅᑭᒋᐊᖅᑕᐅᑲᓐᓂᕐᓂᐊᕐᒪᑕ ᐱᙱᖔᕐᓗᑕ ᓄᑖᒥ ᒪᓕᒐᐅᔪᒥᒃ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑐᖃᒐᔪᒻᒪᑦ: ᐃᒪᑐᖄᓗᒻᒧᑦ ᓄᑕᕋ ᐃᒋᖃᓯᐅᑎᔪᒪᙱᑕᐃᑦ." 
ᑕᐃᓐᓇ ᐱᑐᖃᐅᔪᖅ ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᐅᔪᖅ ᐱᐅᔪᓂ ᐃᓚᖏᓐᓂᒃ ᐃᓗᓕᖃᓚᐅᕐᒥᒻᒪᑦ. 
ᐱᓕᕆᐊᖑᒻᒪᕆᓚᐅᖅᑐᓂ, ᒪᓕᒐᓕᐅᖅᑎᐅᔪᕐᓗ ᖃᐅᔨᒪᓪᓗᓂ, ᑲᒪᒋᔭᐅᓚᐅᖅᑐᖅ ᑭᖑᓪᓕᖅᐹᒥ 
ᒪᓕᒐᓕᐅᖅᑎᐅᓚᐅᖅᑐᓂᒃ ᓄᓇᓕᓐᓂ ᑲᑎᒪᖃᑎᖃᖃᑦᑕᖅᑐᑎᒃ ᐊᓯᖏᓐᓂᓪᓗ. 
 
ᑕᐃᒃᑯᐊ ᑲᑎᒪᔨᕋᓛᖑᑲᐃᓐᓇᖅᑐᑦ, ᐊᒻᒪᓗ ᑕᒪᒃᑯᐊ ᓄᓇᓕᓐᓄᖃᑦᑕᕐᓂᐅᔪᑦ ᐱᓕᕆᐊᕆᓚᐅᖅᑕᕗᑦ, ᑕᖅᑭᓂ 12-
ᖑᔪᓂ ᑲᑎᒪᓂᖃᒋᓚᐅᕋᑦᑎᒍᑦ ᑕᒪᕐᒥ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᑲᑎᒪᔨᐅᔪᑦ ᓄᓇᕗᒻᒥ, ᐱᖓᓱᓂ 
ᐊᔾᔨᒌᙱᑦᑐᓂᒃ ᐊᕕᒃᑐᕐᓯᒪᔪᓂ, ᐊᒻᒪᓗ ᐊᑐᓂᑦ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᑲᑎᒪᔨᐅᔪᑦ ᓄᓇᕗᓕᒫᒥ.  
 
ᑕᐃᒃᑯᓇᓂ ᑲᑎᒪᓂᐅᓚᐅᖅᑐᓂ ᑕᒪᒃᑯᐊᓴᐃᓐᓇᐃᑦ ᑐᓴᖃᑦᑕᑐᐃᓐᓇᓚᐅᕐᒥᒐᑦᑎᒍᑦ ᓄᑖᖑᓗᐊᖅᑐᓂ 
ᓴᓇᖁᔭᐅᓇᑕ, ᑭᓯᐊᓂᓕ ᑕᐃᒃᑯᐊ ᒪᓕᒐᐅᔪᒥᑦᑐᑦ ᐱᐅᓂᖏᑦ ᐊᑐᕐᓗᒋᑦ, ᐊᒻᒪᓗ ᐃᓚᓕᐅᑎᓪᓗᒋᑦ ᓄᑖᒧᑦ 
ᒪᓕᒐᕐᒧᑦ. 

ᑕᑯᓂᐊᖅᑕᕗᓪᓕ ᑕᐃᓐᓇ ᒪᓕᒐᖅ ᐊᒻᒪ ᐃᓚᓕᐅᔾᔭᐅᔪᒫᕐᓂᐊᖅᑐᑦ ᓄᑖᒥ ᒪᓕᒐᕐᒥ. ᑖᒃᑯᓇᙵᑦ ᒪᕐᕈᔪᓐᓂᒃ ᓄᑖᒥ 
ᒪᓕᒐᖃᓕᕋᔭᖅᑐᒍ. ᐃᓱᒪᒋᔭᐅᔪᖅ ᑕᐃᓐᓇ ᓄᑖᖑᔪᖅ ᒪᓕᒐᖅ ᓄᓇᕗᒻᒥᐅᓄᑦ, ᓴᓇᔭᐅᓯᒪᓗᓂ ᓄᓇᕗᒻᒥ. 
 
ᐃᓱᒪᒋᔭᕋᓕ ᑕᒪᓐᓇ ᐱᒋᐊᕐᕕᒋᔭᕗᑦ ᐱᕕᖃᖅᑎᑦᑎᓂᐊᖅᑐᖅ ᐅᕙᑦᑎᓐᓂᒃ ᑲᔪᓯᑎᑦᑎᒋᐊᕈᓐᓇᕐᓗᓂ 
ᓱᑲᓐᓂᕐᓴᐅᓗᓂᓗ. ᑕᐃᓐᓇ ᑐᕌᕋᓱᐊᖅᑕᕗᑦ ᐋᖅᑭᒃᓯᒪᔪᖅ ᐅᖃᓕᒫᖅᑕᐅᓚᖅᑐᖅ ᒫᑦᓯ 2006. 
ᓇᓚᐅᑦᑎᐊᓚᖅᐸᓪᓚᐃᔭᕗᑦ. ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᐃᒃᐸᖓ ᐃᓚᒋᐊᕈᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᑕᐃᒪᐃᖁᔪᒥᓇᖅᑐᖅ. ᐊᖓᔪᖅᑳ ᐅᖃᖅᑲᐅᒻᒪᑦ, ᐱᓗᐊᖅᑐᒥᒃ 
ᑲᑎᒪᖃᑎᖃᖃᑦᑕᕐᓂᐅᓚᐅᕐᓯᒪᔪᑦ ᓯᕗᓪᓕᐅᔪᓂᒃ ᒪᓕᒐᓕᐅᖅᑎᐅᔪᓂᒃ, ᐱᓗᐊᖅᑐᒥᒃ ᑕᐃᒃᑯᐊ ᐅᓂᒃᑳᑦ 
ᓄᓇᓕᓐᓄᖃᑦᑕᐅᑎᒋᓚᐅᖅᑕᖏᑦ ᑲᑎᒪᔨᕋᓛᖑᑲᐃᓐᓇᓚᐅᖅᑐᑦ, ᐊᒃᓱᐊᓗᒃ ᐱᓕᕆᑦᑎᐊᓚᐅᕐᒪᑕ ᐊᔾᔨᒌᙱᑦᑐᓂ 
ᓄᓇᓕᐅᔪᓂ ᐊᒻᒪ ᐅᖃᐅᔾᔭᐅᑦᑎᐊᖃᑦᑕᖅᑐᑎᒃ ᑐᓴᖅᑎᑕᐅᕙᒃᑐᑎᓪᓗ ᖃᓄᓪᓚᕆᒃ ᐃᒃᐱᒋᔭᐅᔪᓂᒃ, ᑕᐃᒪᓕ 
ᓂᕆᐅᓇᖅᐳᖅ ᑕᐃᒪᒃᑲᓂᕐᓂᐊᕐᒪᑕ ᑕᒪᒃᑯᐊ ᐊᑐᖅᑕᐅᑲᓐᓂᕐᓗᑎᑐᒃ, ᓂᕆᐅᓇᖅᐳᖅ ᑕᐃᒃᑯᐊᖑᓚᐅᖅᑐᖅ 
ᐊᑐᖅᑕᐅᑲᓐᓂᕐᓗᑎᒃ ᕿᒥᕐᕈᔭᐅᒃᑲᓂᕐᓗᑎᒃ. 
 
ᐊᖓᔪᖅᑳᖑᔪᖅ ᐅᖃᕈᓐᓇᖅᐸ ᒪᓕᒐᓕᐅᕐᕕᒻᒧᑦ ᖃᓄᑎᒋ ᐊᑯᓂᐅᓂᕆᓂᐊᖅᑕᖏᓐᓂᒃ ᐊᔾᔨᒌᙱᑦᑐᓂᒃ 
ᐊᖅᑭᓱᖅᑕᐅᓇᓱᐊᖅᑎᓪᓗᒍ ᓄᑖᖑᔪᖅ ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᖅ, ᐱᖃᓯᐅᔾᔭᐅᓗᑎᒃ ᑲᑎᒪᑎᑦᑎᖃᑦᑕᕐᓃᑦ, 
ᐊᒻᒪ ᓇᓕᓐᐊᓂ ᓄᓇᓕᓐᓂᓛᕐᒪᖔᑕ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᓯᕗᓪᓕᖅᐹᒥᒃ, ᒪᓕᒐᓕᐅᖅᑎᐅᔪᖅ ᓱᓕᔪᖅ. ᐃᒪᐃᓕᐅᖃᑦᑕᕐᓯᒪᔪᒍ 
ᑕᒪᓐᓇᓗ ᓱᒃᑲᐃᒍᑎᒋᓪᓗᒍ ᑕᒪᒃᑯᐊ ᓄᐊᓯᒪᓪᓗᒋᑦ ᐳᓚᕋᓐᓂᕐᒧᑦ ᐅᓂᒃᑳᓕᐊᖑᓯᒪᔪᑦ. ᑎᑎᕋᖅᑕᐅᖃᑦᑕᕐᓯᒪᔪᑦ. 
ᐊᐅᓚᑕᐅᓂᖏᓐᓄᑦ ᐊᒻᒪᓗ ᖃᓄᐃᑦᑐᑐᐃᓐᓇᐃᑦ ᐱᓕᕆᐊᖑᔪᑦ ᓴᖅᑭᓯᒪᔪᑦ ᐊᒃᓱᐊᓗᒃ 
ᐱᓕᕆᑦᑎᐊᕐᓂᕆᓚᐅᖅᑕᖏᓐᓄᑦ ᑲᑎᒪᔨᕋᓛᖑᔪᑦ, ᐊᒻᒪᓗ ᑕᐃᒃᑯᐊ ᓄᓇᓕᓐᓄᑦ ᐳᓚᕋᖃᑦᑕᕐᓂᐅᓚᐅᖅᑐᑦ 
ᑐᓴᖃᑦᑕᓚᐅᖅᑕᕗᑦ ᓯᕗᓪᓕᕐᒧᑦ ᒪᓕᒐᐅᔪᒧᑦ, ᑕᒪᒃᑯᐊ ᑎᑎᕋᕐᓯᒪᔭᕗᑦ, ᑕᐃᒃᑯᐊ ᐃᓚᖏᑦ ᐅᑎᖅᑕᐃᓐᓇᖅᑐᑦ 
ᑐᓴᖅᐸᒃᑕᕗᓪᓗ ᑕᒪᒃᑯᐊᓴᐃᓐᓇᐃᖏᑦ ᑕᒪᒃᑯᐊ ᐋᖅᑭᒃᓱᕆᐊᕐᓯᒪᔭᕗᑦ ᑕᐃᒃᑯᐊᓗ ᐃᓚᖏᑦ ᐅᖃᐅᑕᐅᖃᑦᑕᕐᓯᒪᔪᑦ 
ᐃᓚᓕᐅᑎᔪᒪᔭᕗᑦ ᓄᑖᒧᑦ ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᕐᒧᑦ. 
 
ᑕᐃᒪᓕ ᐅᖃᖅᑎ, ᐊᒃᓱᐊᓗᒃ ᐱᓕᕆᓯᒪᓕᖅᑐᒍᑦ. ᓄᑖᒥ ᓴᖅᑭᔭᕆᐊᖃᕈᓐᓃᖅᑐᒍ ᐅᑎᖅᑕᖃᑦᑕᕐᓗᑕᓗ, ᑕᒪᒃᑯᐊ 
ᐅᖃᐅᓯᕆᓪᓗᒋᑦ ᐊᖏᕈᑕᐅᓚᐅᖅᑐᑦ ᑕᐃᒃᑯᓇᙵ ᑲᑎᒪᔨᕋᓛᖑᔪᓂᒃ ᐊᒻᒪ ᑭᒃᑯᑐᐃᓐᓇᕐᓂᒃ. 
 
ᑕᐃᒪᓕ ᑕᒪᓐᓇ ᐱᔾᔪᑎᒋᓪᓗᒍ ᓯᕗᒧᐊᒃᐸᓪᓕᐊᕗᒍ ᐊᓯᖏᓐᓄᑦ ᐱᔭᕇᕐᓯᒪᓚᐅᙱᑦᑐᓄᑦ ᑕᕝᕙᙵ ᒪᓕᒐᕐᒥᒃ 
ᒪᓕᒐᓕᐅᖅᑎᐅᔪᖅ ᖃᐅᔨᒪᒻᒪᑦ. ᐊᒥᓲᓗᐊᙱᒻᒪᖅ, ᐆᒃᑑᑎᒋᓗᒍ, ᐱᔪᓐᓇᕐᓂᖏᑦ ᓴᙱᓂᖏᑦ ᓄᓇᓕᓐᓂ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ. 
 
ᐊᐃᒃᐸᖓ ᑕᕝᕙᓂ ᒪᓕᒐᓕᐅᖅᑎᐅᑉ ᐊᐱᖅᑯᑎᖓᓂ, ᑕᒪᓐᓇ ᖃᖓ ᐱᒋᐊᖅᑕᐅᓂᐊᕐᒪᖔᖅ. ᐅᖃᖅᑎ, ᑕᒪᓐᓇ 
ᐱᒋᐊᕐᓯᒪᓕᖅᑐᖅ ᐊᒻᒪ ᑕᐃᓐᓇ ᒥᔅ ᑖᒻᓴᓐ, ᒪᓕᒐᓄᑦ ᐊᐅᓚᑦᑎᔨᐅᔪᖅ ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᕐᒧᑦ ᐊᒻᒪᓗ 
ᐅᕙᖓ ᓄᓇᓕᓐᓄᖃᑦᑕᕐᓯᒪᓕᖅᑐᒍᑦ ᐊᒥᓱᑲᓪᓚᐅᔪᓄᑦ ᓯᕗᓂᐊᒍᑦ ᐱᒋᐊᖅᐸᓪᓕᐊᓪᓗᒍ. 

ᐱᓇᓱᐊᕈᓯᕐᒥᒃ ᐊᒡᒋᖅᑐᓂᒃ, ᒪᓕᒐᓕᐅᖅᑎᐅᔪᖅ ᑕᑯᖃᑦᑕᕐᓂᐊᕐᒥᔪᖅ ᑐᓴᒐᒃᓴᐅᔪᓂ ᑕᑯᒃᓴᐅᑎᑦᑎᓂᐅᔪᓂᒃ, 
ᑕᑯᖃᑦᑕᕐᓂᐊᖅᑐᑦ ᑎᑎᕋᕐᓯᒪᔪᓂᒃ ᓄᓇᓕᐅᔪᓕᒫᓂ ᓇᓗᓇᐃᕐᓯᓯᒪᔪᓂᒃ ᐊᑯᓂᐅᓂᖏᓐᓂᒃ ᐊᒻᒪᓗ ᖃᖓᒃᑯᑦ 
ᐱᕕᖃᕈᓐᓇᕋᔭᕐᒪᖓᑕ ᐊᒻᒪ ᖃᕋᓴᐅᔭᒃᑯᑦ ᐋᖅᑭᒃᓯᔪᖃᕐᓂᐊᕐᒥᔪᖅ ᑐᑭᓯᒋᐊᕐᕕᒃᓴᐅᔪᒥᒃ ᐊᒻᒪ ᐅᖃᖅᑎ, 
ᓄᓇᓕᓐᓄᖃᑦᑕᕐᓂᐅᓂᐊᖅᑐᒧᑦ, ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᐅᖃᐅᑎᔭᐅᕙᓪᓕᐊᓕᖅᑐᑦ ᒪᓐᓇᐅᔪᖅ 
ᐊᐱᖅᓱᖅᑐᒋᑦ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᖃᖓᒃᑯᑦ ᐱᒋᐊᖁᔨᒐᔭᕐᒪᖔᑕ. 
 
ᐊᑑᑎᖃᓗᐊᕋᔭᙱᒻᒪᑦ ᐊᐅᓪᓚᖅᑎᑦᑎᓗᑕ ᓴᓪᓕᓄᑦ ᐆᒃᑐᑎᒋᓗᒍ, ᑕᒪᒃᑯᐊ ᐃᓄᒋᐊᕐᓂᕐᓴᐅᔪᑦ 
ᐊᐅᓪᓚᕐᓯᒪᓂᐊᖅᑎᓪᓗᒋᑦ ᐅᕝᕙᓗ ᑕᐅᕙᓂᕐᒥᐅᓄᑦ ᓇᒻᒪᓈᖅᑎᓐᓇᒍ. ᑕᐃᒪᐃᓕᐅᖅᑐᒍ ᒫᓐᓇᐅᔪᖅ. ᐃᓚᖏᑦ 
ᓄᓇᓕᐅᔪᑦ ᐅᐸᓗᖓᐃᕐᓯᒪᓕᖅᑐᑦ. ᒫᓐᓇᒥ ᐊᑯᕐᖓᓄᑦ ᔪᓂ 15, ᐃᓚᖏᓐᓄᑦ ᓄᓇᓕᓐᓄᐊᕈᓐᓇᓛᖅᑐᒍᑦ. 
 
ᐱᔭᕆᐊᑐᓂᖓᓕ ᐱᒋᐊᓚᖅᑐᖅ ᐅᑭᐊᒃᓴᖅ ᐊᓂᒍᖅᐸᑦ ᐋᒡᒋᓯ, ᓰᑎᒻᐱᕆ ᐊᒻᒪ ᐊᒃᑐᕝᕙ ᑕᐃᒃᓱᒪᓂᐅᓕᖅᐸᑦ 
ᐊᒥᓱᓇᓱᐊᓚᖅᑐᑦ ᓄᓇᓕᐅᔪᑦ ᐅᐸᒃᑕᕗᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅᐹᖅ ᐊᐱᖅᑯᑏᑦ. ᑐᑐ. 
 
ᑐᑐ: ᖁᔭᓐᓇᒦᒃ. ᐅᖃᖅᑎ. ᐊᖓᔪᖅᑳᖑᔪᖅ ᐅᖃᕋᑕᕐᒪᑦ ᐊᒥᓱᓂᒃ ᑐᓴᕈᒥᓇᖅᑐᓂᒃ.  
 
ᐃᓚᖓᑦ ᑎᑎᕋᕐᓯᒪᔪᑦ ᑕᐃᒃᑯᐊ ᐊᐅᓪᓚᖅᑎᑕᐅᖃᑦᑕᓛᖅᑐᑦ. ᐅᖃᓕᒫᖅᑐᒋᑦ ᑐᓴᖅᑎᑦᑎᔾᔪᑕᐅᔪᑦ, 
ᓴᖅᑭᑕᐅᓚᐅᖅᑐᑦ ᑕᐃᒃᑯᐊ ᐃᓄᐃᑦ ᑐᓴᐅᒪᑎᑕᐅᓂᐊᕐᒪᑕ ᓄᓇᓕᓐᓄᑦ ᐳᓚᕋᓐᓂᕐᒥᒃ. ᑕᐃᒃᑯᐊ 
ᓄᓇᓕᓐᓄᖃᑦᑕᕐᓂᕐᒧᕙᓪᓚᐃᔪᖅ ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᕐᒧᑦ ᑕᐃᒪᐃᖁᔨᔪᒥᓇᖅᐳᖅ. 
 
ᐅᖃᖅᑎ, ᐅᖃᖅᑲᐅᒻᒪᑦ ᕿᒥᕐᕈᓂᐊᕐᓂᕋᖅᑲᐅᒻᒪᑦ ᓄᓇᓕᓐᓄᖃᑦᑕᕐᓂᕐᒧᑦ ᐅᑭᐊᒃᓴᒃᑯᑦ ᑭᓯᐊᓂᓕ ᑕᐃᒃᑯᐊ 
ᐋᖅᑭᒃᓯᒪᔪᓂᒃ ᐱᑕᖃᖅᐸᑦ ᓇᓗᓇᐃᕐᓯᒪᔪᓂᒃ ᓇᓕᐊᒃ ᓄᓇᓕᐅᔪᑦ ᐅᐸᑦᑕᐅᖃᑦᑕᓛᕐᒪᖔᑕ ᐅᕝᕙᓗ ᑕᒪᓐᓇ 
ᐋᖅᑭᒃᑕᐅᔭᕆᐊᖃᕐᓂᐊᖅᐸ ᐅᑭᐊᒃᓵᒧᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᐊᑦᑎᐊᕈ ᐅᖃᖅᑲᐅᒐᒪ ᑭᐅᓪᓗᖓ ᐊᐱᖅᑯᑕᐅᔪᒧᑦ ᐊᓯᐊᓄᑦ, 
ᑕᒪᓐᓇ ᐃᓕᖅᑯᓯᐅᓂᐊᖅᑐᖅ ᑕᐃᒃᑯᐊ ᑲᑎᒪᔨᕋᓛᑲᐃᓐᓇᖅᑐᑦ ᑲᒪᒋᔭᖓᑦ ᐊᒻᒪᓗ ᑖᒻᓴᓐ ᐅᖃᖃᑎᖃᖅᐸᓪᓕᐊᔪᖅ 
ᓄᓇᓕᓕᒫᓂᒃ ᐊᖅᑯᑎᖃᖅᑐᓂ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᑦ ᐊᐱᕐᓱᖅᑐᒋᑦ ᖃᖓᒃᑯᑦ 
ᐱᐅᓂᖅᐸᐅᒐᔭᕐᒪᖔᖅ ᐳᓚᕋᓐᓂᐊᕐᓗᓂ ᓄᓇᓕᐅᔪᑦ. 
 
ᑕᐃᒪᓕ, ᑕᐃᒃᑯᐊ ᑎᑎᕋᕐᓯᒪᔪᑦ ᐊᑕᖏᕐᓗᒋᑦ ᐱᓯᒪᙱᑕᒃᑲ ᐅᐱᓐᓇᕋᓂ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ 
ᑲᑎᒪᔨᖏᑦ ᑭᐅᕙᓪᓕᐊᓕᑕᐃᓐᓇᖅᑐᑦ ᐊᒻᒪᓗ ᐅᖃᖅᑐᑎᒃ ᖃᐃᖁᔨᓪᓗᑎᒃ ᐋᒡᒌᓯᒥ, ᖃᐃᖁᔨᔪ ᓰᑎᒻᐱᕆᒥ, 
ᖃᐃᖁᔨᓪᓗᑎᒃ ᐊᒃᑐᕙᒥ ᒫᓐᓇᓗᓐᓂᑦ, ᐅᕝᕙᓗ ᐱᓇᓱᐊᕈᓰᒃ ᒪᕐᕉᒃ ᐊᓂᒍᖅᐸᑎᒃ. ᑕᐃᒪᐃᓕᐅᖅᐸᓪᓕᐊᑎᓪᓗᒋᑦ, 
ᐅᖃᖅᑎ, ᐊᑐᓂᑦ ᒪᓕᒐᓕᐅᖅᑎᐅᔪᑦ ᐅᖃᐅᑎᓯᒪᓚᕐᒥᔭᒃᑲᑦ ᖃᐅᔨᒪᓕᕈᑦᑕ ᐅᓪᓗᖏᓐᓂᒃ ᐊᒻᒪᓗ ᖃᖓᒃᑯᓪᓚᕆᒃ. 
 
ᐆᑦᑐᑎᒋᓗᒍ, ᑕᐃᒃᑯᐊ ᐸᓐᓂᖅᑑᕐᒧᕐᓂᐊᖅᐸᑕ ᑕᐃᓐᓇ ᐅᖃᐅᑎᓯᒪᒐᔭᖅᑕᕋ ᐸᓐᓂᖅᑑᒧᑦ ᒪᓕᒐᓕᐅᖅᑎᐅᔪᖅ 
ᐅᖃᖁᓗᒍ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ ᑎᑭᓐᓂᐊᕐᓂᕋᕐᓗᒋᑦ ᑲᑎᒪᖃᑎᖃᕆᐊᖅᑐᖅᑐᑦ  

ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᕐᒧᑦ ᓄᓇᓕᖏᓐᓂ ᐅᕙᓂ ᐅᓪᓗᕐᒥ. ᑕᒪᓐᓇ ᑐᓴᐅᒪᑎᑦᑎᔾᔪᑕᐅᖃᑦᑕᕐᓂᐊᖅᑐᖅ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᑦᑑᑦᑎᐊᕐᒧᑦ. ᐲᑕᓴᓐ. 
 
ᐊᐱᖅᑯᑦ 411 - 2(2): ᓄᓇᕗᑦ ᒐᕙᒪᒃᑯᖏᑕ ᑭᐅᔾᔪᑎᖏᑦ ᓄᓇᕗᒻᒥ ᑲᑐᔾᔨᖃᑎᒌᖑᔪᓄᑦ ᓄᓇᓕᐅᔪᓄᑦ 

ᐱᖁᔨᕗᖔᕈᑕᐅᓚᐅᖅᑐᖏᓐᓂ 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑎ. ᐊᐱᕆᔪᒪᔪᖓ ᐊᖓᔪᖅᑳᖑᔪᒧᑦ ᓄᓇᓕᓐᓄᑦ ᒐᕙᒪᒃᑯᓐᓄᑦ ᐱᔨᑦᓯᓂᕐᒧᑦ. 
 
ᐅᖃᖅᑎ, ᐃᒃᐸᒃᓴᖅ, ᓴᖅᑮᓚᐅᕋᒪ ᐱᖁᔨᕗᖔᕈᑕᐅᔪᓂᒃ ᓄᓇᕗᒻᒥ ᑲᑐᔾᔨᖃᑎᒌᓄᑦ ᓄᓇᓕᐅᔪᓂᒃ ᐊᕐᕌᒍᑕᒫᑦ 
ᑲᑎᒪᕕᔾᔪᐊᕈᑎᒋᓚᐅᖅᑕᖏᓐᓂᒃ ᐃᓕᓐᓂᐊᕐᕕᒻᒥ ᐊᕐᕕᐊᓂ. ᖃᐅᔨᒪᔪᖓ ᑕᐃᒃᑯᐊ ᓄᓇᕗᑦ ᒐᕙᒪᒃᑯᖏᑦ ᑕᐃᑲᓃ 
ᑭᒡᒐᑐᖅᑎᖃᓚᐅᕐᒪᑕ. 
 
ᐊᐱᖅᑯᑎᒋᔪᒪᔭᕋ ᐊᖓᔪᖅᑳᒧᑦ ᐅᖃᖅᑎ, ᑕᐃᒪᓕᑭᐊᕐᖓᐃ ᓂᕆᐅᒍᓐᓇᖅᐱᑕ ᓄᓇᕗᑦ ᒐᕙᒪᒃᑯᖏᓐᓂᑦ 
ᑭᐅᔭᐅᓂᐊᕆᐊᒃᓴᖅ ᖃᓄᐃᓕᐅᔭᐅᒋᐊᕐᓂᐊᕐᓂᖏᓐᓄᓪᓗ ᓄᓇᕗᒻᒥ ᓄᓇᓕᐅᔪᑦ ᑲᑐᔾᔨᖃᑎᒌᖏᓐᓄᑦ 
ᐱᖁᔨᕗᖓᕈᑕᐅᓚᐅᖅᑐᓄᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᑲᒪᔪᖅ ᓄᓇᓕᓐᓄᑦ ᒐᕙᒪᒃᑯᓐᓄᑦ ᐱᔨᑦᑎᖅᑎᓄᑦ. ᐊᖓᔪᖅᑳ ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᐅᖃᖅᑎ. ᐱᔾᔪᑎᒋᓪᓗᒋᑦ ᑕᐃᒃᑯᐊ ᒪᓕᒐᓕᐅᖅᑎᐅᖃᑎᒪ ᓴᖅᑭᑕᒥᓂᖏᑦ, ᐊᒃᓱᐊᓗᒃ 
ᐱᔭᒃᓴᖃᕐᓯᒪᒐᒪ ᐊᒻᒪ ᐅᓪᓚᒻᒪᕆᒃ ᓇᒧᙵᕆᐊᖃᖅᑲᐅᓪᓗᖓ. 
 
ᑕᐃᒃᑯᐊ ᕿᒥᕐᕈᔪᓐᓇᕐᓯᓚᐅᙱᓇᒃᑭᑦ ᐱᖁᔨᕗᖓᕈᑎᒥᓂᐅᔪᑦ ᒪᓕᒐᓕᐅᖅᑎᐅᖃᑎᒪ ᓴᖅᑭᓚᐅᖅᑕᖏᑦ ᐃᒃᐸᒃᓴᖅ, 
ᑭᓯᐊᓂᓕ, ᑕᐃᒪᐃᓕᓚᐅᖅᑎᓪᓗᖓ, ᐱᒋᐊᖅᑎᑕᐅᓯᒪᔪᓄᑦ ᑐᕌᖓᔪᑦ ᐱᓕᕆᕕᑦᑎᓐᓄᑦ ᑭᐅᔭᐅᓂᐊᖅᑐᑦ 
ᐊᑲᐅᓈᓕᖅᐸᑦ, ᒫᓐᓇᕈᓗᑦᑎᐊᕐᑲᐃ. 
 
ᐃᓕᑕᖅᓯᓂᖅ ᐃᓚᖏᓐᓂᒃ ᐱᒋᐊᖅᑎᑕᐅᓯᒪᔪᓂᒃ ᐊᒃᑐᐃᓂᖃᑐᐃᓐᓇᕆᐊᓕᓐᓂᒃ ᐱᓕᕆᕕᓐᓂᒃ 
ᑭᖑᕙᖅᑎᑦᑎᒍᓐᓇᖅᑐᓂ ᐱᓕᕆᓂᐅᔪᒥᒃ. ᖃᐅᔨᒪᒋᐊᕐᓂᐊᖅᐳᖓ ᐃᖅᑲᓇᐃᔭᖅᑎᕗᑦ ᐱᒋᐊᖅᑎᑕᐅᓯᒪᔪᓂᒃ 
ᐃᓱᒪᔅᓴᖅᓯᐅᕈᑎᖃᑦᑎᐊᕐᓗᑎᒃ ᓈᒻᒪᑎᐊᖅᑐᒃᑯᑦ ᒫᓐᓇᒫᕈᓗᒃ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᓯᕗᓪᓕᖅᐹᖅ ᐃᓚᒋᐊᕈᑏᑦ, ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᖅᐸᕋ ᐊᖓᔪᖅᑳ ᑭᐅᓂᖓᓄᑦ. ᐱᒋᐊᖅᑎᑕᐅᓯᒪᔪᑦ ᑖᒃᑯᓇᙵᑦ ᓄᓇᕗᒻᒥ 
ᓄᓇᓖᑦ ᑲᑐᔾᔨᖃᑎᒌᖏᓐᓄᑦ ᐱᒻᒪᕆᐊᓘᔪᑦ, ᐅᕙᑦᑎᓐᓂᒃ ᐃᑲᔪᕐᓂᖃᑦᑐᑦ ᓯᕗᓕᖅᑎᐅᓪᓗᑕ ᓄᓇᕗᒻᒥ ᐃᑲᔪᕐᓗᑕ 
ᕼᐋᒻᓚᒃᑯᓐᓂᑦ. ᒪᐃᔭᐅᔪᑦ ᐱᓕᕆᔪᒻᒪᕆᐅᓚᐅᖅᑐᑦ ᐱᒋᐊᖅᑎᑕᐅᓯᒪᔪᒧᑦ, ᑭᒡᒐᖅᑐᐃᔪᑦ ᐃᓱᒫᓘᑕᐅᔪᓂᑦ 
ᓂᕈᐊᖅᑎᓄᑦ. 
 
ᐊᕐᕌᓂ, ᓴᖅᑮᓚᐅᕐᕋᒪ 2004 ᐱᒋᐊᖅᑎᑕᐅᓯᒪᔪᓂᒃ. ᐊᖓᔪᖅᑳᖃᐃ ᐅᖃᐅᑎᒍᓐᓇᖅᑳᖓ ᓴᖅᑮᓯᓂᐊᕐᒪᖔᖅ 
ᑭᐅᔾᔪᑎᓂᒃ ᑖᒃᑯᓄᖓ 2004 ᓄᓇᕗᒻᒥ ᓄᓇᓖᑦ ᑲᑐᔾᔨᖃᑎᒌᖏᑕ ᐱᒋᐊᖅᑎᓯᒪᔭᖏᓐᓄᑦ ᒪᓕᒐᓕᐅᖅᕕᒻᒥ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᕿᓚᕝᕙᖅ. 

ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑎ. ᐅᐸᓗᖓᐃᖅᓯᒪᕋᑖᖏᓐᓇᒪ ᐊᐱᕆᔭᓂᐊᕐᕆᐊᔅᓴᖅ ᑖᒃᑯᓇᙵ 
ᓄᓇᕗᒻᒥ ᓄᓇᓖᑦ ᑲᑐᔾᔨᖃᑎᒌᖏᓐᓂᒃ. ᕿᒥᕐᕈᔭᕆᐊᖃᕐᓂᐊᖅᑕᕋ, ᖃᖓᒃᑯᑦ ᓴᖅᑭᕈᓐᓇᕐᓂᐊᕐᒪᖔᒃᑯ 2004 
ᐱᒋᐊᖅᑎᑕᐅᓯᒪᔪᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᐃᑉᐸᖓ ᐃᓚᒋᐊᕈᑎᕕᑦ, ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑎ. ᒪᓕᒐᓕᐅᖅᑏᑦ ᐅᖃᐅᓯᓐᓂ, ᐅᖃᐅᓯᕆᖅᑲᐅᒐᒃᑭᑦ ᐃᖃᓗᑦᑑᑦᑎᕐᒧᑦ 
ᓇᐃᓈᖅᓯᒪᔪᐃᑦ ᓄᓇᓖᑦ ᐊᑭᑐᔪᓄᑦ ᓯᕗᓪᓕᐅᔾᔭᐅᖁᔭᖏᓐᓂᒃ. ᐊᖓᔪᖅᑳ ᐅᖃᐅᑎᒍᓐᓇᖅᐹᖓ ᖃᖓᒃᑯᑦ ᑖᑯᐊ 
ᓯᕗᓪᓕᐅᔾᔭᐅᖁᔭᐅᓯᒪᔪᑦ ᐃᓕᔭᐅᓂᐊᕐᒪᖔᑕ ᓄᓇᕗᑦ ᒐᕙᒪᒃᑯᑦ ᑕᓪᓕᒪᓄᑦ ᐊᕐᕌᒍᓄᑦ ᐸᕐᓇᒍᑎᖏᓐᓄᑦ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᐱᖅᑯᑎᒋᔭᐃᑦ ᐊᑦᔨᒋᖏᑎᐊᕐᒪᒍ ᐊᐱᖅᑯᑎᒋᖅᑲᐅᔭᓐᓂᒃ. ᐃᒻᒪᖃ ᐊᓯᑎᑦ ᒪᓕᒐᓕᐅᖅᑏᑦ 
ᐱᕕᖃᑦᑎᑲᐃᓐᓇᕐᕈᕕᒋᑦ ᐊᐱᕆᔪᓐᓇᕐᓗᑎᒃ, ᐅᑎᕈᓐᓇᖅᑐᑎᑦ ᐊᐃᑉᐸᖓᓄᑦ ᐊᐱᖅᑯᑎᕕᑦ. ᖁᔭᓐᓇᒦᒃ. 
ᐅᖃᐅᓯᒃᑯᑦ ᐊᐱᖅᑯᑎᑦ. ᓇᑦᑎᖅ. 
 
ᐊᐱᖅᑯ 412 - 2(2): ᓴᓪᓕᓂ ᑐᒃᑐᓂᒃ ᖃᐅᔨᓴᕐᓂᖅ 
 
ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐊᐱᕆᔪᒪᓪᓗᖓ ᐊᖓᔪᖅᑳ ᐊᑭᓱᒃᒥᑦ. ᐅᓪᓛᓕᒫᖅ 
ᑲᑎᒪᖃᑎᒋᖅᑲᐅᒐᑦᑎᒍ. ᐅᖃᙳᐊᑐᐃᓐᓇᖅᑐᖓ. 
 
ᑕᒫᓂ ᐅᑭᐅᒥ, ᐅᖃᓚᐅᖅᓯᒪᒻᒪᑦ ᐱᑕᖃᑦᑎᑦᑎᓂᐊᕐᓂᕋᖅᑐᓂ $100,000 ᑕᐅᓴᓂᒃ ᖃᐅᔨᓴᖅᑕᐅᓂᖏᓐᓄᑦ 
ᑐᒃᑐᖏᑦ ᓴᓪᓖᑦ. ᐊᐱᕆᔪᒪᓪᓗᖓ ᑕᐃᓐᓇ ᐊᑐᕐᓂᖃᕐᓂᐊᕐᒪᖔᖅ ᖃᐅᔨᓴᕐᓂᖅ ᐱᒋᐊᖅᑕᐅᒐᔭᕐᒪᖔᖅ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖓ ᐊᕙᑎᓕᕆᔨᒃᑯᑦ. ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑭᐅᑦᑎᐊᕋᓱᓐᓂᐊᖅᑯᖓ. ᐊᑐᕐᓂᖃᕐᓂᐊᕐᒪᖔᖅ 
ᖃᐅᔨᓴᕐᓂᖅ ᓴᓪᓕᓂ ᐱᐊᓂᒃᑕᐅᔪᒫᓐᓂᐊᖅᑐᖅ ᑕᒫᓂ ᐊᕐᕌᒍᒥ, ᔫᓂᒥ. ᐱᐅᒐᔭᖅᑐᖅ ᐱᐊᓂᒃᑕᐅᓗᓂ ᔫᓂᒥ. 
ᐱᓯᒪᖏᓇᑭᒃ ᓇᓗᓇᐃᖅᓯᔾᔪᑎᐅᔪᑦ ᐅᕙᓂ, ᑭᓯᐊᓂᓕ ᐱᐊᓂᒃᑕᐅᔪᒫᓐᓂᐊᖅᑐᖅ ᑕᒫᓂ ᐊᕐᕌᒎᒥ ᖃᐅᔨᓗᑎᒃ 
ᖃᑦᑎᐅᓕᕐᒪᖔᑕ ᑐᒃᑐᖏᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᓯᕗᓪᓕᖅᐹᖅ ᐃᓚᒋᐊᕈᑏᑦ, ᓇᑦᑎᖅ. 
 
ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐊᓯᐊᓂᒃ ᐊᐱᖅᑯᑎᖃᒃᑲᓂᕐᓂᐊᕐᕋᒪ. ᑕᒪᑐᒧᖓᓕ 
ᐊᑐᕐᓂᖃᕐᓂᐊᕐᒪᖔᖅ ᖃᐅᔨᓴᕐᓂᕐᒧᑦ, ᖃᓄᖑᓇ ᑐᑭᓕᒃ? ᐃᓱᒪᓚᐅᖅᑐᖓᓕ ᖃᐅᔨᓴᕐᓂᑐᐃᓐᓇᐅᒋᐊᖓᓂᒃ 
ᑐᒃᑐᖏᓐᓂᒃ. ᑕᐃᒪᓐᓇ ᑐᑭᓯᐅᒪᓚᐅᖅᑐᒍᑦ ᓄᓇᑦᑎᓐᓂ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᐊᑭᓱᒃ. 
 
ᐊᖓᔪᖅᑳ ᐅᓛᔪ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑐᒃᑐᖏᓐᓄᑦ ᓴᓪᓕᓂ ᐊᒻᒪᓗ ᕿᑭᖅᑕᖓᓂ, ᓄᓂᓖᑦ 
ᐊᒻᒪ ᐱᕈᖅᑐᓕᕆᔩᑦ ᖃᐅᔨᓴᕈᒪᓚᐅᖅᑐᑦ ᑲᔪᓰᓇᕈᓐᓇᕐᓂᖓᓄᑦ ᐊᖑᓇᓱᒃᑕᐅᖃᑦᑕᕐᓂᖏᑎᒍᑦ ᑐᒃᑐᐃᑦ, 
ᐱᓗᐊᓗᖅᑐᒥᒃ ᐊᖑᓇᓱᒃᑕᐅᖃᑦᑕᑎᓪᓗᒋᑦ ᓂᐅᕐᕈᑕᐅᓂᐊᕐᓗᑎᒃ. 

ᖃᐅᔨᒪᕈᒪᓚᐅᕐᒪᑕ ᑕᒪᒃᑯᐊ ᒪᑭᒪᑦᑎᐊᕈᓐᓇᕋᔭᕐᒪᖔᑕ. ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᐃᒃᐸᖓ ᐃᓚᒋᐊᕈᑦ. ᓇᑦᑎᖅ. 
 
ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐃᖃᓗᓐᓄᓚᐅᙱᐊᕐᔪᒃᑎᓪᓗᖓ, ᑐᒃᑐᓕᐊᓚᐅᕐᒥᒐᒪ ᐊᒻᒪ 
ᑐᒃᑐᓕᐊᖅᐸᒃᑐᓄᑦ ᐊᒥᓱᑲᓪᓚᐅᔪᓄᑦ ᐅᖃᐅᔾᔭᐅᕙᒃᑐᖓ ᑕᒪᒃᑯᐊᒍᖅ ᓴᓪᓕᓂ ᑐᒃᑐᖏᑦ ᖃᑦᑎᓐᓇᕈᖅᐸᓪᓕᐊᒻᒪᑕ, 
ᑕᒪᓐᓇ ᖃᐅᔨᒪᔭᐅᑦᑎᐊᓕᖅᑐᓂ ᐊᖑᓇᓱᒃᑎᐅᔪᓄᑦ. 
 
ᐅᑭᐅᖑᓚᐅᖅᑐᖅ, ᐃᓚᖏᑦ ᑐᒃᑐᐃᑦ ᑐᖁᑐᐃᓐᓇᖃᑦᑕᓚᐅᕐᒪᑕ. ᑕᐃᒪᓕ, ᖃᐅᔨᓴᖅᑕᐅᑦᑎᐊᕆᐊᖃᖅᐳᑦ 
ᑎᓕᐅᒃᑲᓐᓂᖅᐸᒃᑲᓗ ᐱᓕᕆᕕᒋᔭᑎᒃ ᖃᐅᔨᓴᑦᑎᐊᖁᓪᓗᒋᑦ ᖃᐅᔨᓴᒃᑲᓐᓂᖁᓪᓗᒋᓪᓗ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐄ, ᐃᓱᒪᓗᒋᔭᓯ ᐃᒃᐱᒋᔭᐅᑦᑎᐊᕐᓂᐊᖅᐳᑦ ᑕᐃᒃᑯᐊ 
ᑐᒃᑐᖏᑦ ᕿᑭᖅᑕᖓᓂ. ᖃᐅᔨᒪᔪᖓ ᑕᒪᓐᓇ ᐃᒃᐱᒋᑦᑎᐊᕆᐊᖃᒻᒪᕆᓐᓂᐊᖅᑕᕗᑦ ᑕᐃᒃᑯᐊ ᐱᔭᐅᓇᓱᐊᖅᑎᓪᓗᒋᑦ 
ᓄᖑᓐᓂᐅᓴᙱᒃᑲᓗᐊᕐᒪᖔᑕ ᓴᓪᓕᓂ ᐅᐱᓐᓇᕋᓂ ᑕᐃᑲᓂ ᕿᑭᖅᑕᒥᑦᑐᑦ, ᓂᐅᕐᕈᑎᒃᓴᕆᓪᓗᒋᑦ 
ᑐᒃᑐᓕᐊᖅᐸᖖᒪᑕ. ᐊᓯᖏᓐᓂᑦᑕᐅᖅ ᓄᓇᕗᒻᒥ ᕿᒥᕐᕈᔭᕆᐊᖃᓛᕐᒥᔪᒍᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅᐹᖅ ᐃᓚᒋᐊᕈᑦ. ᓇᑦᑎᖅ 
 
ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᓴᓪᓕᓂ, ᑐᒃᑐᖃᓚᐅᖅᑐᑦ 4,300-ᓂ ᐅᑭᐅᖑᓚᐅᖅᑐᖅ. 
ᐃᓚᐅᖃᑕᐅᔪᒪᔪᒍ, ᐃᖅᑲᓇᐃᔮᒃᓴᖅᑕᖃᓗᐊᙱᒻᒪᑦ, ᑕᒪᓐᓇ ᓂᐅᕐᕈᑎᖃᖃᑦᑕᕐᓂᐅᔪᖅ ᑐᒃᑐᓂ 
ᐃᑲᔪᕐᓂᖃᖅᐸᒻᒪᑕ. 
 
ᐊᒃᓱᐊᓗᒃ ᐊᑲᐅᒐᔭᖅᑐᖅ, ᑕᒪᓐᓇ ᖃᐅᔨᓴᕐᓂᐅᔪᖅ ᑐᒃᑐᓂᒃ ᐱᔭᕇᖅᑕᐅᑉᐸᑦ, ᖃᐅᔨᒪᑦᑎᐊᖁᔨᓂᐊᖅᑐᖓ 
ᑕᐃᒃᑯᐊ ᓄᓇᓕᓐᓂ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ ᐃᓚᐅᖃᑕᐅᑦᑎᐊᕐᓂᐊᕋᓗᐊᕐᒪᖔᑕ ᐱᒋᐊᓕᖅᑎᓪᓗᒋᑦ 
ᑕᒪᒃᑯᓂᖓ ᑐᒃᑐᑕᐅᔪᓐᓇᖅᑐᓂᒃ ᐊᒦᓱᓂᖏᓐᓂᒃ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᓄᓇᓕᐅᔪᑦ ᐱᓕᕆᖃᑎᒌᒐᐃᒻᒪᑕ ᐆᒪᔪᓕᕆᓪᓗᑎᑦ 
ᑕᒪᓐᓇ ᐱᐅᓛᖑᕗᖅ ᐆᒪᔪᕐᓂᑦ ᐊᐅᓚᑦᓯᓂᕐᒥᒃ. ᑕᒪᓐᓇ ᐃᓱᒪᒋᓂᐊᖅᐸᕋ ᒪᓕᒐᓕᐅᖅᑎᐅᖃᑎᒪ 
ᐃᓱᒫᓗᒍᑎᒋᔭᖓᔭ ᑕᐃᒫᒃᓴᐃᓐᓇᖅ ᑎᓕᐅᕐᓂᐊᖅᑕᒃᑲ ᐊᒻᒪᓗ ᑲᑐᔾᔨᓗᑕ ᑕᐃᒃᑯᐊ ᐆᒪᔪᕐᓂᐊᑎᒃᑯᑦ ᕼᐋᒻᓚᐅᔪᓪᓗ 
ᐱᖃᑕᐅᑎᓂᐊᖅᐸᕗᑦ ᐊᒻᒪ ᒪᓕᒐᓕᐅᖅᑎ ᓇᓄᓕᒻᒧᑦ. ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᐅᓯᒃᑯᑦ ᐊᐱᖅᑯᑏ. ᒪᓕᒐᓕᐅᖅᑎ ᑕᓯᐅᔭᕐᔪᐊᒧᑦ, ᑲᑦᑐᒃ. 
 
ᐊᐱᖅᑯᑦ 413 - 2(2): ᑐᒃᑐᒐᓱᐊᕐᓂᖅ ᓴᓂᑭᓗᐊᖅᐸᓯᒻᒥ 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐊᐱᕆᔪᒪᔪᖓ ᐊᖓᔪᖅᑳᒧᑦ ᐊᕙᑎᓕᕆᓂᕐᒧᑦ. 

ᑕᐅᓇᓂ ᓴᓂᑭᓗᐊᕐᒥ, ᑐᒃᑐᖃᕐᒥᒐᑦᑕ ᑕᐅᓄᙵᖅᑕᐅᓚᐅᕐᓯᒪᔪᓂ ᐅᐊᓕᓂᕐᒥᒃ, ᑭᓯᐊᓂᓕ ᐅᓪᓗᒥᐅᔪᖅ, 
ᐃᓱᒪᕐᓱᕈᓐᓇᐃᓕᒻᒥᒐᑦᑕ ᑐᒃᑐᓐᓇᓱᐊᕐᓗᑕ ᐱᔾᔪᑎᒋᓪᓗᒋᑦ ᒐᕙᒪᒃᑯᑦ ᐊᑐᐊᒐᖏᑦ. ᑕᐃᒪᓕ ᐃᓱᓕᑦᑕᕐᕕᖃᖅᑎᑦᑎᕙ 
ᓄᓇᕗᑦ ᒐᕙᒪᒃᑯᖏᑦ ᓴᓂᑭᓗᐊᒥ ᑐᒃᑐᖏᓐᓄᑦ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᐊᕙᑎᓕᕆᔨᒃᑯᓐᓄᑦ. ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑕᒪᒃᑯᐊ ᓄᖑᑉᐸᓪᓕᐊᓕᖅᑎᓪᓗᒋᑦ ᓇᒦᒃᑲᓗᐊᖅᐸᑕ, 
ᑕᒪᒃᑯᐊ ᓴᐳᑎᓯᒪᑦᑎᐊᕋᓱᐊᕆᐊᖃᕋᑦᑎᒍᑦ ᐆᒪᔪᐃᑦ. 
 
ᑕᐃᒃᑯᓄᖓᓕ ᑐᒃᑐᓄᑦ ᓴᓂᑭᓗᐊᑉ ᕿᑭᖅᑕᖏᓐᓂ, ᐃᓱᒫᓘᑕᐅᑉᐸᑕ ᑐᒃᑐᐃᑦ, 
ᐱᓕᕆᖃᑎᖃᑦᑎᐊᕈᒪᑐᐃᓐᓇᖅᑐᖓ ᐃᓕᔅᓯᓐᓂᒃ ᐅᑎᖅᑎᑦᑎᕙᓪᓕᐊᓂᕐᒥᒃ ᐊᒥᓱᕈᖅᑎᑕᐅᒃᑲᓐᓂᕋᓱᐊᕐᓂᖏᓐᓄᑦ 
ᑐᒃᑐᐃᑦ. ᑕᐃᒃᑯᓄᖓ ᑐᑭᓯᒋᐊᕈᑎᒃᓴᐅᔪᓂ ᐱᓯᒪᙱᒃᑲᓗᐊᖅᑐᖓ ᒫᓐᓇᐅᔪᖅ ᕿᑭᖅᑕᐃᑦ ᑐᒃᑐᖏᓐᓂᒃ 
ᑕᐃᒪᐃᒻᒪᓪᓗ ᐊᒥᓲᓂᕆᔭᖏᑦ ᖃᐅᔨᒪᓐᖏᓚᒃᑲ. 
 
ᑕᐃᒃᑯᐊ ᑐᒃᑐᐃᑦ ᖃᑦᑎᓐᓇᐅᓗᐊᓕᖅᐸᑕ, ᑕᒪᓐᓇ ᐃᒃᐱᒋᑦᑎᐊᕆᐊᖃᕐᓂᐊᕐᒥᔭᕗᑦ, ᐱᓗᐊᖅᑐᒥᒃ ᑕᐃᒃᑯᐊ 
ᑐᒃᑐᐃᑦ ᕿᑭᖅᑕᓃᑦᑐᑦ ᑕᒪᐅᖓ ᓯᓚᑖᓄᖅᐸᖏᒻᒪᑕ. 
 
ᑕᐃᒪᓕ ᑕᒪᓐᓇ ᐃᒃᐱᒋᑦᑎᐊᕆᐊᖃᖅᑕᕗᑦ ᐃᓱᒫᓘᑕᐅᔪᑦ ᐆᒪᔪᕐᓄᑦ. ᑕᐃᒃᑯᐊ ᑲᒪᒋᔪᓐᓇᕐᓂᐊᕋᑦᑎᒍᑦ 
ᖃᑦᑎᓐᓇᕈᓕᕐᓂᖏᑦ ᑐᒃᑐᐃᑦ, ᑕᐃᒪᓕᖃᐃ ᒪᓕᒐᓕᐅᖅᑎᐅᔪᖅ ᑕᓯᐅᔭᕐᔪᐊᒧᑦ, ᐅᕙᓐᓂᒃ ᑕᒪᒃᓱᒧᖓ 
ᐅᖃᖃᑎᖃᕈᓐᓇᖅᐳᖅ. 
 
ᐊᒻᒪ ᓱᓕ, ᑕᒪᓐᓇ ᐅᖃᖃᑎᒋᒍᑎᒋᓚᕐᒥᔭᕗᑦ ᐆᒪᔪᕐᓂᐊᑎᒃᑯᑦ ᑲᑎᒪᔨᖏᓐᓄᑦ ᑐᒃᑐᐃᑦ ᒥᒃᓵᓄᑦ ᓴᓂᑭᓗᐊᕐᒥ. 
ᕿᒥᕐᕈᒋᐊᕐᓂᐊᖅᑕᕗᑦ ᑕᒪᓐᓇ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᓯᕗᓪᓕᖅᐹᒥᒃ ᐃᓚᒋᐊᕈᑦ. ᑲᑦᑐᒃ. 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐊᐱᖅᑯᑎᒋᖃᐅᔭᕋ, ᐱᔾᔪᑎᒋᓪᓗᒍ ᐊᐱᖅᑯᑎᒋᖅᑲᐅᔭᕋ ᓄᓇᕗᑦ 
ᒐᕙᒪᒃᑯᖏᑦ, ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᑦ ᐅᖃᐅᔭᐅᓯᒪᒻᒪᑕ ᒐᕙᒪᒃᑯᓐᓄ ᑭᓪᓕᖃᖅᑎᑕᐅᔪᓂᑦ 
ᑐᑦᑐᑕᐅᔪᓐᓇᖅᑐᓂᑦ. ᖃᐅᔨᔪᒪᔪᖓᓕ ᐱᓕᕆᕕᒋᔭᐃᑦ ᑭᓪᓕᖃᖅᑎᑎᒻᒪᖔᑕ ᑐᑦᑐᑕᐅᔪᓐᓇᖅᑐᓂᑦ ᐆᒪᔪᕐᓂᐊᑎᒃᑯᑦ 
ᑲᑐᔾᔨᖃᑎᒌᖏᓐᓂ. ᖁᔭᓐᓇᒦᒃ. 
 
ᐅᖃᖅᑎ: ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᒐᕙᒪᒃᑯᑦ ᐱᓕᕆᖃᑎᖃᕆᐊᖃᕐᒪᑕ ᓄᓇᓕᓐᓂ 
ᐆᒪᔪᕐᓂᐊᖅᑏᑦ ᑲᑐᔾᔨᖃᑎᒌᖏᓐᓂ ᐊᐅᓚᑦᑎᓂᕐᒧᑦ ᐸᕐᓇᐃᓂᕐᒥᑦ ᐱᔾᔪᑎᓖᑦ ᐆᒪᔪᓂᑦ. 
 
ᑕᑯᓂᐊᕈᓐᓇᖅᑐᖓ ᐊᑐᐊᒐᑦᑎᓐᓂ. ᐆᒪᔪᓕᕆᔨᒃᑯᑦ ᐱᓕᕆᖃᑎᖃᕈᒪᓂᖅᓴᐅᖃᑦᑕᖅᐳᑦ ᐆᒪᔪᕐᓂᐊᑎᒃᑯᑦ 
ᑲᑐᔾᔨᖃᑎᒌᖏᓐᓂ ᐃᒻᒥᒃᑯᑐᐃᓐᓇᖅ ᐋᖅᑮᔪᒪᓇᑎᑦ. ᐅᕙᖓᓕ ᑕᒪᓐᓇ ᑕᑯᔪᒪᔭᒃᑲ ᓄᓇᓖᑦ ᓇᒻᒥᓂᖅ ᐱᓕᕆᓗᑎ 
ᐸᕐᓇᐅᑎᒃᓴᒥᒃ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄ ᐋᖅᑮᖔᖏᓪᓗᑎᑦ. ᐃᖅᑲᓇᐃᔭᖃᑎᒋᒋᐊᖃᖅᑕᕗ ᓄᓇᕗᒻᒥ 
ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓂᑦᑕᐅᖅ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᖁᑦᑎᑦᑐᒧ. ᐹᓇᐸᔅ. 

ᐊᐱᖅᑯᑦ 414 - 2(2): ᒐᕙᒪᑐᖃᒃᑯᓐᓂ ᐱᓕᕆᐊᓂᑦ ᑮᓇᐅᔭᖃᖅᑎᑕᐅᓂᕐᒧᑦ ᐊᖏᕈᑦ ᐸᐃᕆᕕᓐᓄᑦ 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑐᕌᖅᑎᒍᒪᔭᕋ ᐊᐱᖅᑯᑎᒐ ᐊᖓᔪᖅᑳᒧᑦ ᐃᓕᓐᓂᐊᖅᑐᓕᕆᓂᕐᒧᑦ. 
 
ᑐᓴᖅᓯᒪᒐᑦᑕ ᓯᐱᓯᒃᑯᑦ ᐱᕙᓪᓕᐊᔪᒃᑯᑦ ᓴᒡᓯᑳᔅᓯᕗᐊᓐ ᐊᒻᒪ ᒫᓂᑑᐸ ᐊᑎᓕᐅᖅᓯᒪᔪᑦ ᐊᖏᕈᒻᒥ ᒐᕙᒪᑐᖃᒃᑯᓐᓂ 
ᐱᓕᕆᐊᓂᑦ $5-ᐱᓕᐊᓐ ᐸᐃᕆᕕᓐᓄ ᐱᓕᕆᐊᓄᑦ. ᓄᓇᕗᑦ ᐃᓚᐅᖃᑕᐅᕙ ᐊᖏᕈᒻᒥᒃ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐲᑯ.  
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ ᒪᓕᒐᓕᐅᖅᑎ ᓱᓕᔪᖅ, ᒐᕙᒪᑐᖃᒃᑯᑦ ᐃᓕᓯᓯᒪᔪᑦ ᑕᕗᖓ 
ᐊᑐᖅᑐᒃᓴᓂ $5-ᐱᓕᐊᓐ ᐊᕐᕋᒍᓄᑦ ᑕᓪᓕᒪᓄᑦ ᐸᐃᕆᕕᓕᕆᓂᕐᒧᑦ ᐱᓕᕆᐊᓂᑦ. 
 
ᐊᖃᖅᑎᑦᑎᔨ ᐊᑎᓕᐅᖅᑲᑎᖃᖅᓯᒪᖏᑦᑐᒍ ᒐᕙᒪᑐᖃᒃᑯᓐᓂ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᓯᕗᓪᓕᕐᐹᖅ ᐅᖃᐅᓯᒃᓴᕕᑦ. ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎ. ᐊᖓᔪᖅᑳ ᐅᖃᖃᑎᖃᖅᓯᒪᕙ ᐱᓕᕆᖃᑎᖓᓂᑦ ᒐᕙᒪᑐᖃᒃᑯᓃᖔᖅᑐᒥᒃ, ᑭᐊᓐ 
ᑐᕋᐃᑕᓐᒥᒃ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ ᐅᖃᖃᑎᒋᓚᐅᖅᑕᕋ ᑭᐊᓐ ᑐᕋᐃᑕᓐ 
ᐱᓇᓱᐊᕈᓯᐅᓚᐅᖅᑐᒥ ᐅᖄᓚᐅᑎᒃᑯᑦ, ᑕᐃᑲᓂ ᐅᖃᐅᑎᓚᐅᖅᑕᕋ ᑐᕋᐃᑕᓐ, ᓄᓇᕗᑦ ᓱᓕ ᐱᓕᕆᐊᖑᓯᒪᖏᒻᒪᑕ 
ᐱᓕᕆᐊᖑᒋᐊᓖᑦ ᐱᔪᒪᔾᔪᑎᐅᔪᖅ ᐃᓕᔭᐅᓯᒪᑎᓪᓗᒍ ᒐᕙᒪᑐᖃᒃᑯᑦ ᐃᖅᑲᓇᐃᔭᖅᑎᖏᓐᓄᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐱᖃᑖ ᐅᖃᐅᓯᒃᓴᕕᑦ. ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎ. ᖃᑦᑎᓂᑦ ᑮᓇᐅᔭᓂ ᐱᔪᒪᓯᒪᕙ ᓄᓇᕗᑦ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ ᑖᓐᓇ ᐱᓕᕆᔾᔪᑎᒋᕙᕗᑦ ᑭᐊᓐ ᑐᕋᐃᑕᓐᓗ ᐊᒻᒪ 
ᒐᕙᒪᑐᖃᒃᑯᑦ ᐃᖅᑲᓴᐃᔭᖅᑎᖏᑦ. 
 
ᐅᖃᖅᑎ ᑲᑎᖃᑎᒋᓚᐅᕋᒃᑯ ᑐᕋᐃᑕᓐ ᐊᒻᒪ ᐊᓯᖏᑦ ᐊᖓᔪᖅᑳᑦ ᕚᓐᑰᕗᒥ ᐱᓇᓱᐊᕈᓯᒐᓚᐅᓕᖅᑐᓂᑦ, ᑕᐃᑲᓂ 
ᐊᖏᕈᑎᖃᓚᐅᖏᑦᑐᒍᑦ, ᒐᕙᒪᑐᖃᒃᑯᑦ ᑲᑐᔾᔨᔪᓂ ᒪᕐᕈᐃᑦ ᑎᒥᖏᑎᒍᑦ ᐋᖅᑭᒃᓯᓇᓱᐊᖅᑐᑦ ᒫᓐᓇ. ᐅᖃᖅᑎ 
ᑲᒪᒋᓚᐅᖅᑕᕗᑦ ᐃᓛᒃᑰᑎᖅᑐᑕ ᓄᓇᓕᕐᔪᐊᑦ. 

ᐅᖃᖅᑎ $5-ᐱᓕᐊᖑᔪᓂ ᐃᓕᔭᐅᓯᒪᔪᖅ ᐊᕐᕋᒍᓄᑦ ᑕᓪᓕᒪᓄᑦ ᑲᓇᑕᒧᑦ, ᑲᓇᑕᒥ ᐊᑐᓂ ᓄᓇᓕᕐᔪᐊᑦ, ᐲᕈᒃᑯ, 
ᐲᖅᓯᒍᒪ ᑕᐃᑲᖓᑦ $5-ᐱᓕᐊᓂᑦ ᐊᑐᕐᓗᑎ ᐃᓄᖏᑦ ᐊᒥᓲᓂᖏᑎᒍᑦ, ᓄᓇᕗᑦ $1-ᒥᓕᐊᑐᐃᓐᓇᕐᓂᑦ 
ᐱᑐᐃᓐᓇᕋᔭᖅᑐᖅ. 
 
ᐅᖃᖅᑎ, $1-ᒥᓕᐊᓐ ᐊᕐᕌᒍᓄᑦ ᑕᓪᓕᒪᓄᑦ $5-ᒥᓕᐊᖑᒐᔭᖅᑐᖅ ᐊᒻᒪ ᑖᓐᓇ ᐊᖏᔫᖏᒻᒪᑦ ᐅᕙᑦᑎᓐᓄ, 
ᑕᐃᒪᐃᓐᓂᖓᓄ ᐅᖃᖅᑎ ᐅᐸᒃᓯᒪᔭᕗᑦ ᒐᕙᒪᑐᖃᒃᑯᓐᓂ ᐃᖅᑲᓇᐃᔭᖃᑎᕗᑦ ᐊᒻᒪ ᐅᖃᓚᐅᖅᑐᒍᑦ 
ᑐᙵᕕᖃᕆᐊᖃᖅᑐᑕ ᐊᖏᓂᖓᓂ. ᐅᖃᖅᑎ ᐅᖃᐅᑎᒋᐊᓚᐅᖅᑕᕗᑦ ᒐᕙᒪᑐᖃᒃᑯᑦ ᑐᙵᕕᖃᕐᓗᑕ $5-ᒥᓕᐊᓐ 
ᖄᖓᒎᖅᑐᓂᑦ ᐃᓄᖏᑕ ᐊᒥᓲᓂᖏᑎᒍᑦ $1-ᒥᓕᐊᙳᔪᖅ ᐊᒻᒪ ᐱᒐᔭᖅᑐᒍᑦ $6-ᒥᓕᐊᓂᑦ ᐊᕐᕌᒍᑕᒫᑦ, 
ᑕᓪᓕᒪᐃᕋᖅᑎᓪᓗᒍ $30-ᒥᓕᐊᙳᒐᔭᖅᑐᑦ. 
 
ᐅᖃᖅᑎ ᑖᒃᑯᓄᖓ ᑮᓇᐅᔭᓄᑦ, ᐱᐅᔪᓂᑦ ᖃᓄᐃᓕᓯᔪᓐᓇᖅᑐᒍᑦ, ᑭᓯᐊᓂᓕ ᐅᖃᖅᑎ ᒐᕙᒪᑐᖃᒃᑯᑦ 
ᐊᖏᖅᓯᒪᖏᑦᑐᑦ ᐅᕙᒍᑦ ᐱᒐᒪᓯᒪᔭᖓᓂ ᑐᖓᕕᒋᔭᖓᓂ ᒫᓐᓇᐅᔪᒥ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅᐹᖅ ᐃᓚᒋᐊᕈᑏᑦ, ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐊᖓᔪᖅᑳ ᐱᓕᕆᖃᑎᖃᑉᐸ ᓄᓇᕗᑦ ᒐᕙᒪᒃᑯᓐᓂᑦ ᐊᒻᒪᓗ ᔫᑳᓐᒥᐅᓂᑦ 
ᐅᕝᕙ�ᓐᓃᑦ ᓄᓇᓕᕐᔪᐊᓂᑦ ᐊᕕᑦᑐᖅᓯᒪᔪᓂ ᑲᓇᑕᒥ ᑕᒪᑐᒥᖓ ᐱᑦᔪᑎᐅᔪᒧᑦ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᒐᕙᒪᑐᖃᒃᑯᑦ ᓂᓪᓕᐊᒍᑎᖃᖅᓯᒪᒻᒪᕆᑦᑐᑦ ᑲᓇᑕᒥ 
ᓂᐅᕐᕈᑎᖃᕐᓂᕐᒥᓂᒃ ᑮᓇᐅᔭᖁᑎᒥᓂᒃ ᐊᒻᒪᓗ ᐱᑦᔪᑎᐅᔪᑦ ᑕᑯᕙᓪᓕᐊᔭᕗᑦ ᐋᑐᕚᒥ ᒫᓐᓇᐅᔪᖅ ᑕᐃᓐᓇ 
ᐃᓚᒋᔭᖓ ᓂᐅᕐᕈᑎᖃᕐᓂᖏᓐᓄᑦ ᐱᔭᕆᐊᖃᕋᒥ ᑖᔅᓱᒥᖓ $5 ᐱᓕᐊᓐᒥᑦ ᐃᓕᔭᐅᓗᓂ ᑮᓇᐅᔭᖏᓐᓄᑦ ᐊᒻᒪᓗ 
ᐃᓛᒃᑰᓕᖅᑕᐅᓗᓂ ᓄᓇᓕᓐᓄᑦ ᑲᓇᑕᒥᐅᓂ. 
 
ᐅᕙᒍᓪᓕ, ᐅᖃᖅᑎ, Prince Edward Island, ᔫᑳᓐ, ᐊᒻᒪᓗ ᓄᓇᑦᑎᐊᖅ, ᐊᒻᒪᓗ ᐃᑉᐸᒃᓴᖅ, ᐅᖃᖃᑎᖃᓚᐅᕐᕋᒪ 
ᒥᓂᔅᑕ ᑎᐊᑦᒥᑦ ᓄᓇᑦᑎᐊᕐᒥᒃ ᑕᒪᑐᒧᖓ. ᓯᕗᓕᖅᑎᕗᑦ, ᐅᑲᓕᖅ ᐅᖃᐅᓯᖃᕐᓂᐊᕐᒥᔪᖅ ᐊᓯᖏᓐᓄᑦ ᓯᕗᓕᖅᑎᓄᑦ 
ᑖᒃᑯᓇᖔᑦᑐᓂᒃ ᔫᑳᓐ ᐊᒻᒪᓗ ᓄᓇᑦᑎᐊᕐᒥᒃ ᐱᑦᔪᑎᒋᓪᓗᒍ ᐱᕙᓪᓕᐊᑎᑕᐅᓯᒪᖏᑎᐊᕐᒪᑦ ᒐᕙᒪᑐᖃᒃᑯᑎᒍᑦ 
ᐱᓕᕆᖃᑎᒋᔭᑦᑎᓐᓂᑦ ᐱᑕᖃᑦᑎᑦᑎᓪᓗᑎᒃ ᑖᔅᓱᒥᖓ ᑐᙵᕕᒋᔭᖓᓂᒃ ᐅᕝᕙᓘᓐᓃᑦ ᓇᑎᖓᓂᒃ. 
 
ᒐᕙᒪᑐᖃᒃᑯᑦ ᐊᑐᐃᓐᓇᕈᐃᓯᒪᔪᑦ ᐅᕙᑦᑎᓐᓄᑦ, ᐅᖃᖅᑎ $500 ᑕᐅᓴᓐᓂᑦ ᑐᙵᕕᒋᓂᐊᖅᑐᓂᒃ. 
ᐅᖃᖅᑲᐅᒐᒪᑕᐃᒪ, ᐊᐱᕆᓯᒪᒐᑦᑕ $5 ᐱᓕᐊᓂᒃ, ᐊᒻᒪᓗ ᐅᖃᖅᑎ, ᐃᓱᓕᒃᑎᓪᓗᒍ ᐅᓪᓗ, ᑕᒪᒃᑯᑎᑐᓇ ᓄᓇᓖᑦ, 
ᐱᔭᕆᐊᖃᑦᑐᒍᑦ ᑮᓇᐅᔭᖅᑖᕆᔪᓐᓇᑐᐃᓐᓇᑕᑦᑎᓐᓂᒃ ᒐᕙᒪᑐᖃᒃᑯᓐᓂᑦ. ᐱᓕᕆᖃᑎᖃᑦᑎᐊᖅᑐᒍᑦ ᑐᕋᐃᑕᓐᒥᒃ, 
ᐱᓕᕆᓂᖃᑦᑎᐊᖅᑐᑕ ᑖᓐᓇᓗ ᑭᐊᓐ ᑐᕋᐃᑕᓐ, ᐅᕙᖓᐃᓛᒃ. 
 
ᐅᖃᖅᑎ, ᓂᕆᐅᑉᐳᖓ ᐅᓪᓘᓂᐊᖅᑐᓂ, ᑐᕋᐃᑕᓐ ᐅᕙᓐᓂᒃ ᖃᐅᔨᒃᑲᐃᓂᐊᖅᑐᖅ, ᖃᐃᔨᒃᑲᐃᖏᑉᐸᑦ, 
ᐋᑐᕚᒦᓐᓂᐊᖅᑐᖓ ᐱᓇᓱᐊᕈᓯᐅᓂᐊᖅᑐᒥᒃ ᑲᑎᒪᖃᑎᖃᕐᓗᖓ ᐃᓚᖏᓐᓂᒃ ᒐᕙᒪᑐᖃᒃᑯᓐᓂᒥᐅᑕᓂᒃ, ᐊᒻᒪᓗ 
ᐅᖃᖅᑎ, ᐃᓚᖓ ᑲᑎᒪᓂᐅᔪᖅ ᒫᓐᓇᐅᒧᖅ ᕿᓂᖅᑕᕗᑦ ᑲᑎᒪᖃᑎᖃᕐᓗᑕ ᑐᕋᐃᑕᓐᒥᒃ ᐊᒻᒪᓗ ᖃᐅᔨᒋᐊᕐᓗᑕ 
ᐋᖅᑭᒃᓱᐃᒍᓐᓇᕐᒪᖔᑦᑕ. 
 
ᐱᓕᕆᖃᑎᖃᑦᑐᒍᑦᑕᐅᖅ ᒥᑭᓂᖅᓴᓂᒃ ᓄᓇᓕᓐᓂᑦ ᐅᕙᑦᑎᑐᑦ ᑕᒪᑐᒧᖓ ᐃᓄᒋᐊᓐᓂᖏᑦ ᒪᓕᒃᑐᒋᑦ ᐅᕝᕙᓘᓐᓃᑦ 
ᑐᙵᕕᖓᑕ ᐊᒥᓲᓂᖓᓂᒃ. ᖁᔭᓐᓇᒦᒃ, ᐅᖃᖅᑎ. 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ ᐃᖃᓗᑦᑑᑎᐊᕐᒧᑦ, ᐲᑕᓴᓐ. 
 
ᐊᐱᖅᑯᒃ 415 - 2(2): ᐊᑭᑐᔫᑎᓄᑦ ᐸᕐᓇᐅᑎᑦ ᐃᖃᓗᑦᑑᑦᑎᐊᕐᒧᑦ 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑎ. ᒪᒥᐊᒋᐊᖃᑦᑐᖓ ᐅᐊᑦᑎᐊᕉᖅᑲᐅᔪᖅ ᐊᓯᐊᓅᑲᐅᑦᑐᕋᒪ ᐊᐱᖅᑯᑎᓐᓄᑦ.  
 
ᓱᓕᓪᓗᓂ, ᐅᖃᖅᑎ, ᐅᖃᖃᑎᖃᖅᓯᒪᒐᒪ ᓄᓇᕗᒻᒥ ᓄᓇᓖᑦ ᑲᑐᔾᔨᖃᑎᒌᖏᑕ ᐊᕐᕌᒍᑕᒫᖅᓯᐅᑦ 
ᑲᑎᒪᓂᖅᔪᐊᖓᓂᒃ. ᐅᖃᐅᓯᖃᑦᑐᖃᓚᐅᕐᒪᑦ ᑕᓪᓕᒪᓄᑦ ᐊᕐᕌᒍᓄᑦ ᐊᑭᑐᔪᓄᑦ ᐸᕐᓇᒍᑎᒧᑦ. ᐅᖃᖅᑎ, ᒪᐃᔭᐅᔪᑦ 
ᐃᓱᒫᓘᑎᖃᑦᑐᑦ ᓄᓇᕗᑦ ᒐᕙᒪᒃᑯᑦ ᓈᓚᙱᒋᐊᖓᓂᒃ ᓄᓇᓕᓐᓂᑦ ᐊᑭᑐᔪᓄᑦ ᐸᕐᓇᒍᑎᒋᔪᒪᔭᖏᓐᓂᑦ. 
 
ᐊᐱᕆᔪᒪᓪᓗᖓ ᐊᖓᔪᖅᑳᖓᓐᓂᒃ ᓄᓇᓖᑦ ᐊᒻᒪᓗ ᒐᕙᒪᓕᕆᔨᒃᑯᓪᓗ, ᐅᖃᖅᑎ, ᑲᑎᒪᖃᑎᖃᕐᓂᐊᕐᒪᖔᖅ 
ᕼᐋᒻᓚᒃᑯᑦ ᑲᑎᒪᔨᖏᓐᓂᑦ ᐃᖃᓗᒃᑑᑎᐊᕐᒥ ᑕᒫᓂ ᐊᐅᔭᒥ ᐅᖃᐅᓯᖃᕐᓗᑎᒃ ᐊᑭᑐᔪᓄᑦ 
ᐸᕐᓇᒍᑎᒋᔭᕆᐊᖃᖅᑕᖏᓐᓂᑦ ᐅᖃᐅᓯᕆᖅᑲᐅᔭᓐᓂᒃ ᒪᓕᒐᓕᐅᖅᑏᑦ ᐅᖃᐅᓯᖏᓐᓃᑎᓪᓗᖓ. ᖁᔭᓐᓇᒦᒃ, 
ᐅᖅᑲᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᓄᓇᓖᑦ ᐊᒻᒪᓗ ᒐᕙᒪᓕᕆᔨᒃᑯᑦ, ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑎ. ᑐᓴᖅᓯᒪᒐᒪ ᓄᓇᕗᒻᒥ ᓄᓇᓖᑦ ᑲᑐᔾᔨᖃᑎᒌᑦ ᐊᒥᓱᐊᖅᑎ 
ᐱᑦᔪᑎᖃᑦᑐᑎᒃ ᐊᑭᑐᔪᓂᒃ ᐸᕐᓇᑎᕆᓂᕐᒥᒃ ᐊᒻᒪᓗ ᐊᓕᐊᓇᐃᒍᓱᒃᑐᖓ ᐅᓂᒃᑳᕆᐊᔅᓴᖅ ᐋᖅᑭᓯᓯᒪᓕᕋᒪ 
ᓴᙱᔪᒻᒪᕆᐊᓗᒻᒥᒃ ᑲᑐᔾᔨᖃᑎᒌᓐᓂᕐᒥᒃ ᑖᒃᑯᐊᓗ ᓄᓇᕗᒻᒥ ᓄᓇᓖᑦ ᑲᑐᔾᔨᖃᑎᒌᓂᑦ, ᐊᒃᓱᒻᒪᕆᐊᓗᒃ 
ᐱᕚᓕᑎᑦᑎᓂᐊᖅᑐᑦ ᐊᑭᑐᔪᓂᒃ ᐸᕐᓇᑎᕆᓂᕐᒧᑦ ᐱᓕᕆᓂᕐᒥᒃ. 
 
ᑲᑐᔾᔨᖃᑎᒌᓐᓂᖅ ᐋᖅᑭᒃᑕᐅᓯᒪᓂᖓᓄᑦ, ᐅᖃᖃᑎᖃᖃᑦᑕᕋᑦᑕ ᑖᒃᑯᓂᖓ ᓄᓇᕗᒻᒥ ᓄᓇᓖᑦ 
ᑲᑐᔾᔨᖃᑎᒌᖏᓐᓂᒃ ᐊᒻᒪᓗ ᓄᓇᓖᑦ ᐊᒻᒪᓗ ᒐᕙᒪᓕᕆᔨᒃᑯᓪᓗ ᑲᑎᑦᑐᑎᒃ, ᓄᓇᓕᓐᓄᑦ ᐳᓚᕋᕐᓂᐊᖅᑐᒍᑦ 
ᐋᖅᑭᒃᓯᓗᑕ ᑕᓪᓕᒪᑦ ᐊᕐᕌᒍᓄᑦ ᐊᑭᑐᔪᓄᑦ ᐸᕐᓇᒍᑎᒥᒃ, ᐋᖅᑭᒃᑕᐅᓂᐊᖅᑐᖅ ᐳᓚᕋᕐᓂᖏᓐᓄᑦ, ᐊᒻᒪᓗ, 
ᑐᓂᓯᓂᐊᖅᑐᑎᒃ ᐱᓕᕆᕕᒻᒧᑦ ᐊᕐᕌᒍᑕᒫᖅ ᑐᒃᓯᕋᐅᑎᒥᒃ ᐊᒻᒪᓗ ᐊᑯᓂᒨᖓᔪᒥᒃ ᐊᑭᑐᔪᓄᑦ ᐸᕐᓇᒍᑎᒥᒃ 
ᐋᖅᑭᒃᓯᔪᖃᕐᓂᐊᕐᕆᓪᓗᓂ ᐅᖃᖃᑎᖃᖃᑦᑕᓚᐅᖅᑎᓪᓗᒋᑦ. 
 
ᑲᒪᒋᔭᐅᒋᐊᖃᑦᑐᕐᓕ ᒫᓐᓇᐅᔪᖅ ᓴᙱᓂᖅᓴᒥᒃ ᑐᙵᕕᖃᕐᓂᐊᖅᑐᑦ ᐱᑦᔪᑎᒋᓪᓗᒍ ᐊᕐᕙᖓ ᑲᑐᔾᔨᖃᑎᒌᓐᓂᐅᑉ 
ᑖᒃᑯᑎᒎᓈᖓᓂᐊᕐᒪᑦ ᓄᓇᕗᒻᒥ ᓄᓇᓖᑦ ᑲᑐᔾᔨᖃᑎᒌᒃᑯᑎᒍᑦ, ᐅᑯᐊᖑᓪᓗᑎᒃ ᒪᐃᔭᐅᔪᑦ ᓄᓇᕗᓗᒃᑖᒥ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᓯᕗᓪᓕᖅᐹᖅ ᐃᓚᒋᐊᕈᑏᑦ, ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᖅᐸᕋ ᐊᖓᔪᖅᑳ ᑭᐅᔾᔪᑎᖓᓄᑦ. ᐱᓕᕆᕕᒃᑯᑦ 
ᐱᓕᕆᐊᖃᑦᑐᒻᒪᕆᐊᓘᔮᖅᑐᑦ ᐋᖅᑭᒋᐊᖅᓯᓂᕐᒧᑦ ᐊᑭᑐᔪᓄᑦ ᐸᕐᓇᑎᕆᓂᕐᒥᒃ. 
 
ᖃᐅᔨᒪᓪᓗᖓ ᒪᐃᔭᐅᓪᓗᖓ, ᐊᒃᓱᕈᓐᓇᖃᑦᑕᐃᓐᓇᓚᐅᖅᓯᒪᔪᖅ ᐃᓱᒫᓘᑎᒋᔭᓄᑦ ᑐᓴᖅᑕᐅᑎᓐᓇᓱᐊᖅᑐᖏ 
ᓄᓇᕗᓗᖅᑖᒥ. ᐊᖓᔪᖅᑳᓪᓕ ᐅᖃᐅᓯᖏᓐᓄᑦ ᓇᓗᓇᐃᖅᓯᕕᐅᑦᑎᐊᖅᑯᖓ ᖁᕕᐊᓱᒃᑎᑕᐅᕚᓪᓕᖅᑐᖓᓗ. 

ᑲᑎᖃᑎᖃᕋᒪ ᕼᐋᒻᓚᒃᑯᑦ ᑲᑎᒪᔨᖏᓐᓂᒃ ᐊᒻᒪ ᐸᕐᓇᐃᓂᕐᒧᑦ ᑲᑎᒪᔨᕋᓛᑦ, ᑐᑭᓯᐅᒪᓂᖃᕐᕙᓗᓚᐅᓐᖏᒻᒪᑕ 
ᐊᑕᖏᖅᑐᒥᒃ ᕼᐋᒻᒪᓚᒃᑯᑦ ᐱᓯᒪᑦᑎᓚᐅᕐᒪᖔᑕ ᐸᕐᓇᐃᖃᑦᑕᓂᕐᒧᑦ ᐊᑦᑐᐊᓂᓖᑦ ᓄᓇᕗᑦ ᒐᕙᒪᒃᑯᑦ 
ᐸᕐᓇᐃᖃᑦᑕᕐᓂᖏᓐᓄ. ᑕᐃᒫᒃ ᐅᖃᐅᑎᓚᐅᖅᑕᒃᑲ. ᑎᑭᖁᔨᕙᓪᓚᐃᔪᑦ ᐊᖓᔪᖅᑳᒥ ᐃᖃᓗᑦᑑᑦᑎᐊᒧ ᑕᖅᑮᓂᖅᑲᐃ 
ᒪᕐᕉᓂᐊᖅᑑᓐᓂᒃ. ᐃᖃᓗᒐᓱᕕᑦᑎᐊᕙᐅᒋᓪᓗᓂ ᐊᐅᔭᒃᑯᑦ. ᐊᖓᔪᖅᑳ ᑐᓂᓯᖁᔭᕋ ᑲᔪᖏᖅᓯᒪᓂᐊᕐᓂᖓᓂ 
ᖃᐃᓂᐊᕐᓗᓂ ᐊᒻᒪ ᐊᐅᔭᒃᑯᑦ ᐳᓛᕆᐊᕐᓗᓂ ᐊᒻᒪᐅᖃᖃᑎᒋᓗᒋ ᕼᐊᒻᒪᓚᒃᑯᑦ ᑲᑎᒪᔨᖏᓐᓂ ᐊᒻᒪ ᐸᕐᓇᐃᓂᕐᒧᑦ 
ᑲᑎᒪᔨᕋᓛᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᕿᓚᕝᕙᖅ. 
 
ᐊᖓᔪᖅᑳ ᐱᑕ ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑎ. ᑐᙵᓇᑦᑎᐊᖅᑐᖅ ᒪᓕᒐᓕᐅᖅᑎᐅᖃᑎᒐ ᑐᓂᓯᔪᒪᔭᒥᓂᒃ. 
 
ᑭᓯᐊᓂᓕ, ᑲᑎᖃᑎᒋᔪᒪᑦᑎᐊᑐᐃᓐᓇᖅᑕᕋ ᓄᓇᓕᐅᔪᖅ ᐃᖃᓗᖅᑑᑦᓯᐊᖅ ᐊᒻᒪᓗᑦᑕᐅᖅ ᐊᓯᖏᑦ ᓄᓇᓖᑦ 
ᐸᕐᓇᓯᒪᔭᒃᑲ ᐳᓚᕋᕐᓂᐊᖅᑐᒋᑦ ᐊᑯᓂᐅᓗᐊᖏᑦᑐᒥ. 
 
ᐅᖃᖅᑎ, ᐊᑭᑐᔫᑎᓄᑦ ᐸᕐᓇᐃᕙᓪᓕᐊᓂᕐᒥ, ᐅᖃᐅᑎᔪᓐᓇᖅᑕᕋ ᒪᓕᒐᓕᐅᖅᑎᐅᖃᑎᒐ ᑲᑎᒪᔨᕋᓛᑦ 
ᓴᖅᑭᑎᑦᑎᓂᐊᖅᑐᑦ ᐊᑭᑐᔫᑎᓄᑦ ᐸᕐᓇᐃᓂᕐᒥ ᒐᕙᒪᖏᓐᓂ ᓄᓇᓕᓐᓂ ᑐᕌᕐᓂᐊᖅᑐᑦ ᐅᓪᓗᒥᒧᑦ ᑎᑭᓯᒪᔪᓂᑦ 
ᑐᑭᓯᒋᐊᕐᕕᓂ ᐊᒻᒪ ᐃᓚᐅᖃᑕᐅᔪᓐᓇᕐᑎᓪᓗᒋᑦ ᓄᓇᓕᐅᔪᑦ ᐱᔪᒪᔭᖏᓐᓂ ᐊᑭᑐᔫᑎᓂ ᐸᕐᓇᐃᕙᓪᓕᐊᓂᕐᒥᑦ, 
ᑕᐃᑲᓂ ᐱᕕᒃᓴᖅᑕᖃᓂᐊᖅᑐᖅ ᐃᓚᐅᖃᑕᐅᔪᓐᓇᕐᓗᑎ ᓄᓇᓕᐅᔪᑦ ᑐᓂᓯᓗᑎ ᐱᔪᒪᔭᒥᓂᒃ ᐊᑭᑐᔫᑎᓄᑦ 
ᐸᕐᓇᑕᐅᕙᓪᓕᐊᔪᓄᑦ. ᑕᐃᑲᓂ ᐱᕕᒃᓴᖅᑕᖃᓂᐊᖅᑐᖅ ᓄᓇᒻᒧ ᐃᓚᐅᖃᑕᐅᑦᑎᐊᕐᓗᓂ ᐱᕙᓪᓕᐊᑎᑦᑎᓂᕐᒥ 
ᑕᐃᒃᑐᒧᖓ ᓄᓇᓕᒻᒧ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐱᖃᑖ ᐅᖃᐅᓯᒃᓴᕕᑦ, ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᒃᑲᓐᓂᖅ ᐊᖓᔪᖅᑳ. ᒪᐃᔭᐅᔪᖅ ᑎᑎᕋᖁᓛᖅᑲᕋ ᐊᒻᒪ ᐊᐱᕆᓗᒍ 
ᖃᐃᖁᓗᒍ ᐊᒻᒪ ᐳᓛᕆᐊᕐᓗᓂ ᐊᐅᔭᕐᒥ. 
 
ᐱᓇᓱᐊᕈᓯᐅᓚᐅᖅᑐᒥ, ᐊᐱᕆᓚᐅᕋᒃᑯ ᐊᖓᔪᖅᑳ ᑮᓇᐅᔭᓕᕆᓂᕐᒧᑦ ᖃᓄᖅ ᐊᑦᑐᓂᖃᕋᔭᕐᒪᖔᖅ ᒐᕙᒪᒃᑯᑦ 
ᐊᑐᖅᑐᒃᓴᖏ ᓂᕈᐊᖅᑐᖃᕐᓂᕈᓂ ᑕᒫᓂ ᐊᐅᔭᒥ. 
 
ᐊᖓᔪᖅᑳ ᓄᓇᓕᕆᓂᕐᒧᑦ ᐊᒻᒪ ᒐᕙᒪᓕᕆᓂᕐᒧᑦ ᐱᔨᑦᑎᖅᑕᓂ ᐅᖃᓚᐅᕐᒪᑦ ᑕᖅᑭᐅᓚᐅᖅᑐᒥ ᒑᓴᓖᒧᑦ ᑖᒃᓯ, 
ᑮᓇᐅᔭᓕᐊᖑᔪᑦ ᖃᓄᖅ ᐃᑲᔪᕐᓂᖃᕋᔭᕐᒪᖔᑕ ᓄᓇᓕᓐᓂ. ᐊᐱᕆᔪᒪᔭᕋ ᐊᖓᔪᖅᑳ ᐅᖃᕈᓐᓇᕐᒪᖔᖅ ᖃᓄᖅ 
ᐃᓱᒪᒻᒪᖔᖅ ᐊᖏᖃᑎᒋᒍᓐᓇᕐᓂᕈᑎ ᒐᓴᓖᓱᑦ ᑖᒃᓯᒥᑦ. ᐊᑐᖅᑐᒃᓴᐃ ᐋᑐᕚᒥ ᐊᖏᖅᑕᐅᖏᒃᑯᑎ, ᖃᓄᖅ 
ᐊᑦᑐᕐᓂᖃᕋᔭᕐᒪᖔᖅ ᐊᑭᑐᔫᑎᓄᑦ ᐸᕐᓇᐸᓪᓕᐊᓯᒪᔭᖏᓐᓂ ᐊᕐᕌᒍᓂᐊᖅᑐᒥ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑎ. ᓈᒻᒪᓈᖏᒻᒪᑦ ᐅᕙᓐᓄ ᑭᐅᓗᒍ ᓴᖅᑭᕈᓐᓇᖅᑐᑦ, ᐅᕝᕙᓘᓐᓃᑦ 
ᓴᖅᑭᕈᓐᓇᖅᑐᖅ, ᑭᓯᐊᓂᓕ ᐊᑲᐅᓯᒃᑲᓐᓂᕈᑎᒋᑉᐸᒍ ᒪᓕᒐᓕᐅᖅᑎᐅᖃᑎᒻᒪ, ᑲᔪᖏᖅᓯᒪᓂᐊᖅᑐᖓ ᑖᒃᑯᐊ 
ᑲᑎᒪᔨᕋᓛᖑᔪᑦ ᐋᖅᑮᖃᑎᖃᕐᓂᐊᖅᑐᑦ ᓄᓇᓕᕆᔨᒃᑯᓐᓂ ᒐᕙᒪᓕᕆᓂᕐᒧᓗ ᐱᔨᑦᑎᖅᑎᓂᑦ ᐊᒻᒪ ᓄᓇᕗᒻᒥ  

ᓄᓇᓖᑦ ᑲᑐᔾᔨᖃᑎᒋᖏᑦ ᓴᖅᑭᑎᑦᑎᒋᐊᕐᓂᐊᖅᑐᑦ ᐊᑭᑐᔫᑎᓄᑦ ᐸᕐᓇᑕᐅᔪᓂᑦ ᑮᓇᐅᔭᓂ ᐱᓯᒪᔭᑦᑎᓐᓂ 
ᐊᒻᒪᓗᑦᑕᐅᖅ ᐱᔪᓐᓇᑕᑦᑎᓐᓂ. 
 
ᑕᑯᒍᕕᒋᑦ ᓄᓇᓕᓐᓂ ᐅᖓᓯᑦᑐᓂ ᐃᓪᓗᖃᕐᓂᕐᒧᑦ ᑮᓇᐅᔭᐃᑦ, ᐊᒻᒪ ᓄᓇᕗᑦ ᒐᕙᒪᒃᑯᖏᓐᓂ ᑮᓇᐅᔭᐃᑦ, ᑕᕙᓂ 
ᐃᖅᑲᓇᐃᔮᒃᓴᖅᑕᖃᖅᑐᖅ, ᑭᓯᐊᓂᓕ ᒥᑭᓪᓕᒋᐊᖅᑕᐅᒐᔭᖅᑐᑦ, ᑮᓇᐅᔭᑭᓐᓂᖅᓴᐅᓕᕐᓗᑎ ᐱᓕᕆᔪᑎᒃᓴᓄ. 
ᑲᔪᓯᒍᓐᓇᕐᓂᐊᕈᓂ ᒐᓴᓖᒧᑦ ᑖᒃᓯ ᑐᖓᓂᖃᕋᔭᖅᑐᖅ ᓂᕈᐊᖅᑐᖃᕐᓂᕈᓂ. ᑖᓐᓇ ᓱᓕ ᓇᓗᓇᐃᖅᑕᐅᓯᒪᖏᑦᑐᖅ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅᐹᖅ ᐊᖃᐅᓯᒃᓴᐃᑦ, ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᒃ ᐊᖓᔪᖅᑳ ᑭᐅᔪᓐᓇᕋᕕᑦ. ᖃᐅᔨᒪᔪᖓ ᕿᑎᖓᓃᒻᒪᑦ ᑖᔅᓱᒥᖓ 
ᐊᐱᖅᑯᑎᒥᑦ. ᑕᐃᒪᐃᒐᓗᐊᖅᑎᓪᓗᒍ, ᒑᓯᒧᑦ ᑖᒃᓯᓄ ᐊᖏᕈᑦ ᐅᖃᐅᑎᐅᒪᐅᖅᑐᖅ ᓄᓇᕗᑦ ᐱᓂᐊᕐᒪᑦ $7.5-
ᒥᓕᐊᓐ ᐊᕐᕌᒍᑕᒫᑦ ᐊᕐᕌᒍᓄᑦ ᑕᓪᓕᒪᓄᑦ, ᐊᒻᒪ $37.5-ᒥᓕᐊᓐ ᐊᕐᕋᒍᑕᒫᑦ ᑭᖑᓂᐊᒍᑦ. ᐊᖏᔪᒻᒪᕆᐅᒻᒪᑦ, 
ᐱᓕᕆᐊᓅᖓᒋᐊᓖᑦ, ᐃᒥᕐᒧ ᐊᒻᒪ ᑭᓈᓗᒻᒧ ᐱᓕᕆᐊᓄᑦ ᐱᒻᒪᕿᐅᔪᑦ ᓄᓇᕗᒻᒥ ᓄᓇᓕᖏᓐᓄ. ᖃᐅᔨᔪᒪᔪᖓ 
ᐱᓕᕆᕕᐅᔪᖅ ᐸᕐᓴᐃᒻᒪᖔᖅ. ᐅᖃᖃᑎᖃᖅᓯᒪᒍᑎ ᑲᑎᒪᔨᕋᓛᓂ ᓴᖅᑭᑎᓐᓂᐅᓴᔭᖏᓐᓂ, ᓴᖅᑭᑎᑦᑎᓐᓂᕈᑎ 
ᑐᐊᕕᕐᓇᖅᑐᓄ ᐸᕐᓴᐃᓂᕐᒥ ᐱᒋᐊᕐᓂᖃᕋᔭᖅᑐᑦ ᓴᖅᑭᕈᓐᓇᕐᓂᕈᓂ $7.5-ᒥᓕᐊᓐ ᐊᕐᕌᒍᑕᒫᑦ ᐊᕐᕋᒍᓄᑦ ᑕᓪᓕᒪᓄᑦ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑎ. ᓯᕗᓪᓕᖅᐹᒥ, ᐊᓯᖏᑦ ᑲᑎᒪᔨᐅᔪᑦ ᑐᓱᒻᒪᕆᑦᑐᔅᓴᐅᕗᑦ 
ᐱᖓᓲᔪᖅᑐᓂᑦ ᐊᐱᖅᑯᑎᒋᔭᖏᓐᓂ ᐊᑕᐅᑎᒃᑯᑦ.  
 
ᐅᖃᖅᑎ, ᖁᔭᓇᐅᓐᓃᑦ ᑲᓇᑕᒥ ᒐᕙᒪᒃᑯᑦ ᖃᓄᑐᐃᓐᓇᖅ ᐊᑎᖃᕐᑎᑎᓪᓗᒋᑦ ᐅᕙᑦᑎᓐᓂ, ᐱᔪᒪᓂᖃᖅᑯᒍᑦ 
ᐋᖅᑮᓂᕐᒥᑦ ᑲᑎᒪᔨᕋᓛᖑᔪᑦ ᐱᕙᓪᓕᐊᓂᐊᖅᑐᓂᑦ ᑕᓪᓕᒪᓄ ᐊᕐᕌᒍᓄᑦ ᐸᕐᓇᑎᐅᔪᒥᑦ ᐊᒻᒪᓗᑦᑕᐅᖅ 
ᖃᐅᔨᓵᖃᖅᑯᒍᑦ ᒫᓐᓇᕈᓘᓂᐊᖅᑐᒧᑦ, ᐅᖃᖅᑎ, ᐅᑎᕆᐊᒃᑲᓂᐊᕐᔪᓪᓚᖓᐃ… 
 
ᐱᓕᕆᕕᒋᔭᕋ ᖃᐅᔨᓵᖃᒻᒪᕆᑉᐳᑦ ᖃᓄᐃᓕᐅᕈᑎᐅᔪᓂᑦ ᑲᓇᑕᒥ ᒐᕙᒪᒃᑯᓐᓂ ᒫᓐᓇᐅᔪᖅ ᖃᐅᔨᒪᒐᑦᑕ ᖃᓄᖅ 
ᐊᖏᔫᑎᒋᒻᒪᖔᖅ ᒐᓴᓖᓄᑦ ᑖᒃᓯᐅᔪᓄᑦ ᑮᓇᐅᔭᔪᖅ ᓄᓇᕗᒻᒧ ᐊᒻᓐᒪᓗᑦᑕᐅᖅ ᐃᓕᓴᕐᓯᓂᖅ 1-ᐱᓕᐊᓐ ᑮᓇᐅᔭᐃᑦ 
ᐊᑐᓕᐊᕐᓂᑰᔪᖅ ᓄᓇᓕᓐᓄᑦ ᐊᑐᖅᑕᐅᔭᕆᐊᖃᕐᐸᑦᑐᓄᑦ ᓄᓇᕗᒻᒥ, ᐱᖃᕆᐊᖃᒻᒪᕆᒃᑲᑦᑕ. 
 
ᒐᕙᒪᒃᑯᑦ ᒫᓐᓇᐅᔪᖅ ᐱᔭᕆᐊᖃᖅᑐᓂᑦ ᐅᖃᐅᓯᖃᕐᓂᐊᖅᑯᑦ ᐱᔾᔪᑎᖃᖅᑐᓂᑦ ᐊᓯᔾᔨᕐᓂᐅᓂᐊᖅᑐᓂᑦ 
ᐊᒻᒪᓗᑦᑕᐅᖅ ᐊᑦᑐᐃᓂᐊᖅᑐᓂᑦ ᐊᓯᖏᓐᓄᑦ ᐱᓕᕆᐊᖑᔪᓂᑦ ᒪᓕᓪᓗᒋᑦ ᖃᓄᐃᓕᐅᓕᕐᒪᖔᑕ ᐊᑐᕚᒥ 
ᒫᓐᓇᕈᓘᓂᐊᖅᑐᖅ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎ. ᒪᓕᒐᓕᐅᖅᑎ ᑲᑎᖅᖠᓂᐅᑉ ᐅᐊᓐᓇᖓᓄᑦ, ᑰᓕ. 

ᐊᐱᖅᑯᑦ 416 - 2(2): ᐸᕐᓇᑎᐅᔪᑦ ᓴᓇᓂᕐᒥᑦ ᓄᑖᖑᔪᒥᑦ ᕼᐊᑭᕐᕕᒻᒥ ᓄᓇᓕᐅᔪᓂᑦ 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐊᐱᖅᑯᑎᖃᖅᑯᖓ ᐅᖃᐅᓯᕆᔭᐅᓚᖅᑐᒧᑦ ᒪᐃᔭᐅᔪᒧᑦ ᐱᔾᔪᑎᖃᖅᑐᒥ 
ᕼᐊᑭᕐᕕᒻᒥ ᐊᒻᒪᓗ ᐱᙳᐊᕐᕕᐅᔪᒥ. ᓴᓇᔭᐅᓚᐅᖅᑯ ᐃᓄᖏᑦ ᐊᒥᓲᓂᖃᕐᑎᓪᓗᒋᑦ 1000 ᐊᒻᒪᓗᑦᑕᐅᖅ 
ᒫᓐᓇᐅᓕᖅᑐᑦ ᐃᓄᐃᑦ ᐊᒥᓲᓂᖃᓕᖅᑯᑦ 3000. ᐱᔪᒪᔾᔪᑎᐅᔪᒥᑦ ᐱᑕᖃᖅᑲ ᓄᓇᓕᓐᓂ, ᖃᓄᖅ ᑕᒪᓐᓇ 
ᐱᔭᐅᒐᔭᖅᑲ ᐊᖏᓪᓕᕚᓪᓕᑎᕐᓗᒍ ᕼᐊᑭᕐᕕᐅᔪᖅ. ᑎᑎᖅᑲᒥᑦ ᐱᓚᐅᖅᑯᒍ, ᔨᐅᕆ ᓴᐅᒥᒻᒥᒃ, ᓱᒻᒪᑦ 
ᐊᑯᓂᒻᒪᕆᐅᔪᒥᑦ ᓄᑖᒥ ᕼᐊᑭᕐᕕᑖᕐᓂᐊᖅᑳ ᓄᓇᖃᕐᑑᔪᑦ ᑲᖏᖅᖠᓂᕐᒥᑦ. 
 
ᑕᐃᒪᓐᓇᑎᒋᑦ ᐱᔭᐅᒐᓱᓐᓂᐊᖅᑲ ᐅᕝᕙᓘᓐᓃᑦ ᓴᓇᓂᐊᖅᑭᓯ ᕼᐊᑭᕐᕕᐅᔪᒥᑦ ᐊᕐᕌᒎᓂᑦ 6-ᓂᑦ ᐃᓗᐊᓂ? 
ᐊᑯᓂᒻᒪᕆᐅᕗᖅ ᐅᑕᖅᑭᓗᓂ ᓄᑖᒥᑦ ᕼᐊᑭᕐᕕᐅᔪᒥᑦ ᐊᒻᒪᓗ ᑖᓐᓇ ᐃᓅᔪᖅ ᐅᖃᐅᔾᔨᒋᐊᖅᓯᒪᕗᖅ 
ᐊᑲᐅᓂᖅᓴᐅᓂᐊᕐᓂᕋᐃᓪᓗᓂ ᓴᓇᔭᐅᓗᓂ ᐊᕐᕌᒎᒥᑦ ᐊᑕᐅᓯᕐᒥᑦ. ᐸᕐᓇᐅᑎᖃᖅᑭᓰ ᓄᑖᒥᑦ ᕼᐊᑭᕐᕕᐅᔪᒥᑦ 
ᐅᕝᕙᓘᓐᓃᑦ ᐱᙳᐊᕐᕕᐅᔪᓂᑦ ᓄᓇᓕᓐᓂ ᐅᕝᕙᓘᓐᓃᑦ ᑖᓐᓇ ᐸᕐᓇᐅᑎᒋᔭᐅᕙᓪᓕᐊᓕᑕᐃᓐᓇᖅᑳ? ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᑲᒪᔪᖅ ᓄᓇᓕᓐᓂ ᐊᒻᒪᓗ ᒐᕙᒪᒃᑯᑦ ᐱᔨᑦᑎᕋᖅᑐᓕᕆᔨᒃᑯᓐᓄᑦ, ᐊᖓᔪᖅᑳ 
ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐱᔾᔪᑎᒋᓗᒍ ᐊᐱᖅᑯᓯᕆᔭᖓᓂ, ᖁᕕᐊᒻᒪᕆᑉᐳᖓ 
ᖃᐅᔨᓵᖃᕐᓯᒪᓂᕋᕐᓗᖓ ᓄᓇᓕᓐᓂ ᐱᙳᐊᕐᕕᐅᔪᓂᑦ ᐊᒻᒪᓗᑦᑕᐅᖅ ᑮᓇᐅᔭᓂᑦ ᓴᓂᕐᕙᐃᓯᒪᙱᓚᒍᑦ 
ᐱᙳᐊᖅᑐᓕᕆᕕᐅᔪᓄᑦ ᓄᓇᓕᓐᓂ ᐱᔾᔪᑎᖃᖅᑐᑕ ᓯᕗᓪᓕᖅᐸᐅᔾᔭᐅᔭᕆᐊᖃᖅᑐᓄᑦ ᐋᖅᑭᑦᑕᐅᓯᒪᔪᓄᑦ 
ᓄᓇᓕᓐᓄᑦ. 
 
ᑕᐃᒪᓕ ᒫᓐᓇᕈᓘᓚᐅᖅᑐᖅ ᑕᑯᒍᓐᓇᖅᓯᑕᐃᓐᓇᖅᑑᔮᓚᐅᖅᑯᒍᑦ ᖃᐅᒪᒥᑦ ᓱᓪᓗᓕᑯᑖᒃᑰᖅᑐᓂ ᑮᓇᐅᔭᐃᑦ 
ᐊᑐᐃᓐᓇᐅᑎᑕᐅᓕᑕᐃᓐᓇᓚᐅᕐᖓᑕ ᑲᓇᑕᒥ ᒐᕙᒪᒃᑯᓐᓂ ᑖᒃᑯᓄᖓ ᐱᙳᐊᖅᑐᓕᕆᕕᓐᓄᑦ. ᐱᔾᔪᑎᒋᓪᓗᒋᑦ 
ᐃᑲᔪᖅᑐᕐᑕᐅᓂᐅᔪᖅ ᐱᓂᐊᖅᑕᑎᓐᓂ ᑲᓇᑕᒥ ᒐᕙᒪᒃᑯᓐᓂ, ᐱᓇᓱᐊᕈᓐᓇᖅᓯᓂᐊᓕᖅᑯᒍᑦ ᓄᓇᓕᓐᓄᑦ 
ᐊᑐᖅᑕᐅᔭᕆᐊᖃᕐᐸᑦᑐᓄᑦ ᓱᕐᓗ ᕼᐊᑭᕐᕕᓐᓂ. 
 
ᐱᔾᔪᑎᒋᓪᓗᒍᓕ ᐊᐱᖅᑯᑎᐅᓚᐅᖅᑐᑦ ᐃᓕᓐᓂᐊᕐᑎᓄᑦ, ᒫᓐᓇᐅᔪᖅ ᐅᖃᕈᓐᓇᙱᓚᖓ ᑭᓯᐊᓂ 
ᐅᖃᐅᔾᔨᔪᓐᓇᖅᑯᖓ ᑮᓇᐅᔭᓂᑦ ᐊᑐᐃᓐᓇᐅᔪᖃᓛᓕᖅᑯ ᒫᓐᓇᕈᓗᒃ ᓄᓇᓕᓐᓄᑦ ᐊᑐᖅᑕᐅᓂᐊᖅᑐᓄᑦ 
ᐱᙳᐊᕐᕕᐅᔪᓂᑦ ᕼᐊᑭᕐᕕᐅᔪᓄᑦ ᐊᒻᒪᓗ ᐱᙳᐊᕐᕕᐅᔪᓄᑦ ᓄᓇᓕᓐᓂ ᑲᑎᒪᖃᑎᖃᓚᐅᖅᑎᓪᓗᑕ, 
ᐋᖅᑮᒍᓐᓇᖅᑯᒍᑦ ᓯᕗᓪᓕᐸᐅᔾᔭᐅᔭᕆᐊᖃᖅᑐᓂᑦ ᓄᓇᓕᓐᓄᑦ ᐊᑐᖅᑕᐅᓂᐊᖅᑐᓂᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᕈᒪᕙᕋ ᐊᖓᔪᖅᑳᖑᔪᖅ ᑭᐅᔾᔪᑎᒋᕋᑖᕐᑕᖓᓄᑦ. 
 
ᐃᓱᒪᕋᑖᖅᑯᖓ ᑖᒃᑯᐊ ᐊᖏᓂᖅᓴᐅᔪᑦ ᓄᓇᓕᐅᔪᑦ ᐊᒥᓲᓂᖅᓴᐅᔪᓂᑦ ᐃᓐᓄᓐᓂᐅᔪᓂᑦ. ᐊᒥᓱᐊᓘᒻᒪᑕ 
ᐃᓕᓐᓂᐊᖅᑎᐅᔪᑦ ᐱᔭᒃᓴᖃᖅᐸᖏᑦᑐᑦ ᐃᓕᓐᓂᐊᕆᕐᓯᒪᓕᕋᐃᒻᒪᑕ. ᐊᖓᔪᖅᑳᖑᔪᖅ ᐅᖃᖅᑲᐅᒻᒪᑦ ᐊᓯᖏᓐᓂᒃ 
ᓯᕗᓪᓕᐅᔭᒃᓴᖃᕐᒪᑕ ᐱᙳᐊᕐᕕᐅᔪᑦ. 
 
ᐅᖃᖅᑎ, ᐊᐱᕆᔪᒪᔭᕋ ᐊᖓᔪᖅᑳᖑᔪᖅ ᐱᔾᔪᑎᖃᖅᑐᒧᑦ ᑕᐃᒃᑯᓄᖓ ᐱᙳᐊᕐᕕᐅᔪᓄᑦ. ᑕᒪᒃᑯᐊ 
ᐊᑭᑦᑐᕋᐅᑎᕕᐅᒐᔪᒻᒪᑕ ᐊᕐᕌᒍᑕᒫᖅᑕᖅᐸᒃᑐᑎᒃ. ᑕᐃᒪᓕᖃᐃ ᑕᒪᒃᑯᐊ ᐃᒃᐱᒋᒃᑲᓐᓂᕈᓐᓇᖅᐱᑎᒍᑦ ᐱᙳᐊᕐᕕᐅᔪᑦ  



ᐱᖓᔪᐊᑦ, ᒪᐃ 4, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    

ᓯᕗᓪᓕᐅᔭᐅᔭᕆᐊᖃᖅᑐᑦ ᐋᖅᑭᓱᖅᑕᐅᑎᓪᓗᒋᑦ ᑕᐃᒃᑯᐊ ᓇᒥ ᐃᓪᓗᐃᑦ ᓴᓇᔭᐅᓂᐊᕐᒪᖔᑕ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳ ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐅᖃᕈᓐᓇᖅᑐᖓ ᒫᓐᓇᐅᔪᖅ ᐃᓄᒋᐊᒃᓯᕙᓪᓕᐊᒪᑕ 
ᓄᓇᓕᐅᔪᓂ ᐊᒻᒪ ᑕᐃᒪᐅᒻᒥᔪᑦ ᐊᕕᒃᑐᕐᓯᒪᔪᓂ ᐊᑭᑦᑐᕋᐅᑎᔪᓂ, ᐱᓗᐊᖅᑐᒥᒃ, ᑕᐃᒃᑯᐊ ᓄᓇᓕᐅᔪᑦ ᐊᕐᕌᒍᑕᒫᑦ 
ᐊᑭᑦᑐᕋᐅᑎᓂᖃᖅᐸᒃᑐᑦ. 
 
ᖃᐅᔨᒪᑦᑎᐊᕐᓂᐊᖅᐸᒃᑲ ᑕᒪᒃᑯᐊ ᐸᕐᓇᒃᑎᐅᔪᑦ ᑎᑎᕋᐅᔭᖅᑎᐅᔪᑦ ᑕᒪᒃᓱᒥᖓ ᐃᓱᒪᖃᕐᓂᐊᕐᒪᑕ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ ᕿᑎᐊᓄᑦ. ᑐᑐ. 
 
ᐊᐱᖅᑯᑦ 417 - 2(2): ᓄᓇᓯᐅᑎᖃᑦᑎᐊᕐᓂᖏᑦ ᐃᓐᓇᕐᓄᑦ ᐊᖏᕐᕋᕆᔭᐅᔪᑦ 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐊᐱᕆᔪᒪᔪᖓ ᐊᖓᔪᖅᑳᖑᔪᒧᑦ ᑲᒪᔪᒧᑦ ᐋᓐᓂᐊᖅᑐᓕᕆᔨᒃᑯᓐᓄᑦ ᐃᓄᓕᕆᔨᑯᓐᓄᓪᓗ. 
 
ᐅᖃᖅᑎ, ᐃᒃᐸᒃᓴᖅ, ᐊᐱᕆᓚᐅᕋᒃᑯᑦ ᐊᖓᔪᖅᑳᖑᔪᖅ ᐱᔾᔪᑎᖃᖅᑐᒥᒃ ᓄᓇᓯᐅᒻᒥ ᐃᓐᓇᕐᓄᑦ ᐊᖏᕐᕋᕆᔭᐅᔪᒧᑦ 
ᐊᒻᒪᓗ ᐅᖃᖅᑐᖃᓚᐅᕐᒪᑦ ᑕᐃᓐᓇ ᐃᖏᕐᕋᔪᓐᓇᖏᒻᒪᑦ. ᓯᕗᓪᓕᖅ ᐊᐱᖅᑯᑎᒋᔪᒪᔭᕋ ᑕᒪᓐᓇ ᐅᕙᑦᑎᓐᓄᑦ 
ᐊᒃᑕᓇᖅᑐᒥᑎᑦᑎᖏᒃᑲᓗᐊᕐᒪᖔᖅ ᐱᓕᕆᕕᖓᓄᑦ ᒐᕙᒪᒃᑯᓐᓄᓪᓗ ᓄᓇᓯᐅᑎᖃᙱᓐᓂᕐᒧᑦ 
ᐃᖏᕐᕋᔪᓐᓇᑦᑎᐊᖅᑐᒥᒃ ᐊᑐᖅᑕᐅᔭᕆᐊᖃᓕᑲᓪᓚᓂᖅᐸᑦ. 
 
ᖃᐅᔨᒪᔪᒍᑦ ᑕᐃᓐᓇ ᐊᖏᕐᕋᕆᔭᐅᔪᖅ ᐃᓄᖃᖅᐸᒃᑐᖅ ᐃᑲᕐᕋᐃᑦ 24, 7 ᐅᓪᓗᐃᑦ ᐊᒻᒪ ᐃᓛᓂᒃᑯᑦ 
ᖃᓄᐃᓕᔪᖃᖅᐸᑦ ᐅᓐᓄᐊᓗᐊᒃᑯᑦ, ᑕᐃᒃᑯᐊ ᓄᓇᓯᐅᑎᖃᕆᐊᖃᕐᒪᑕ ᐊᑐᐃᓐᓇᐅᔪᒥᒃ. ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᑲᒪᔪᖅ ᐋᓐᓂᐊᖅᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓐᓄᓪᓗ. ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑕᒪᓐᓇᑦᑕᐅᖅ ᐃᓱᒪᒋᑦᑎᐊᖅᐸᕋ. 
 
ᐅᖃᐅᔾᔭᐅᖃᑦᑕᕐᓯᒪᔪᖓ ᓄᓇᓯᐅᒻᒥ ᐊᑐᐃᓐᓇᖅᑕᖃᒃᑲᓐᓂᕐᒪᑦ ᐊᑐᕈᓐᓇᖅᑕᖓᓂᒃ ᑕᐃᒃᑯᐊᓗ 
ᑐᐊᕕᕐᓇᖅᑐᒃᑯᓕᕐᓂᖅᐸᑕ, ᓄᓇᓯᐅᑎᓂᒃ ᑐᐊᕕᕐᓇᖅᑐᒥᒃ ᐱᑕᓕᒃ. ᐅᖃᐅᑎᓚᐅᕋᒃᑯ ᒪᓕᒐᓕᐅᖅᑎᐅᔪᖅ, 
ᐊᖅᑯᑎᒋᓂᐊᖅᑕᕗᑦ ᓄᓇᓕᓐᓄᑦ ᒐᕙᒪᒃᑯᓐᓄᑦ ᐱᔨᑦᑎᖅᑎᐅᔪᑦ ᑳᓐᑐᕌᒐᓱᐊᕐᓂᕐᒧᑦ ᐊᒻᒪ ᑕᐃᓐᓇ ᓄᓇᓯᐅᑎᐅᔪᖅ 
ᑎᑭᑦᑐᒫᕐᓂᐊᖅᑐᓂ ᐊᐅᔭᖅ ᐅᒥᐊᕐᔪᐊᒃᑯᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᓯᕗᓕᖅᐹᖅ ᐃᓚᒋᐊᕈᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᑕᐃᓐᓇ ᐊᖓᔪᖅᑳᖑᔪᖅ ᐅᑉᐱᕈᓱᒻᒪᑦ ᐊᑐᐃᓐᓇᖃᖅᑐᒋᓪᓗᓂ ᓄᓇᓯᐅᒻᒥᒃ. ᑕᐃᓐᓇ 
ᓄᓇᓯᐅᑕᐅᔪᖅ ᐅᖃᐅᓯᕆᔭᖓ ᐊᓯᐊᓂᒃ ᓄᓇᓯᐅᑎᖃᕐᓂᕐᒧᑦ ᕿᒪᒃᑕᐅᓯᒪᔪᖅ ᐊᖏᕐᕋᕆᔭᐅᔪᒥᒃ ᐅᕝᕙᓗ ᐊᓯᐊᓂᒃ 
ᐋᖅᑭᒃᓯᓯᒪᕙᑦ ᐊᑐᕈᓐᓇᕐᓗᑎᒃ ᑭᙳᒪᑦᑎᓕᖅᐸᑕ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐸᕋᐅᓐ. 

ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑕᒪᓐᓇ ᐱᒻᒪᕆᐅᒻᒪᑦ ᖃᐅᔨᒪᑦᑎᐊᖅᑐᖓ 
ᖃᓄᐃᓕᒐᔭᕐᓂᖓᓂᒃ ᑐᐊᕕᕐᓇᖅᑐᖅᑕᖃᓕᖅᐸᑦ. ᑐᑭᓯᐅᒪᔭᒃᑯᑦ, ᑕᐃᓐᓇ ᓄᓇᓯᐅᑎᐅᔪᖅ ᐃᓪᓗ ᓴᓂᐊᓃᑦᑐᖅ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᐃᒃᐸᖓ ᐃᓚᒋᐊᕈᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᑕᐃᓐᓇ ᓄᓇᓯᐅᑎᐅᔪᖅ ᑕᐅᕙᓃᑦᑐᖅ, ᑕᐃᓐᓇᐅᕙ ᑭᖑᕝᕕᐅᑎᔪᒃᓴᖅ 
ᓄᓇᓯᐅᑎᐅᔪᖅ ᐊᖓᔪᖅᑳ ᐅᖃᐅᓯᕆᔭᒐ ᐅᕝᕙᓗ ᑕᐃᓐᓇᒃᓴᐃᓐᓇᐅᕙ ᓄᓇᓯᐅᑎᐅᔪᖅ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᓄᓇᓯᐅᑎᖃᖅᑐᑦ ᓱᕋᒃᓯᒪᔪᒥᒃ 
ᐃᖏᕐᕋᔪᓐᓇᖏᑦᑐᒥᒃ. 
 
ᑕᐃᒪᓕ ᑕᐃᓐᓇ ᓱᕋᒃᓯᒪᒻᒪᑦ ᓄᓇᓯᐅᑕᐅᔪᖅ, ᐊᐅᔭᖅ ᑭᖑᕝᕕᖅᑕᐅᓛᖅᑐᖅ ᐅᒥᐊᕐᔪᐊᒃᑯᑦ. 
ᑭᖑᕝᕕᖅᑕᐅᓯᒪᑲᐃᓐᓇᖅᑐᖅ ᑕᐃᓐᓇ ᒫᓐᓇᐅᔪᖅ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅᐹᖅ ᐃᓚᒋᐊᕈᑎᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᖃᐅᔨᒪᔪᖓ ᑕᐃᓐᓇ ᓄᓇᓯᐅᑦ, ᑕᐃᓐᓇ ᐃᒃᓯᕙᐅᑕᓄᑦ ᐅᓯᕕᖃᓚᐅᕐᒪᑦ 
ᑭᕕᑦᑎᔾᔪᑎᖃᖅᑐᓂᓗ. 
 
ᑕᐃᓐᓇ ᑭᖑᕕᐅᑎᓯᒪᑲᐃᓐᓇᖅᑐᖅ ᓄᓇᓯᐅᑎᐅᔪᖅ, ᑕᐃᒪᐃᑦᑐᖃᖅᐸ ᑕᐃᓐᓇ ᐊᖏᕐᕋᕆᔭᐅᔪᖅ ᑕᐃᒪᐃᑦᑐᓂᒃ 
ᓄᓇᓯᐅᑎᖃᕆᐊᖃᕐᒪᑦ ᑕᒪᒃᑯᐊ ᐊᑲᕐᕆᓂᕐᓴᐅᔪᓐᓇᖁᓪᓗᒋᑦ ᐊᑐᕆᐊᖃᖅᐸᒃᑕᖏᑦ ᑕᐃᑲᓂᑦᑐᑦ ᐊᖏᕐᕋᐅᔪᒥ 
ᐅᕝᕙᓗ ᓄᓇᓯᐅᑎᑐᐃᓐᓇᐅᕙᑦ ᑭᕕᑦᑎᔾᔪᑎᖃᙱᑦᑐᑦ, ᑕᐃᒪᐃᒃᑐᑉᐸᑕ, ᖃᓄᕐᓕᑕᐃᒪ ᐊᑐᖃᑦᑕᕐᓂᐊᖅᑐᒋᕙᑦ 
ᑕᐃᒃᑯᓄᖓ ᐃᓄᓐᓄᑦ ᑕᐃᑲᓂ ᐃᓪᓗᒥᑦᑐᓄᑦ ᐃᓯᖅᑕᐅᔪᓐᓇᖏᑉᐸᑕ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑕᐃᒃᑯᐊ ᐊᑐᕆᐊᖃᖅᑕᖏᓐᓂᑦ 
ᐊᑐᐃᓐᓇᐅᑎᑕᐅᕙᒃᑐᑦ ᐃᓄᓐᓄᑦ ᑕᐃᒪᐃᑦᑐᓂᒃ ᐊᑐᕆᐊᖃᖅᑐᑦ. ᑕᐃᒃᑯᐊᓕ ᐃᓄᐃᑦ ᐃᓯᕈᓐᓇᕐᒪᑕ, 
ᐱᑕᖃᒃᑲᓂᕐᒥᔪᖅ. ᐊᒻᒪ ᐅᒃᐱᕈᓱᒃᑲᒪ ᐃᖅᑲᓇᐃᔭᖅᑎᒧᑦ ᑕᐃᒫᒃ ᐅᖃᐅᔾᔭᐅᓚᐅᕋᒪ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᑕᓯᐅᔭᕐᔪᐊᒧᑦ. ᑲᑦᑐᒃ. 
 
ᐊᐱᖅᑯᑦ 418 - 2(2): ᖃᓄᐃᓕᖓᓕᕐᒪᖔᑕ ᑲᓇᑕᒥ ᖃᐅᔨᓴᕐᓂᐊᓚᐅᖅᑐᑦ ᕿᒻᒥᔭᖅᑕᐅᓂᕐᒧᑦ 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐊᐱᕆᔪᒪᔪᖓ ᓯᕗᓕᖅᑎᐅᑉ ᑐᖏᓕᖓᓄᑦ. ᐅᑭᐅᖅ ᑲᑎᒪᓂᖃᖅᑎᓪᓗᑕ, 
ᐱᖁᔨᕗᖔᖅᑐᖃᓚᐅᕐᒪᑦ ᐱᔾᔪᑎᖃᖅᑐᓂᒃ ᕿᒻᒥᔭᕐᓂᐅᓚᐅᕐᓯᒪᔪᒧᑦ. 

ᑭᖑᓂᑦᑎᐊᖓᒍᑦ, ᑐᓴᓕᓚᐅᕆᓪᓗᑕ ᑲᓇᑕᐅᑉ ᒐᕙᒪᒃᑯᖏᑦ ᑎᓕᓯᓂᐊᓚᐅᕐᒪᑕ ᐱᓕᕆᓂᐊᖅᑐᓂᒃ. 
ᑐᓴᖅᑎᑕᐅᔪᒪᒐᓗᐊᖅᑐᖓ ᖃᓄᐃᓕᖓᓕᒫᖓᑕ ᑕᒪᒃᓱᒧᖓ. ᓯᕗᓕᖅᑎᐅᑉ ᑐᖏᓕᐊᓄᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᓯᕗᓕᖅᑎᐅᑉ ᑐᖏᓕᐊ. ᐸᕋᐅᓐ 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐳᐃᒍᑲᐃᓐᓇᕋᒪ ᓯᕗᓕᖅᑎᒧᑦ 
ᑐᖏᓕᐅᔭᕆᐊᒃᓴᖅ. ᐊᐱᕆᒃᑲᓐᓂᕈᓐᓇᖅᐱᑦ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᑲᑦᑐᒃ, ᐊᐱᕆᒃᑲᓐᓂᑲᐃᓐᓇᕆᒃ. ᐊᑏ. 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᖅᑎ. ᐊᐱᖅᑯᑎᖃᖅᑐᖓ ᐅᑭᐅᖅ ᑲᑎᒪᓂᖃᖅᑎᓪᓗᑕ 
ᐱᖁᔨᕗᖔᖅᑐᖃᓚᐅᕐᒪᑦ ᕿᒻᒥᔭᕐᓂᐅᓚᐅᕐᓯᒪᔪᑉ ᒥᒃᓵᓄᑦ.  
 
ᑐᓴᕐᓯᒪᒐᑦᑕ ᐱᕙᓪᓕᐊᔪᓂ ᑲᓇᑕᐅᑉ ᒐᕙᒪᒃᑯᖏᑦ ᐱᓕᕆᓂᐊᖅᑐᓂᒃ ᐋᖅᑭᒃᓯᓂᐊᕐᓚᐅᕐᒪᑕ. ᑕᐃᒪᓕ ᓯᕗᓕᖅᑎᐅᑉ 
ᑐᖏᓕᖓ ᐅᖃᕈᓐᓇᖅᐸ ᐱᓕᕆᓂᐊᓚᐅᖅᑐᓂᒃ ᖃᓄᐃᓕᐅᕐᓯᒪᓕᕐᒪᖔᑕ? ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᑐᖏᓕᕆᔭᐅᓪᓗᖓ ᒪᓕᒐᓕᕆᔨᒃᑯᓐᓄᑦ, ᓯᕗᓕᖅᑎᐅᔪᖅ 
ᖃᐅᔨᒋᐊᕐᓂᐊᓚᐅᕐᒪᑦ ᑕᐃᒫᒃ ᒪᓕᒐᓕᐅᖅᑎᐅᑉ ᐅᖃᐅᓯᕆᕋᑖᖅᑕᖓᑐᑦ. 
 
ᑕᐃᒪᑦᑎᐊᖅ, ᑲᓇᑕᐅᑉ ᒐᕙᒪᒃᑯᖏᑦ, ᐊᖅᑯᑎᖃᖅᑐᑎᒃ ᑲᑎᒪᔨᕋᓛᖑᔪᓂᒃ ᑲᓇᑕᒥ ᒪᓕᒐᓕᐅᖅᑎᒃᑯᓐᓂᑦ, 
ᓈᓚᓐᓂᖃᖃᑦᑕᓚᐅᖅᑐᑦ, ᐊᒻᒪᓗ ᐊᐱᖅᓱᖃᑦᑕᓚᐅᖅᑐᑎᒃ ᓄᓇᕗᒻᒥᐅᑕᐅᔪᓂᒃ ᐊᒻᒪ ᐅᓂᒃᑳᕐᕕᐅᓪᓗᑎᒃ 
ᖃᓄᐃᓕᐅᕐᓂᐅᓚᐅᖅᑐᓂᒃ ᕿᒻᒥᔭᖅᑕᐅᑎᓪᓗᒋᑦ, ᐊᒻᒪ ᐅᖃᖅᑎ, ᑕᐃᒪᐃᓚᐅᖅᑎᓪᓗᒋᑦ, ᑲᑎᒪᔨᕋᓛᖑᔪᑦ 
ᐱᖁᔨᕗᖔᓕᓚᐅᕐᒥᔪᑦ ᑕᒪᒃᓱᒥᖓ ᖃᐅᔨᓴᖅᑕᐅᖁᔨᓪᓗᑎᒃ ᑕᒪᓐᓇᓗ ᐃᑲᔪᖅᓱᖅᑕᐅᓚᐅᖅᑐᓂ. ᖁᔭᓐᓇᒦᒃ, 
ᒪᑭᕕᒃ ᑯᐊᐳᕆᓴᒃᑯᓐᓂᑦ. 
 
ᐅᖃᖅᑎ, ᐅᓪᓗᒥᒥᑦ, ᑕᒪᐅᖓᐃᓐᓇᖅ ᑐᓴᐅᒪᔭᕗᑦ. ᑐᑭᓯᐅᒪᔪᖓ ᑲᓇᑕᒥ ᒐᕙᒪᒃᑯᖏᑦ ᓱᓕ ᑭᐅᓪᓚᕆᒃᓯᒪᙱᑦᑐᑦ 
ᑐᒃᓯᕋᐅᑕᐅᓚᐅᖅᑑᒐᓗᐊᒥᒃ ᑲᑎᒪᔨᕋᓛᓄᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᓯᕗᓪᓕᖅᐹᖅ ᐃᓚᒋᐊᕈᑦ. ᑲᑦᑐᒃ. 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑭᒡᒍᓯᕆᔭᖓ ᑐᑭᓯᑦᑎᐊᖏᓐᓇᒃᑯᑦ, ᓇᓕᐊᒃ ᑲᑎᒪᔨᕋᓛᖑᔪᑦ? ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᑲᑎᒪᔨᕋᓛᖑᐃᓐᓇᖅᑐᑦ ᐅᖃᐅᓯᕆᖅᑲᐅᔭᒃᑲ 
ᑲᑎᒪᔨᕋᓛᖑᐃᓐᓇᖅᑐᑦ ᑲᓇᑕᐅᑉ ᒪᓕᒐᓕᐅᖅᕕᔾᔪᐊᖓᓄᑦ ᑲᓇᑕᒥ. ᑲᑎᒪᔨᕋᓛᖑᐃᓐᓇᖅᑐᑦ, ᓱᓕᒍᒪ ᑕᐃᔭᐅᔪᑦ 
ᓄᓇᖃᖅᑳᖅᑐᒥᓃᑦ ᐱᓕᕆᐊᖏᓐᓄᑦ ᑲᑎᒪᔨᕋᓛᖑᐃᓐᓇᖅᑐᑦ. ᐃᓚᒋᓕᐅᑎᓯᒪᔪᖅ ᑭᒡᒐᖅᑐᐃᔨᒋᔭᑦᑎᓐᓄᑦ 
ᒐᕙᒪᑐᖃᒃᑯᓐᓄᑦ, ᒥᔅ. ᓈᓐᓯ ᖃᕆᑕᖅ-ᓕᓐᑎᐅᓪ, ᐃᒃᓯᕙᐅᑕᕆᔭᐅᒻᒪᕆᑉᐸᓪᓚᐃᔪᖅ ᑖᒃᑯᓄᖓ 
ᑲᑎᒪᕋᓛᖑᐃᓐᓇᖅᑐᓄᑦ. 

ᐅᖃᖅᑎ ᑖᒃᑯᐊᓕ ᑲᑎᒪᔨᕌᓛᖑᐃᓐᓇᖅᑐᑦ ᖃᐃᖁᔨᖃᑦᑕᖅᑐᑎᒃ ᐊᐱᖅᓱᖅᑕᐅᓂᐊᖅᑐᓂᒃ ᐱᖃᓯᐅᑎᓪᓗᒍ, 
ᓱᓕᒍᒪ, ᐊᖓᔪᖅᑳᖓ ᕿᑭᖅᑖᓗᒻᒥ ᐃᓄᐃᑦ ᑲᑐᔾᔨᖃᑎᒌᑦ, ᐊᐱᖅᓱᖅᑕᐅᓯᒪᑐᐃᓐᓇᕆᐊᓖᑦ. ᖃᐅᔨᒪᓪᓗᖓ 
ᐱᑕᖃᓚᐅᖅᑐᖅ ᐸᖕᓂᖅᑑᒥᒃ ᐊᒻᒪᓗ ᐊᓯᖏᓐᓂᑦᑕᐅᖅ ᐃᓄᓐᓂᒃ ᑭᒡᒐᖅᑐᐃᔪᓂᒃ ᑕᕐᕋᖓᓂ ᑯᐸᐃ 
ᐅᓂᒃᑳᕋᓚᐅᖅᑐᑦ ᕿᒻᒦᔭᕐᓂᒥᓂᕐᒧᑦ. 
 
ᐅᖃᖅᑎ, ᑐᓵᓚᐅᖅᑐᑕ ᐱᓪᓚᑦᑖᕈᑎᒥᓂᕐᓂᒃ ᑖᒃᑯᓇᖓᑦ ᐊᐱᖅᓱᖅᑕᐅᔪᓂᒃ, ᑕᐃᒃᑯᐊ ᑲᑎᒪᔨᕋᓛᖑᐃᓐᓇᖅᑐᑦ 
ᓴᖅᑮᓚᐅᖅᑐᑦ ᐊᑐᓕᖁᔨᔾᔪᑎᒥᒃ, ᐱᖁᔨᕗᖔᕈᑎᒥᒃ ᒐᕙᒪᑐᖃᒃᑯᓐᓄᑦ ᖃᐅᔨᓴᖁᔭᐅᓪᓗᑎᒃ. ᐅᖃᖅᑎ, 
ᑐᑭᓯᔭᒃᑯᓪᓕ ᑖᒃᑯᐊ ᒐᕙᒪᑐᖃᒃᑯᑦ ᑭᐅᓯᒪᖏᑦᑐᑦ ᑖᒃᓱᒧᖓ ᐱᖁᔨᕗᖔᕈᑎᒧᑦ ᐅᕝᕙᓘᓐᓃᑦ 
ᑲᑎᒪᔨᕋᓛᖑᐃᓐᓇᖅᑐᓄᑦ ᐅᓪᓗᒥᒧᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ ᖁᑦᑎᑦᑐᒧᑦ, ᐹᓇᐸᔅ. 
 
ᐊᐱᖅᑯᑦ 419 - 2(2): ᐅᖃᖃᑎᖃᕐᓂᖅ ᓄᓇᓕᓐᓂᑦ ᐊᑭᑐᔪᓄᑦ ᐸᕐᓇᑎᕆᓂᕐᒥᒃ 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐅᕙᖓ ᐅᖃᐅᓯᕆᖅᑲᐅᔭᖏᑎᒍᑦ ᐊᖓᔪᖅᑳᒧᑦ ᑲᒪᒋᔭᖃᑦᑐᖅ ᓄᓇᓖᑦ 
ᐊᒻᒪᓗ ᒐᕙᒪᓕᕆᔨᒃᑯᓪᓗ ᑭᐅᖃᐅᒻᒪᑦ ᐅᖃᑦᑐᓂ ᐅᖃᖃᑎᖃᕐᓂᐊᕐᒪᑕ ᓄᓇᓕᓐᓂᑦ ᑕᒪᑐᒧᖓ ᑕᓪᓕᒪᑦ ᐊᕐᕌᒍᓄᑦ 
ᐊᑭᑐᔪᓄᑦ ᐸᕐᓇᑎᕆᓂᕐᒥᒃ. 
 
ᐃᓱᒪᑐᐃᓐᓇᖅᑐᖓ ᑕᒪᒃᑯᐊ ᒥᑭᔫᑕᐅᓂᖅᓴᐃᑦ ᓄᓇᓖᑦ ᐅᖃᖃᑎᒋᔭᐅᓂᐊᕐᒪᖔᑕᑦᑕᐅᖅ ᐱᙳᐊᖅᕕᐅᔪᓄᑦ 
ᐊᒻᒪᓗ ᐊᓯᖏᓐᓄᑦ. ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᑲᒪᒋᔭᖃᑦᑐᖅ ᓄᓇᓖᑦ ᐊᒻᒪᓗ ᒐᕙᒪᓕᕆᔨᒃᑯᓪᓗ, ᐊᖓᔪᖅᑳ ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐊᑯᓂᒍᓱᐊᕗᖓ ᐱᓕᕆᖃᑎᖃᕐᓂᐊᕐᓂᓐᓂᒃ 
ᒪᐃᔭᐅᔪᓂᒃ ᓄᓇᓕᓐᓅᕈᑦᑕ. 
 
ᑕᐃᓐᓇ ᑲᑎᒪᔨᕋᓛᑦ ᓄᓇᓕᓐᓅᓂᐊᖅᑐᑦ ᐊᑦᔨᒌᖏᑦᑐᓄᑦ ᖃᐅᔨᒋᐊᕐᓗᓂ ᓯᕗᓪᓕᐅᔾᔭᐅᓂᐊᖅᑐᓄᑦ 
ᐸᕐᓇᑎᕆᓂᕐᒥᒃ. ᑐᓴᕈᒪᒐᑦᑕ ᐊᒻᒪᓗ ᐃᓚᓕᐅᔾᔨᒍᒪᓪᓗᑕ ᐃᓘᓇᖏᓐᓂᒃ ᓄᓇᓕᓐᓂᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᓯᕗᓪᓕᖅᐹᖅ ᐃᓚᒋᐊᕈᑏᑦ, ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐃᓱᒪᓪᓗᖓ ᒥᑭᔫᑕᐅᓂᖅᓴᐃᑦ ᓄᓇᓖᑦ ᐊᑭᓖᑎᑕᐅᖃᑦᑕᕐᒪᑕ, 
ᐱᓗᐊᖅᑐᒥᒃ ᐊᑐᖅᑎᓪᓗᒋ ᑐᙵᕕᐅᔪᒥᒃ ᐱᓕᕆᐊᖃᑦᑎᓪᓗᒋᑦ ᐊᖏᔫᑕᐅᓂᖅᓴᓂᒃ ᓄᓇᓕᓐᓂᑦ 
ᐊᒥᓲᓂᖅᓴᐅᓂᖏᓐᓄᑦ ᐃᓄᖏᑦ. 
 
ᒥᑭᔫᑕᐅᓂᖅᓴᐃᑦ ᓄᓇᓖᑦ ᐊᑦᔨᒌᒥᒃ ᐱᓕᕆᐊᖑᔭᕆᐊᓖᑦ. ᖃᓄᕐᓕᑭᐊᖓᐃ ᐱᔭᐅᒍᓐᓇᖅᑲᑦ ᑕᐃᒫᒃ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᕿᓚᕝᕙᖅ. 

ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑎ. ᐅᖃᐅᑎᒍᓐᓇᖅᑕᕋ ᒪᓕᒐᓕᐅᖅᑎᐅᖃᑎ 
ᐊᑭᓖᑎᑦᑎᓂᖃᔾᔮᖏᒻᒪᑕ ᑖᒃᑯᓂᖓ ᓄᓇᓕᓐᓂᑦ ᒥᑭᔫᑕᐅᓂᖅᓴᐅᔪᓂᒃ. 
 
ᐱᑦᔪᑎᒋᔭᖓᓕ ᐱᕙᓪᓕᐊᑎᑕᐅᓂᖓᓄᑦ ᑕᓪᓕᒪᑦ ᐊᕐᕌᒍᑦ ᐊᑭᑐᔪᓄᑦ ᐸᕐᓇᒍᑎᐅᑉ ᐊᒻᒪᓗ ᐊᑯᓂᒨᖓᔪᑦ 
ᐸᕐᓇᒍᑎᑦ, ᑕᒪᒃᑯᐊᓗ ᐊᕐᕌᒍᑕᒫᑦ ᐊᑭᑐᔪᓄᑦ ᐸᕐᓇᒍᑎᑦ ᐅᕙᑦᑎᓅᖅᑕᐅᖃᑦᑕᖅᑐᑦ ᐊᕐᕌᒍᑕᒫᑦ 
ᐃᓱᒪᒋᔭᖃᓂᐊᖅᑐᑦ ᐃᓘᓇᖏᓐᓂᒃ ᐃᑲᔫᑎᐅᔭᕆᐊᓕᓐᓂᒃ ᓄᓇᓕᓐᓂ ᓄᓇᕗᒻᒥ. ᐅᖃᐅᑎᒋᐊᕈᓐᓇᖅᑕᕋ 
ᒪᓕᒐᓕᐅᖅᑎ ᐊᑭᓖᑎᑦᑎᔪᖃᔾᔮᖏᑦᑐᖅ ᓄᓇᓕᓐᓄᑦ ᑕᑯᓐᓇᖅᑕᐅᓂᖏᑎᒍᑦ ᐊᖏᓂᖓᓂᒃ ᓄᓇᓖᑦ. 
ᑐᙵᕕᖃᕐᓂᐊᖅᑐᕐᓕ ᐃᑲᔫᑕᐅᒋᐊᓕᓐᓂᒃ ᓄᓇᓕᓐᓄᑦ. ᐅᖃᖅᑎ, ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᐊᐃᑉᐸᖓ ᐃᓚᒋᐊᕈᑎᕕᑦ, ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐊᖓᔪᖅᑳᑉ ᑭᐅᔾᔪᑎᖓᓄᑦ ᖁᔭᓐᓇᒦᖅᐸᕋ. 
 
ᐃᓚᖏᓐᓂ ᓄᓇᓕᓐᓂ, ᐃᒻᒪᖃ ᐃᓚᖏᓐᓂᖃᐃ ᓂᕈᐊᖅᑕᐅᕕᒋᓯᒪᔭᓐᓄ, ᓄᓇᓕᓐᓂ ᐱᙳᐊᖅᕕᖏᑦ 26-ᓂᑦ 
ᐊᕐᕌᒍᖃᓕᖅᑐᑦ. ᓄᓇᓖᑦ ᐱᕈᖅᐸᓪᓕᐊᔪᑦ ᐊᒻᒪᓗ ᓴᓇᒋᐊᖅᑕᐅᓚᐅᖅᓯᒪᔪᖃᖏᑦᑐᓂ ᐅᕝᕙᓘᓐᓃᑦ 
ᐃᓚᒋᐊᖅᑕᐅᓗᑎᒃ ᐊᖏᓂᖏᑦ ᐃᓪᓗᐃᑦ. ᐃᓛᖃᐃ ᑖᒃᑯᐊ ᓄᓇᓖᑦ ᐃᓱᒪᒋᔭᐅᓂᐊᕐᒪᖔᑕ ᐱᑦᔪᑎᒋᓪᓗᒍ 
ᐃᓱᒪᓇᖅᑐᖃᑐᐃᓐᓇᕆᐊᖃᒻᒪᑕ ᐊᑦᑕᓇᐃᖅᓯᒪᓂᕐᒧᑦ. 
 
ᖃᐅᔨᓴᕐᓂᖃᑦᑎᓪᓗᒋᑦ, ᑐᓂᔭᐅᖃᑦᑕᖅᑐᑦ ᕼᐋᒻᓚᒃᑯᑦ ᑲᑎᒪᔨᖏᓐᓄᑦ. ᑕᐃᒃᑯᐊ ᐅᓂᒃᑳᑦ ᓴᖅᑭᕋᐃᒻᒪᑕ, 
ᐱᓕᕆᐊᖃᑦᑎᓪᓗᒋᑦ ᑕᓪᓕᒪᑦ ᐊᕐᕌᒍᓄᑦ ᐊᑦᑐᔪᓄᑦ ᐸᕐᓇᒍᑎᓂᒃ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐱᓕᕆᔨᐅᔪᑦ ᓄᓇᓕᓐᓅᓂᐊᖅᑐᑦ ᐊᒻᒪᓗ 
ᐱᓕᕆᐊᖃᕐᓂᐊᖅᑐᑦ ᑕᒪᑐᒥᖓ, ᐊᓯᐊᓂᒃ ᑲᑎᒪᔨᕋᓛᖅᑕᖃᕐᓂᐊᕐᒥᔪᖅ ᑲᒪᒋᔭᖃᕐᓂᐊᖅᑐᓪᓕ ᖃᓄᖅ 
ᐱᐅᓯᕚᓪᓕᑎᑦᑎᔪᓐᓇᕐᒪᖔᑕ ᐋᖅᑭᒋᐊᕈᑎᐅᔪᓂᑦ ᐊᒻᒪᓗᑦᑕᐅᖅ ᑕᑯᓗᒋᑦ ᑖᒃᑯᐊ ᐋᖅᑭᒋᐊᕈᑎᐅᔪᓂᑦ 
ᐱᔭᐅᔭᕆᐊᖃᕐᓂᐊᒪᖔᑕ, ᖃᓄᖅ ᑲᒪᒋᔭᐅᓂᐊᕐᒪᖔᑕ, ᐊᒻᒪᓗᑦ ᐊᑐᙱᓂᖅᓴᐅᓗᑎᑦ ᐆᒻᒪᖅᑯᑎᐅᔪᓂᑦ 
ᐅᕝᕙᓘᓐᓃᑦ ᐃᑭᐊᑦᑎᔅᓴᖃᑦᑎᐊᕋᓗᐊᕐᒪᖔᑕ. ᑖᒃᑯᐊ ᑕᐃᒪᐃᑦᑑᔪᑦ ᑲᒪᒋᓂᐊᕋᑦᑎᒍᑦᑕᐅᖅ, ᑖᒃᑯᐊ ᓄᓇᓕᐅᔪᑦ 
ᐱᕕᕙᕐᑎᑕᐅᑦᑎᐊᓂᐊᖅᑯᖑᑦ ᐅᖃᐅᓯᕆᔪᒪᔭᕐᒥᓂᑦ ᐃᓱᒫᓘᑎᖏᓐᓂ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅᐹᖅ ᐃᓚᒋᐊᕈᑎ, ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐅᕙᒍᑦ ᓂᕈᐊᖅᑕᐅᑲᓐᓂᖏᑦᑐᒍᑦ, ᑖᒃᑯᐊ 
ᑲᒪᒋᔭᐅᙱᑐᐃᓐᓇᕆᐊᖃᖅᑯᑦ 2008 ᐅᖓᑖᓄᑦ, ᖃᓄᕐᓕ ᑕᒪᓐᓇ ᑲᒪᒋᔭᐅᓂᐊᖅᑲ? 
 
ᑖᓐᓇ ᑕᓪᓕᒪᓄᑦ ᐸᕐᓇᐅᑎᐅᔪᑦ ᒫᓐᓇ ᑕᑯᔭᕗᑦ. ᐃᓚᖏᑦ ᑎᑎᕋᖅᓯᒪᙱᒻᒪᑕ ᐅᖓᑖᓂ 2010. ᑖᓐᓇ ᑕᓪᓕᒪᓄᑦ 
ᐸᕐᓇᐅᑎᐅᔪᖅ ᐱᔭᕇᖅᑲᑦ, ᖃᓄᕐᓕ ᑖᒃᑯᓂᖓ ᑲᒪᓕᕐᓂᐊᖅᑲ? ᖁᔭᓐᓇᒦ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐸᕐᓇᐸᓪᓕᐊᓂᕐᒧᑦ ᐃᖅᑲᓇᐃᔮᖃᖅᑐᑦ 
ᐅᓂᒃᑳᓕᐊᕐᒥᑦ ᖃᐃᑦᑎᙳᓱᓕᖅᑯᑦ ᐸᕐᓇᐅᑎᖏᓐᓂ. ᖁᓚᙱᓚᖓ ᐅᖃᖅᓯᒪᒌᕋᒪ ᑖᒃᑯᓂᖓ ᑕᕝᕙᓂ  

ᒪᓕᒐᓕᐅᕐᕕᑎᓐᓂ, ᐃᒻᒪᖃᖃᐃ ᑲᑎᒪᔨᕋᓛᖑᐃᓐᓇᖅᑐᓄᑦ. ᑖᓐᓇ ᑕᓪᓕᒪᓄ ᐸᕐᓇᐅᑎᐅᔪᖅ ᐅᓪᓗᒥᒧᑦ 
ᐋᖅᑭᐅᒪᑎᑕᐅᙱᓚᖅ ᐱᔾᔪᑎᖃᖅᑐᓂᑦ ᐃᓚᖏ ᐅᖓᕙᕆᐊᖅᑕᐅᕙᑦᑐᑦ, ᐃᒻᒪᖃᓘᓐᓃᑦ ᐊᑕᐅᓯᕐᒥᑦ ᓄᓇᓕᒻᒥ 
ᐃᑭᑦᑐᖃᕐᓂᖅᑲᑦ ᐃᓕᓐᓂᐊᕐᕕᐅᔪᒥᑦ, ᐊᑐᓕᖅᐸᐳᓪᓕ ᑖᒃᑯᐊ ᑮᓇᐅᔭᐃᑦ ᐊᑐᕐᓂᐊᖅᑐᒥᓂᐅᒐᓗᐊᑦ ᓄᑖᒥᑦ 
ᐃᓕᓐᓂᐊᕕᒻᒥ ᓴᓇᓂᕐᒧᑦ ᐊᑐᖅᑕᐅᖔᓕᖅᑐᓂ, ᐊᑐᖅᑕᐅᙱᖔᖅᑐᑎᑦ ᑖᒃᑯᓄᖓ ᐸᕐᓇᐅᑎᐅᓯᒪᔪᓄᑦ. 
ᑕᐃᒪᓐᓇᐅᑉᐸᑦ, ᑖᒃᑯᐊ ᐊᑯᓂᐅᔪᒧᑦ ᐸᕐᓇᐅᑎᐅᔪᑦ ᐊᑐᐊᖅᑕᐅᒐᓱᑉᐸᑉᐳᑦ. ᖁᓚᙱᓚᖓ ᑖᓐᓇ 
ᐱᐅᓯᒋᐊᖅᓯᒪᒻᒪᕆᓐᓂᐊᕐᖓᑦ ᑲᑎᒪᔨᕋᓛᖑᔪᓄᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᐱᖅᓱᕐᓇᖅ ᓄᖑᑉᐳᖅ. ᑲᑎᒪᔾᔪᑎᔅᓇᖅ 7: ᑎᑎᕋᖅᓯᒪᔪᑦ ᐊᐱᖅᑯᑎ. ᓇᑦᑎᖅ. 
 

ᑲᑎᒪᔾᔪᑎᒃᓴᖅ 7: ᑎᑎᖅᑲᒃᑯᑦ ᐊᐱᖅᑯᑎᑦ 
 
ᑎᑎᕋᖅᓯᒪᔪᖅ ᐊᐱᖅᑯᑦ 033 - 2(2): ᒐᕙᒪᒃᑯᑦ ᓄᓇᕗᒻᒥ ᑮᓇᐅᔭᐃᑦ ᐊᑐᖅᑕᐅᕙᑦᑐᑦ 

ᓴᖅᑭᔮᖅᑎᑦᑎᓂᕐᒧᑦ 
 
ᓇᑦᑎᖅ: ᖁᔭᓐᓇᒦᒃ, ᐅᖃᖅᑎ. ᐊᐱᖅᑯᑎᒋᔭᕋ ᐊᖓᔪᖅᑳᒧᑦ ᕿᓚᕝᕙᕐᒧᑦ, ᑲᒪᔪᒧᑦ ᓄᓇᓕᓐᓄᑦ 
ᒐᕙᒪᓕᕆᔨᒃᑯᓐᓄᑦ ᐊᒻᒪᓗ ᐱᔨᑦᑎᕋᖅᑐᓕᕆᔨᒃᑯᓐᓄᑦ. 
 
ᐊᕐᕌᒎᓄᑦ ᑮᓇᐅᔭᕐᑎᑦᑎᔪᓄᑦ 2001-2002, 2002-2003, 2003-2004 ᐊᒻᒪᓗ 2004-2005, ᖃᑦᑎᓂᑦ 
ᒐᕙᒪᒃᑯᓐᓄᑦ ᓄᓇᕗᒻᒥ ᑮᓇᐅᔭᓂᑦ ᐊᑐᓚᐅᖅᑲᑦ ᓴᖅᑭᔮᖅᑎᑦᑎᓂᕐᒧᑦ ᐅᑯᓄᖓ ᐃ) ᐊᑭᑦᑐᕋᐅᑎᐅᔪᓄᑦ ᐱ) 
ᑐᔅᓴᕋᐅᑎᐅᔪᓂᑦ ᐱᔪᒪᔾᔪᑎᐅᔪᓂᑦ ᑎ) ᐃᖅᑲᓇᐃᔮᔅᓴᐅᔪᓂᑦ ᐊᒻᒪᓗ ᑭ) ᖃᐅᔨᑎᑦᑎᓂᐅᔪᓂᑦ, ᐃᓄᓐᓄᑦ 
ᖃᐅᔨᑎᑦᑎᓂᕐᓂᑦ ᐊᓯᖏᓐᓂᓪᓗ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᑎᑎᕋᖅᓯᒪᔪᑦ ᐊᐱᖅᑯᑎ. ᑲᑎᒪᔾᔪᑎᔅᓴᖅ 8. ᑲᑎᒪᔾᔪᑎᔅᓴᖅ 9. ᑲᑎᒪᔾᔪᑎᔅᓴᖅ 
10. ᑲᑎᒪᔾᔪᑎᔅᓴᖅ 11. ᑲᑎᒪᔾᔪᑎᔅᓴᖅ 12. ᑲᑎᒪᔾᔪᑎᔅᓴᖅ 13. ᓴᖅᑭᑎᑦᑎᓂᖅ ᑎᑎᕋᖅᓯᒪᔪᓂᑦ.  ᐊᖓᔪᖅᑳ 
ᕿᓚᕝᕙᖅ 
 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᔪᑦ ᑎᑎᖅᑲᐃᑦ 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 145 - 2(2): ᒐᕙᒪᖓᑦ ᓄᓇᕗᑦ ᐊᓪᓚᕕᖓ ᖃᑦᑎᕆᔨᒃᑯ ᐊᖓᔪᖅᑳᖓᓂ 

2004-ᒥ ᐊᕐᕌᒍᑕᒫᑦ ᐅᓂᒃᑳᓕᐊᖏᑦ 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑎ. ᐃᓕᓯᔪᒪᔪᖓ ᑎᑎᖅᑲᓂᑦ: ᒐᕙᒪᖓᑦ ᓄᓇᕗᑦ ᐊᓪᓚᕕᖓ 
ᖃᑦᑎᕆᔨᒃᑯ ᐊᖓᔪᖅᑳᖓᓂ 2004-ᒥ ᐊᕐᕌᒍᑕᒫᑦ ᐅᓂᒃᑳᓕᐊᖏᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐃᓕᓯᓂᖅ ᑎᑎᖅᑲᓂᑦ. ᑲᑎᒪᒃᔪᑎᒃᓴᖅ 14. ᖃᐅᔨᒃᑲᐃᓂᖅ ᐱᖁᔨᕗᖔᕈᑎᓂᑦ. 
ᑲᑎᒪᒃᔪᑎᒃᓴᖅ 15. ᖃᐅᔨᒃᑲᐃᓂᖅ ᐱᖁᔨᕗᖔᕈᑎᓂᑦ ᓯᕗᓪᓕᕐᐸᒥ ᐅᖃᓕᒫᖅᑕᐅᔪᑦ ᒪᓕᒐᐃᑦ. ᑲᑎᒪᒃᔪᑎᒃᓴᖅ 
16. ᐱᖁᔨᕗᖔᕈᑦ. ᑲᑎᒪᒃᔪᑎᒃᓴᖅ 17. ᓯᕗᓪᓕᖅᐹᒥ ᐅᖃᓕᓛᖅᑕᖅ ᒪᓕᒐᐃᑦ. ᑲᑎᒪᒃᔪᑎᒃᓴᖅ 18. ᑭᖑᓪᓕᕐᒥ 
ᐅᖃᓕᒫᕐᑕᖅ ᒪᓕᒐᐃᑦ. ᑲᑎᒪᒃᔪᑎᒃᓴᖅ 19. ᐃᓱᒪᒋᔭᐃᑦ ᑲᑎᒪᔨᕋᓛᓄᑦ ᒪᓕᒐᐃᑦ ᐊᒻᒪ ᐊᓯᖏᑦ; ᐃᓕᔭᐅᔪᑦ 
ᑎᑎᖅᑲᐃᑦ 101-2(2), ᐃᓕᔭᐅᔪᑦ ᑎᑎᖅᑲᐃᑦ 102-2(2), ᒪᓕᒐᖅ 16, ᐊᒻᒪ ᒪᓕᒐᖅ 17, ᓇᑦᑎᖅ 
ᐃᒃᓯᕙᐅᑕᐅᓗᓂ. 
 
ᓄᖅᑲᖓᑲᐃᓐᓇᓂᐊᖅᑐᒍᑦ 20-ᒥᓂᔅᒥᑦ. 
 
ᐃᖅᓱᖅᑏ. 
 
>>ᒪᓕᒐᓕᐅᕐᕕᒃ ᓄᖅᑲᑲᐃᓐᓇᖅᑐᖅ 15:27 ᐊᒻᒪ ᐱᒋᐊᒃᑲᓂᖅᑐᓂ 15:58 

ᑲᑎᒪᔾᔪᑎᔅᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ 
 
ᐃᒃᓯᕙᐅᑕᖅ (ᓇᑦᑎᖅ) (ᑐᓵᔨᒃᑯᑦ): ᖁᔭᓐᓇᒦᒃ. (ᑐᓵᔨᒃᑯᑎᒎᕈᓐᓃᖅᑐᖅ) ᐃᓛᑎᒍᑦ ᓯᕙᓂᕈᒻᒥ 
ᑐᓴᑦᑎᐊᐸᓪᓚᐃᖏᑦᑐᒍᑦ. ᖁᔭᓐᓇᒦᒃ ᐅᑎᕋᔅᓯ. ᑲᑎᒪᑐᐃᓐᓇᖅᑎᓪᓗᑕ, ᑲᒪᒋᔭᖃᕐᓂᐊᖅᑐᒍ ᓴᖅᑭᑕᐅᓯᒪᔪᒥ 
ᑎᑎᖅᑲᓂᒃ 101 - 2(2) ᐊᒻᒪ 102 - 2(2), ᐱᖁᔭᒃᓴᖅ 16 ᐊᒻᒪ 17. ᖃᓄᐃᑦᑐᒪᕙ ᑲᑎᒪᑐᐃᓐᓇᖅᑎᓪᓗᒋᑦ?. 
ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑲᔪᓯᔪᒪᔪᒍᑦ ᕿᒥᕐᕈᓂᐊᕐᓗᑕ ᓴᖅᑭᑕᐅᓯᒪᔪᒥ ᑎᑎᖅᑲᐅᔪᓂᒃ 101 - 2(2) ᐊᒻᒪ 
102 - 2(2) ᐊᑕᐅᑦᓯᒃᑯᑦ ᐊᒻᒪ ᑕᐃᒃᑯᐊ ᐊᖓᔪᖅᑲᐅᑕᐅᔪᑦ ᐊᑐᐃᓐᓇᐅᔪᓐᓇᖁᓪᓗᒋᑦ 
ᐊᐱᖅᑯᑎᒃᓴᖃᕐᕕᐅᑲᓪᓚᒃᐸᑕ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᖁᕝᕙᓯᓐᓂᕐᓴᒥᒃ ᐃᖅᑲᓇᐃᔮᖅᑖᕈᒪᓕᖅᑐᖓ. ᖁᔭᓐᓇᒦᒃ, ᐲᑕᓴᓐ. 
(ᑐᓵᔨᒃᑯᑎᒎᕈᓐᓃᖅᑐᖅ) ᐊᖏᖅᐱᑕ ᑲᔪᓯᓂᐊᕐᓗᑕ ᐲᑕᓴᓐ ᐅᖃᐅᓯᕆᔭᖏᓐᓄᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳ ᐊᒻᒪ ᐃᖅᑲᓇᐃᔭᖅᑎᖏᑦ, ᐊᕗᙵᓚᐅᕆᔅᓯ ᐃᓂᒃᓯᓐᓄᑦ? 
ᖁᔭᓐᓇᒦᒃ. ᑎᑎᕋᖅᑕᐅᓯᒪᓂᐊᕐᒪᑦ, ᑭᓇᒃᑯᓂᖏᓐᓂᖏᑦ ᐅᖃᐅᓯᕆᓚᐅᕐᒥᒃᑭᑦ ᐊᐱᖅᓱᖅᑕᐅᖃᑎᑎᑦ ᐊᖓᔪᖅᑳ? 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᓱᓕᒃᑲᓐᓂᖅ, ᐅᓪᓗᒥᐅᔪᖅ, ᓴᐅᒥᓐᓂ; ᑖᒻ ᕆᑦᔅ, 
ᑐᖏᓕᕋ ᐊᒻᒪᓗ ᑕᓕᖅᐱᓐᓂ: ᒪᐃᒃ ᕌᕝᑐ, (ᑐᓵᔨᒃᑯᑎᒎᕈᓐᓃᖅᑐᖅ) ᐅᕙᓂᖃᑎᒋᓚᐅᕐᒥᔭᕗᑦ ᐅᓪᓗᒥ 
ᐅᕙᓃᓐᓂᐊᕐᒥᔪᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑐᙵᓱᑦᑎᑦᑐᒪᕙᒃᓯ. ᐊᖓᔪᖅᑳ ᐃᖅᑲᓇᐃᔭᖅᑎᑎᓪᓗ, (ᑐᓵᔨᒃᑯᑎᒎᕈᓐᓃᖅᑐᖅ) ᒪᓕᒐᖅ 
ᐊᑐᖅᑐᒍ 77(2), ᐊᓯᐊᒍᑦ ᐃᓱᒪᙱᑐᐊᖅᐸᑦ ᐃᒃᓯᕙᐅᑕᐅᔪᖅ, ᒪᓕᒐᓕᐅᖅᑎᐅᔪᖅ ᐅᖃᕈᓐᓇᖅᑐᖅ ᐊᑕᐅᓯᐊᕐᓗᓂ 
ᐅᖃᐅᓯᕆᔭᐅᔪᒧᑦ, ᑭᓯᐊᓂᓕ ᑕᐃᒃᑯᐊ ᐅᖃᕈᒪᔪᑦ ᒪᓕᒐᓕᐅᖅᑎᐅᔪᑦ ᐅᖃᕇᕐᓯᒪᓕᖅᐸᑕ. ᖁᔭᓐᓇᒦᒃ, 
ᐊᐱᖅᑯᑎᒃᓴᐃᑦ? ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᒪᕐᕈᒃ ᐊᐱᖅᑯᑎᒃᓴᐅᔪᑦ ᓇᓗᓇᐃᕐᓯᓗᓂ ᖃᓄᐃᓕᓚᐅᕐᓂᖓᓄᑦ ᐅᓂᒃᑳᖑᔪᖅ, 
ᐅᖃᐅᓯᖃᕐᓂᐊᖅᐳᖓ ᓂᐅᕕᖃᑦᑕᕐᓂᕐᒧᑦ ᑳᓐᑐᕌᖑᔪᓂ ᐅᓂᒃᑳᓂ ᑲᑎᒪᔨᕋᓛᓄᑦ, ᐊᕐᕌᒍᖓᓄᑦ 2003/04. 
ᑖᒃᑯᐊ ᑎᑎᕋᕐᓯᒪᔪᐊᓗᐃᑦ ᑳᓐᑐᕋᖑᔪᓂᒃ, ᑎᑭᓯᒪᔪᖅ ᒪᒃᐱᒐᕐᒧᑦ 40-ᒧᑦ ᑳᓐᑐᕋᖑᔪᓄᑦ. 
 
ᑕᑯᖅᑲᐅᒐᒪ ᓯᕗᓪᓕᕐᒥᒃ ᑕᑯᒐᒃᑯᑦ, ᐱᑕᖃᕐᒪᑦ 03/04, ᑕᒪᒃᑯᐊ ᑳᓐᑐᕋᖑᔪᑦ ᓇᓗᓇᐃᕐᓯᒪᔪᓕᒫᑦ ᐅᓂᒃᑳᑦ ᐊᒻᒪᓗ 
ᐅᐃᒍᖓ E. ᐊᑕᐅᓯᕐᒥ ᐃᓚᖓᓂ ᐅᖃᕐᓯᒪᒻᒪᑕ ᖃᖓᑕᓲᒃᑯᑦ ᓂᐅᕕᕐᓯᒪᖃᑦᑕᕐᓂᕐᒧᑦ ᐊᒻᒪᓗ ᒪᕐᕈᕙᓪᓚᐃᒻᒪᑎᒃ 
ᐱᖓᓱᑲᓵᓪᓗᑭᐊᖅ ᒪᒃᐱᒐᐅᔪᑦ ᐊᑕᐅᓯᕐᒥ ᐱᑕᖃᕆᓪᓗᓂ ᑎᑎᕋᐅᔭᕐᓂᕐᒧᖓᔪᓂᒃ ᐃᓚᖓᑦ ᐃᓪᓗᓕᐅᕐᓂᕐᒧᑦ 
100,000 ᐅᖓᑖᓂ ᐊᒻᒪ ᖃᐅᔨᒪᔨᑕᕆᔭᐅᔪᑦ. 
 
ᐅᑎᕐᓗᓂ ᐊᕕᒃᑐᕐᓯᒪᓂᖏᓐᓄᑦ ᐊᒡᒍᕐᓯᒪᒻᒪᑕ ᖃᓄᐃᑦᑐᓂᖏᓐᓂᒃ ᓂᐅᕕᖅᑕᐅᓯᒪᔪᑦ ᖃᖓᑕᓲᑦ. ᖃᖓᑕᓲᖑᑉᐸᑕ, 
ᓇᓕᐊᓪᓗᓐᓂ ᓇᓗᓇᐃᖅᑕᐅᓯᒪᔪᑦ. 

ᑕᐃᒃᑯᐊ ᑲᑎᑉᐸᑦ ᑕᒪᒃᑯᓇᓂ ᓇᓴᐅᑎᖏᓐᓂᒃ ᐱᖅᑕᐅᓯᒪᔪᑦ ᑲᑎᑦᑐᒋᑦ ᑕᐃᒃᑯᐊ ᐊᕕᒃᑐᕐᓯᒪᔪᓂ 
ᓇᓗᓇᐃᖅᑕᐅᓯᒪᔪᑦ ᐅᐃᒍᖏᓐᓂ ᐅᐃᒍᖏᓐᓂ ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᐊᖓᔪᖅᑳ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ ᑐᖏᓕᕆᔭᕋ ᑭᐅᓂᐊᖅᑐᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᑲᔪᓯᒋᑦ. ᕆᑦᔅ. 
 
ᕆᑦᔅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᓇᓗᓇᐃᕐᓯᒪᓂᖏᑦ, ᓯᕗᓪᓕᐅᔪᖅ ᑎᑎᕋᐅᔭᕐᓯᒪᔪᑦ ᓇᓗᓇᐃᕐᓯᒪᔪᒧᑦ 
ᐱᖃᓯᐅᔾᔨᔪᑦ ᑳᓐᑐᕌᖑᔪᓕᒫᓂᒃ ᐱᖃᓯᐅᔾᔨᓪᓗᑎᒃ ᒪᓕᒐᓕᐅᖅᑎᒃᑯᑦ ᑳᓐᑐᕋᖏᓐᓂᑦ. 
 
ᓇᓗᓇᐃᕐᔭᕐᓯᒪᔪᑦ ᐅᐃᒍᖓᓂ E ᑳᓐᑐᕌᖑᔪᓄᑦ, ᑭᓯᐊᓂᓕ ᑕᐃᒃᑯᐊ ᒪᓕᒐᓕᐅᖅᑎᒃᑯᑦ ᑳᓐᑐᕋᖏᑦ, 
ᓴᖅᑭᑕᐅᓚᐅᕐᓯᒪᔪᑦ ᐃᓛᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑲᔪᓯᒋᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᒃᑯᓂᖓ ᖃᐅᔨᓇᓱᐊᖅᑐᑎᒃ ᖃᓄᐃᓕᖓᓂᐊᕐᓂᖏᓐᓂᒃ, ᐱᔾᔪᑎᖃᖅᐸᒃᐸᑦ 
ᐊᕕᒃᑐᖅᑕᐅᑎᓪᓗᒋᑦ ᓇᓗᓇᐃᖅᑕᐅᓯᒪᔪᓂᒃ ᐅᐃᒍᒥ C ᐊᒻᒪ D ᓇᓕᐊᒃ ᑲᑎᓯᒪᔪᑦ, ᐊᒥᓲᓗᐊᕐᒪᑕ ᐅᐃᒍᖏᑦ, 
ᑲᑎᑦᑕᐅᕕᖏᑦ, ᑕᒪᒃᑯᐊ ᐊᔾᔨᒋᙱᓕᕐᓯᒪᕙᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᕆᑦᔅ. 
 
ᕆᑦᔅ: ᐊᐱᕆᓂᐊᖅᐸᕋ ᕌᕝᑐ, ᑲᒪᓚᐅᕐᒪᑦ ᓴᓇᓇᓂᕐᒧᑦ ᐅᓂᒃᑳᒥᒃ ᑖᔅᓱᒥᖓ, ᑭᐅᖁᔭᕋ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑲᔪᓯᒋᑦ. ᕌᕝᑐ. 
 
ᕌᕝᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑎᑎᕋᐅᔭᕐᓯᒪᔪᖅ 1 ᒪᒃᐱᒐᖅ 20 27-ᖑᔪᓂᒃ ᑲᑎᑦᑐᒋᑦ ᑎᑎᕋᕐᓯᒪᔪᑦ 
ᐅᐃᒍᖏᓐᓂ C, ᐱᖃᓯᐅᔾᔭᐅᓯᒪᙱᑦᑐᑦ ᓂᐅᕕᕈᑕᐅᕙᒃᑐᓄᑦ ᒪᓕᒐᓕᐅᖅᑎᒃᑯᓐᓄᑦ ᐊᒻᒪᓗ ᒐᕙᒪᒃᑯᑦ 
ᑯᐊᐳᕆᓴᒃᑯᖏᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᒃᑯᐊ ᕿᒥᕐᕈᓪᓗᒋᑦ, ᐱᒋᐊᕐᓯᒪᓚᐅᕐᒪᑕ ᑕᐃᒫᒃ ᐅᖃᐅᓯᕆᓚᐅᖅᑕᖓ ᐲᑕᓴᓐ 
$3.00-ᒥᑦ ᐃᒃᐸᒃᓴᖅ ᐃᓚᖏᓪᓗ ᐊᒥᓱᒻᒪᕆᐊᓗᓪᓗᑎᒃ, ᑭᓯᐊᓂᓕ ᑎᑭᒃᐸᓪᓕᐊᓪᓗᒍ ᐅᐃᒍᖓ E, 
ᐅᔾᔨᕆᓕᕆᓪᓗᒋᑦ ᐃᓚᖏᑦ ᖃᖓᑕᓲᑦ ᓂᐅᕕᖅᑕᐅᓯᒪᖃᑦᑕᖅᑐᑦ ᐊᒻᒪ ᑕᒪᒃᑯᐊ ᑕᒪᒃᑯᓇᓂᒋᐊᖃᖅᑐᔭᙱᑦᑐᑦ, 
ᐃᓚᖏᓪᓗ ᖃᐅᔨᒪᔨᒋᔭᐅᔪᒥᓂᕐᓄᑦ ᐃᓂᖓᓂᒻᒥᓇᑎᒃ. ᖃᐅᔨᒍᒪᔪᖓ ᓇᓗᓇᐃᕐᓯᔪᓐᓇᕐᒪᖔᖅᐱᑦ ᖃᓄᐃᒻᒪᑦ 
ᑕᐃᒪᐃᓕᖓᓚᐅᕐᒪᖔᑕ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᕆᑦᔅ. 

ᕆᑦᔅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᒪᓕᒐᓕᐅᖅᑎᐅᔪᖅ ᐅᖃᖅᑲᐅᒻᒪᑦ, ᑕᒪᕐᓯᒪᓂᖃᐅᓪᓚᒻᒪᑕ ᐊᒻᒪ 11,000-
ᖏᓐᓂᑎᓪᓗᒋᑦ ᑳᓐᑐᕋᕙᖑᔪᑦ ᑕᒪᒃᑯᐊ ᐋᖅᑭᒃᓱᕋᓱᐊᓚᐅᖅᑕᕋᓗᐊᕗᑦ ᖃᐅᔨᔭᕗᑦ ᑕᒻᒪᕐᓯᒪᓂᖏᑦ. 
 
ᒪᓕᒐᓕᐅᖅᑎᐅᔪᖅ ᐅᖃᖅᑲᐅᒻᒪᑦ, ᖃᐅᔨᖃᑦᑕᓚᐅᖅᑐᒍ ᑕᒪᒃᑯᓂᖓ ᑎᑎᕋᖅᑕᐅᓯᒪᓕᖅᑎᓪᓗᒋᑦ 
ᑐᓂᐅᖅᑲᖅᑕᐅᓯᒪᓕᖅᑎᓪᓗᒋᑦ, ᖃᑦᑎᓐᓇᕈᓗᐃᑦ ᑕᒻᒪᕐᓯᒪᔪᑦ, ᑕᒪᒃᓱᒧᖓ ᒪᒥᐊᒍᑎᖃᖅᐳᒍ. ᑖᓐᓇᓕ 
ᓯᕗᓪᓕᖅᐹᖑᒻᒪᑦ ᐅᓂᒃᑳᓕᐅᕈᑎᒋᓪᓗᑎᒍ. ᖃᐅᔨᓚᐅᖅᑐᒍᑦ ᐊᖏᔪᒻᒪᕆᐊᓗᒻᒥᒃ ᐊᒥᓲᓂᕆᔭᐅᔪᒧᑦ ᓇᓴᐅᑎᖓᓂᒃ 
ᐲᑯᑦᑐᒃᓯᒪᔪᓂᒃ ᕿᒥᕐᕈᓪᓗᑕ. ᐅᕙᑦᑎᓂᒃᑕᐅᖅ ᐱᒋᐊᖅᑎᑎᒃᑲᓂᖅᑐᖅ ᐊᒻᒪᓗ ᐊᒃᓱᕈᓐᓂᖅᓴᐅᓕᖅᑐᑕ 
ᐱᒻᒪᕆᐅᓂᕆᔭᖓᓂᒃ ᓇᓗᓇᐃᖅᓯᑦᑎᐊᕆᐊᖃᕐᓂᑎᓐᓂᒃ ᑖᒃᑯᐊ ᓯᕗᓪᓕᖅᐹᒥ ᑎᑎᕋᖅᑕᐅᑎᓪᓗᒋᑦ 
ᑎᑎᕋᖅᓯᒪᔪᖏᓐᓄᑦ ᐊᒻᒪᓗ ᓇᓗᒍᓐᓃᖅᑐᑕᓗ ᖃᐅᔨᖃᑦᑕᕐᓂᐊᕐᓕᖅᑐᒍᑦ ᐃᓘᓇᖏᓐᓂᒃ ᐅᕝᕙᓘᓐᓃᑦ 
ᑕᒻᒪᖅᓯᒪᔪᓕᒫᓂᒃ ᓯᕗᓂᒃᑎᓐᓂ ᐊᕐᕌᒍᓂᐊᖅᑐᓂ. ᖁᔭᓐᓇᒦᒃ, ᐅᖃᖅᑎ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᐱᖅᑯᑎᒃᓴᖃᒃᑲᓂᖅᐱᑦ, ᑐᑐ. 
 
ᑐᑐ: ᐄ. ᖁᔭᓐᓇᒦᒃ, ᐃᒃᓯᕙᐅᑕᖅ. ᕆᑦᔅ ᓇᓗᓇᐃᖅᓯᕋᑖᕐᒪᑦ ᑕᒪᓐᓇ ᓯᕗᓪᓕᖅᐹᖑᒻᒪᑦ ᑎᑎᕋᖅᑕᐅᓂᖏᑦ ᐅᓂᒃᑳᑉ 
ᑕᐃᒪᓐᓇ. 
 
ᐃᖅᑲᐅᒪᔪᓯᖃᐃ, ᑎᑎᖅᑲᑕᖃᓚᐅᕐᒪᑦ ᓴᖅᑭᓚᐅᖅᑕᓐᓂᒃ ᒪᓕᒐᓕᐅᖅᕕᒻᒧᑦ ᐅᖃᖅᑎ ᑭᖑᓂᐊᒍᑦ ᐲᓚᐅᖅᑕᖓ 
ᐱᑦᔪᑎᒋᓪᓗᒍ ᓇᓗᓇᐃᖅᓯᓯᒪᓚᐅᖏᑎᐊᕐᒪᑦ ᓇᑭᓐᖔᕐᒪᖔᖅ. ᑕᐃᒪᖓᓂᒃ, ᖃᐅᔨᔭᐅᓕᓚᐅᖅᑐᖅ ᑖᑯᐊᓕ 
ᓄᓇᓖᑦ ᐊᒻᒪᓗ ᒐᕙᒪᓕᕆᔨᒃᑯᓪᓗ ᑎᑎᖅᑲᖁᑎᖓ. 
 
ᐃᓱᒪᑐᐃᓐᓇᖅᑐᖓ ᖃᓄᐃᒻᒪᑦ ᐊᑐᖅᑲᐅᖏᒻᒪᖔᕐᐱᐅᒃ ᑐᑭᓯᒋᐊᕈᑎ ᐊᒻᒪᓗ ᐋᖅᑭᒃᓯᒪᓂᖓ ᑕᐃᑲᓂ ᑎᑎᖅᑲᒥ 
ᑎᑎᕋᖅᓯᒪᒻᒪᑦ ᓇᓪᓕᐊᖑᒻᒪᖔᑕ ᐃᓄᐃᑦ, ᓇᓪᓕᐊᖑᒻᒪᖔᑕ ᓄᓇᖃᑦᑎᐅᔪᑦ, ᓇᓪᓕᐊᖑᒻᒪᖔᑕ ᐅᑭᐅᖅᑕᖅᑐᒥᐅᑦ 
ᐊᒻᒪᓗ ᓇᓪᓕᐊᖑᒻᒪᖔᑕ ᓯᓚᑖᓃᑦᑐᑦ ᓄᓇᕗᑦ. ᓇᓗᓇᐃᖅᓯᓯᒪᓂᖅᓴᐅᔪᖅ ᑐᑭᓯᒋᐊᕈᑎᓂᒃ ᐃᓗᐊᓂ 
ᐱᑦᔪᑎᒋᔭᖓᓄᑦ ᑳᑦᑐᓛᑦ ᐊᒻᒪᓗ ᑭᒃᑰᓚᐅᕐᒪᖔᑕ ᐃᖅᑲᓇᐃᔭᖅᑎᒋᔭᐅᔪᑦ. 
 
ᖃᓄᐃᒻᒪᑦ ᓂᕈᐊᓚᐅᖅᑲᑦ ᐊᑐᕐᕈᒪᓇᑎᒃ ᑕᐃᒪᓐᓇᐃᑦᑐᒥᒃ ᐋᖅᑭᒃᓯᒪᓂᕐᒥᒃ ᑖᒃᓱᒧᖓ ᐅᓂᒃᑳᒧᑦ. ᖁᔭᓐᓇᒦᒃ, 
ᐅᖃᖅᑎ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᕆᑦᔅ. 
 
ᕆᑦᔅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᓂᒃᑳᑦ ᒪᕐᕉᔫᒃ ᐊᑦᔨᒌᖏᑦᑑᓐᓂᒃ ᐱᑦᔪᑎᖃᑦᑑᒃ. ᑐᒃᓯᕋᐅᑎᖓᓄᓪᓕ ᓄᓇᕗᒻᒥ 
ᓇᒻᒥᓂᖃᑦᑏᑦ ᐃᑲᔫᑎᖓᓄᑦ ᕿᒥᕐᕈᔩᑦ ᑲᑎᒪᔨᕋᓛᑦ, ᐊᑦᔨᒌᖏᑦᑐᖅ ᓂᕈᐊᖅᑕᐅᓯᒪᔪᑦ ᐅᓂᒃᑳᑦ ᐱᐊᓂᒃᑕᐅᓯᒪᔪᑦ 
ᐊᒻᒪᓗ ᐱᒻᒪᕆᐅᔪᑦ ᑕᒪᑐᒧᖓ ᑕᒪᒃᑯᐊ ᐱᑦᔪᑎᐅᔪᑦ ᓄᓇᕗᒻᒦᑦᑐᓄᑦ ᑲᑉᐸᓂᐅᔪᓄᑦ, ᐃᓄᐃᑦ ᑲᑉᐸᓂᖁᑎᖏᑦ, 
ᐊᓯᖏᓪᓗ. ᑕᐃᒪᓕ, ᐋᖅᑭᒃᓯᒪᖁᔭᐅᓂᖏᑦ ᒪᓕᒃᑐᒋᑦ ᐅᓂᒃᑳᓕᐅᖃᑦᑕᖅᑐᒍᑦ ᑕᐃᒪᖓᑕᒫᑦ ᒪᓕᒃᑐᒍᑦ ᑖᓐᓇ. 
ᑖᒃᓱᒧᖓᓕ, ᐅᖃᖅᑲᐅᒐᒪ, ᑖᓐᓇᓕ ᓯᕗᓪᓕᖅᐹᖑᒻᒪᑦ ᐃᓱᒪᒋᔭᐅᔭᕆᐊᖃᓚᐅᖅᑐᖅ ᖃᓄᐃᑦᑐᓂᒃ 
ᐃᓚᓕᐅᔾᔨᓂᐊᕐᒪᖔᑕ. 
 
ᑕᑯᓇᓚᐅᖅᑐᒍᑦ ᑐᒃᓯᕋᐅᑎᒥᒃ ᑲᑎᒪᔨᕋᓛᓂᒃ ᐊᒻᒪᓗ ᐊᑐᕋᓱᐊᖅᑐᒍᑦ ᐊᑲᐅᓂᖅᐹᒃᑯᑦ ᑐᒃᓯᕋᐅᑎᐅᔪᑦ 
ᑲᑎᒪᔨᕋᓛᓂᒃ ᐅᓂᒃᑳᒧᑦ ᐊᒻᒪᓗ ᑕᑯᓇᕐᓂᐊᖅᑯᒍᑦ ᖃᓄᐃᑦᑐᓂᒃ ᐃᓗᓕᖏᓐᓂᒃ ᐱᖃᓯᐅᔾᔭᐅᓯᒪᔪᖃᒻᒪᖔᖅ 
ᐅᓂᒃᑳᒥ ᐊᒻᒪᓗ ᐅᖃᕈᑎᒋᓗᒍ ᐊᖓᔪᖅᑳᕐᓗ ᓯᕗᓂᒃᑎᓐᓂ ᐊᕐᕌᒎᓂᐊᖅᑐᓂ. ᐅᖃᒃᑲᓂᕐᓗᖓ, ᑖᓐᓇᓕ 
ᓯᕗᓪᓕᖅᐹᖑᔪᖅ. 
 
ᓇᓗᖏᓚᖓ ᐃᓘᓇᑕ ᑕᑯᓕᖅᑐᒍᑦ ᐊᓯᔾᔩᒍᒪᓂᑦᑎᓐᓂᒃ ᐅᖃᓕᒫᕋᔅᓴᑦᑎᐊᕙᐅᓂᖅᓴᐅᓕᕐᓗᑎᒃ. 
ᐊᖏᔪᒻᒪᕆᐊᓗᒻᒥᒃ ᐲᑯᑦᑐᒃᓯᒪᓂᖃᓚᐅᕐᒪᑕ ᐱᓕᕆᐊᖑᔪᑦ ᐊᒻᒪᓗ ᖁᔭᓐᓇᒦᕈᒪᓪᓗᒋᑦ ᐃᖅᑲᓇᐃᔭᖅᑎᖏᓐᓂᒃ 
ᓄᓇᓖᑦ ᐊᒻᒪᓗ ᒐᕙᒪᓕᕆᔨᒃᑯᓪᓗ ᐱᓕᕆᐊᖃᕐᓂᖏᓐᓄᑦ ᑖᔅᓱᒥᖓ ᓯᕗᓪᓕᖅᐹᒥᒃ ᐅᓂᒃᑳᓕᐊᖑᓯᒪᔪᖅ 11 
ᑕᐅᓴᑲᓴᖏᓐᓃᑦᑐᓂᒃ ᑳᑦᑐᓛᓂᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓕᒍᓐᓇᖅᑐᖓᑦᑕᐅᖅ ᐱᓕᕆᐊᖑᓂᕆᓯᒪᔭᖓᓄᑦ ᑕᐃᒪᐃᑦᑐᒥᒃ 
ᐱᓕᕆᓇᓱᐊᕐᓗᓂ. 
 
ᑕᒪᑐᒧᖓᓕ ᐱᓕᕆᓂᐅᔪᓄᑦ ᕆᑦᔅ ᐅᖃᐅᓯᕆᔭᖏᓐᓄᑦ, ᐊᒻᒪᓗ ᖃᓄᖅ ᐃᓱᒪᓕᐅᕈᑎᖃᑉᐸᒻᒪᖔᑕ ᓇᓕᐊᓐᓂᒃ 
ᐱᖃᓯᐅᔾᔨᓂᐊᕐᕆᐊᔅᓴᖅ, ᐱᑕᖃᑉᐸ ᐊᓯᖏᓐᓂᒃ ᑐᑭᓯᒋᐊᕈᑎᓂᒃ ᐅᕝᕙᓘᓐᓃᑦ ᐊᓯᖏᓐᓂᒃ 
ᐱᖃᓯᐅᔾᔭᐅᓯᒪᖏᑦᑐᓂᒃ ᐅᓂᒃᑳᒥ ᐊᒻᒪᓗ ᑕᐃᒪᐃᑉᐸᑦ, ᖃᓄᐃᑦᑐᒥᒃ ᑐᑭᓯᒋᐊᕈᑎᒥᒃ ᐱᑕᖃᖏᒻᒪᖔᖅ 
ᒪᓕᒐᓕᐅᖅᑏᑦ ᐃᓱᒪᒋᒐᔭᖅᑕᖏᑦ ᐱᒻᒪᕆᐅᒋᐊᖏᓐᓂᒃ ᐅᕝᕙᓘᓐᓃᑦ ᑕᑯᒍᒪᔭᒐᔭᖅᑕᖏᓐᓂᒃ ᐱᖃᓯᐅᔾᔭᐅᓗᑎᒃ. 
 
ᖃᐅᔨᒋᐊᕈᒪᑐᐃᓐᓇᖅᑐᖓ ᑭᓱ ᑕᕝᕙᓃᖏᒻᒪᖔᖅ ᖃᐅᔨᒪᔾᔪᑎᐅᓂᐊᖅᑐᒥᒃ ᑕᑯᔪᒪᒐᔭᖅᑕᑎᓐᓂᒃ 
ᐱᖃᓯᐅᔾᔭᐅᓗᓂ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᕌᕝᑐ. 
 
ᕌᕝᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑎᑎᕋᖅᑕᐅᓯᒪᔪᑦ ᖃᐅᔨᓴᕈᑎᒥᓃᑦ ᓄᐊᑎᖅᑕᐅᖃᑦᑕᖅᑐᑦ ᐅᓂᒃᑳᓕᐅᕈᑕᐅᓯᒪᔫᒃ 
ᒪᕐᕉᓐᓂᒃ ᐅᓂᒃᑳᓐᓂᒃ ᐱᓯᒪᔭᑦᑎᓐᓂᒃ. 
 
ᑕᒪᕐᒥᐸᓗ ᑎᑎᕋᖅᑕᐅᓯᒪᔪᑦ ᐱᑕᖃᑦᑎᑕᐅᔪᑦ ᐅᕝᕙᓘᓐᓃᑦ ᓇᐃᓕᒋᐊᖅᑕᐅᓯᒪᔪᑦ ᑖᒃᑯᓇᓂ ᐅᓂᒃᑳᓂ; ᓯᕗᓪᓕᖅ 
ᐅᓂᒃᑳᖅ ᑖᓐᓇᐅᓗᓂ ᓂᐅᕕᖃᑦᑕᓂᕐᒧᑦ ᐊᒻᒪᓗ ᑳᑦᑐᓛᒃᓯᓂᕐᒧᑦ ᐅᓂᒃᑲᖅ ᑲᑎᒪᔨᕋᓛᓄᑦ ᐊᒻᒪᓗ ᐊᐃᑉᐸᖓ 
ᐅᓂᒃᑳᖅ ᐊᕐᕌᒍᑕᒫᑦ ᑳᑦᑐᓛᓄᑦ ᑎᑎᕋᓯᑕᐅᓯᒪᔪᓄᑦ ᐅᓂᒃᑳᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᓛᖃᐃ ᐆᒥᖓ ᐃᓱᒪᖅᑲᐅᔪᖓ, ᐊᒻᒪᓗ ᐅᖃᕆᐊᖅᑲᓂᕐᓗᒍ, ᑕᕝᕙᓂ ᐅᓂᒃᑳᒥ 
ᓇᓗᓇᐃᖅᓯᓯᒪᒻᒪᑦ, ᐃᓂᒋᔭᖓ, ᐱᓕᕆᕕᒃ, ᓂᐅᕕᖅᑐᖅ, ᐊᑐᖅᑕᐅᔪᖅ ᐊᒻᒪᓗ ᑮᓇᐅᔭᖅᑐᕐᓂᖓ. 
 
ᐊᐃᑉᐸᖓ ᐅᓂᒃᑳᖅ ᐅᖃᐅᓯᕆᔭᕋ ᑎᑎᕋᖅᓯᒪᔪᖃᓚᐅᖅᑐᖅ ᐃᓄᓐᓄᑦ, ᐅᑭᐅᖅᑕᖅᑐᒥᐅᓄᑦ, ᓄᓇᓕᓐᓄᑦ, 
ᓯᓚᑖᓃᑦᑐᓄᑦ ᐅᕝᕙᓘᓐᓃᑦ ᑲᓄᑭᐊᖅ. ᐃᓱᒪᒋᒐᔭᕋᒃᑯᓕ ᑖᓐᓇ ᐱᓕᕆᕕᐅᒋᐊᖓᓂᒃ. ᐃᓱᒪᑐᐃᓐᓇᖅᑐᖓ 
ᖃᓄᐃᑦᑐᓂᒃ ᐊᓯᖏᓐᓂᒃ ᐱᓕᕆᕕᐅᔪᓂᒃ ᐅᕝᕙᓘᓐᓃᑦ ᖃᓄᐃᑦᑐᓂᒃ ᑐᑭᓯᒋᐊᕈᑎᓂᒃ ᐱᔭᐅᔪᖃᖃᑦᑕᕐᒪᖔᖅ 
ᑖᑯᓇᓂ ᐅᓂᒃᑳᓂ ᐱᖃᓯᐅᔾᔭᐅᓯᒪᖏᑦᑐᓂ ᑕᕝᕙᓂ ᐅᓂᒃᑳᒥ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᑐᑐ. ᕌᕝᑐ. 
 
ᕌᕝᑐ: ᖁᔭᓐᓇᒦᒃ. ᐃᓄᐃᑦ, ᐅᑭᐅᑕᖅᑐᒥ ᐊᒻᒪ ᓄᓇᓕᒻᒦᑦᑐᑦ ᑐᑭᓯᒋᐊᕐᕕᒃᓴᐃᑦ ᐱᖃᓯᐅᑎᓯᒪᔪᓐᓇᖅᑐᑦ 
ᓯᕗᓂᒃᓴᑎᓐᓂ ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖃᓄᐃᑦᑐᑦ ᐊᓯᖏᑦ ᐅᕝᕙᓘᓐᓃᑦ ᖃᓄᐃᑦᑑᓂᖏᑦ ᐊᓯᖏᑦ ᑐᑭᓯᒋᐊᕐᕕᒃᓴᐃᑦ 
ᓄᐊᑕᐅᓯᒪᔪᑦ ᑖᒃᑯᓇᓂ ᐅᓂᒃᑳᓂ ᐱᖃᓯᐅᑎᓯᒪᖏᑦᑐᑦ ᑕᕙᓂ ᐅᓂᒃᑳᓂᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᑐᑐ. ᕌᕝᑐ. 

ᕌᕝᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᓇᒃᓴᕈᓐᓇᖅᑐᖓ ᑐᑭᓯᒋᐊᕐᕕᒃᓴᓂ ᓄᐊᑦᑎᔾᔪᑎᐅᔪᓂ ᖃᐅᑉᐸᑦ 
ᑕᐃᒪᐃᒍᓐᓇᑐᐊᕈᓂ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐱᔪᒪᑐᐃᓐᓇᖅᑐᖓ ᑎᑎᕋᖅᓯᒪᔪᓂ ᖃᓄᐃᑦᑐᓂᑦ ᑐᑭᓯᒋᐊᕕᓴᑦᑕᖃᕐᒪᖔᖅ ᐊᒻᒪ 
ᖃᐅᔨᒍᓐᓇᓂᐊᖅᑐᒍᑦ ᖃᓄᐃᑦ ᑐᑭᓯᒋᐊᕐᕕᒃᓴᐃᑦ ᐱᖃᓯᐅᑎᓯᒪᔭᕆᐊᖃᕐᒪᖔᑕ ᐅᓂᒃᑳᖏᓐᓂ. ᕿᒥᕈᒌᕈᑦᑎᒍ, 
ᐱᔪᒪᒐᔭᕐᑕᕗᑦ ᐊᖓᔪᖅᑳᒧᑦ ᐱᖃᓯᐅᑎᓯᒪᖁᓗᒋ ᑐᑭᓯᒋᐊᕐᕕᒃᓴᐃᑦ ᓯᕗᓂᒃᓴᑎᓐᓂ ᐅᓂᒃᑳᓂᑦ. 
 
ᐃᓚᒋᔭᖓᑦᑕᐅᖅ ᖃᐅᔨᔪᒪᖅᑲᐅᒻᒥᔭᕋ ᕿᒥᕈᓪᓗᒍ ᑖᓐᓇ ᐅᓂᒃᑳᓕᐊᖑᓯᒪᔪᖅ, ᓇᓗᓇᐃᖅᓯᒪᔪᒨᕐᓗᖓ 
ᖃᐅᔨᒪᔪᖓ ᐊᖓᔪᖅᑳ ᐊᒻᒪ ᒪᓕᒐᓕᐅᖅᑏᑦ ᐃᖅᑲᐃᓂᐊᕐᒪᑕ ᐊᒻᒪ ᓴᓂᔭᐅᔪᖅ ᒪᑉᐱᖅᑐᒐᖅ 5-ᒥ 40-ᓂᑦ. 
ᓇᑦᑎᖅᔭᐅᖃᑦᑕᖅᑐᓂᑦ ᐅᖓᑖᓃᑦᑐᑦ $100-ᑕᐅᓴᓐ. ᑭᖑᓪᓕᖅᐹᑉ ᑐᖏᓕᖓ, ᑭᕙᓪᓕᕐᒥ ᐋᓐᓂᐊᕕᒃ ᓴᓇᔭᐅᓂᖓ 
Sanajiit Clark Joint Venture. ᐊᑭᑦᑐᕋᐅᑕᐅᓯᒪᕚ, ᑖᓐᓇ ᓱᓕᕙ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳ ᑖᓐᓇ ᓇᓗᓇᐃᕈᓐᓇᕐᐱᐅᒃ. ᖁᔭᓐᓇᒦᒃ. 
 
ᐊᖓᔪᖅᑳ ᐱᑕ ᕿᓚᕝᕙᖅ: ᐄ, ᐃᒃᓯᕙᐅᑕᖅ, ᑖᓐᓇ ᓱᓕᔪᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᓱᒻᒪᒃᑭᐊᖓᐃ ᑖᓐᓇ ᑎᑎᖅᑕᐅᓯᒪᕙ ᑕᖅᑲᐅᖓᑐᐃᓐᓇ ᐊᑭᑦᑐᕋᐅᑎᐅᓪᓗᓂ 
ᖃᐅᔨᒪᑎᓪᓗᑕ ᐊᐅᕙᖃᒌᑦᑐᑎ ᑳᓐᑐᕋᖑᓚᐅᖅᑐᖅ ᐊᑭᑦᑐᕋᐅᑎᐅᔭᕇᖅᓯᒪᑎᓪᓗᒍ. 
 
ᐃᓱᒪᒐᔭᖅᑐᖓ, ᐊᒻᒪ ᑖᓐᓇ ᑕᑯᓐᓇᖃᑦᑕᖅᓯᒪᒐᒃᑯ, ᐃᓱᒪᒋᔭᐅᔭᕆᐊᓕᒃ ᐊᐃᕙᔪᑕᐅᓯᒪᓪᓗᓂ ᑳᓐᑐᕌᖅ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᑐᑐ. ᕆᑦᔅ. 
 
ᕆᑦᔅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᓱᓕᓗᖓ, ᐅᖃᕐᓂᐊᖅᑐᖓ ᖃᐅᔨᒪᖏᑕᕗᑦ ᑖᓐᓇ ᑭᐅᒋᐊᖓ. 
ᖃᐅᔨᒋᐊᕈᓐᓇᖅᑕᕗᑦ. ᑕᐃᒪᐃᓕᖓᓕᖅᑎᑕᐅᓚᐅᕐᒪᑦ ᓲᖃᐃᒻᒪ ᐃᖅᑲᓇᐃᔭᓕᓚᐅᖅᑎᓐᓇᒋᑦ, ᐱᖓᓲᓪᓗᑕ 
ᓵᒦᑦᑐᑎᒍᑦ. 
 
ᑐᑭᓯᒋᐊᕐᕕᒃᓴᐃᑦ ᐱᓚᐅᖅᑕᕗᑦ ᐃᓗᐊᓅᖅᑕᐅᓚᐅᖅᑐᑦ ᑳᓐᑐᕌᖃᕐᕕᒻᒧᑦ, ᑕᐃᑯᖓᕋᔭᖅᑐᒍᑦ ᐊᒻᒪ ᐊᒧᓗᒋᑦ 
ᓇᓗᓇᐃᖅᓯᒪᔪᑦ ᐸᐃᑉᐸᑦ ᐊᒻᒪ ᑕᑯᓂᐊᓕᕐᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᑲᓂ, ᑲᑎᒪᕋᑖᕐᐸᓪᓚᐃᑎᓪᓗᑕ ᖃᒪᓂᑦᑐᐊᒥ, ᐊᖓᔪᖅᑳ ᐊᐃᕙᖃᑎᖃᓚᐅᕐᒪᑦ 
ᑳᓐᑐᕌᒥ Sanajiit Clark Joint Venture-ᑯᓐᓂ. 

ᐊᑦᑎᓂᖅᐹᖑᓚᐅᖏᒻᒪᑦ ᐊᑭᑦᑐᕋᐅᑎᔪᓂ ᑳᓐᑐᕌᒥ. ᑭᖑᓂᐊᒍᑦ ᖃᐅᔨᓚᐅᖅᑐᒍᑦ. ᐊᐃᕙᖃᑎᒋᔭᐅᓪᓗᓂ 
ᐊᑭᑭᓪᓕᒋᐊᖅᑕᐅᓪᓗᓂ. ᖁᕙᓯᓐᓂᖅᓴᐅᓚᐅᖅᑐᖅ ᒫᓐᓇᐅᔪᒥ, ᐊᑦᑎᓂᖅᐹᖑᓕᖅᑐᓂ ᐊᑭᑦᑐᕋᐅᑎᓂ. ᐃᓚᖓ 
ᐱᔾᔪᑕᐅᓚᐅᖅᑐᖅ ᑐᓂᔭᐅᓂᖓ ᑳᓐᑐᕌᖅ ᐃᓄᓐᓂ ᐃᖅᑲᓇᐃᔭᖅᑎᖃᕐᓂᖅᓴᐅᓗᑎ. 
 
ᖃᐅᔨᔪᒪᑐᐃᓐᓇᖅᑐᖓ ᐱᓕᕆᕕᐅᔪᖅ ᖃᐅᔨᓴᖃᕐᑕᖅᑐᑦ ᑖᒃᑯᓂᖓ ᑳᓐᑐᕌᓂ ᐃᓄᓐᓂ ᐃᖅᑲᓇᐃᔭᖅᑎᖃᕐᓂᕐᒧᑦ 
ᐅᓂᒃᑳᖅᑕᖃᕐᒪᖔᖅ ᐊᒻᒪ ᖃᓄᐃᓕᖓᓂᖏᑦ ᐱᓕᕆᐊᒥᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑐᑐ. ᐊᖓᔪᖅᑳ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᓐᓇ ᑕᑯᓂᐊᕆᐊᖃᕐᓂᐊᖅᑕᕗᑦ. ᑐᑭᓯᒋᐊᕐᕕᒃᓴᐃᑦ 
ᐊᑐᐃᓐᓇᐅᖏᒻᒪᑕ ᐊᒻᒪ ᑕᑯᓂᐊᕆᐊᖃᕐᓂᐊᖅᑕᕗᑦ ᑖᓐᓇ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᓱᒪᒋᔭᕋ ᐃᓚᒋᒻᒪᒍ ᒐᕙᒪᒃᑯᑦ ᐅᓪᓗᖓᓂ ᐊᑐᕈᓐᓃᖔᖅᑐᑎ ᐊᑭᑦᑐᕋᐅᑎᐅᓲᓂᑦ 
ᐊᒻᒪᓗ ᓅᑦᑎᖔᖅᑐᒍ ᐊᔩᖃᑎᒋᔭᐅᔪᒥᑦ ᑳᓐᑐᕌᖑᔪᒥᑦ ᑖᓐᓇ ᐊᑐᖅᑕᐅᒌᖅᑎᓪᓗᒍ ᓴᖅᑭᑕᐅᓂᐅᔪᖅ 
ᐊᒥᓲᓂᖅᓴᓂᑦ ᐃᓄᓐᓂ ᐃᖅᑲᓇᐃᔭᖅᑎᖃᖅᑐᓄᑦ ᑕᒪᓐᓇ ᐋᔩᖑᔾᔪᑕᐅᒌᓚᐅᖅᑯ ᐃᒪᓐᓇᐅᓕᖅᑐᓂᑦ 25-ᒥᑦ 35-
ᒧᑦ ᐅᕝᕙᓘᓐᓃᑦ 32%-ᓂᑦ ᐃᓄᓐᓂ ᐃᖅᑲᓇᐃᔭᖅᑎᖃᕐᓂᕐᒥᑦ. 
 
ᑕᐃᒪᓕ ᖃᐅᔨᒪᒍᒪᒻᒪᕆᒃᑲᔭᖅᑯ ᑕᑯᒋᐊᔅᓴᖅ ᖃᓄᓪᓚᑦᑖᖅ ᐆᑦᑑᑕᐅᔪᖅ ᑲᔪᓯᓂᖃᑦᑎᐊᕋᔭᕐᒪᖔᖅ ᐅᕝᕙᓘᓐᓃᑦ 
ᐊᑲᐅᓈᕐᓂᖏᒻᒪᖔᖅ ᐊᒻᒪᓗ ᑕᑯᓚᐅᖅᑯᒍᑦ ᐃᓄᐃᑦ ᐃᖅᑲᓇᐃᔭᖅᑎᖃᕐᓂᐅᔪᑦ ᖃᑦᑎᐅᓂᐊᕐᓂᕋᑦᑕᐅᔪᑦ 
ᑕᐃᒪᓪᓚᕆᓚᐅᕐᓂᖏᓐᓄᑦ ᐅᓂᒃᑳᓕᐊᖑᔪᒥᑦ. 
 
ᑕᐃᒪᓕ ᐊᖓᔪᖅᑳᖑᔪᑦ ᐱᔪᒪᓂᖃᖅᑳ ᐊᑐᐃᓐᓇᐅᑎᑦᑎᓗᓂᑦ ᐊᔾᔨᖏᓐᓂᒃ ᐅᕝᕙᓘᓐᓃᑦ ᓴᖅᑭᑎᑕᐅᑎᓪᓗᒋᑦ 
ᑖᒃᑯᐊ ᐃᓄᐃᑦ ᐃᖅᑲᓇᐃᔭᖅᑎᓕᓐᓂ ᐅᓂᒃᑳᓕᐊᖑᔪᓂᑦ ᐊᓯᖏᓐᓂᓪᓗᓂ ᑕᕝᕙᓂ ᑳᓐᑐᕌᖑᔪᒥᑦ 
ᐱᑕᖃᕐᓂᕋᖅᑕᐅᔪᓂᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᐊᖓᔪᖅᑳ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐋᒡᒐ, ᐱᔪᒪᓂᖃᕐᓂᐊᖅᑯᖓ ᑕᑯᒋᐊᕐᓂᐊᕐᓂᕋᕐᓗᖓ 
ᐊᑐᐃᓐᓇᐅᑎᑦᑎᓂᕐᒥᑦ ᒪᓕᒐᓕᐅᕐᕕᒻᒧᑦ ᑖᒃᑯᐊ ᐊᑐᐃᓐᓇᐅᓕᕐᓂᖅᑲᑕ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑐᑐ, ᐱᕕᖃᕐᓃᑦ ᓄᖑᑉᐳᖅ ᒫᓐᓇᐅᔪᖅ, ᑭᓯᐊᓂᓕ ᐊᑎᕐᓂᑦ ᐱᓯᒪᑦᑎᑲᓐᓂᖏᓚᖓ, 
ᐃᒻᒪᖃ ᐱᖃᕐᑎᑎᔪᓐᓇᖅᑲᒋᑦ ᐊᐱᖅᑯᑎᐅᔪᓂᑦ ᐱᒋᐊᖅᐸᓪᓕᐊᓚᐅᙱᓂᑦᑎᓐᓂ. ᖁᔭᓐᓇᒦᒃ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖃᐅᔨᒍᒪᑐᐃᓐᓇᖅᑯᖓᓕ ᐃᒻᒪᖃ ᑕᐃᒪᐃᑦᑐᐸᓗᒻᒥ ᐊᒻᒪᓗ ᖃᐅᔨᒪᓪᓗᖓ 
ᐋᔩᖑᔾᔪᑕᐅᒻᒪᕆᓚᐅᕐᖓ ᑕᐃᔅᓱᒪᓂ ᖃᓄᐃᓕᖓᓂᖓᓄᑦ. ᑕᐃᒪᐃᑦᑐᖃᓚᐅᖅᓯᒪᕚ ᖃᖓᑐᐃᓐᓇᒃᑯᑦ 
ᐅᕝᕙᓘᓐᓃᑦ ᐋᔩᖑᔾᔪᑎᐅᔪᒥᑦ ᓴᖅᑭᑕᐅᓚᐅᖅᑐᒥ ᑕᐃᔅᓱᒪᓂ? ᑕᐃᒪᑦᑐᒥᑦ ᒪᓕᑦᑕᐅᔭᕆᐊᓕᒻᒥ ᐅᕝᕙᓘᓐᓃᑦ 
ᐊᐅᓚᑕᐅᓂᖓᓂᑦ ᐅᕝᕙᓘᓐᓃᑦ ᐋᖅᑭᑦᑕᐅᓯᒪᔪᒥᑦ ᑖᓐᓇ ᐊᑐᖅᑕᐅᔪᓐᓇᓂᐊᕐᒪᖔᖅ ᐊᖓᔪᖅᑲᐅᑎᐅᔪᑦ 
ᑕᐃᒪᐃᓐᓂᐊᕐᓗᑎᑦ ᐋᒡᒑᖔᕐᓗᑎᑦ ᐱᖁᓕᖁᔭᐅᔪᓂᑦ ᐱᓕᕆᕕᐅᔪᒧᑦ ᐊᒻᒪᓗ ᑐᓂᔭᐅᖔᕐᓗᓂᑦ 
ᐱᐅᓂᖅᓴᐅᓱᒋᔭᖏᓐᓄᑦ? ᑕᐃᒪᐃᑦᑐᒥᑦ ᐋᖅᑭᔅᓯᓯᒪᔪᖃᖅᑳ ᒪᓕᓪᓗᒍ ᑖᓐᓇ ᑭᖑᓪᓕᖅᐹᖑᔪᑦ ᑳᓐᑐᕌᖑᔪᖅ 
ᑕᐃᒪᐃᓚᐅᖅᑎᓪᓗᒍ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 



ᐱᖓᔪᐊᑦ, ᒪᐃ 4, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    
 

 

2675

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᐃᖅᑲᐃᑎᑦᑎᔪᒪᕗᖓ (ᑐᓵᔨᒃᑰᕈᓐᓃᖅᑐᖅ): ᑲᑎᒪᔨᕋᓛᖑᔪᑦ ᑲᒪᔪᑦ 
ᓴᖅᑭᑕᐅᓯᒪᔪᓂᑦ ᑎᑎᕋᖅᓯᒪᔪᒥᑦ 101 - 2(2) ᐊᒻᒪᓗ 102 - 2(2). ᐊᐱᖅᑯᑎᖃᕈᓐᓇᖅᑯᑎᑦ ᑖᒃᑯᓂᖓ ᐊᒻᒪᓗ 
ᐅᖃᐅᓯᕆᓗᒍ ᐊᐱᖅᑯᑎᒋᔭᐃᑦ ᓇᓕᐊᓐᓅᒻᒪᖔᖅ. ᐊᖓᔪᖅᑳ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒪᓕ, ᑭᐅᔪᓐᓇᖅᑲᕋ ᒪᕐᕉᓐᓂᒃ. 
ᐊᖓᔪᖅᑲᐅᑎᓄᑦ ᐃᓱᒪᓕᐅᕆᔭᐅᔪᓐᓇᖅᑐᖅ ᐊᒻᒪᓗ ᖃᓄᐃᓕᐅᕈᑎᒋᔪᒪᔭᕐᒥᓄᑦ ᑲᒪᒋᔭᐅᔪᓐᓇᖅᑯ. 
ᐊᖓᔪᖅᑲᐅᑎᐅᔪᑦ ᒪᓕᑦᑕᐅᔪᔅᓴᓂᑦ ᐋᖅᑮᓚᐅᖅᓯᒪᙱᓚᑦ ᑕᒪᓐᓇ ᐱᔾᔪᑎᒋᓪᓗᒍ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳ ᕿᓚᕝᕙᖅ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᖅᑲᕋ ᐊᖓᔪᖅᑳᖑᔪᖅ ᐊᒻᒪᓗ ᐃᖅᑲᓇᐃᔭᖅᑎᖏᑦ ᐅᓪᓗᒥ 
ᖃᐅᒃᑲᓐᓂᕈᓐᓇᕐᖓᑕ. ᐊᐱᖅᑯᑎᖃᖅᑯᖓ; ᐅᖃᐅᓯᖃᑐᐃᓐᓇᓂᐊᖅᑯᖓ ᑳᓐᑐᕌᖑᔪᓂᑦ ᑎᑎᕋᖅᓯᒪᔪᓂᑦ ᑕᕝᕙᓂ 
ᐅᓂᒃᑳᓕᐊᖑᔪᒥᑦ ᐊᒻᒪᓗ ᑕᕝᕙᓃᑉᐳᖓ 36-ᒥᑦ 40-ᓅᖓᔪᓂᑦ ᓴᖅᑭᑎᑕᐅᓯᒪᔪᓂᑦ ᑎᑎᕋᖅᓯᒪᔪᒥᑦ 101-2(2). 
 
ᒪᕐᕉᕗᒃ ᑳᓐᑐᕌᖑᔫᒃ ᑕᑯᓐᓇᑖᒃᑲ; ᓯᓚᑖᒍᑦ ᖃᐅᔨᓴᖅᑕᐅᓂᐅᔪᖅ ᓴᓇᔪᓕᕆᔨᒃᑯᓐᓄᑦ, ᓯᓚᑖᒍᑦ 
ᖃᐅᔨᓴᖅᑕᐅᓂᐅᔪᖅ ᐃᑯᐱᕝᕕᓕᕆᔨᒃᑯᑦ ᑳᓐᑐᕌᖑᔪᒥᑦ ᑐᓂᓯᓂᐅᔪᖅ ᓇᒻᒥᓂᕆᔭᐅᔪᒥᑦ Radyk Equities Ltd 
ᐊᒥᓲᓂᖃᖅᑐᓂᑦ $7,800 ᐊᑐᓂ. ᖃᐅᔨᒍᒪᑐᐃᓐᓇᖅᑯᖓ ᐊᖓᔪᖅᑳᖑᔪᖅ ᐊᒻᒪᓗ ᐃᖅᑲᓇᐃᔭᖅᑎᖏᑦ 
ᐅᖃᐅᔾᔨᔪᓐᓇᕐᒪᖔᑕ ᑖᒃᑯᐊ ᑭᓱᒧᑦ ᐱᔾᔪᑎᖃᕐᒪᖔᑕ ᑎᑎᕋᖅᓯᒪᔫᒃ ᐊᑎᖃᕐᑑᒃ "ᓯᓚᑖᒍᑦ ᖃᐅᔨᓴᖅᑕᐅᓂᐅᔪᖅ"? 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᕆᑦᔅ. 
 
ᕆᑦᔅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑐᑭᓯᓯᒪᔭᒃᑯᓪᓕ ᑖᒃᑯᐊ ᑕᒪᒃᑮ ᖃᐅᔨᓵᖑᓂᕐᒧᑦ ᐱᓕᕆᕕᓕᒫᖑᔪᓂᑦ 
ᖃᐅᔨᓴᕐᓂᐅᓚᐅᖅᓯᒪᔪᒥᑦ ᐱᔭᐅᓚᐅᖅᑐᓂᑦ ᐊᕐᕌᒎᓕᖅᑐᓂᑦ ᒪᕐᕉᓐᓂᒃ ᐱᖓᓱᓂᓪᓘᓐᓃᑦ ᐊᒻᒪᓗ ᑕᒪᓐᓇ 
ᐱᖃᓯᐅᔾᔨᓂᕐᒧᑦ ᓯᓚᑖᒍᑦ ᖃᐅᔨᓴᖅᑕᐅᓂᐅᔪᒥᑦ ᑕᐃᔅᓱᒪᓂ. ᐱᓕᕆᕕᓕᒫᖑᔪᑦ ᐱᖃᑕᐅᓚᐅᖅᑯᑦ ᓯᓚᑖᒍᑦ 
ᖃᐅᔨᓵᖑᓂᕐᒧᑦ ᑕᐃᔅᓱᒪᓂᐅᓚᐅᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᕆᑦᔅ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᖅᑲᕋ ᕆᑦᔅ. ᑖᒃᑯᐊ ᑎᑎᕋᖅᓯᒪᔪᑦ ᐊᑐᐃᓐᓇᐅᕚᑦ 
ᑲᑎᒪᔨᕋᓛᖑᐃᓐᓇᖅᑐᓄᑦ ᐅᕝᕙᓘᓐᓃᑦ ᒪᓕᒐᓕᐅᕐᑎᐅᔪᓄᑦ ᒪᓕᒐᓕᐅᕐᕕᑎᓐᓂ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᖓᔪᖅᑳ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐱᔾᔪᑎᖃᖅᑐᒧᑦ ᐊᐱᖅᑯᑎᖓᓄᑦ, ᑕᒪᓐᓇ 
ᑲᒪᒋᔭᐅᓚᐅᖅᑐᖅ ᐊᐅᓚᑦᑎᔨᒃᑯᓐᓂᑦ ᒐᕙᒪᐅᖃᑎᒋᑦᑐᓕᕆᔨᒃᑯᓐᓂᑦ, ᑕᒪᓐᓇ ᐊᐱᖅᑯᑎᒋᒃᑲᓐᓂᕈᓐᓇᖅᑕᐃᑦ 
ᑕᐃᐅᒃᑯᓄᖓ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐲᑕᓴᓐ. ᓱᓕᒃᑲᓐᓂᖅ? 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᒋᕙᕋ ᐊᖓᔪᖅᑳᖑᔪᖅ ᑭᐅᒻᒪᖓ. ᒪᒃᐱᒐᕐᒥ 37 ᑕᕝᕙᙵᑦ 40-ᓂᑦ 
ᑕᕝᕙᓂᒃᓴᐃᓐᓇᖅ ᐅᓂᒃᑳᓂ ᑕᕝᕙᓂᒃᓴᐃᓐᓇᖅ, ᑲᓐᑐᕌᑕᖃᕐᒥᔪᖅ ᐊᑎᖃᖅᑐᒥᒃ ᐱᓕᕆᕕᐅᔪᒧᑦ ᐃᒪᐃᑦᑐᒧᑦ 
ᐃᒪᐃᑦᑐᒧᑦ Expertise Iqaluit Max ᐃᒪᐃᑦᑐᒧᑦ $14,000-ᓄᑦ. 

ᐊᖓᔪᖅᑳᖑᔪᖅ ᐃᖅᑲᓇᐃᔭᖅᑎᖏᓪᓗᓐᓂ ᓇᓗᓇᐃᕐᓯᔪᓐᓇᖅᐸ ᑖᓐᓇ ᑭᓱᒧᒻᒪᖔᖅ? ᐃᖅᑲᓇᐃᔭᖅᑎᖃᕋᑦᑕ 
ᑕᒪᒃᑯᓂᖓ ᑲᒪᔪᓐᓇᑦᑎᐊᖅᑐᓂᒃ ᑮᓇᐅᔭᓕᕆᔨᒃᑯᓐᓂᑦ. ᖁᔭᓐᓇᒦᒃ. ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ ᑕᒪᓐᓇ ᑲᒪᒋᔭᐅᓚᐅᖅᑐᖅ 
ᑮᓇᐅᔭᓕᕆᔨᒃᑯᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᑯᙵᕐᓗᖓ 40-ᒧᑦ. ᐊᑲᑕᐅᓯᖅᑕᖃᕐᒪᑦ: 'ᖃᖓᑕᓲᒃᑯᖅᑎᑕᖅ ᒑᓴᓕᖑᔪᖅ 
ᑰᒐᕐᔪᒻᒧᑦ ᐊᒻᒪ ᐃᓪᓗᓕᒻᒧᑦ' ᐅᖃᕐᓯᒪᒻᒪᑦ: ᓄᓇᓕᐅᔪᑦ ᐊᔾᔨᒌᙱᑦᑐᑦ. ᐅᖅᓱᐊᓗᓕᕆᔨᒃᑯᑦ. ᑖᓐᓇ ᐊᖓᔪᖅᑳᖑᔪᑉ 
ᑲᒪᒋᔭᖓ ᐅᕙᓃᑦᑐᖅ. 
 
ᖁᓚᓐᖏᓚᖓ ᑭᐅᔭᐅᓂᐊᖅᑐᒍᑦ. ᑕᐃᒃᑯᐊ ᑐᓂᔭᐅᔪᑦ ᐊᑭᒋᕙᖏᑦ $250,000. ᖃᐅᔨᒪᔪᖓ ᐊᕐᕌᓂ 
ᐊᐱᕆᓚᐅᕐᓯᒪᒻᒥᒐᒪ ᐊᖓᔪᖅᑳᒧᑦ ᓄᓇᓕᐅᔪᓂᒃ ᐅᖅᓱᒃᓴᐃᒍᑎᖃᑦᑕᖅᑐᓂᒃ ᖃᓄᑎᒋᓗ ᒐᕙᒪᒃᑯᓐᓄᑦ 
ᐊᑭᑐᒃᑲᓂᖅᐸᒻᒪᖔᖅ ᖃᖓᑕᓱᒃᑯᑦ ᐅᓯᔭᐅᔭᕆᐊᖃᖅᑎᓪᓗᒋᑦ. 
 
ᖃᐅᔨᒍᒪᒐᓗᐊᖅᑐᖓ ᐊᖓᔪᖅᑳᖑᔪᖅ ᑕᒪᒃᓱᒧᖓ ᓂᓪᓕᕈᓐᓇᕐᒪᖔᖅ ᑳᓐᑐᕋᖑᔪᒧᑦ ᐅᖃᐅᑎᓗᓂᑎᒍᑦ ᑕᐃᒃᑯᐊ 
ᒐᕙᒪᒃᑯᑦ ᓱᓕ ᖃᖓᑕᓲᒃᑯᑦ ᓄᓇᓕᓐᓄᕐᓯᖃᑦᑕᕐᒪᖔᑕ. ᖁᔭᓐᓇᒦᒃ. ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳ 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᒃᓱᒧᖓ, ᐃᓚᓐᓂᒃᑯᑦ ᖃᖓᑕᓲᒥ 
ᐊᑐᑲᐃᓐᓇᕆᐊᖃᖃᑦᑕᓚᐅᖅᑐᒍ, ᐱᓗᐊᖅᑐᒥᒃ ᑰᒐᕐᕈᒻᒧᑦ, ᖃᐅᔨᒪᙱᑦᑐᖓ ᑕᒪᓐᓇ ᐊᕌᒍᑕᒫᖅᑕᓂᐊᕐᒪᖔᖅ, 
ᑭᓯᐊᓂᓕ ᖁᕕᐊᓱᓚᐅᖅᑐᒍ ᑕᐃᒃᑯᐊ ᑰᒐᕐᔪᖕᒥᐅᑦ ᐊᕐᕌᓂ ᐅᒥᐊᕐᔪᐊᑕᐅᔭᕆᐅᓚᐅᕐᒪᑕ. ᕆᑦᔅ ᑕᒪᓐᓇ 
ᐃᓚᒋᐊᕈᓐᓇᖅᑕᖓ ᐃᓚᒋᐊᕈᒪᒍᓂᔾᔪᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᕆᑦᔅ. 
 
ᕆᑦᔅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᓯᕗᓂᐊᓂ, ᑰᒑᕈᒃ ᑭᓯᐊᓂ ᐃᓯᖅᑕᐅᔪᓐᓇᖃᑦᑕᓚᐅᕐᓯᒪᒻᒪᑦ ᓯᑯᓯᐅᑎᒃᑯᑦ 
ᐊᒻᒪᖅᑎᑕᐅᓪᓗᓂ ᑕᐃᒃᑯᐊᓗ ᐅᓯᔪᓐᓇᓚᐅᙱᒻᒪᑕ ᐊᕐᕌᒍᓕᒪᒧᑦ ᓇᒻᒪᒃᑐᒥᒃ ᐅᖅᓱᐊᓗᒻᒥᒃ. 
 
ᓴᓇᓇᒋᐊᖅᑕᐅᓚᐅᕐᒪᑦ ᑯᒐᕐᕈᒻᒥ ᐅᖅᓱᐊᓗᖃᐅᑎᖃᕐᕕᖓ ᑕᐃᒪᓕ ᐊᖏᓂᖓ ᓇᒻᒪᓕᓚᐅᖅᐳᖅ, ᑭᓯᐊᓂᓕ 
ᓯᑯᓯᐅᑎᒧᕆᐊᖃᓚᐅᕐᒪᑦ ᐅᖅᓱᐊᓗᒃ, ᐊᑕᐅᓯᕐᒥ ᑕᐅᕗᙵᕐᓗᓂ ᐱᔪᓐᓇᓚᐅᙱᑦᑐ ᐊᑕᖏᖅᑖᓗᒋᓗᒍ ᐊᖅᑯᑎᖓ 
ᐊᒥᓗᐊᓚᐅᕐᒪᑦ ᐊᑕᖏᕋᓱᓐᓂᐊᕐᓗᒍ. 
 
ᑕᐃᒪᓕ ᐅᖅᓱᐊᓗᓕᕆᔨᒃᑯᑦ ᐊᒻᒪ ᓯᑯᓯᐅᑎᒃᑯᑦ ᐱᓕᕆᖃᑎᖃᓕᓚᐅᖅᐳᑦ ᐅᒥᐊᕐᔪᐊᖃᖅᑐᓂᒃ ᖃᐅᔨᓇᓱᐊᕐᓯᓐᓇᑦ 
ᐅᒃᑐᕐᓗᑎᒃ ᐊᐅᔭᐅᓚᐅᖅᑐᖅ, ᑕᐃᒫᒃ ᐊᖓᔪᖅᑳ ᐅᖃᕋᑕᕐᒪᑦ. ᖁᕕᐊᓱᓚᐅᖅᑐᒍ ᑕᒪᓐᓇ ᑲᔪᓯᑦᑎᐊᕐᓂᖃᓚᐅᕐᒪᑦ 
ᓯᕗᓪᓕᖅᐹᑦᑎᐊᕐᒥ, ᐅᖅᓱᐊᓗᒃᓯᐅᑕᐅᔪᖅ ᑕᐃᑯᙵᕈᓐᓇᖅᑐᓂ, ᒪᓕᒃᑐᓂ ᓯᑯᓯᐅᑕᐅᔪᒥᒃ. 

ᑕᐃᒪᓕ ᑕᒫᓂ ᐊᕐᕌᒍᒥ, ᐸᕐᓇᒃᐳᒍ ᐅᒥᐊᕐᔪᐊᒃᑯᑦ ᐊᑕᖏᖅᑐᒥ ᐅᓯᓂᐊᕆᐊᒃᓴᖅ ᑰᒐᕐᕈᒻᒧᑦ, 
ᖃᖓᑕᓲᒃᑯᖅᑕᐅᔭᕆᐊᖃᔾᔭᒍᓐᓂᖅᑐᑦ ᑕᒫᓂ ᐊᕐᕌᒍᒥ, ᑐᑭᓯᓪᓗᖓᓗ ᓯᕗᓪᓕᖅᐹᑦᑎᐊᕐᒥ ᖃᖓᑕᓲᒃᑯᑦ 
ᑎᑭᙱᒋᐅᓛᖅᑐᑦ ᐅᖅᓱᐊᓗᐃᑦ ᑰᒑᕐᕈᒻᒧᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᓱᓕᒃᑲᓐᓂᖅ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᒋᔪᒪᔭᕋ ᐊᖓᔪᖅᑳᖑᔪᖅ ᐊᒻᒪ ᕆᑦᔅ. ᑕᒪᒃᑯᐊ ᖃᖓᑕᓲᒃᑯᑎᑦᑎᓂ 
ᖃᓄᐃᒋᙱᑕᕗᑦ ᓴᓇᕙᓪᓕᐊᓇᓱᐊᖅᑎᓪᓗᑕ ᐅᖅᓱᐊᓗᖃᐅᑎᖃᕐᕕᐅᔪᓂᒃ ᓄᓇᕗᒻᒥ. ᑕᒪᔾᔭᓕ ᐊᑭᖏᑦ 
ᓂᕆᐅᒋᔭᕗᑦ ᓴᓇᔭᐅᔭᕆᓚᐅᖅᑎᓐᓇᒋᑦ ᐅᖅᓱᐊᓗᖃᐅᑎᖃᕐᕕᐅᔪᑦ. ᖁᔭᓐᓇᒦᒃ, ᐃᒃᓯᕙᐅᑕᖅ 
 
ᐃᒃᓯᕙᐅᑕᖅ: ᐃᒃᓯᕙᐅᑕᖅ ᐲᑕᓴᓐ. ᐊᖓᔪᖅᑳ 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑰᕋᕐᔪᒃ ᑕᐃᒃᑯᑐᙱᒻᒪᑕ ᖃᖓᑕᓲᒃᑯᑦ 
ᑎᑭᑦᑎᑎᕕᐅᒋᐊᖃᖃᑦᑕᕐᓯᒪᔪᑦ ᒑᓴᓖᓂᒃ. ᓄᓇᓕᐅᔪᑦ ᕿᑭᖅᑖᓗᒻᒥ ᐅᒥᐊᕐᔪᐊᒃᑯᑦ ᒐᓵᓖᖅᑖᓱᖑᒻᒥᔫᒐᓗᐊᑦ, 
ᐃᓛᓐᓂᓚᐅᓱᖓᒃᑯᑦᑕᐅᖅ ᖃᖓᑕᓲᒃᑯᑦ ᐱᔭᐅᔭᕆᐊᖃᑲᐃᓐᓇᓱᑦ. ᓄᓇᓖᑦ ᑲᒪᔪᓐᓇᖅᓯᕙᓪᓕᐊᕗᑦ 
ᐅᖅᓱᐊᓗᖁᑎᒥᓂᑦ. ᐃᒃᐱᐊᖅᔪᒃ ᐊᖑᒻᒪᑎᔪᓐᓇᓐᖏᑦᑐᑑᓕᖅᐳᑦ. ᓂᕆᐅᑉᐳᒍᑦ ᖃᑦᑏᓐᓇᐅᓂᖅᓴᓂᑦ ᖃᖓᑕᓲᒃᑯᑦ 
ᐊᐅᓪᓚᑎᑦᑎᖃᑦᑕᕐᓂᐊᓕᖅᑐᒍᑦ ᓄᓇᓕᓐᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᖅᑕᕋ ᐊᖓᔪᖅᑳᖑᔪᑦ. ᑕᒪᓐᓇ ᐃᓱᒫᓘᑎᐅᒻᒪᕆᒻᒪᑦ ᐊᒥᓲᓕᖅᑐᓄᑦ 
ᐊᕐᕌᒎᓄᑦ, ᓄᓇᓕᐅᔪᖅ ᐅᖅᓱᐋᓗᖃᕈᓐᓃᑎᓪᓗᒋᑦ. ᖃᐅᔨᒪᕗᖓ ᐅᖅᓱᐊᓗᖃᐅᑎᐅᔪᑦ ᒥᑭᓗᐊᕐᒪᑕ. ᐊᒥᓲᔪᓄᑦ 
ᓄᓇᓕᐅᔪᓂᑦ, ᑖᒃᑯᐊ ᐃᓄᖏᑦ ᐊᒥᓱᕈᖅᐸᓪᓕᐊᑐᐃᓐᓇᕐᒪᑕ, ᐱᔪᒪᓂᐅᔪᖅ ᐊᖏᓪᓕᕙᓪᓕᐊᒻᒪᑕ. ᐃᓕᓴᖅᓯᕗᖓᓗ 
ᐊᑭᓕᖅᓱᐃᒋᐊᖃᕐᓂᐊᕋᑦᑕ ᑖᒃᑯᐊ ᐅᖅᓱᐊᓗᖃᐅᑎᐅᔪᑦ ᐊᖏᓪᓕᒋᐊᖅᑕᐅᓯᒪᔪᐃᓐᓇᐅᓕᓚᐅᙱᓐᓂᖏᓐᓂ.  
 
ᖃᐅᔨᓇᓱᐊᖅᑐᖓ, ᒫᓐᓇᐅᔪᕐᓕᑦ ᖃᖓᒃᑯᑦ ᐅᖅᓱᐊᓗᖃᐅᑎᐅᔪᑦ ᓄᓇᕗᒻᒥ ᐱᔭᕇᖅᑕᐅᓯᒪᔪᐃᓐᓇᐅᓕᕐᓂᐊᖅᐸᑦ 
ᐊᒻᒪᓗ ᐃᒪᐃᑦᑐᖃᕈᓐᓂᕐᓗᓂ ᖃᖓᑐᐃᓐᓇᒃᑯᑦ ᖃᖓᑕᓲᒃᑯᑦ ᐊᐅᓪᓚᑎᑦᑎᒋᐊᖅ ᐅᖅᓱᐊᓗᒻᒥᑦ ᑐᐊᕕᖅᑐᒃᑯᑦ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᖓᔪᖅᑳ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᐱᐊᕐᔪᒃ ᐱᔭᕇᕈᑦᑎᒍ, ᓄᓇᓕᓕᒫᑦ 
ᐱᔪᓐᓇᖅᓯᔪᐃᓐᓇᐅᔭᕆᐊᖃᓕᖅᑯ ᓈᒻᒪᑐᒥᑦ ᐊᕐᕌᒎᑕᒫᕐᒧᑦ ᐅᖅᓱᐋᓗᑦᑖᕆᔭᐅᕙᑦᑐᓂᑦ ᑖᒃᑯᓇᓂᓕᒫᖅ 
ᓄᓇᓕᐅᔪᓄᑦ ᓄᓇᕗᒻᒥ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᒃ ᐊᖓᔪᖅᑳ. ᒪᒃᐱᖅᑐᒐᕐᒥ, 40, ᐊᑖᐹᑦᑕᑐᖅᑐᑦ ᑭᖑᓪᓕᖅᐹᖑᔪᖅ 
ᑳᓐᑐᕌᖑᔪᖅ 2003/04 ᐅᑭᐅᖅᑕᖅᑐᒥ ᐱᙳᐊᕕᔾᔪᐊᕐᓂᐅᔪᓂᑦ, ᐊᖓᔪᖅᑳᑉ ᐱᓕᕆᕕᒋᔭᖓᒃᑲᓐᓂᖅ, ᑕᐃᒪᓕ 
First Air-ᑯᑦ ᐊᑭᖃᖅᑐᒥᑦ $949,059. ᑕᒪᓐᓇ ᐊᕐᕌᒎᓕᒫᒨᑦ ᐊᑭᒋᔭᐅᓚᐅᖅᑲ ᓂᕆᐅᒋᔪᓐᓇᖅᑕᕗᑦ ᑖᒃᑯᐊ 
ᐅᑭᐅᖅᑕᖅᑐᒥ ᐱᙳᐊᕕᔾᔪᐊᕐᓂᐅᔪᓄᑦ ᓇᒥᑐᐃᓐᓈᑎᓪᓗᒋᑦ, ᓄᓇᕗᒻᒥᐅᑉᐸᑦ ᐅᕝᕙᓘᓐᓃᑦ ᓇᒥᑐᐃᓐᓇᖅ ᑲᓇᑕᒥ? 
ᖁᔭᓐᓇᒦᒃ, ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᖓᔪᖅᑳ. 

ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑐᑭᓯᒋᐊᕈᑎᐅᔪᖅ ᐱᓯᒪᔭᕋ ᑕᒪᔅᓱᒪ ᒥᔅᓵᓄᑦ, ᑖᓐᓇ 
ᐊᐅᓪᓚᑎᑦᑎᓂᕐᒥᑦ ᐱᙳᐊᕐᑎᐅᔪᓂᑦ ᑕᕝᕗᖓ Fort McMurray ᐊᒻᒪᓗ ᐅᑎᕐᓗᑎᑦ ᓄᓇᕗᒻᒥᒧ, ᐊᕕᑦᑐᕐᓯᒪᔪᓂᑦ 
ᐱᙳᐊᖅᑐᑦ, ᐊᒻᒪᓗᑦᑕᐅᖅ ᑐᖏᓕᕋ ᐃᖅᑲᐃᑎᑦᑎᕗᖅ, ᑖᒃᑯᐊ ᐱᙳᐊᕕᔾᔪᐊᓂᕐᒨᑦ ᐱᙳᐊᖃᑦᑕᕐᓂᐅᔪᓂᑦ 
ᓯᕗᙵᓂ Fort McMurray-ᒧᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᒃ ᐊᖓᔪᖅᑳ, ᑐᑭᓯᕗᖓᓕ ᑖᔅᓱᒧᖓᐅᓚᐅᕐᖓᑦ, ᑭᓯᐊᓂᓕ ᑕᒪᓐᓇ 
ᐊᑭᖓ ᒐᕙᒪᒃᑯᓐᓄᑦ ᓄᓇᕘᒥ ᐊᑭᓕᖅᑕᐅᖃᑦᑕᕐᓂᐊᖅᐹ ᑕᒫᑦ ᐅᑭᐅᖅᑕᖅᑐᒥ ᐱᙳᐊᕕᔾᔪᐊᖅᑐᖃᓕᕋᐃᒻᒪᑦ. 
ᑕᑯᓐᓇᐃᓇᕐᓂᐊᖅᐱᑖ $1-ᒥᓕᐊᓐᓂ ᑮᓇᐅᔭᓂᑦ ᐊᐅᓪᓚᑎᑦᑎᓂᕐᒥᑦ ᐱᙳᐊᕐᑎᐅᔪᓂᑦ ᓇᒧᙵᕐᕕᒋᒐᓱᑦᑕᖏᓐᓄᑦ, 
ᓇᒥᑐᐃᓐᓇᐅᓗᓂ, ᑲᓇᑕᒥ ᐅᕝᕙᓘᓐᓃᑦ ᐊᑯᑭᑦᑐᓂ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᕆᑦᔅ. 
 
ᕆᑦᔅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᓇᓗᓇᙱᓚᖅ, ᐊᑭᖓ ᒪᓕᓐᓂᐊᖅᑯ ᓇᒧᙵᓂᐊᕐᓂᖏᓐᓄᑦ, 
ᐱᙳᐊᕕᔾᔪᐊᕆᐊᖅᑐᖅᑐᑦ, ᑭᖑᓪᓕᐅᓛᓕᕐᒥᖅ, ᐃᖅᑲᐅᒪᔭᒃᑯᑦ, ᖃᐅᔨᒻᒪᕆᙱᓚᖓ ᑭᖑᓪᓕᐅᓂᐊᕐᒪᖔᖅ 
ᐅᕝᕙᓘᓐᓃᑦ ᐅᖓᑖᐹᑦᑕᑐᖅᑐᑦ ᓇᓕᐊᓐᓂᒃᑭᐊᖅ ᐱᙳᐊᕕᔾᔪᐊᕐᓂᐅᔪᖅ ᐊᓛᔅᑲ-ᒥᑦ, ᐊᒻᒪᓗ ᖃᐅᔨᒪᙱᓚᖑᑦ 
ᖃᑦᑎᕌᕐᓂᐊᕐᒪᖔᑕ ᐊᐅᓪᓚᕈᑎᐅᓂᐊᖅᑐᑦ ᐊᑭᑦᑐᕆᐊᕈᑎᐅᔪᑦ ᐱᔭᕇᓚᐅᖅᑎᓐᓇᒋᑦ. 
 
ᐱᖓᓲᓕᖅᑐᑦ ᐊᕐᕌᒍᐃᑦ, ᐱᙳᐊᕐᕕᔾᔪᐊᕐᓃᑦ ᓄᓇᕗᒻᒦᑎᓪᓗᒋᑦ, ᐊᑭᖏᑦ ᖃᑦᑏᓐᓇᐅᓂᖅᓴᐅᓚᐅᖅᑯᑦ. 
ᐊᑭᖃᖃᑦᑕᓚᐅᖅᑯ ᑖᒃᑯᐊ ᐲᖅᑎᖃᑦᑕᐅᑎᑎᓪᓗᒋᑦ ᐊᕕᑦᑐᖅᓯᒪᔪᓂᑦ ᐊᒻᒪᓗ ᓄᓇᕗᓕᒫᒥ ᐸᕐᓇᐸᓪᓕᐊᑎᓪᓗᒋᑦ 
ᐱᙳᐊᕕᔾᔪᐊᕆᐊᖅᑐᕐᓂᐊᓴᔪᓂᑦ. 
 
ᐅᖃᐅᓯᖃᑲᐃᓐᓇᕈᒪᑦᑕᐅᖃᐃ ᑖᒃᑯᐊ ᐊᑭᖏᑦ ᑲᑐᑎᕙᒃᑲᑦᑎᒍᑦ ᑕᐃᒪᐃᑉᐸᑉᐳᒍᑦ, ᑕᕝᕙᙵᑦ 
ᐱᙳᐊᖅᑐᓕᕆᔨᒃᑯᓐᓂ ᑲᓇᑕᒥ, ᐃᑲᔪᖅᑐᐸᑦᑐᓂᑦ ᐊᑭᖏᓐᓂ. 
 
ᑭᓯᐊᓂᓕ ᐊᐅᓪᓚᑎᑦᑎᓂᐅᔪᑦ ᖃᖓᑕᓲᒃᑯᑦ, ᐱᙳᐊᕕᔾᔪᐊᕐᓂᐅᔪᑦ ᓄᓇᕗᒻᒦᑎᓐᓇᒋᑦ, ᐊᑭᑐᔪᒻᒪᕆᐅᔪᓐᓇᕐᖓᑕ. 
ᖁᔭᓐᓇᒦ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᒃ, ᕆᑦᔅ. ᐳᐃᒍᕋᑖᕋᒪ ᐊᒥᐊᓕᒐᐃᑦ ᓄᓇᖓᓐᓂ 
ᐊᐱᖅᑯᑎᖃᕐᑎᓪᓗᖓ, ᑲᓇᑕᒥ ᐊᒻᒪᓗ ᐊᑯᑭᑦᑐᓂ, ᐳᐃᒍᕋᑖᖅᑯᖓ ᐅᑭᐅᖅᑕᖅᑐᒥᐅᑕᐅᔪᓂᑦ ᐊᓛᔅᑲᒥᑦ. 
 
ᒪᒃᐱᖅᑐᒐᖓᓂ 33, ᒪᕐᕉᕘᒃ ᑲᓐᑐᕌᖑᔫᒃ, ᐊᑕᐅᓯᖅ ᓄᓇᒃᑰᕈᑎᒃ 4x4ᒧᑦ ᐃᖃᓗᓐᓂ Kingland Fordᑯᓐᓂᒃ 
ᐊᑭᓕᒃ $61,831ᓂᑦ, ᐊᐃᑉᐹᓗ 2003 Expedition ᓄᓇᒃᑰᕈᑎᒃ, Kingland Fordᑯᓐᓂᒃ. 
ᐊᑕᐅᓯᐅᓐᖏᑦᑐᒨᔪᒃᓴᐅᕗᖅ ᑖᓐᓇ ᐊᑭᒋᒻᒪᒍ $165,900. ᐊᐱᕆᔪᒪᕋᑖᖅᑲᕋ ᐊᖓᔪᖅᑳ ᐃᖅᑲᓇᐃᔭᖅᑎᖓ, 
ᒐᕙᒪᒃᑯᑦ ᓄᓇᕘᒥ ᐊᑐᖅᑐᐊᓂᕐᒧᑦ ᒪᓕᑦᑕᐅᔪᔅᓴᖅᑕᖃᕐᖓᑦ ᐱᔾᔪᑎᖃᖅᑐᑎ ᐊᑐᖅᑐᐊᓂᕐᒥᑦ ᓄᓇᒃᑰᕈᑎᓂᑦ, 
ᓂᐅᕕᙱᖔᕐᓗᑎᑦ? ᖁᔭᓐᓇᒦᒦᒃ, ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᕆᑦᔅ. 

ᕆᑦᔅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐱᑕᖃᑦᑐᔅᓴᐅᒐᓗᐊᖅᐳᖅ ᐊᑐᐊᒐᕐᒥᒃ. ᒪᓕᓲᕆᔭᕗᓪᓕ ᐊᑯᓂᒨᖓᔪᓄᑦ, 
ᓄᓇᓯᐅᑎᒥᒃ ᐱᔨᑦᑎᕈᑎᐅᒍᓐᓇᕐᓗᓂ ᐊᑯᓂᒃ ᓄᓇᓯᐅᑎ ᓂᐅᕕᐊᕆᓗᒍ ᓄᓇᓯᐅᑎ, ᑕᐃᒪᐃᒐᔪᒃᑐᑦ, 
ᑐᑭᖃᓗᐊᕐᖏᒻᒪᑦ ᐅᕙᑦᑎᓐᓄᑦ ᐊᑐᖅᑐᐊᕐᓗᓂ ᓄᓇᓯᐅᑎᒥᒃ ᐊᑭᖓ ᐊᑐᖅᑐᐊᕐᓂᐊᕐᓗᓂ 
ᐃᓚᒋᐊᖅᑕᐅᓯᒪᓂᖓᓄᑦ ᐊᑭᖓᓄᑦ ᓂᐅᕕᐊᕆᓂᐊᕐᓗᒍ. 
 
ᑐᐊᕕᓐᓇᖅᑐᖃᑉᐸᑦ ᐅᕝᕙᓘᓐᓃᑦ ᖃᓂᑦᑐᒨᖓᔪᒃᑯᑦ ᐊᑐᕐᓂᐊᕐᓗᓂ ᓄᓇᓯᐅᑎᒥᒃ, ᑕᐃᒪᐃᑦᑐᖃᕈᓐᓇᖅᑐᓂᓗ 
ᑕᐃᒪᖓᑕᒫᑦ ᓄᓇᓕᓐᓂ ᐅᕝᕙᓘᓐᓃᑦ ᐊᓯᔾᔨᑕᕐᓂᖓᓄᑦ ᐱᓕᕆᕕᒃᑯ ᐱᔪᒪᔭᖏᑦ ᐅᕝᕙᓘᓐᓃᑦ 
ᐅᑕᖅᑭᔭᕆᐊᖃᕈᑦᑕ, ᑕᐃᒪᓕ ᐃᓱᒪᒐᔭᖅᑐᒍᖅᑲᐃ ᐊᑐᖅᑐᐊᕐᓂᕐᒥᑦ, ᑭᓯᐊᓂᓕ, ᐊᑐᖅᑐᐊᖃᑦᑕᖏᑦᑐᒍᑦ, 
ᓂᐅᕕᖃᑦᑕᖅᑐᒍ ᓄᓇᓯᐅᑎᓂᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᖅᐸᕋ ᕆᑦᔅ. ᐊᒻᒪᓗ ᐅᕙᓂ ᒪᑉᐱᖅᑐᒐᖅ 34-ᒥ ᑎᑎᖃᕐᒥ, 
ᑳᑦᑐᓛᑦᑕᖃᒻᒪᑦ ᓇᓗᓇᐃᖅᓯᒪᔪᒥᒃ ᐋᓐᓂᐊᖅᑐᓕᕆᓂᕐᒧᖓᓂᖓᓄᑦ; ᑐᓂᔭᐅᓚᐅᖅᑐᖅ ᐱᓕᕆᕕᑦᓯᓐᓄᑦ  
Tanburg Canada Inc.ᑯᓐᓄᑦ $503,022.59ᓂᑦ ᐊᑭᓕᒃ. ᐊᖓᔪᖅᑳ ᐅᕝᕙᓘᓐᓃᑦ ᐱᓕᕆᔨᖏᑦ 
ᐅᖃᐅᔾᔨᒍᓐᓇᖅᑲᑦ ᑭᓱᒥᒃ ᓂᐅᕕᕐᓂᕐᒪᖔᑦᑕ ᑖᒃᓱᒧᖓ ᑮᓇᐅᔭᒧᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᖓᔪᖅᑳ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᑖᓐᓇᓕ ᐱᓕᕆᕕᐊᓄᑦ ᐋᓐᓂᐊᖅᑐᓕᕆᔨᒃᑯᑦ ᐊᒻᒪᓗ 
ᐃᓄᓕᕆᔨᒃᑯᑦ, ᑕᓚᕖᓴᒃᑯᑦ ᐋᓐᓂᐊᖅᑐᓕᕆᔾᔪᑎ, ᑕᐃᒫᒃ ᐅᖃᐅᔾᔭᐅᔪᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᖅᐸᕋ ᐊᖓᔪᖅᑳ ᑭᐅᔾᔪᑎᖓᓄᑦ. ᐅᕙᓂᓕ ᒪᑉᐱᖅᑐᒐᕐᒥ 26-ᖓᓂ 
40-ᐅᑉ, ᐊᑖᓂ. ᓲᓂ ᐊᑦᔨᓕᐅᕈᑎ ᖃᕋᓴᐅᔭᒃᑰᕈᓐᓇᖅᑐᑦ ᐋᕐᑎᒃ ᕕᐊᓐᓱᒃᑯᑎᒍᑦ 2000 ᓕᒥᑎᑦ ᐃᒪᓐᓇᕌᖅᑐᖅ 
$6,900ᓄᑦ? ᖃᓄᐃᑦᑐᕈᓇ ᓲᓂ ᐊᑦᔨᓕᐅᕈᑎᒃ ᖃᕋᓴᐊᔭᒃᑰᕈᓐᓇᖅᑐᖅ ᓂᐅᕕᕋᔭᖅᑕᓯ  $6,900? ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᕌᕝᑐ. 
 
ᕌᕝᑐ: ᒪᒥᐊᓇᖅ, ᓇᓕᐊᓐᓃᑦᑐᖑᓇ ᑎᑎᕋᖅᓯᒪᔪᒥᒃ ᒪᓕᒐᓕᐅᖅᑎᐅᑉ ᐅᖃᐅᓯᕆᔭᖓ, ᐅᖃᒃᑲᓐᓂᕈᓐᓇᖅᑲ 
ᐊᐱᖅᑯᑎᒥᓂᒃ?  
 
ᐃᒃᓯᕙᐅᑕᖅ: ᐅᖃᒃᑲᓐᓂᕆᑦ ᐲᑕᓴᓐ. 
 
ᐲᑕᓴᓐ: ᐃᒃᓯᕙᐅᑖᖅ, ᑖᓐᓇᓕ ᓲᓂ ᐊᑦᔨᓕᐅᕈᑦ ᖃᕋᓴᐅᔭᒃᑰᕈᓐᓇᖅᑐᑦ ᑕᐅᓇᓃᑦᑐᖅ ᐊᑖᓂ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᐊᖓᔪᖅᑳ ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᒪᒥᐊᓇᖅ, ᐃᒃᓯᕙᐅᑕᖅ. ᑖᓐᓇ ᓇᓂᖏᓇᑦᑎᒍᑦ ᑎᑎᕋᖅᓯᒪᔪᖁᑎᑦᑎᓐᓂ. ᒪᒥᐊᓇᖅ, 
26-ᖓ 40-ᐅᑉ ᐊᑦᔨᑐᐃᓐᓇᖓ. ᐅᑕᖅᑭᑲᐃᓐᓇᕆᑦᓯ. ᐃᒃᓯᕙᐅᑕᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᖃᐅᔾᔭᐅᓪᓗᖓ 
ᑖᓐᓇ ᓂᐅᕕᖅᑕᐅᓚᐅᖅᑐᖅ ᐱᓕᕆᕕᐊᓄᑦ ᐋᓐᓂᐊᖅᑐᓕᕆᔨᒃᑯᑦ ᐊᒻᒪᓗ ᐃᓄᓕᕆᔨᒃᑯᑦ, ᓱᓕ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 

ᐃᒃᓯᕙᐅᑕᖅ: ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑐᑭᓯᒍᒪᑐᐃᓐᓇᖅᑐᖓ ᐊᑦᔨᒌᖏᑦᑑᓂᒃ ᑳᑦᑐᓛᓂᒃ ᐊᒻᒪᓗ ᑭᓱᒨᒪᖔᑕ. 
ᐅᓂᒃᑳᖃᓗᐊᕌᓗᓐᖏᑦᑐᖅ ᑖᒃᑯᓄᓐᖓ. ᐃᓚᖏᓐᓂᒃ ᐊᑐᓕᖁᔨᔪᒥᓂᐅᑐᐃᓐᓇᕆᐊᖃᕋᑦᑕ ᐱᓕᕆᕕᒻᒧᑦ 
ᑐᑭᓯᓇᕐᓂᖅᓴᐅᓂᐊᕐᓗᓂ ᐋᖅᑭᒃᓱᐃᑎᓪᓗᒋᑦ ᐅᓂᒃᑳᒥᓂᒃ ᐊᒻᒪᓗ ᖃᓄᕐᓗ ᓈᓴᐅᑎᓖᖃᑦᑕᕐᒪᖔᑕ ᑳᓐᑐᕌᓂᒃ 
ᑐᑭᓯᒋᐊᕈᓐᓇᖃᑦᑕᕐᓂᐊᕐᕋᑦᑕᑦ ᓱᒃᑲᓕᓂᖅᓴᒃᑯᑦ. 
 
ᐃᑉᐸᒃᓴᖅ, ᐃᒃᓯᕙᐅᑕᖅ, ᐅᖃᓚᐅᕐᕋᒪ ᐃᒻᒪᖃ ᐋᖅᑭᒃᓯᒋᐊᖃᑦᑐᒍᑦ ᐱᒋᐊᕈᑎᐅᓂᐊᖅᑐᒥᒃ ᑖᒃᑯᐊ ᐱᓕᕆᕕᒃᑯᑦ 
ᐅᓂᒃᑳᖃᑦᑕᕆᐊᖃᖏᓪᓗᑎᒃ ᑎᑎᕋᖅᓯᒪᓗᐊᖅᑐᐊᓗᒃᑯᑦ. ᐊᑖᓃᑦᑐᑎᒍᓪᓕ, ᐅᖃᐅᓯᖃᑐᐃᓐᓇᖅᑐᖓ ᓈᓴᐅᑎᓂᒃ, 
$5,000 ᐱᔭᕆᐊᖃᖏᑐᐃᓐᓇᕆᐊᓕᕗᑦ. ᐊᖓᔪᖅᑳ ᐅᖃᒻᒪᑦ $10 ᑕᐅᓴᓂᑦ ᐱᑦᔪᑎᒋᓪᓗᒍ ᑕᑭᔪᐊᓘᒻᒪᑦ 
ᐅᓂᒃᑳᖅ. ᐃᓘᓇᖏᓐᓂᒃ ᑕᒪᒃᑯᓂᖓᕈᓘᔭᖅ ᐱᔭᕆᐊᖃᑉᐸᓚᐃᖏᑦᑐᒍᑦ ᐃᓘᓇᖏᓐᓄᑦ ᑳᑦᑐᓛᓄᑦ ᑖᒃᑯᐊ 
ᓄᓇᕗᑦ ᒐᕙᒪᒃᑯᑦ ᐊᖏᕈᑎᒋᖃᑦᑕᖅᑕᖏᓐᓄᑦ. 
 
ᖃᑦᑎᐅᓂᕋᐃᓚᐅᖅᑭᑦ ᐃᑉᐸᒃᓴᖅ, ᕆᑦᔅ, 11 ᑕᐅᓴᓐ ᑳᑦᑐᓛᖑᔪᑦ? ᐊᒥᓱᐊᓘᐃᑦ ᑳᑦᑐᓛᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᑭᖑᓪᓕᖅ ᐊᑎᖁᑎᓐᓃᑦᑐᖅ ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖃᐅᔨᒋᐊᕈᒪᑐᐃᓐᓇᖅᑐᖓ ᑖᔅᓱᒥᖓ. ᐃᓱᒪᖅᑲᐅᑉᐸᑦ $6,900 
ᐊᑭᑐᔪᐊᓘᒋᐊᖓᓂᒃ ᐊᑦᔨᓕᐅᕈᑦ ᖃᕋᓴᐅᔭᒨᖓᒍᓐᓇᖅᑐᖅ, ᐅᕗᙵᕈᑦᑕ ᒪᑉᐱᖅᑐᒐᕐᒧᑦ 28-ᖓᓄᑦ 40-ᖏᑕ, 
ᐅᕝᕙᐅᓇ ᐊᑦᔨᓕᐅᕈᑦ ᖃᕋᓴᐅᔭᒨᖓᒍᓐᓇᖅᑐᖅ ᐊᑭᑐᓂᖅᓴᐅᒧᔪᑦ $8,500.  
 
ᖃᑦᑎᓂᑦ ᐊᔾᔨᓕᐅᕈᑎᑖᓲᖑᕙᑦ $85-ᕼᐊᓐᓇᓚᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᑐᑐ. ᐊᑭᑦᑐᖃᐅᑎᕕᓰ ᐅᕝᕙᓘᓐᓃᑦ ᐋᒡᒐ. ᐊᖓᔪᖅᑳ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᖅᑲᐅᒪᑎᑦᑎᒍᒪᑐᐃᓐᓇᖅᑐᖓ ᐊᔾᔨᓕᐅᕈᑏᑦ 
ᐊᓯᖏᓐᓄ ᐱᓕᕆᕕᒻᒨᕐᖓᑕ. ᐅᖃᐅᓯᕆᔭᖓ ᐃᓕᓐᓂᐊᖅᑐᓕᕆᔨᒃᑯᓐᓄ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐱᔾᔪᑎᒋᕙᓪᒪᐃᖅᑲᐅᔭᕗᑦ ᐊᐱᕆᖅᑲᐅᒐᓐᓄ ᐲᑕᓴᓐᓗ ᐅᐱᓐᓇᕋᓂ ᐅᑎᒃᑲᓂᕐᖓᑦ 
ᓇᓗᓇᐃᔭᖅᓯᒪᔪᓂ. 
 
$85-ᕼᐊᓐᓇᓚᕌᖅᑲᑦ ᑕᒻᒪᖅᓯᒪᔪᖃᖅᑯᖅ. ᐊᒥᓲᑉᐸᑕ ᐊᓪᔨᓕᐅᕈᑏᑦ ᐊᔾᔨᒋᖏᒪᐅᒃ. ᑭᓯᐊᓂᓕ, ᓇᓗᓇᐃᔭᖅᓯᒪᔪᓂ. 
ᐅᖃᖅᓯᒪᒻᒪᑕ ᐊᔾᔨᓕᐅᕈᑎᒧᑦ. ᑕᐃᒪᐃᑦᑐᓂ ᑕᑯᓂᐊᕆᐊᖃᖅᑐᒍᑦ. ᖃᓄᐃᒃᓴᖏᑦᑐᖓ ᐊᒥᓲᑉᐸᑕ ᐊᔾᔨᓕᐅᕈᑏᑦ 
ᑭᓯᐊᓂᓕ $85ᕼᐊᓐᓇᓚᑦ ᐊᔾᔨᓕᐅᕈᑦ, ᑕᑯᓂᐊᒃᑲᓐᓂᕆᐊᖃᕐᐸᓪᓚᐃᔭᖓ. ᐊᔾᔨᒋᒻᒥᔭᖓᑦᑕᐅᖅ $6-ᑕᐅᓴᓄ. 
 
ᐅᕙᓃᑦᑐᖃᕐᒥᒪᑦᑕᐅᖅ, ᐊᖓᔪᖅᑳ ᓇᓗᓴᐃᖅᓯᓯᒪᒻᒪᑦ ᑰᒑᕐᔪᒻᒨᕙᓪᒪᐃᔪᖅ ᑎᑭᑎᑦᑎᓯᒪᓪᓗᑎ ᐅᖅᓱᐊᓗᒻᒥ  

ᑭᓯᐊᓂᓕ ᐅᕙᓂ ᑕᑯᓪᓗᒋ, ᐅᖃᐅᑕᐅᔭᕇᖅᑎᓪᓗᒍ, ᒪᕐᕈᐊᑎᖅᓯᒪᓕᖅᑐᑦ ᐊᒻᒪ ᖃᐅᔨᒪᒐᒪ ᓇᓗᓇᐃᖅᓯᒪᒐᒃᑭᑦ 
ᐅᖅᓱᐊᓗᒻᒧ ᓵᑕᕈᑏᑦ ᐅᖅᓱᐊᓗᓕᕆᔨᒃᑯᑦᒍᑦ. 
 
ᐅᖅᓱᐊᓗᓕᕆᔨᒃᑯᑎᒎᐹᓇᐸᔅᔭᖏᒻᒫᑦ ᐅᑎᖅᑕᖃᑦᑕᖅᑐᓂ ᑮᓇᐅᔭᓂ ᐊᓯᓕᒫᖏ ᑕᕝᕗᓈᖃᑦᑕᖅᑐᑦ ᐊᒻᒪ 
ᑎᑎᖅᑕᐅᓯᒪᖏᖔᖅᑐᑎ ᐅᐱᓐᓇᕋᓂ ᐅᖅᓱᐊᓗᑦᑖᓕᒫᕆᔭᕗ ᑕᕝᕘᓈᖃᑦᑕᕐᖓᑕ. 
 
ᑕᕝᕘᓇ ᐅᖅᓱᐊᓗᒻᒥ ᐊᐅᓪᓚᑎᑦᑎᒍᑎ. ᐊᐅᓪᓚᖅᑎᑕᐅᓂᖏ ᐅᖅᓱᐊᓗᐃᑦ ᐊᑐᕆᐊᓖᑦ ᐅᑎᖅᑕᖃᕐᑕᖅᑐᓂ 
ᑮᓇᐅᓂ ᐊᒻᒪ ᐅᕘᓴᐅᖏᖔᖅᑐᖅ. ᖃᐅᔨᔪᒪᔪᖓ ᓱᒻᒪᑦ ᐊᔾᔨᒌᖏᓚᑦ ᐅᒥᐊᕐᒧᐊᒃᑯᑦ ᐅᖅᓱᐊᓗᖃᖅᑎᑕᐅᓂᖅ ᐊᒻᒪ 
ᐅᑎᖅᑕᖃᕐᑕᖅᑐᓂ ᑮᓇᐅᔭᓂ ᐊᒻᒪ ᖃᖓᑕᓲᒃᑯ ᐅᖅᓱᐊᓗᖃᖅᑎᑦᑎᓂᖅ ᐃᓕᓯᒪᔭᐅᔪᓂ. 
 
ᐊᒥᓱᒐᒪᐅᔪᑦ. ᑰᒑᕐᔪᑑᖏᑦᑐᖅ. ᑕᑯᓯᒪᔪᖓ ᐸᓐᓂᕐᑑᒧᑦ, ᒥᑦᑎᒪᑕᓕᒻᒧᑦ ᐊᒻᒪ ᐊᒥᓱᒐᓚᐅᔪᑦ ᐊᓯᖏᓐᓄᑦ ᓄᓇᓕᓐᓄ 
ᐅᖅᓱᐊᓗᐃᑦ ᑎᑭᑎᑕᐅᓚᐅᖅᑐᑦ ᖃᖓᑕᓲᒃᑯᑦ. ᐊᐱᖅᑯᑎᖃᖅᑐᖓ ᓱᒻᒪᑦ ᑕᕙᓂ ᑕᑯᒻᒪᖔᖅᑎᒍ ᐊᒻᒪ 
ᐅᑎᖅᑕᖅᑐᓂᐅᖏᖔᖅᑐᓂᑦ ᑮᓇᐅᔭᓂᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᑐᑐ. ᕌᕝᑐ. 
 
ᕌᕝᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑎᑎᕋᖅᑕᐅᕙᑦᑐᑦ ᐅᑎᖅᑕᖅᑐᓂ ᑮᓇᐅᔭᓂ. ᐅᖅᓱᐊᓗᓕᕆᓂᖅ ᐃᓚᒋᒻᒪᒍ 
ᓄᓇᓕᕆᓂᕐᒧ ᐊᒻᒪ ᒐᕙᒪᓕᕆᓂᕐᒧᑦ ᐱᔨᑦᑎᕋᐅᑎᓂ. 
 
ᐃᓚᖏᓐᓂ ᐊᒻᒪ ᓂᐅᕕᕈᑎᐅᔪᑦ ᒪᓕᑦᑎᐊᖃᑦᑕᕋᓗᐊᕐᒪᖔᑕ ᓂᐅᕕᕐᓂᕐᒥᑦ ᐱᔨᑦᑎᕋᐅᑎᓄ ᒐᕙᒪᒃᑯᑦ 
ᐱᑕᖃᖅᑎᐸᑦᑕᖏᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᕌᕝᑐ. ᑐᑐ.  
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᒃᑯᐊ ᑕᕝᕘᓈᖃᑦᑕᕈᑎᒃ, ᑕᑯᓐᓂᖏᓚᖓᑭᐊᖅ. 
 
ᑕᑯᓚᐅᖏᑕᒃᑲ ᑳᓐᑐᕌᑦ ᐅᖅᓱᐊᓗᖃᖅᑎᑎᒃᑲᓂᕐᓂᕐᒧᑦ ᐅᕙᓂ. ᐅᑯᐊ ᐱᖃᓯᐅᑎᓯᒪᒍᑎᒃ ᑕᕝᕙᓂ, ᓱᒻᒪ ᐊᓯᖏᑦ 
ᐱᖃᓯᐅᑎᓯᒪᖏᓚᑦ, ᑭᓯᐊᓂ ᑕᑯᓐᓂᖏᒃᑯᒃᑭᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᕆᑦᔅ. 
 
ᕆᑦᔅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᒃᑯᐊ ᑳᓐᑐᕌᖑᔪᑦ ᐃᓗᐊᓅᖅᑕᐅᓚᐅᖅᑐᑦ 2003/04 ᑮᓇᐅᔭᓕᕆᓂᕐᒧᑦ 
ᐊᕐᕌᒍᒥ. 
 
ᐅᖅᓱᐊᓗᖃᖅᑎᑎᒃᑲᓂᕐᓂᖅ ᑳᓐᑐᕌᖅ ᐃᓯᖅᑕᐅᒋᐊᖓᓚᐅᖅᑐᖅ 2002/03 ᑮᓇᐅᔭᓕᕆᓂᕐᒧᑦ ᐊᕐᕌᒍᒥ. 
ᑕᐃᒪᐃᓐᓂᖓᓄ, ᐅᓂᒃᑳᓕᐊᖑᓯᒪᒐᔭᖅᑐᑦ ᓯᕗᓂᐊᒍᑦ ᐊᕐᕋᒍᒥ ᐅᓂᒃᑳᓂᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᒪᓕᒐᓕᐅᖅᑎᐅᖃᑎᒐ ᐅᖃᐅᓯᕆᓚᐅᕐᒥᔭᖓ ᐃᑉᐸᒃᓴᖅ. 
 



ᐱᖓᔪᐊᑦ, ᒪᐃ 4, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    
 

 

2682

ᑕᐃᒪᒃᑲᓂᐅᕐᒥᔪᖅᑕᐅᖅ ᐃᓚᒋᔪᓐᓇᖅᑕᖓ ᐅᓂᒃᑳᓂᑦ ᑳᓐᑐᕋᓂᑦ ᐊᕐᕋᒍᓄ ᐊᑕᐅᓯᐅᖏᑦᑐᒧᑦᑳᓐᑐᕌᑦ. 
ᐊᒥᓱᐊᓘᓱᒋᖏᑕᒃᑲ. ᑕᐃᒃᑯᖓ, ᖃᐅᔨᒪᖏᑕᕗᑦ. ᐅᖃᖅᑲᐅᒐᕕᑦ, ᓯᕗᓂᐊᒍᑦ ᐅᓂᒃᑳᖅᑕᖃᓚᐅᖏᑦᑐᑦ. 
 
ᐱᐅᓇᓱᒋᒻᒪᕆᑦᑕᕋ ᑖᓐᓇ ᑐᑭᓯᒋᐊᕐᕕᒃᓴᖅ ᑕᖅᑳᓃᒻᒪᑦ. ᖃᐅᔨᒪᒐᒪ ᐃᑉᐸᒃᓴᖅ, ᐊᑐᖅᑐᐊᕈᑎᓂᑦ, ᖃᐅᔨᓚᐅᕋᑦᑕ 
ᐊᒥᓱᓂ ᓯᕗᓪᓕᖅᐸᒥ ᖃᐅᔨᔭᐅᓚᐅᖅᑐᑦ, ᑕᑯᔭᐅᓪᓗᑎ ᐊᒻᒪ ᐊᐱᖅᑯᑎᐅᓪᓗᑎ. ᓇᓗᓇᖏᓂᖅᓴᐅᒐᔭᖅᑐᖅ, 
ᒪᑐᐃᖓᓂᖅᓴᐅᓗᓂ ᐊᒻᒪ ᑕᑯᔅᓴᐅᓂᖅᓴᐅᓗᓂ ᐊᒻᒪ ᓇᓗᓇᖏᓂᖅᓴᐅᓗᓂ ᑭᓇᒃᑯᑐᐃᓐᓇᕐᓄᑦ ᐃᓚᐅᖃᑕᐅᔪᓄ 
ᑕᒪᒃᑯᐊ ᑐᑭᓯᒋᐊᕈᑎᒃᓴᐅᔪᑦ ᐃᓗᐊᓃᑦᑐᐃᓐᓇᐅᔪᓐᓇᖅᐸᑕ ᑕᕝᕙᓂ ᐃᓚᐃᓐᓇᖓᓂ ᐱᕙᓪᓕᐊᒐᑦᑕ. 
 
ᑭᓯᐊᓂᓕ ᐊᑕᖏᕐᓗᒍ, ᒪᓕᒐᓕᐅᖅᑎᔪᓕᒫᓪᓗ ᐃᓱᒪᓚᐅᖅᑐᒃᓴᐅᒻᒪᑕ ᐊᑕᖐᓂᐊᖅᑐᒋᑦᑎᓪᓗᑎᒃ. ᖁᔭᓐᓇᒦᒃ, 
ᐃᒃᓯᕙᐅᑕᖅ 
 
ᐃᒃᓯᕙᐅᑕᖅ: ᐊᖓᔪᖅᑳ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᖃᐅᔨᒪᔪᒍᑦ ᑖᒃᑯᐊ ᐱᒋᐊᕈᑎᑦᑎᐊᕙᐅᒻᒪᑕ. 
ᑕᒪᒃᑯᐊᓗ ᐅᖃᐅᓯᕆᔭᓯ, ᒪᓕᒐᓕᐅᖅᑎᓂᑦ ᖃᓄᐃᑦᑐᑲᓐᓂᕐᓂᒃ ᐃᓗᓕᖃᖁᒻᒪᖔᑦᓯᐅᒃ ᑭᖑᓪᓕᕐᒥ 
ᐅᓂᒃᑳᓕᐊᖑᔪᓂᒃ ᓴᖅᑭᖅᐸᑕ. ᐊᖏᖃᑎᒋᕙᒃᓯ ᑕᒪᒃᑯᐊ ᐱᔭᕆᐊᑭᓐᓂᕐᓴᐅᓕᕐᓂᐊᖅᑐᑦ, ᑭᓯᐊᓂᓕ 
ᐅᐊᑦᑎᐊᕈᒃᑲᓐᓂᐅᓕᖅᐸᑦ, ᓱᓕᔪᕐᓴᑦᑎᐊᖅᑐᖓ ᐅᓂᒃᑳᓕᐅᕈᓐᓇᖃᑦᑕᓛᖅᑐᒍ ᒪᓕᒐᓕᐅᖅᑎᓄᑦ 
ᐱᔭᕆᐊᑭᓐᓂᕐᓴᐅᔪᓂᒃ ᑐᑭᓯᓇᕐᓂᕐᓴᐅᔪᓂᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᕿᓚᕝᕙ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᓱᓕᒃᑲᓐᓂᖅ ᒪᒃᐱᒐᕐᒥ 21 ᑕᕝᕙᙵ 40, ᖃᐅᔨᒍᒪᑐᐃᓐᓇᕐᒥᔪᖓ ᓱᓕ ᑖᓐᓇ, 
ᐊᑕᐅᓯᑐᐃᓐᓇᐅᖏᑦᑐᖅ, ᐊᑕᐅᓯᐅᓗᐊᖅᑐᖅ. ᐃᒪᐃᓕᖓᔪᖅ ᖁᑭᐅᒻᒧᑦ ᐊᑭᖃᖅᑐᒥ $3,400. 
ᒍᓗᒐᓚᑉᐸᓪᓚᐃᔪᒥᓂᖅ ᐋᖅᑭᓚᕐᓂᐅᑦ ᐊᑭᖃᕐᓗᓂ $3,400. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᐊᖓᔪᖅᑳ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᒪᒥᐊᓇᖅ, ᐃᒃᓯᕙᐅᑕᖅ. ᕿᓂᖅᑕᕋᓗᐊᕋ. ᐄ, ᐅᕝᕙ, ᑖᓐᓇ ᐊᐱᖅᑯᑎᒋᔭᐃᑦ 
ᑭᐅᔭᐅᑎᓐᓂᐊᖅᐸᕋ ᕌᕝᑐᒧᑦ ᓇᓗᓇᐃᕆᐊᕐᓂᐊᕐᒪᒍ. ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᑲᔪᓯᒋᑦ. 
 
ᕌᕝᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᓐᓇ ᐊᐱᖅᑯᑎᒋᔭᐃᑦ ᐊᑕᐅᓯᑐᐃᓐᓇᐅᓚᐅᙱᑦᑐᖅ. ᓂᐅᕕᖅᑕᐅᓚᐅᖅᑐᖅ 
ᐃᑯᐱᒡᕕᓕᕆᔨᒃᑯᓐᓂᑦ ᑕᐃᒃᓱᒪᓂ 2003-04. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑐᑐ. 

ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᓯᕗᒧᐊᒋᐊᕐᓗᖓ ᐱᔨᑦᓯᓂᕐᒧᑦ, ᓇᓗᓇᐃᕐᓯᒪᒃᑲᓐᓂᕆᐊᖃᖅᑐᖅ, ᐱᔨᑦᓯᓂᕐᒧᑦ, 
ᓇᓗᓇᐃᕐᓯᓂᕐᒧᑦ ᑭᓱᒻᒪᖔᖅ ᑳᓐᑐᕋᖑᔪᖅ ᐊᒻᒪ ᑕᒪᒃᑯᐊ ᓂᐅᕕᕈᑎᒃᓴᒃᑯᖃᑦᑕᖅᑐᑦ. 
 
ᑖᒃᑯᐊ ᕿᒥᕐᕈᔭᐃᓐᓇᕆᓗᒋᑦ, ᑕᒪᒃᑯᐊ ᐃᓚᖏᑦ ᐊᓯᓐᓂᒋᐊᖃᖅᑐᔭᖅᑐᑦ, ᐊᒻᒪ ᖃᓄᖅ ᖃᓄᐃᒻᒪᓪᓗ ᑕᐃᒫᒃ 
ᓇᓗᓇᐃᖅᑕᐅᓯᒪᓚᐅᕐᒪᖔᑕ ᑕᒪᒃᑯᐊ ᕿᒥᕐᕈᔭᐅᒃᑲᓐᓂᕆᐊᖃᖅᐸᓪᓚᐃᔪᑦ.  
 
ᑭᓯᐊᓂ ᐅᕙᓂᑦᑕᐅᖅ, ᑕᑯᓪᓗᒍ ᒪᒃᐱᒐᖅ 37 40-ᓂᑦ, ᐅᒥᐊᕐᔪᐊᓄᕐᓯᒪᓪᓗᑎᒃ ᐱᖓᓱᐊᖅᑎᖅᑐᑎᒃ, ᒪᕐᕈᒃ 
ᑖᒃᓱᒧᖓᒃᓴᐃᓐᓇᖅ ᐃᓄᒻᒧᑦ, ᐊᑕᐅᓯᖅ ᐊᔾᔨᐅᖏᑦᑐᖅ ᑕᐃᒪᐃᓐᓇᓪᓗᐊᖑᓪᓗᑎᒃ. ᖃᐅᔨᒍᒪᑐᐃᓐᓇᖅᑐᖓ 
ᑭᓱᒧᓚᐅᕐᒪᖔᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑕᖅ, ᑕᐃᒃᑯᐊ ᑐᑭᓯᒋᐊᕈᑎᒃᓴᐅᔪᑦ 
ᐱᓯᒪᙱᓐᓇᑦᑎᒍᑦ ᐅᐊᑦᑎᐊᕈᒃᑲᓐᓂᖅ ᑐᑭᓯᒋᐊᓚᐅᕐᓗᒍ ᑭᐅᔪᓐᓇᓛᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᓇᒻᒪᒃᓯᔾᔭᐅᑲᐃᓐᓇᕐᒥᒐᕕᑦ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒪᓕ ᓴᖅᑭᑕᐅᓯᒪᔪᓂ ᑎᑎᖅᑲᓂ 102-2(2) ᑎᑎᕋᕐᓯᒪᓂᖏᑦ 
ᐅᖃᓕᒫᖅᑐᒋᑦ, ᐅᖃᕐᓯᒪᒻᒪᑦ ᖃᑦᑎᐅᓂᖏᑦ %-ᖏᑎᒍᑦ ᐃᓄᐃᑦ ᐃᖅᑲᓇᐃᔭᓚᐅᖅᑐᑦ ᕿᑎᕐᒥᐅᓂ ᑭᕙᓪᓕᕐᒥᓗ 
ᐊᑖᓕᒃᓯᒪᔪᒻᒪᕆᐅᒻᒪᑕ ᐅᐱᓐᓇᕋᓂ ᑕᐃᒃᑯᐊ ᖃᑦᑎᓐᓇᐅᓂᖅᐸᖑᔪᑦ ᑳᓐᑐᕌᒃᑖᕋᓱᐊᓚᐅᖅᑐᑦ 
ᒪᓕᒃᑕᐅᔭᕆᐊᖃᖅᑐᓂᒃ ᑎᑭᐅᑎᓯᒪᓚᐅᙱᒻᒪᑕ. 
 
ᑕᐃᒪᐃᑦᑐᓐᓇᖅᑐᑦ ᐊᖏᓂᕐᓴᐅᔪᓂ ᐃᓪᓗᓕᐅᕐᓂᐅᔪᓂ ᑳᓐᑐᕌᒃᑖᕋᓱᐊᕈᑎᓂᒃ, ᑭᓯᐊᓂᓕ, ᑕᒪᒃᑯᐊ 
ᑳᓐᑐᕋᒃᑕᕋᓱᐊᖅᑐᑦ ᐊᖏᕐᓯᒪᔭᕆᐊᖃᕐᒪᑕ ᖃᑦᑎᓐᓇᐅᓂᕆᒋᐊᖃᖅᑕᖏᓐᓂᒃ ᑎᑎᖅᑲᑎᒍᑦ 
ᐊᖏᖅᑕᐅᓚᐅᙱᓐᓂᖏᓐᓂ ᑲᔪᓯᒃᐸᓪᓗ; ᑕᐃᒃᑯᐊ ᑳᓐᑐᕌᒃᑕᕋᓱᐊᖅᑐᑦ ᓇᒻᒪᒃᓯᙱᑉᐸᑕ ᒪᓕᒃᑕᐅᔭᕆᐊᖃᖅᑐᓄᑦ, 
ᐅᐊᑦᑎᐊᕈᒃᑲᓐᓂᖅ ᐱᓇᓱᐊᓕᕐᒥᒃᐸᑕ ᐱᙱᔾᔪᑎᒋᓕᕈᓐᓇᖅᑕᖓ ᐃᓄᓐᓂᒃ ᓇᒻᒪᒃᑐᓂᒃ 
ᐃᖅᑲᓇᐃᔭᖅᑎᑦᑎᓂᐊᖏᑉᐸᑕ. 
 
ᐊᐱᖅᑯᑎᐅᔪᖅ ᐊᖓᔪᖅᑳᒧᑦ, ᐊᑖᓂᑉᐸᓪᓚᐃᔪᖅ ᓴᓴᓇᔪᓕᕆᔨᒃᑯᑦ. ᖃᓄᕐᒪᑯᐊ ᓄᓇᕗᑦ ᒐᕙᒪᒃᑯᖏᑦ 
ᖃᐅᔨᒪᔾᔪᑎᖃᖅᐸᒃᑐᑦ ᐱᓕᕆᕕᐅᔪᓂᒃ ᑳᓐᑐᕌᖏᓐᓂ ᐃᖅᑲᓇᐃᔭᖅᑎᑦᑎᒐᓗᐊᕐᒪᖔᑕ ᐃᓄᓐᓂᒃ ᓇᒻᒪᒃᑐᓂᒃ 
ᒪᓕᓪᓗᒍ ᑳᓐᑐᕋᖓ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᕆᑦᔅ. 
 
ᕆᑦᔅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑳᑦᑐᓛᑦ ᑲᒪᒋᔭᐅᖃᑦᑕᖅᑐᑦ ᐃᖅᑲᓇᐃᔭᖅᑎᓄᑦ ᑖᒃᑯᓇᙵ ᐊᕕᑦᑐᖅᓯᒪᔪᓂ 
ᐅᕝᕙᓘᓐᓃᑦ ᐊᖓᔪᖅᑳᖃᕝᕕᐊᓂᒃ. ᑖᒃᑯᐊᖑᒐᔪᒃᑐᑦ ᐊᕕᑦᑐᑦᓯᒪᔪ ᐊᓪᓚᒡᕕᖏᑦ ᐊᒥᓱᖏᑦᑐᑦ ᐃᖃᓗᓐᓃᑦᑐᒐᓗᐊᑦ. 
 
ᐃᓚᖓ ᑲᒪᒋᔭᕆᔭᐅᔪᖅ ᓄᐊᑎᕆᓗᑎᒃ ᑎᑎᕋᖅᓯᒪᔪᓂᒃ ᐃᓄᐃᑦ ᐃᖅᑲᓇᐃᔭᕈᓐᓇᖅᑐᓂᒃ ᐊᒻᒪᓗ ᖃᐅᔨᒪᓗᒋᑦ 
ᑎᑎᕋᖅᓯᒪᔪᑦ ᐊᒻᒪᓗ ᐱᑕᖃᑦᑎᑦᑎᓗᑎᒃ ᑎᑎᖅᑲᓂᒃ ᑲᑉᐸᓂᐅᔪᒧᑦ ᒪᓕᒋᐊᓕᒻᒥᓂᒃ ᒪᓕᖏᒃᑯᑎᒃ ᐊᒻᒪᓗ 
ᐅᓂᒃᑳᕐᓗᑎᒃ ᐃᓚᖏᓗᓂᐅ ᓄᓇᕗᒻᒧ ᓇᒻᒥᓂᖃᑦᑎᓄᑦ ᐃᑲᔫᑎᐅᑉ ᑕᒪᒃᑮᓐᓄᑦ ᐊᖓᔪᖅᑳᖃᕝᕖᑦ ᐊᒻᒪᓗ NNI  

ᑲᑎᒪᔨᕋᓛᖑᑲᐃᓐᓇᖅᑐᓄᑦ ᐊᑐᖅᑕᐅᔭᕆᐊᓖᑦ ᐊᑐᖅᑕᐅᑦᑎᐊᕐᕋᓗᐊᕐᒪᖔᑕ ᐃᖅᑲᓇᐃᔭᖅᑎᓄᑦ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᓄᓇᕗᑦ ᒐᕙᒪᒃᑯᑦ ᐱᓕᕆᔨᖏᑦ ᐳᓚᕋᖃᑦᑕᖅᐸᑦ ᐃᖅᑲᓇᐃᔭᖅᕕᐅᔪᓄᑦ 
ᖃᐅᔨᒪᓇᓱᐊᕐᓗᑎᒃ ᒪᓕᒃᑎᐊᕋᓗᐊᕐᒪᖔᑕ ᐊᒻᒪᓗ ᖃᐅᔨᒪᓇᓱᐊᕐᓗᑎᒃ ᐃᖅᑲᓇᐃᔭᖅᑐᖃᕋᓗᐊᕐᒪᖔᖅ 
ᐅᕝᕙᓘᓐᓃᑦ ᑲᑉᐸᓂᐅᔪᑦ ᐅᓂᒃᑳᖃᑦᑕᕆᐊᖃᖅᑎᑕᐅᕚ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᕆᑦᔅ. 
 
ᕆᑦᔅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᓂᒃᑳᓕᐅᖃᑦᑕᑐᕐᓕ ᑐᙵᕕᖃᑦᑐᑎᒃ ᑮᓇᐅᔭᔅᓵᓂᒃ ᐱᑦᔪᑎᒋᓪᓗᒍ 
ᐃᖅᑲᓇᐃᔭᖅᑎᓄᑦ ᐊᑐᖅᑕᐅᔭᕆᐊᓖᑦ ᒪᓕᒪᑕ ᐊᒥᓲᓂᖓᓂᒃ ᑮᓇᐅᔭᔅᓵᑦ ᐅᓂᒃᑳᕆᔭᐅᖃᑦᑕᖅᑐᑦ ᐃᓄᐃᑦ 
ᐃᖅᑲᓇᐃᔭᖅᑐᓄᑦ ᒪᓕᒃᑐᑎᒃ ᐋᖅᑭᒃᓯᒪᓂᖓᓄᑦ ᓄᓇᕘᒥ ᓇᒻᒥᓂᖃᖅᑐᓄᑦ ᐃᑲᔫᑎᒃ. 
 
ᐱᓕᕆᐊᓄᑦ ᐊᖓᔪᖅᑳᖃᑦᑐᒍᑦ ᐳᓚᕋᖃᑦᑕᖅᑐᓂ ᐃᖅᑲᓇᐃᔭᖅᕕᐅᔪᓄᑦ ᑭᓯᐊᓂᓕ ᑕᐃᑲᓃᖃᑦᑕᖏᑦᑐᑦ 
ᐸᐃᑉᐸᓕᔭᖅᑐᑎᒃ ᓇᓴᐃᓪᓗᑎᒃ ᐊᒥᓲᓂᖏᓐᓂᒃ ᐃᖅᑲᓇᐃᔭᖅᑐᐃᑦ ᐅᕝᕙᓘᓐᓃᑦ ᖃᐅᔨᓴᕐᓗᑎᒃ ᐃᖅᑲᓇᐃᔮᖑᔪᑦ 
ᖃᓄᐃᓕᖓᓂᖏᓐᓂᒃ. ᐊᑐᖅᑕᐅᖃᑦᑕᑐᕐᓕ ᑐᙵᕕᖃᑦᑐᑎᒃ ᐅᓂᒃᑳᓕᐅᕐᓂᕐᒧᑦ ᑮᓇᐅᔭᔅᓵᖏᓐᓂᒃ 
ᐊᑭᓕᐅᑕᐅᖃᑦᑕᖅᑐᑦ ᐃᓚᒋᔭᐅᔪᓄᑦ ᐃᖅᑲᓇᐃᔭᖅᑎᓄᑦ ᐃᓚᒋᔭᐅᖏᑦᑐᓄᓪᓕ ᐊᖏᔨᖏᑦᑐᓂᐅᒃ 
ᐃᖅᑲᓇᐃᔭᖅᑎᐅᔪᓄᑦ . ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᖅᐸᕋ ᕆᑦᔅ. ᐃᒻᒪᖃ ᑭᐅᓗᖑ ᐊᐱᖅᑯᑎᒐ, ᐱᑕᖃᕐᓂᖅᐸᑦ 
ᐊᑦᑎᓂᖅᐹᓂᒃ ᐊᑭᑦᑐᕋᐊᑎᓂ ᑭᓯᐊᓂᓕ ᒪᓕᖏᑦᑐᑦ ᐊᑐᖅᑕᐅᔭᕆᐊᓕᒻᒥᒃ ᐃᓄᒃᑕᖃᕆᐊᖃᕐᓂᕐᒥᒃ, ᖃᓄᐃᒻᒪᓕ 
ᐊᖏᔪᓄᑦ ᓴᓇᔭᕆᐊᓕᓐᓄᑦ ᐊᑭᑦᑐᕋᐅᑎᑦ, ᐊᔪᓐᓇᖏᑦᑐᖅ ᑳᓐᑐᕌᖅᑖᑎᑦᑎᓂᕐᒥᒃ ᐊᑦᔨᒌᖏᑦᑐᑦ ᐊᓯᖏᑦ ᑳᓐᑐᕌᑦ 
ᓴᓂᐊᑎᒍᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ. ᕆᑦᔅ. 
 
ᕆᑦᔅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᖏᔪᓂᓪᓕ ᓴᓇᖃᑦᑕᖅᑐᓂ, ᐊᑲᐅᖏᓕᐅᕈᑎᖃᑐᐃᓐᓇᕆᐊᖃᑦᑐᑦ, ᐱᓗᐊᖅᑐᒥᒃ, 
ᐊᕕᑦᑐᐃᒍᑎᒃ ᐱᓕᕆᐊᒃᓴᓂᒃ ᓄᓇᓕᓐᓄ ᐃᓱᒪᒋᔭᐅᑐᐃᓐᓇᕐᓗᓂ ᑲᑉᐸᓂᖓᓄᑦ, ᐱᓕᕆᔪᓐᓇᖏᑦᑐᓄᑦ 
ᐊᑐᖅᑕᐅᔭᕆᐊᓕᑦᑎᒍᑦ ᐊᒻᒪᓗ ᐃᓱᒪᒋᔭᐅᓂᒃᑰᕈᑕᐅᔭᕆᐊᓕᒃ ᑖᓐᓇ ᐊᑭᖓ ᐊᑭᑦᑐᕋᐅᑎᐅᑉ ᐊᖏᓂᖅᓴᐅᒻᒪᖔᖅ 
ᐊᑑᕐᓂᐊᖏᑦᑐᓂᒃ. 
 
ᐊᖏᔪᐊᓘᑉᐸᑦ ᓈᒻᒪᖏᓐᓂᐅᔪᖅ ᐊᑭᖓᑎᒍᑦ ᐊᑭᑭᓐᓂᖅᐹᒻᒧᑦ ᐊᑭᒃᑐᕋᐅᑎᒧᑦ ᐊᒻᒪᓗ ᐊᓯᓕᒫᖏᑦ ᐱᑦᔪᑎᐅᔪᑦ 
ᑕᕝᕙᓃᑎᓪᓗᒋᑦ, ᐱᓕᕆᖃᑎᖃᕋᓱᐊᖃᑦᑕᖅᑐᒍᑦ ᓴᓇᔨᐅᔪᓂᒃ ᐱᕈᑉᐸᓪᓕᐊᖁᓪᓗᒋᑦ ᐊᑐᕆᐊᖃᑦᑕᕐᒥᓄᑦ 
ᐊᑯᓂᐅᔪᑦ ᐊᑦᑎᑐᒻᒪᕆᐅᒐᓗᐊᖅᐸᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᒃ, ᕆᑦᔅ. ᖃᐅᔨᒪᖏᑦᑐᖓ ᖃᑦᑎᑦ ᓄᓇᓖᑦ ᐊᑭᑦᑐᖃᐅᑎᓂᐊᕐᒪᖔᑕ 
ᐊᖏᔪᓄᑦ ᐱᓕᕆᐊᒃᓴᐅᔪᓄᑦ ᑳᑐᓛᑎᒍᑦ, ᐊᒻᒪᓗ ᐱᑕᖃᑉᐸᓚᐃᒪᑦ ᐃᓕᓯᒪᔪᒥᒃ ᐊᑭᑦᑐᕋᐅᑎᔾᔪᑎᓐᓂ,  

ᐊᑦᑎᓂᖅᐹᖅ ᑖᓐᓇᑐᐊᖅ ᓈᒻᒪᒋᔭᐅᔭᕆᐊᖃᖏᑦᑐᖅ. ᑕᑯᒍᕕᑦ ᐊᑦᑎᑦᑐᒥᒃ ᐊᑭᑦᑐᕋᐅᑎᔾᔪᑎᒥᒃ, ᐱᔪᒥᓇᖅᑐᔅᓴᐅᔪᖅ 
ᐊᑭᓖᖏᓂᖅᓴᐅᒐᔭᕋᕕᑦ ᑮᓇᐅᔭᓐᓄᑦ ᐊᒻᒪᓗ ᑕᐃᒪᓐᓇᓄᑦ ᐱᓗᒍ. 
 
ᒐᕙᒪᒃᑯᑦ ᑮᓇᐅᔭᖁᑎᒥᓂᒃ ᖃᑦᓱᖓᐅᑎᖃᖅᑎᑕᐅᕗᑦ ᑭᓯᐊᓂᓕ ᓈᓴᐅᑎᓕᕆᑎᓪᓗᓯ ᐊᒻᒪᓗ ᐃᓚᓕᐅᑎᓗᒋᑦ 
ᐃᓄᓐᓅᖓᔪᑦ ᐊᒻᒪᓗ ᑕᒪᓐᓇ ᐃᓄᓐᓅᖓᔪᖅ ᐊᑭᑦᑐᕋᐅᑎᔾᔪᑎᒥᓂᒃ ᑭᖑᓪᓕᕐᒨᓪᓗᒍ ᐊᑭᑭᓐᓂᖅᓴᒧᑦ, 
ᖃᓄᐃᓕᐅᕋᔭᖅᐱᓪᓕᑕᐃᒻᒪ. ᑐᓂᒐᔭᖅᐱᐅᒃ ᑳᑦᑐᓛ ᐊᑦᑎᓂᖅᐹᒧᑦ ᐅᕝᕙᓘᓐᓃᑦ ᑐᓂᒋᐊᖃᕋᔭᖅᑭᐅᒃ ᑭᖑᓪᓕᕐᒧᑦ 
ᐊᑦᑎᓂᖅᐹᖓᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᕆᑦᔅ. 
 
ᕆᑦᔅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑐᑭᓯᔭᒃᑯᓪᓕ ᐊᒻᒪᓗ ᐊᑐᖅᑕᐅᖃᑦᑕᕐᓂᖓ _ᓯᕗᓪᓕᖅᐹᒥ, ᐃᓛᒃ, 
ᐅᑎᕆᐊᑲᐃᓐᓇᕐᓚᖓᐃ. 
 
ᐊᑦᔨᒌᖏᓐᓂᖃᒻᒪᑦ ᐊᑭᑦᑐᕋᐅᑏᑦ ᐊᒻᒪᓗ ᑐᒃᓯᕋᐅᑦ ᑐᒃᓯᕋᐅᑎᓂᒃ. ᐊᑭᑦᑐᕋᐅᑎᓂᓪᓕ, ᐊᑦᑎᓂᖅᐸᖅ ᐊᑭᖓ 
ᐊᖏᖅᑕᐅᒐᔪᓲᖅ ᐊᓯᐊᑎᒎᖏᑦᑐᖅ, ᑭᓯᐊᓂᓕ ᑖᓐᓇᓕ ᐊᑦᑎᓂᖅᐹᖅ ᐊᑭᖓ ᑭᖑᓂᐊᒍᑦ ᓄᓇᕗᒻᒥ 
ᓇᒻᒥᓂᖃᑦᑎᓄᑦ ᐃᑲᔫᑎ ᐊᑐᓚᐅᖅᑎᓪᓗᒍ. ᐋᖅᑭᓯᓕᕐᓗᑎᓪᓗ ᐊᑦᑎᓂᖅᐸᖅ ᐊᑭᖓ ᑭᓱᒥᒃ ᑐᙵᕕᖃᒻᒪᖔᖅ 
NNI-ᒥ. 
 
ᑐᒃᓯᕋᐅᑎᒧᓪᓕ ᐱᔪᒪᓇᓱᐊᖅᑐᓄᑦ, ᐊᑭᑭᓐᓂᖅᐹᖅ ᑖᓐᓇᑑᖏᑐᐃᓐᓇᕆᐊᓕᒃ ᑐᓂᔭᐅᓂᐊᖅᑐᖅ ᐱᔾᔪᑎᒋᓪᓗᒋ 
ᑐᔅᓯᕋᐅᑎᖃᕐᓂᖅ ᐱᔪᒪᔾᔪᑎᐅᔪᓂᑦ ᐊᑐᖅᑕᐅᕙᑦᑐᖅ ᐱᔪᓐᓇᑎᑦᑎᒻᒪᑦ ᐊᑭᑦᑐᕋᐅᑎᐅᔪᓂᑦ 
ᐊᑭᑐᐃᓐᓇᕆᙱᑕᖏᓐᓂ. ᑖᒃᑯᐊ ᐊᓯᖏᑦ ᐋᖅᑭᑦᑕᐅᓯᒪᕗᑦ ᐊᑭᑦᑐᕋᐅᑎᐅᔪᒧᑦ ᐊᒻᒪᓗ ᓴᓇᔭᐅᓪᓗᑎᑦ 
ᐱᓕᕆᐊᕆᔭᐅᔪᒧᑦ ᖃᓄᐃᑦᑑᓂᐊᕐᓂᖏᓐᓄᑦ. 
 
ᓴᓇᔭᐅᕙᑦᑐᑦ ᐱᓕᕆᐊᖑᔪᑦ ᐊᑭᑦᑐᕋᐅᔾᔭᐅᕙᑉᐳᑦ, ᑕᒪᓐᓇᓕ ᒪᓕᑦᑕᐅᒐᔭᖅᑯ ᐊᑭᑭᓐᓂᖅᐹᖑᔪᒥᑦ. ᑖᓐᓇ 
ᓄᓇᕗᒻᒥ ᓇᒻᒥᓂᖃᖅᑐᓄᑦ ᐃᑲᔫᑎᐅᔪᓂᑦ ᐋᖅᑭᑦᑕᐅᓚᐅᖅᑎᓪᓗᒍ, ᑖᓐᓇ ᐊᑭᑭᓐᓂᖅᐹᖑᔪᖅ ᓇᒻᒥᓂᖃᖅᑐᖅ 
ᑐᓂᔭᐅᒐᔭᖅᑯ ᑳᓐᑐᕌᖑᔪᒥᑦ ᐊᒻᒪᓗ ᐱᑕᖃᕐᓂᖏᒻᒪᑦ ᑖᓐᓇ ᓇᒻᒥᓂᒋᔭᐅᔪᑦ ᒥᑭᓂᖅᐹᓂᑦ ᐱᔭᕆᐊᖃᕐᑕᖏᓐᓂ, 
ᐊᐱᕆᒐᔭᖅᑲᕗᑦ ᐱᓂᐊᕐᓂᕋᐃᓗᑎᑦ ᑎᑎᕋᖅᓯᒪᔪᒃᑯᑦ ᑖᒃᑯᐊ ᒥᑭᓂᖅᐹᓂᑦ ᐱᔭᕆᐊᖃᕐᑕᖏᑦ ᐊᒻᒪᓗ 
ᐃᖅᑲᓇᐃᔭᖃᑎᒋᓗᒋᑦ, ᑖᓐᓇ ᑎᑎᕋᖅᓯᒪᔪᖅ ᐅᖃᖅᓯᒪᑉᐸᑦ ᓇᒻᒪᖏᑦᑐᓂᑦ ᐱᔪᓐᓇᕐᓂᖏᓐᓄᑦ ᒪᓕᓪᓗᒋᑦ 
ᐱᔭᕆᐊᖃᕐᑕᖏᓐᓂ, ᐱᙱᔾᔪᑎᔅᓴᑖᑲᓐᓂᕋᔭᖅᑯᑦ ᓇᒻᒥᓂᕆᔭᐅᔪᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᒃ, ᕆᑦᔅ. ᐃᒪᐃᑦᑑᔮᖅᑯ ᐱᒡᒐᓇᖅᑑᔮᒻᒪᕆᑉᐳᖅ ᐊᒻᒪᓗ 
ᑕᐃᒪᐃᑦᑐᔅᓴᐅᕗᖅ. 
 
ᕆᑦᔅ ᐅᖃᕆᐊᕈᓐᓇᖅᑳ ᒪᓕᒐᓕᐅᕐᕕᑎᓐᓂ ᑖᒃᑯᓂᖓ ᐊᑭᐅᔪᓂᑦ ᑲᑎᑕᐅᓚᐅᖅᑎᓪᓗᒋᑦ, ᑖᒃᑯᐊ 
ᐊᑭᑦᑐᕋᐅᑎᖃᑕᐅᔪᑦ ᐊᔾᔨᒌᑎᑕᐅᖃᑦᑕᕐᓂᖏᓐᓂᑦ, ᑕᐃᒫᑦᓯᐊᖑᒐᓗᐊᕐᒪᖔᖅ. ᑳᓐᑐᕌᖃᖅᑐᑦ ᐊᒻᒪᓗ ᓄᓇᓕᐅᔪᑦ, 
ᓇᒥᑐᐃᓐᓈᕋᓗᐊᖅᑎᓪᓗᒋᑦ ᐊᔾᔨᒌᑎᑕᐅᓗᑎᑦ ᐊᒻᒪᓗ ᓈᒻᒪᑦᑐᒥᑦ ᒐᕙᒪᒃᑯᑦ ᓄᓇᕗᒻᒥ ᐊᒻᒪᓗᑦᑕᐅᖅ ᓄᓇᓕᐅᔪᑦ 
ᓈᒻᒪᑎᐊᖅᑐᒥᑦ ᑳᓐᑐᕌᖏᓐᓄᑦ ᐊᑭᖃᖅᑐᓂᑦ ᐱᖁᓪᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑖ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᐊᖓᔪᖅᑳ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᐊᖏᖅᑐᐃᓐᓇᐅᕗᒍᑦ ᑖᒃᑯᐊ ᐊᑭᑦᑐᕋᐅᑎᖃᑕᐅᔪᑦ 
ᓈᒻᒪᑦᑐᓂᑦ ᐃᓕᑕᕆᔭᐅᓗᑎᑦ ᐱᔪᒪᔾᔪᑎᖏᓐᓄᑦ ᐊᒻᒪᓗ ᑐᔅᓯᕋᐅᑎᐅᔪᓂᑦ ᑐᑭᓯᒋᐊᕈᑎᐅᔪᓂᑦ. 
ᐅᖃᐅᑎᒋᐊᕈᓐᓇᖃᒃᑲ ᒪᓕᒐᓕᐅᕐᕕᑎᓐᓃᑦᑐᑦ ᑖᒃᑯᐊ ᐃᖅᑲᓇᐃᔭᖅᑎᖁᑎᒃᑲ ᐊᒻᒪᓗ ᐱᖃᑕᐅᔪᑦ 
ᖃᐅᔨᓵᖃᑦᑎᐊᖁᓗᒋᑦ ᐊᑭᑦᑐᕋᐅᑎᐅᔪᓂᑦ, ᓈᒻᒪᑎᐊᖅᑐᒥᑦ ᑲᒪᒋᔭᐅᖁᓗᒋᑦ ᐊᒻᒪᓗ ᐊᑲᐅᑦᑎᐊᖅᑐᒥᑦ 
ᐱᑦᑕᐅᑎᒋᓇᓱᐊᕐᓗᑎᑦ. 

ᑭᓯᐊᓂᓕ, ᑖᔅᓱᒪ ᖄᖓᒍᑦ, ᐱᑕᖃᕆᕗᖅ ᐊᔪᐃᓐᓇᑲᓐᓂᓂᕐᒥᑦ ᒪᑐᐃᖓᔪᒥᑦ ᐊᑭᑦᑐᕋᐅᑎᖃᑕᐅᔪᓄᑦ ᐅᕝᕙᓘᓐᓃᑦ 
ᐃᓄᐃᑦ ᐊᑭᑦᑐᕋᐅᑎᖃᑕᐅᔪᑦ ᐱᓂᕐᓗᑦᑕᐅᓯᒪᓱᒋᑦᑎᔪᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐲᑕᓴᓐ, ᐱᔭᕇᖅᑮᑦ? ᐊᑎᕐᓂᑦ ᐱᓯᒪᑦᑎᑲᓐᓂᖏᓚᖓ. ᐱᔾᔪᑎᒋᓗᒍ ᓴᖅᑭᑎᑕᐅᓯᒪᔪᓂᑦ 
ᑎᑎᖅᑲᐅᔪᓂᑦ 101 - 2(2) ᐊᒻᒪᓗ 102 - 2(2), ᑲᑎᒪᔨᕋᓛᖑᔪᑦ ᐊᖏᖅᑳᑦ ᑖᓐᓇ ᐱᔭᕇᖅᑕᐅᒻᒪᑦ 
ᐋᔩᖑᔾᔪᑎᐅᔪᖅ ᑕᕝᕙᓂ ᓴᖅᑭᑎᑕᐅᓯᒪᔪᓂᑦ ᑎᑎᖅᑲᐅᔪᓂᑦ ᐅᖃᐅᓯᕆᕋᑖᖅᑕᓐᓂ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᖃᓄᐃᓕᖓᒍᒪᓕᖅᑲᑦ ᑲᑎᒪᔨᕋᓛᖑᔪᑦ? ᖁᔭᓐᓇᒦᕈᒪᕙᒃᑲ ᐊᖓᔪᖅᑳ ᐊᒻᒪᓗ 
ᐃᖅᑲᓇᐃᔭᖅᑎᒋᔭᖏᑦ ᑕᒫᓃᒍᓐᓇᕐᓂᖏᓐᓄᑦ ᑲᑎᒪᔨᕋᓛᓄᑦ ᑲᑎᒪᓂᐅᔪᒥᑦ. ᐅᖃᐅᓯᔅᓴᖃᒃᑲᓐᓂᕈᒪᒍᕕᑦ 
ᒪᑐᔾᔪᑎᐅᔪᓂᑦ. ᖁᔭᓐᓇᒦᒃ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᐃᓛᓕᑦᑕᐅᖅ. ᓄᖅᑲᖓᑲᐃᓐᓇᓂᐊᖅᑯᒍᑦ 10-ᒥᓂᔅᓯᒥᑦ. ᖁᔭᓐᓇᒦᒃ. 
 
>>ᑲᑎᒪᔨᕋᓛᑦ ᓄᖅᑲᑲᐃᓐᓇᖅᑐᑦ 16:53ᒥ ᐊᒻᒪ ᐱᒋᐊᒃᑲᓂᖅᑐᑎᑦ 17:01ᒥ 
 
ᐃᒃᓯᕙᐅᑕᖅ: ᓂᐱᖃᓗᐊᙱᓪᓚᐅᕆᔅᓯ. ᒫᓐᓇᐅᔪᖅ. ᓄᖅᑲᕆᐊᕈᒪᓕᖅᑐᖓ, ᐊᒻᒪ ᐊᐃᕙᔾᔪᑕᐅᔪᓐᓇᖏᑦᑐᖅ, 
ᑕᐃᒃᑯᐊ ᓇᒻᒪᒃᓴᖅᑐᑦ. ᓇᒻᒪᒃᓴᙱᑦᑐᑦ. ᖁᔭᓐᓇᒦᒃ. ᓂᑯᕕᓐᓂᐊᓕᖅᐳᖓ ᓄᖅᑲᕆᐊᕐᓂᐊᓕᕐᓗᖓ. 
 
ᐅᖃᖅᑎ (ᑐᓵᔨᒃᑯᑦ): ᑲᑎᒪᔾᔪᑎᒃᓴᐃᑦ. ᓈᓴᐅᑎᖓ 20. ᐅᓂᒃᑳᖏᑦ ᑲᑎᒪᑐᐃᓐᓇᖅᑎᓪᓗᒋᑦ. ᐃᒃᓯᕙᐅᑕᖅ ᓇᑦᑎᖅ. 
 

ᑲᑎᒪᔾᔪᑎᔅᓴᖅ 20: ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 
 
ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑲᑎᒪᔨᖁᑎᑦᑎᑦ ᐃᓱᒪᒃᓴᕐᓯᐅᖅᑲᐅᔪᑦ ᓴᖅᑭᑕᐅᓯᒪᔪᒥᒃ ᑎᑎᖅᑲᒥᒃ 101 
- (2) ᐊᒻᒪ 102 - 2(2) ᐊᒻᒪ ᐅᓂᒃᑳᖅᐳᒍ ᑕᐃᒃᑯᐊ ᓴᖅᑭᑕᐅᓯᒪᔪᑦ ᑎᑎᖅᑲᐅᔪᑦ 101 - 2(2) ᐊᒻᒪ 102 - 
2(2) ᐊᖏᖅᑕᐅᖁᓪᓗᒋᒃ. ᐅᖃᖅᑎ, ᐱᖁᔨᕗᖓ ᑕᐃᒃᑯᐊ ᐅᓂᒃᑳᖏᑦ ᑲᑎᒪᑐᐃᓐᓇᖅᑎᓪᓗᒋᑦ 
ᐊᖏᖅᑕᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐱᖁᔨᕗᖔᖅᑕᖃᕐᒪᑦ, ᐊᐃᒃᐱᔪᖃᖅᐸ ᐱᖁᔨᕗᖓᕈᒻᒧᑦ? ᐲᑕᓴᓐ ᐊᐃᒃᐲᔪᖅ. ᐱᖁᔨᕗᖔᕈᑦ 
ᓇᒻᒪᒃᑐᖅ. ᓇᒻᒪᒃᓴᖅᑐᑦ. ᓇᒻᒪᒃᓴᙱᑦᑐᑦ. ᓂᕈᐊᙱᑦᑐᑦ. ᐱᖁᔨᕗᖓᕈᑦ ᑲᔪᓯᔪᖅ. ᓈᓴᐅᖓ 21. ᐱᖓᔪᐊᓐᓂ 
ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᓈᓴᐅᑎᖓ 22. ᑲᑎᒪᔾᔪᑎᒃᓴᐃᑦ. ᑎᑎᕋᖅᑎ 
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎᐅᑉ ᑐᓪᓕᐊ (ᑐᐱᖅ): ᑲᑎᒪᓂᐅᓂᐊᖅᑐᑦ. ᐊᔭᐅᖅᑎᒃᑯᑦ ᑲᑎᒪᔨᕋᓛᖏᖏᑦ 5:15 ᐅᓐᓄᒃᓴ ᑐᒃᑐᒥ.. 
ᑲᑎᒪᔨᕋᓛᑦ ᖅᑐᓕᕆᓂᕐᒧᑦ ᐃᓕᓐᓂᐊᖅᑐᓕᕆᓂᕐᒧᑦ ᖃᐅᑉᐸᑦ 10:00 ᑐᒃᑐ ᑲᑎᒪᕕᖓᓂ. ᑲᑎᒪᓂᖓ 
ᒪᓕᒐᓕᐅᖅᑎᑐᐃᓐᓇᐃᑦ 11:00 ᖃᐅᑉᐸᑦ ᐅᓪᓚᒃᑯᑦ ᑐᒃᑐ ᑲᑎᒪᕕᖓᓂᑦ. 
 
(ᑐᓵᔨᒃᑯᑦ) ᑲᑎᒪᔾᔪᑎᒃᓴᐃᑦ ᑎᓴᒻᒥᕐᒧᑦ, ᒪᐃ 5: 
 
1. ᑐᒃᓯᐊᕐᓂᖅ 



ᐱᖓᔪᐊᑦ, ᒪᐃ 4, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    
 

 

2687

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

20. ᑲᑎᒪᔨᕋᓛ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᑲᑎᒪᓂᕗᑦ ᓄᖅᑲᖅᐳᖅ ᖃᐅᑉᐸ ᑲᑎᒪᓛᕆᓪᓗᑕ ᑎᓴᒻᒥᕐᒥ, ᒪᐃ 5, 2005 1:30 
ᐅᓐᓄᒃᓴᒃᑯᑦ. 
 
ᐃᖅᓱᒃᑎ 
 
>>ᑲᑎᒪᓂᖅ ᓄᖅᑲᖅᑐᖅ 17:06  
 
 



 

 

 


